
ᐃᖃᓗᐃᑦ, ᓄᓇᕗᑦ 
ᐊᐃᕝᕕᖅ, ᓄᕕᐱᕆ 19, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, 
ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ ᑭᐅᓪᕕᓐ ᐃᖕ, ᐅᖃᖅᑎ ᑭᕕᓐ 
ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ 
ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐊᓚᑲᓐᓄᐊᖅ ᑎᓕᒍᒪᔭᕋ ᒪᑐᐃᖅᓯᖁᓗᒍ ᑐᑦᓯᐊᕐᓂᒃᑯᑦ. 
 
>>ᑐᑦᓯᐊᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ, ᑲᔪᓯᒋᐊᓐᖏᓂᑦᑎᓐᓂ ᑲᑎᒪᔾᔪᑎᑦᓴᑎᓐᓂᒃ ᐅᓪᓗᒥ, ᐃᖅᑲᐃᑎᒋᐊᕈᒪᑐᐃᓐᓇᖅᑕᒃᑲ 
ᒪᓕᒐᓕᐅᖅᑏᑦ ᐅᖃᐅᓯᖃᖅᑳᖃᑦᑕᖁᓪᓗᒋᑦ ᐊᐱᖅᑯᑎᒋᓂᐊᖅᑕᒥᓐᓂᒃ. ᐅᖃᐅᑎᔭᐅᖃᑦᑕᕋᒪ ᑕᒪᖏᓐᓄᑦ 
ᒪᓕᒐᓕᐅᖅᑎᓄᑦ ᒥᓂᔅᑕᓄᓪᓗ ᐅᖃᓕᒪᑯᑖᑦᑐᖃᕋᐃᒻᒪᑦ ᐊᓯᖏᑦ ᒪᓕᒐᓕᐅᖅᑏᑦ ᐱᕕᑭᓪᓕᕈᔾᔭᐅᖃᑦᑕᕐᓂᖏᓐᓂᒃ. 
 
ᐅᕙᖓᑦᑕᐅᖅ, ᒪᓕᒐᓕᐅᖅᑏᑦ ᐅᖃᐅᓯᖏᓐᓅᕈᑦᑕ, ᒪᓕᓪᓗᒋᑦ ᒪᓕᒐᕗᑦ 26-1-2, 3 ᐊᒻᒪ 4, ᐱᔾᔪᑎᓖᑦ 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ ᐊᑦᑐᐊᒥᒻᒪᑕ ᒥᓂᔅᑕᒧᑦ, ᐅᖃᖅᑐᑦ ᐃᒫᒃ “ᒥᓂᔅᑕ ᐅᖃᓕᒪᒍᓐᓇᖅᑐᖅ ᒪᓕᓪᓗᒍ 
ᒪᓕᒐᖅ 36(1), ᑭᓯᐊᓂ ᐅᖃᐅᓯᖏᑦ ᐱᔾᔪᑎᖃᕆᐊᖃᓐᖏᑦᑐᑦ ᑲᒪᒋᔭᖏᓐᓂᒃ ᒥᔅᑕᐅᓪᓗᓂ. ᑕᒪᓐᓇ 
ᐃᖅᑲᐅᒪᔭᐅᑦᓯᐊᖁᔭᕋ ᒪᓕᒐᓕᐅᖅᑎᓄᑦ. 
 
ᑲᑎᒪᔾᔪᑎᑦᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 070-1(6): ᓄᑖᑦ ᑳᓐᑐᕌᒃᕈᑏᑦ ᐅᖅᓱᐊᓗᒻᒥᒃ ᓄᑦᑎᑎᕆᓂᕐᒧᑦ 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᖁᕕᐊᑦᑐᖓ ᐅᖃᐅᑎᒍᓐᓇᖅᓯᒐᒃᑭᑦ ᒪᓕᒐᓕᐅᖅᑏᑦ ᓄᑖᑦ ᑳᓐᑐᕌᑕᐃᑦ 
ᒥᑦᓵᓄᑦ ᓄᑦᑎᑎᕆᓂᐊᖅᑐᓂᒃ ᐅᖅᓱᓗᐊᒻᒥᒃ ᓄᓇᕗᒥ. 
 
ᑳᓐᑐᕌᒃ ᓄᑦᑎᑎᕆᓂᑦᓴᒧᑦ ᐊᖏᔪᒥᒃ ᓴᓗᒻᒪᓴᑦᓯᐊᖅᓯᒪᔪᒥᒃ ᐅᖅᓱᐊᓗᑦᓴᒥᒃ ᕿᑭᖅᑖᓗᒻᒥ ᑭᕙᓪᓕᕐᒥᓗ ᓄᓇᓕᓐᓂ 
ᑐᓂᔭᐅᓚᐅᖅᑐᖅ ᐅᑦᐅᐊᑦ ᐅᖅᓱᐊᓗᓕᕆᔨᖏᓐᓄᑦ. ᐅᖃᖅᑎ, ᑖᓐᓇ ᓄᑦᑎᑎᕆᓂᕐᒧᑦ ᑳᓐᑐᕌᒃᓯᔾᔪᑦ ᐅᑦᐅᐊᑦᑯᑦ 
ᐅᖅᓱᐊᓗᓕᕆᔨᖏᓐᓂᒃ ᐊᓯᐅᔨᓐᖏᓚᕿᒍᑕᐅᓂᐊᖅᑐᖅ $19 ᒥᓕᐊᓐᑖᓚᐃᑦ ᐅᖓᑖᓃᑦᑐᓂᒃ ᑮᓇᐅᔭᓂᒃ ᐅᑭᐅᓂ 
ᐱᖓᓱᓂ ᐊᒡᒋᖅᑐᓂ ᑕᑯᓐᓇᖅᓱᒋᑦ ᑮᓇᐅᔭᖅᑐᕈᑕᐅᓂᑯᐃᑦ 2002ᒥ ᐅᖅᓯᖅᑕᐅᑎᓪᓗᒋᑦ ᕿᑭᖅᑖᓗᒻᒥᐅᑦ 
ᕿᕙᓪᓕᕐᒥᐅᓪᓗ. 
 
ᐅᖃᖅᑎ, ᓄᑦᑎᑎᕆᓂᕐᒧᑦ ᑳᓐᑐᕌᒃ ᐊᖏᔪᒥᒃ ᓴᓗᒻᒪᓴᑦᓯᐊᖅᓯᒪᔪᒃ ᐅᖅᓱᐊᓗᑦᓴᒥᒃ ᕿᑎᕐᒥᐅᓂ ᓄᓇᓕᓐᓂ 
ᑐᓂᔭᐅᓚᐅᖅᑐᖅ NTCL-ᑯᓐᓄᑦ. ᑖᓐᓇ ᑳᓐᑐᕌᒃ $1 ᒥᓕᐊᓐ ᐅᖓᑖᓄᑦ ᑮᓇᐅᔭᖅᑐᕈᑕᐅᒃᑲᓐᓂᕐᓂᐅᓴᔪᖅ ᓄᓇᕗᒥ 
ᒐᕙᒪᒃᑯᓐᓄᑦ ᐅᑭᐅᓂ ᐱᖓᓱᓂ ᐊᒡᒋᖅᑐᓂ ᑕᑯᓐᓇᖅᓱᒋᑦ 2002ᒥ ᑮᓇᐅᔭᖅᑐᕈᑕᐅᓂᑯᐃᑦ ᐅᖅᓯᖅᑕᐅᑎᓪᓗᒋᑦ 
ᕿᑎᕐᒥᐅᑦ.  

ᐅᖃᖅᑎ, ᐅᖅᓯᖅᑐᐃᔩᑦ ᐊᒻᒪᓗ ᓄᑦᑎᑎᕆᒍᑏᑦ ᑳᓐᑐᕌᒃᑕᐅᒍᑎᖏᑦ ᑲᑎᒪᓐᖏᑦᑑᒃ. 
 
ᐅᐱᑉᐳᖓ, ᐅᖃᖅᑎ, ᖃᐅᔨᑎᑦᓯᒋᐊᒥᒃ ᒪᓕᒐᓕᐅᖅᑎᓂᒃ ᐅᕙᓂ ᒪᓕᒐᓕᐅᕐᕕᒻᒥ ᓄᓇᕗᒥᐅᓕᒫᓂᓪᓗ ᑖᒃᑯᐊ 
ᓄᑖᑦ ᑳᓐᑐᕌᒃ ᐅᖅᓯᖅᑐᐃᔨᓄᑦ ᓄᑦᑎᑎᕆᔨᓄᓪᓗ ᑕᒪᕐᒥᒃ ᑮᓇᐅᔭᖅᑐᓗᐊᕈᑕᐅᔾᔮᖏᒻᒪᑎᒃ ᒐᕙᒪᒃᑯᓐᓄᑦ ᓄᓇᕗᒥ 
ᐅᑭᐅᓂ ᐱᖓᓱᓂ ᐊᒡᒋᖅᑐᓂ. 
 
ᐅᖃᖅᑎ, ᑖᓐᓇ ᑐᓴᕋᑦᓴᐅᓪᓗᓂ ᑐᓴᕐᓂᖅᑐᖅ ᓄᓇᕗᒥᐅᓕᒫᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᒃᓖᓐ. 
 
ᑲᑎᒪᔨᕋᓛᖑᐃᓐᓇᖅᑐᓄᑦ ᐱᖁᔨᕗᖔᕈᑎᓕᐊᖑᒪᔪᖅ 011 – 1(6): ᒥᓂᔅᑕᐅᑉ ᐅᖃᐅᓯᖓ 70-1(6) 
ᑲᑎᒪᑐᐃᓐᓇᕐᓂᒧᑦ ᓅᑕᐅᓂᖓ 
 
ᒪᒃᓖᓐ: ᒪᑦᓇ, ᐅᖃᖅᑎ. ᐅᖃᖅᑎ, ᒪᓕᓪᓗᒍ ᒪᓕᒐᖅ 34(5), ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑭᒡᒐᑐᖅᑐᒧᑦ ᖃᑦᑎᑦᑐᕐᒥᒃ, ᒥᔅᓂᔅᑕᐅᑉ ᐅᖃᐅᓯᖓ #70-1(6) ᓅᑕᐅᖁᓪᓗᒍ 
ᑲᑎᒪᓂᑐᐃᓐᓇᐅᓂᐊᖅᑐᒧᑦ ᐅᖃᓕᒪᐅᑕᐅᓂᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑖᓐᓇ ᐱᖁᔨᕗᖔᕈᑦ ᓈᒻᒪᑦᑐᖅ. ᓈᒻᒪᓴᖅᑐᑦ? ᐊᑭᖃᖅᑐᖅᑐᑦ? ᐱᖁᔨᕗᖔᕈᑦ 
ᑲᔪᓯᔪᖅ ᒥᓂᔅᑕᐅᑉ ᐅᖃᐅᓯᖏᑦ 070-1(6) ᐅᖃᐅᓯᑦᓴᐅᓂᐊᓕᖅᑐᑦ ᑲᑎᒪᓂᑐᐃᓐᓇᖃᓕᕈᑦᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᐊᓇᕈᐊᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 071-1(6): ᓄᑖᑦ ᑳᓐᑐᕌᒃᕈᑏᑦ ᐅᖅᓱᐊᓗᒻᒥᒃ ᓄᑦᑎᑎᕆᓂᕐᒧᑦ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᐃᓕᑕᖅᓯᔪᒪᓪᓗ ᒪᕐᕉᓐᓂᒃ 
ᐃᓅᓐᓂᒃ ᐃᓕᑕᕆᔭᐅᖃᑕᐅᓚᐅᖅᑑᓐᓂᒃ 51 ᑲᓇᑕᒥᐅᑦ ᖃᐃᖅᑯᔭᐅᑎᓪᓗᒋᑦ ᑯᐃᓐ ᖁᕕᐊᓲᑎᒋᔭᐅᑎᓪᓗᒍ 
ᓂᕆᕕᔾᔪᐊᕐᓂᐅᓚᐅᖅᑐᒧᑦ ᕇᑐ ᕼᐋᓪᒥ. 
 
ᐅᖃᖅᑎ, ᔮᓐ ᐊᒪᕈᐊᓕᒃ ᓯᕗᓕᖅᑎᐅᖃᑕᐅᓯᒪᔪᖅ ᐃᓄᓐᓂᒃ ᑭᒡᒐᑐᖅᑎᐅᖃᑕᐅᓪᓗᓂ, ᓴᖅᑮᖃᑕᐅᓪᓗᓂ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᐱᔪᓐᓇᖅᑕᖏᓐᓂᒃ ᑲᓇᑕᒥᐅᖑᓂᕐᒥᒍᑦ. ᑖᓐᓇ ᐊᖅᑯᓯᐅᖃᑕᐅᓯᒪᔪᖅ ᓄᓇᕗᑖᕐᓂᕐᒧᑦ. 
 
ᐊᒪᕈᐊᓕᐅᑉ ᐊᑦᓱᕈᐊᕆᓯᒪᔭᖏᑦ ᓯᕗᓕᖅᑎᐅᖃᑕᐅᓪᓗᓂ ᐃᓚᓖᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ 
ᐊᑐᓕᖅᑎᑦᓯᔨᖃᕐᓂᖅ, ᐃᓄᐃᑦ ᑕᐱᕇᓴᒃᑯᓐᓂᒃ ᑲᓇᑕᒥ, ᐃᓄᐃᑦ ᑲᑎᒪᔨᕋᓛᖏᑦ ᓄᓇᕐᔪᐊᕆᔭᒥ 
ᐃᓱᒫᓗᒍᑕᐅᕙᑦᑐᑦ ᐱᔾᔪᑎᒋᓪᓗᒋᑦ, ᓄᓇᕗᒥᒃ ᐱᖁᔭᕐᔪᐊᒃᑯᑦ ᐃᓕᑕᕆᔭᐅᑎᑦᓯᓂᕐᒥᒃ ᑲᑎᒪᔨᓂ, ᓄᓇᕗᑦ 
ᑐᓐᖓᕕᒃᑯᑦ ᑲᑐᔾᔨᖃᑎᒌᖑᓚᐅᖅᑐᓂ, ᐊᒻᒪᓗ ᐃᑦᓯᕙᐅᑕᕆᔭᐅᓯᒪᓪᓗᓂ ᓄᓇᕗᒥ ᐊᑐᓕᖅᑎᑕᐅᒋᐊᓕᓐᓂᒃ 
ᐊᑐᓕᖅᑎᑦᓯᔨᓂᒃ. 
 
ᐃᖅᑲᓇᐃᔭᖅᓯᒪᒻᒥᔪᖅ ᐅᑭᐅᓂᒃ ᖁᓕᓂᒃ ᒐᕙᒪᑐᖃᒃᑯᓐᓂᒃ ᐱᓇᓱᐊᖅᓱᓂ ᐃᑲᔫᓯᐊᑦᓴᓂᒃ ᑭᖑᕚᓄᑦ 
ᖁᑦᑎᑦᑐᒧᑦ ᐃᐱᕋᐃᓐᓇᖅᑕᐅᓂᑯᓄᑦ ᐃᓄᓐᓄᑦ, ᐱᓚᕿᑎᑦᓱᓂᒋᑦ $10 ᒥᓕᐊᓐᑖᓚᓂᒃ ᐃᑲᔫᓯᐊᑦᓴᓂᒃ. ᒥᔅᑕ 
ᐊᒪᕈᐊᓕᒃ ᐱᓕᕆᐊᖃᖅᓯᒪᒻᒥᔪᖅ ᓄᓇᖃᖅᑳᖅᓯᒪᔪᑦ ᑐᓂᔭᐅᖃᑦᑕᕈᑎᑦᓴᖓᓐᓂᒃ ᓯᕗᒧᑦᓯᐊᓂᕐᒧᑦ, ᐊᐃᑏᓰᒃᑯᑦ 
20ᓂᒃ ᐊᕐᕌᒍᖅᑖᑎᓪᓗᒋᑦ ᑐᓂᔭᐅᒍᒻᒪᓯᐊᕐᒥᒃ, ᐃᓕᑕᕆᔭᐅᔾᔪᑎᑖᖅᓯᒪᑦᓱᓂᓗ ᐱᓕᕆᓯᒪᓂᖓᓄᑦ ᓴᐃᓐ ᒥᐊᓕ 
ᓯᓚᑦᑐᓴᕐᕕᔾᔪᐊᒥᒃ ᕼᐊᓕᕚᒃᓯᒥ. 
 
ᐅᖃᖅᑎ, ᑕᐃᓐᓇ ᐃᓄᒃ ᐊᐃᑉᐸᖓ ᔮᒃᑲᕋᐃᔭᔅ ᑯᓄᒃ, ᖃᐅᔨᒪᔭᐃᓐᓇᕗᑦ ᑕᕐᕆᔭᓕᐅᓚᐅᕐᒪᑦ ᐊᑦᑕᓈᕐᔪᐊᒥᒃ, 
ᓴᖅᑮᓚᐅᖅᑐᒥᒃ ᐃᓄᐃᑦ ᓯᕗᓕᖅᓱᕈᑎᖓᓐᓂᒃ ᐅᖃᐅᓯᖓᓐᓂᓪᓗ ᓯᓚᕐᔪᐊᒧᑦ. ᑖᓐᓇ ᓯᕗᓪᓕᖅᐹᓯᐊᖅ 
ᐃᓄᑦᑎᑐᐃᓐᓇᖅ ᐅᖃᐅᓯᓕᐅᖅᓯᒪᓪᓗᓂ ᑕᕐᕆᔭᓕᐊᖑᒪᔪᖅ, ᑐᑭᒧᑦᑎᑕᐅᒪᑦᓱᓂ, ᐊᒻᒪᓗ 
ᐱᓪᓚᕆᓐᖑᐊᖅᑎᖃᖅᓱᓂ ᐃᓄᐃᓐᓇᕐᓂᒃ. 

ᑯᓄᒃ ᑕᕐᕆᔭᓕᐅᕈᑎᖃᕈᒪᓚᐅᖅᑐᖅ ᐊᑦᑕᓈᕐᔪᐊᒥᒃ ᐃᖅᑲᐅᒪᓚᐅᕋᒥ ᐅᓂᒃᑳᖅᑐᐊᒥᒃ ᐊᖑᒻᒥᒃ ᐅᓪᓚᑦᑐᒥᓂᕐᒥᒃ 
ᐊᓐᓄᕋᐃᓐᖔᑦᓯᐊᖅᓱᓂ ᑐᖁᑕᐅᒐᓱᐊᖅᓱᓂ ᕿᒫᓚᐅᕐᓂᕐᒪᑦ ᐊᐳᒃᑯᑦ ᓯᑯᒃᑯᓪᓗ. ᑖᓐᓇ ᑐᑭᓕᐅᕆᓯᒪᔪᖅ ᐃᓄᐃᑦ  
ᐃᓕᖅᑯᓯᒃᑯᑦ ᐃᓅᓯᕆᓯᒪᔭᖓᓐᓂᒃ ᐊᑐᖅᓱᓂᒋᑦ ᑕᕐᕆᔭᓕᐅᕈᑏᑦ, ᐊᓯᐅᔾᔭᐃᖅᓱᒋᑦ ᐃᓄᐃᑦ ᐃᓕᖅᑯᓯᒃᑯᑦ 
ᐅᓂᒃᑳᖅᑐᐊᕈᓯᖏᑦ ᐳᐃᒍᖅᑕᐅᒪᓂᐊᖏᒻᒪᑕ ᓄᓇᕗᒥᐅᓄᑦ ᓯᕗᓂᑦᑎᓐᓂ. 
 
ᑖᓐᓇ ᑕᕐᕆᔭᓕᐅᖅᓯᒪᓂᖓᓄᑦ ᑐᓂᕐᕈᓯᐊᓚᐅᖅᑐᖅ ᐱᔪᒪᓛᕆᔭᐅᒐᔪᑦᑐᒥᒃ Camera D’orᒥᒃ ᑐᓂᔭᐅᓲᒥᒃ 
Cannes-ᒥ ᐃᓕᑕᕆᔭᐅᓂᖃᖅᑎᓪᓗᒋᑦ ᑕᕐᕆᔭᐃᑦ ᕗᕌᓐᔅᒥ ᐊᒻᒪᓗ ᑐᓂᔭᐅᒃᑲᓐᓂᓚᐅᖅᓱᓂ ᑲᓇᑕᒥ ᓯᓚᕐᔪᐊᒥᓗ 
ᐃᓕᑕᕆᔭᐅᔾᔪᑎᓂᒃ. 
 
ᐊᐱᕆᒍᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᓕᑕᖅᓯᖃᑎᒋᔪᒪᓪᓗᒋᑦ ᖁᔭᓐᓇᒦᖃᑎᒋᓗᒋᓪᓗ ᒥᔅᑕ ᔮᓐ ᐊᒪᕈᐊᓕᒻᒥᒃ 
ᐊᒻᒪᓗ ᒥᔅᑕ ᔮᒃᑲᕋᐃᔭᔅ ᑯᓄᒻᒥᒃ ᐃᑲᔪᖅᓯᒪᓂᖏᓐᓄᑦ ᐊᓯᐅᔨᔾᔭᐃᓂᕐᒧᑦ, ᓴᖅᑭᔮᖅᑎᑦᓯᓂᕐᒧᑦ, ᐊᒻᒪᓗ ᓴᐳᔾᔨᓂᕐᒧᑦ 
ᐃᓄᐃᑦ ᐱᖅᑯᓯᖓᓐᓂᒃ ᐅᖃᐅᓯᖓᓐᓂᓪᓗ ᓄᓇᕗᒥ ᓯᓚᕐᔪᐊᒥᓗ. ᖁᔭᓐᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖕ. 
 
ᒥᓂᔅᑕᐃᑦ ᐅᖃᐅᓯᖏᑦ 072-1(6): ᐊᑐᖅᑐᐊᓂᒃᑯᑦ-ᐃᓪᓗᒥᒃ-ᓇᒻᒥᓂᖅᑖᐸᓪᓕᐊᒍᑎᑦᓴᐃᑦ 
 
ᒥᓂᔅᑕ ᑭᐅᓪᕕᓐ ᐃᖕ: ᐅᖃᖅᑎ, ᖁᕕᐊᑦᑐᖓ ᑐᓴᖅᑎᒍᓐᓇᕋᒃᑭᑦ ᒪᓕᒐᓕᐅᖅᑏᑦ ᒫᓐᓇᒧᑦ ᖃᓄᐃᓕᕐᓂᖓᓂᒃ 
ᐊᑐᖅᑐᐊᓂᒃᑯᑦ-ᐃᓪᓗᒥᒃ-ᓇᒻᒥᓂᖅᑖᐸᓪᓕᐊᒍᑎᑦᓴᐃᑦ. 
 
ᐅᖃᖅᑎ, ᑭᐅᔾᔪᑎᒋᒋᐊᓐᖓᓚᐅᖅᓯᒪᔪᑦ ᐊᑐᖅᑐᐊᓂᒃᑯᑦ-ᐃᓪᓗᒥᒃ-ᓇᒻᒥᓂᖅᑖᐸᓪᓕᐊᒍᑎᑦᓴᐃᑦ ᒥᑦᓵᓄᑦ 
ᐱᐅᔫᓚᐅᖅᓯᒪᔪᑦ. ᑕᐃᒪᓐᖓᑦ ᑕᒪᓐᓇ ᐱᒋᐊᓚᐅᖅᓯᒪᒻᒪᓂᑦ ᓯᑉᑕᒻᕙ 1, 2002ᒥ, ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᑦ ᑭᐅᓯᒪᓕᖅᑐᑦ ᐊᒥᓱᓂᒃ ᐊᐱᖅᑯᑕᐅᒪᔪᓂᒃ ᐱᔪᒪᓂᓕᓐᓄᑦ ᐊᑐᖅᑐᐊᖅᑎᓄᑦ ᐊᒻᒪᓗ 
ᑐᑦᓯᕋᐅᑕᐅᒋᐊᓐᖓᓚᐅᖅᓯᒪᔪᑦ ᑕᑕᑎᖅᑕᐅᓂᑯᐃᑦ ᒫᓐᓇ ᖃᐅᔨᓴᖅᑕᐅᓕᖅᓱᑎᒃ. 
 
ᐊᑐᖅᑐᐊᓂᒃᑯᑦ-ᐃᓪᓗᒥᒃ-ᓇᒻᒥᓂᖅᑖᐸᓪᓕᐊᒍᑎᑦᓴᐃᑦ ᐱᕕᖃᖅᑎᑦᓯᔪᑦ ᑭᒃᑯᑐᐃᓐᓇᕐᓂᒃ ᐊᑐᖅᑐᐊᐸᑦᑐᓂᒃ ᐃᓪᓗᒥᒃ 
ᓇᒻᒥᓂᖅᑖᕈᓐᓇᓂᕐᒥᒃ “ᐊᑐᖅᑐᐊᖅᑕᒥᓐᓂᒃ.” ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᓴᖅᑮᓕᖅᑭᓚᐅᖅᑐᑦ 
ᐃᓪᓗᓕᕆᔨᕐᔪᐊᑯᓐᓄᑦ ᑎᒍᒥᐊᖅᑕᓂᒃ ᐃᓪᓗᖃᕐᓂᒃᑯᑦ ᓇᒻᒥᓂᖅᑖᐸᓪᓕᐊᒍᑎᑦᓴᓂᒃ ᑮᓇᐅᔭᓂᒃ 
ᐊᑭᓕᑦᓴᖅᑖᕈᓐᓇᖅᑐᓄᑦ ᐃᓪᓗᒥᒃ ᓇᒻᒥᓂᖅᑖᕈᓐᓇᖅᑐᓄᑦ, ᐊᑐᑯᖅᑐᐊᓂᒃᑯᑦ-ᐃᓪᓗᒥᒃ-ᓇᒻᒥᓂᖅᑖᐸᓪᓕᐊᒍᑎᑦᓴᓂᒃ 
ᒪᑐᐃᖓᑎᑦᓯᑦᓱᑎᒃ ᓇᐅᑐᐃᓐᓇᕐᓄᑦ ᓇᒻᒥᓂᖅᑖᕈᒪᔪᓄᑦ. 
 
ᐅᖃᖅᑎ, ᐊᑐᐃᓐᓇᕈᖅᑕᐅᒪᔪᑦ ᓇᒻᒥᓂᖅᑖᐸᓪᓕᐊᒍᑎᑦᓴᐃᑦ ᑐᑭᓯᓂᐊᕈᑕᐅᓚᐅᖅᓱᑎᒃ ᓄᓇᓕᓐᓂ ᐃᓪᓗᓕᕆᔩᑦ 
ᑲᑎᒪᔨᖏᓐᓄᑦ. ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᖃᕐᓂᐅᓴᔪᑦ ᓄᓇᓕᓐᓂ ᐱᓕᕆᖃᑎᑦᑎᓐᓂᒃ ᐱᓇᓱᐊᕈᓯᕐᓂ 
ᐊᒡᒋᖅᑐᓂ ᖁᓚᕐᓇᐃᕆᐊᕐᓗᒍ ᑭᒃᑯᓕᒫᓄᑦ ᐊᖏᕈᑕᐅᒪᒐᓗᐊᕐᒪᖔᑕ ᐃᓪᓗᐃᑦ ᓂᐅᕕᐊᕆᔭᐅᒪᔪᑦ. 
ᑲᔪᓰᓐᓇᖅᑎᒋᐊᕐᓗᒍ ᐊᖏᖅᓯᒪᓂᖏᑦ ᐊᐅᓚᐃᓐᓇᑎᑦᓯᓂᕐᒧᑦ ᓄᑕᐅᑦᓯᖅᑐᐃᓂᕐᒧᓪᓗ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓂᒃ ᐊᑐᖅᑐᐊᒐᕐᓂᒃ, ᐃᓪᓗᓕᕆᔨᕐᔪᐊᒃᑯᑦ ᑕᐅᖅᓰᓂᐅᓴᔪᑦ ᐊᑐᖅᑐᐊᓂᒃᑯᑦ ᓇᒻᒥᓂᖅᑖᕆᔭᐅᓂᑯᓂᒃ 
ᐃᓪᓗᓂᒃ ᐅᑭᐅᓂ ᐱᖓᓱᓂ. 
 
ᐱᒻᒪᕆᐅᓪᓗᓂ ᐱᐅᓯᑎᑦᓯᒋᐊᕈᑕᐅᓯᒪᔪᖅ ᐱᔾᔪᑎᓕᒃ ᐊᑐᖅᑐᐊᓂᒃᑯᑦ-ᐃᓪᓗᒥᒃ-ᓇᒻᒥᓂᖅᑖᐸᓪᓕᐊᒍᑎᑦᓴᒥᒃ 
ᐃᑲᔪᕈᑕᐅᓂᐊᕐᒥᔪᖅ ᐊᑐᖅᑐᐊᖅᑎᖁᑎᑦᑎᓐᓂᒃ ᒫᓐᓇ ᐊᑭᓕᑦᓴᓕᓐᓂᒃ ᓇᒻᒥᓂᖅᑖᕈᓐᓇᐅᑕᐅᓚᐅᖅᓯᒪᔪᒃᑯᑦ. 
ᐊᑭᓕᑦᓴᐃᔭᖅᐸᓪᓕᐊᓂᑦᓴᐃᑦ ᓇᓕᖅᑲᑦᓴᖏᑦ ᐊᑐᓕᓚᐊᖅᑐᑦ ᓯᑉᑕᒻᕙ 1, 2002ᒥ ᑐᓐᖓᕕᖃᕐᓂᐊᓕᖅᑐᑦ 
20%ᖏᓐᓂᒃ ᐃᓪᓗᒥᐅᖃᑎᒌᑦ ᑮᓇᐅᔾᔭᑦᓴᐅᑎᖏᑕ 30%ᖑᓐᖏᖔᓕᕐᓗᑎᒃ. 
 
ᐅᖃᖅᑏ, ᑕᖅᑭᑕᒫᑦ ᐊᑭᓕᑦᓴᒨᖅᑲᐃᒍᑏᑦ ᐊᑭᓕᐅᑕᐅᖃᑦᑕᓚᖓᔪᑦ ᑮᓇᐅᔭᒃᑯᕕᒻᒥᒃ ᐊᑭᓕᑦᓴᖅᑖᖑᓂᑯᓂᒃ ᐊᒻᒪᓗ 
ᐊᐅᓚᐃᓐᓇᕈᑎᓂᒃ ᒪᑯᓂᖓ ᐆᒻᒪᖅᑯᑎᓂᒃ, ᓴᓇᔭᐅᔾᔪᑎᓂᒃ ᐊᐅᓚᐃᓐᓇᑎᑦᓯᒍᑎᓂᓪᓗ, ᓇᓪᓕᐅᒃᑯᒫᓄᑦ ᐊᒻᒪᓗ 
ᑖᒃᓯᔅᓅᖅᑲᕆᐊᓕᓐᓄᑦ. ᐋᖅᑭᒋᐊᖅᑕᐅᓗᑎᒃ ᐊᑭᓕᑦᓴᒨᖃᑦᑕᑐᑦᓴᐃᑦ ᓇᒻᒥᓂᖅᑖᕐᓂᑯᓄᑦ 20%ᖑᑎᓪᓗᒋ 
ᐊᑲᕐᕆᕚᓪᓕᕈᑕᐅᓂᐊᖅᑐᖅ ᐃᓪᓗᒥᐅᖃᑎᒌᑦ ᐃᓅᓯᖏᓐᓄᑦ ᓄᓇᕗᒥ.  
 

 



ᐊᐃᕝᕕᖅ, ᓄᕕᐱᕆ 19, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1538 

ᐃᓪᓗᓕᕆᔨᕐᔪᐊᒃᑯᑦ ᐃᑉᐱᒍᓱᑦᓯᐊᕆᐊᓚᖓᔪᑦ ᓇᒻᒥᓂᖅᑖᖅᓯᒪᔪᑦ ᑐᑭᓯᑦᓯᐊᕋᓗᐊᕐᒪᖔᑕ ᐊᓯᔾᔩᒍᑕᐅᔪᓂᒃ 
ᐊᑭᓕᑦᓴᐃᔭᕈᑎᑦᓴᓄᑦ. ᐃᓪᓗᓕᕆᔨᕐᔪᐊᒃᑯᑦ ᑎᑎᖅᑲᒃᑯᑦ ᑐᓴᖅᑎᑕᐃᓐᓇᕆᓯᒪᓕᖅᑕᖏᑦ 460ᓃᑦᑐᑦ 
ᓇᒻᒥᓂᖅ ᐃᓪᓗᑖᖅᓯᒪᔪᑦ ᖃᐅᔨᒪᑎᑦᓱᓂᒋᓪᓗ ᐋᖅᑭᒋᐊᖅᑕᐅᓂᑯᒥᒃ. ᐃᖅᑲᓇᐃᔭᖅᑏᑦ ᑲᑎᖃᑎᖃᖅᐸᑦᑐᑦ 
ᓇᒻᒥᓂᖅᑖᕐᓂᑯᓂᒃ ᐊᐃᑉᐸᑐᐊᕆᑦᓱᓂᒋᑦ ᐊᐱᖅᓱᐸᑦᓱᒋᑦ ᑭᐅᒋᐊᓕᖏᓐᓂᒃ. 
 
ᐅᖃᖅᑎ, ᑐᓴᖅᑎᑦᓯᔾᔪᑎᕗᑦ ᖃᐅᔨᒃᑲᖅᓵᕆᑦᓱᑕ ᑐᑭᓯᖁᔭᐅᒪᖁᔨᓪᓗᑕᓗ ᑖᑦᓱᒥᖓ ᓄᑖᒥᒃ ᐊᑐᖅᑐᐊᓂᒃᑯᑦ-
ᐃᓪᓗᒥᒃ-ᓇᒻᒥᓂᖅᑖᐸᓪᓕᐊᒍᑎᑦᓴᒥᒃ ᐊᐅᓪᓚᖅᑎᓯᒪᓕᖅᑐᑦ ᐊᕕᑦᓯᒪᓂᕆᔭᓕᒫᓄᑦ. ᑐᑭᓯᓇᑦᓯᐊᑎᓪᓗᒍ 
ᑐᓴᐅᒪᔭᐅᑎᒐᓱᐊᖅᑕᕗᑦ ᐱᔪᒪᓂᓕᓐᓄᑦ ᐊᑐᖅᑐᐊᖅᑎᓄᑦ ᓄᓇᕗᒥᐅᓕᒫᓄᓪᓗ. ᕿᓚᓈᖅᐳᖓ ᓂᑯᕕᓪᓗᖓ 
ᑐᓴᖅᑎᑦᓯᓂᕆᓛᕐᒥᔭᓐᓂᒃ ᐅᕙᓂ ᒪᓕᒐᓕᐅᕐᕕᒻᒥ ᑲᑎᒪᓕᕐᒥᒍᑦᑕ ᐅᑭᐅᒃᑯᑦ ᐊᓐᖑᑎᑎᒋᐊᕐᓗᓯ ᐊᑐᖅᑐᐊᓂᒃᑯᑦ-
ᐃᓪᓗᒥᒃ-ᓇᒻᒥᓂᖅᑖᐸᓪᓕᐊᒍᑎᑦᓴᐅᑉ ᒥᑦᓵᓄᑦ.  
 
ᐅᖃᖅᑎ, ᓴᖅᑮᓂᒃᑯᑦ ᐊᑐᖅᑐᐊᓂᒃᑯᑦ-ᐃᓪᓗᒥᒃ-ᓇᒻᒥᓂᖅᑖᐸᓪᓕᐊᒍᑎᑦᓴᓂᒃ ᐊᒻᒪᓗ ᐃᓄᐃᓴᓪᓕᒋᐊᕆᓂᒃᑯᑦ 
ᐊᑭᓕᑦᓴᐃᔭᕈᑎᑦᓴᓂᒃ ᑐᕌᒐᖃᖅᑐᒍᑦ ᐊᑭᓕᕋᓱᐊᒡᒐᕆᐊᑐᓐᖏᑦᑐᓂᒃ ᐃᓪᓗᑦᓴᖃᖅᑎᑦᓯᓂᕐᒥᒃ ᒪᓕᑦᓱᒋᑦ ᓄᓇᕗᒥ 
ᑭᓐᖒᒪᓇᖅᐸᑦᑐᑦ ᐊᒻᒪᓗ ᖃᓄᐃᓐᓂᕆᔭᐅᕙᑦᑐᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᓇᕈᐊᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 073-1(6): ᓄᓇᕗᒥ ᐊᕐᓇᐃᑦ ᑲᑎᒪᔨᖏᑦᑕ ᐊᕐᕌᒍᓕᒫᖅᓯᐅᑎᖏᑦ ᐅᓂᒃᑳᑦ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓐᓇᑐᖃᓕᕆᔨᒃᑯᑦ, ᒪᒃᑯᑦᑐᓕᕆᔨᒃᑯᓪᓗ ᐱᓚᐅᖅᑐᑦ ᐊᕐᕌᒍᓕᒫᖅᓯᐅᒻᒥᒃ ᐅᓂᒃᑳᒥᒃ 2001-2002ᒥ ᕿᓖᑦ 
ᐊᕐᓇᐃᑦ ᑲᑎᒪᔨᖏᓐᓂᒃ ᓄᓇᕗᒥ. 
 
ᒥᓂᔅᑕᐅᓪᓗᖓ ᑲᒪᒋᔭᖃᕐᓗᖓ ᐊᕐᓇᐃᑦ ᑲᑎᒪᔨᖏᓐᓂᒃ, ᐱᓕᕆᕕᑦᑎᓐᓄᑦ ᑮᓇᐅᔭᖃᖅᑎᑕᐅᕙᑦᑐᑦ 
ᐊᐅᓚᔾᔪᑎᑦᓴᖏᓐᓂᒃ ᐊᐅᓚᐃᓐᓇᕈᑎᑦᓴᖏᓐᓂᓪᓗ ᑖᒃᑯᐊ ᐊᕐᓇᐃᑦ ᑲᑎᒪᔨᖏᑕ. 
 
ᐅᕙᓂ ᐊᕐᕌᒍᕐᒥ, ᕿᓖᑦ ᑲᑎᒪᔨᖏᑦ ᑐᑭᓯᓂᐊᕐᓂᖃᓚᐅᖅᑐᑦ ᐊᕐᓇᓄᑦ ᓄᓇᕗᒥᐅᓄᑦ ᖃᐅᔨᒐᓱᐊᖅᓱᑎᒃ ᑖᒃᑯᐊ 
ᑲᑎᒪᔩᑦ ᓯᕗᓪᓕᐅᑎᒋᐊᓕᖏᓐᓂᒃ. ᑖᒃᑯᓄᖓ ᐃᓚᒋᔭᐅᕗᑦ ᐅᑯᐊ: ᐊᕐᓇᐃᑦ ᐋᓐᓂᑎᖅᑕᐅᖃᑦᑕᕐᓂᖏᑦ, 
ᐋᓐᓂᐊᖃᕐᓇᖏᑦᑐᓕᕆᓂᖅ, ᐃᖅᑲᖅᑐᐃᓂᓕᕆᓂᖅ, ᐃᖅᑲᓇᐃᔮᑦᓴᓕᕆᓂᖅ, ᐊᒻᒪᓗ ᐊᕐᓇᐃᑦ ᓯᕗᓕᖅᑏᑦ. ᐊᒻᒪ 
ᓱᓕ, ᑲᑎᒪᔩᑦ ᐱᓕᕆᖃᑕᐅᕗᑦ ᐃᕕᐊᖏᒃᑯᑦ ᐋᓐᓂᐊᑖᑦᑕᐃᓕᒪᓂᕐᒧᑦ ᐱᓕᕆᐊᖑᕙᓪᓕᐊᔪᒥᒃ 
ᑮᓇᐅᔭᖃᖅᑎᑕᐅᓪᓗᑎᒃ ᐋᓐᓂᐊᖃᓇᖏᑦᑐᓕᕆᔨᕐᔪᐊᑯᓐᓄᑦ ᑲᓇᑕᒥ, ᐊᒻᒪ ᖃᐅᔨᓴᕐᓂᕐᒧᑦ ᐱᓕᕆᐊᖅ ᐊᕐᓇᓄᑦ 
ᐋᓐᓂᑎᖅᑕᐅᕙᑦᑐᓄᑦ ᓴᐳᔾᔨᔾᔪᑕᐅᔪᖅ ᐊᕐᕕᒃ ᓴᓴᐃᔭᑎᒃᑯᑎᒍᑦ. 
 
ᐅᓪᓗᒥᒃᑲᓐᓂᐅᓂᐊᖅᑐᖅ ᐅᖃᓕᒫᕐᓂᐊᖅᐳᖓ ᖁᓪᓖᑦ ᐊᕐᓇᐅᑦ ᑲᑎᒪᔨᖏᑕ ᑲᑎᒪᔾᔪᑎᒥᓂᖏᓐᓂᑦ 2001-2002 
ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᓕᐊᒥᓂᕐᒥᑦ. ᖁᕕᐊᒋᕙᒃᑲ ᑲᑎᒪᔩᑦ ᐱᓕᕆᑦᑎᐊᖅᑐᒻᒪᕆᐅᓚᐅᕐᒪᑕ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᐃᑦ ᐅᖃᐅᓯᔅᓴᖃᒃᑲᓂᖅᐹᑦ? ᑲᑎᒪᔾᔪᑎᔅᓴᖅ 3. 
ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᒃᑲᕐᕆᐊᓗᒃ. 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖏᑦ 230-1(6): ᑐᓂᕐᕈᑕᐃᑦ ᐊᒻᒪ ᐊᑐᖅᑕᐃᑦ ᓄᑖᓄᑦ ᓇᒻᒥᓂᖁᑎᓄᑦ ᐊᒻᒪ 
ᓇᒻᒥᓂᖁᑎᐅᒌᖅᑐᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᔅᓴᖃᕋᒪ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᐅᑉ 
ᒥᔅᓵᓄᑦ ᓄᓇᓕᕋᓛᖑᓂᖅᓴᓂᑦᐅᖃᖅᑏ ᐊᔾᔨᒌᓐᖏᑦᑑᒥᐅᒻᒪᑕ ᑲᑐᔾᔨᖃᑎᒌᑦ, ᐆᑦᑑᑎᒋᓗᒍ ᐃᑯᐱᕝᕕᓕᕆᔨᒃᑯᑦ, 
ᑲᑭᕙᒃ ᑲᑐᔾᔨᖃᑎᒌᒃᑯᑦ ᑐᓂᕐᕈᑎᖃᖅᐸᑦᑐᑦ ᐊᒻᒪ ᐊᑐᖅᑐᐊᖅᑎᑦᑎᕙᑦᑐᑦ ᓇᒻᒥᓂᕋᓛᓕᓐᓄᑦ 
ᐋᖅᑭᔅᓱᐃᕙᓪᓕᐊᔪᓄᑦ ᐅᕝᕙᓘᓐᓃᑦ ᓴᖅᑮᓇᓱᐊᕈᒪᔪᓄᑦ ᓄᓇᕗᒻᒥ. 
 
ᑕᐃᒪᐃᒃᑲᓗᐊᖅᑎᓪᓗᒋᑦ ᐊᔅᓱᕈᕈᑎᑕᖃᖅᐸᒻᒪᑦ ᑕᐃᒃᑯᓄᖓ ᓇᒻᒥᓂᖁᐅᒌᖅᑐᓄᑦ ᐅᕝᕙᓘᓐᓃᑦ 
ᓇᒻᒥᓂᖁᑎᑖᖅᐸᓪᓕᐊᔪᓄᑦ ᖃᐅᔾᔨᑎᑖᖅᐸᓪᓕᐊᔪᓄᑦ ᖃᐅᔨᒪᓐᖏᒃᑲᓗᐊᖅᑕᒃᑲ ᑭᓲᕙᒻᒪᖔᑕ ᐊᑲᐅᓐᖏᓕᐅᕈᑏᑦ 
ᐅᕝᕙᓘᓐᓃᑦ ᐊᔅᓱᕈᕈᑕᐅᕙᑦᑐᑦ ᑭᓲᒻᒪᖔᑕ. ᑭᓯᐊᓂ ᐅᖃᕈᒪᕗᖓ ᒪᑭᒪᒐᓱᐊᕈᒻᒥᑦ ᐱᕙᓪᓕᐊᑎᑦᑎᑎᓪᓗᒋᑦ 
ᐃᑲᔪᖅᓱᕆᐊᖃᕋᑦᑎᒃᑯ, ᐃᑲᔪᖅᓱᖏᒃᑯᑦᑎᒃᑯ ᓇᒻᒥᓂᖁᑎᖓ ᑮᓇᐅᔭᐃᒍᒃᑲᔭᕐᒪᑦ ᐅᕝᕙᓘᓐᓃᑦ 
ᐊᖏᓪᓕᕚᓪᓕᕈᓐᓇᔾᔮᓐᖏᒻᒪᑦ. 
 
ᐃᑲᔪᖅᓱᖅᑕᐅᒃᑲᓐᓂᕆᐊᖃᖅᐳᑦ ᓄᓇᓕᕋᓛᖑᓂᖅᓴᒥᐅᑕᐃᑦ ᓇᒻᒥᓂᕋᓛᖁᑎᓖᑦ ᓄᓇᕗᒻᒥᑦ ᓄᓇᓕᓐᓂᑦ. 
ᐊᔅᓱᕈᕐᓇᑐᒻᒪᕆᐅᒻᒪᑦ ᑮᓇᐅᔭᖅᑖᕈᓯᐊᕋᓱᐊᕆᐊᖓ ᐊᑐᐃᓐᓇᐅᑎᑕᐅᔪᓂᑦ ᓄᓇᕗᒻᒥᐅᓄᑦ. ᑮᓇᐅᔭᐃᑦ 
ᐊᑐᐃᓐᓇᐅᓂᖅᓴᐅᒋᐊᖃᖅᐳᑦ ᓇᒻᒥᓂᖁᑎᖃᖅᑐᑦ ᐱᕈᖅᐸᓪᓕᐊᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 231-1(6): ᑮᓇᐅᔭᓂᒃ ᓄᐊᑦᑎᓂᖅ ᑲᖏᖅᖠᓂᕐᒥᑦ ᐃᕕᐊᖏᒃᑯᑦ 
ᐋᓐᓂᐊᖅᑕᕈᑕᐅᕙᑦᑐᓂᒃ ᖃᐅᔨᓴᕐᓂᕐᒧᑦ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᐃᕐᖑᑕᕋ ᓯᑕᕙᓂ ᒋᕙᓐ ᐊᕐᕕᐊᕐᒥᐅᖅ 
ᓇᓪᓕᐅᑎᑦᑎᐊᖁᕙᕋ. ᐅᖃᖅᑏ, ᐃᕝᕕᑦ ᓂᕈᐊᖅᑎᖏᓐᓃᓐᖔᖅᑐᖅ. 
 
ᓅᕖᕝᕙ 2-ᖑᑎᓪᓗᒍ ᑲᖏᖅᖠᓂᕐᒥᑦ ᑮᓇᐅᔭᓂᒃ ᓄᐊᑦᑎᓚᐅᕐᒪᑕ ᐃᕕᐊᖏᕐᒧᑦ ᖃᐅᔨᓴᐅᒻᒥᑦ ᐊᒻᒪ 220-
ᐅᓚᐅᖅᐳᑦ ᐃᓄᐃᑦ ᑮᓇᐅᔭᓂᒃ ᓄᐊᑦᑎᔪᓅᖅᑐᑦ. ᓄᐊᑦᑎᓚᐅᖅᐳᑦ $14-ᑕᐅᓴᓂᒃ ᐊᒻᒪ $7-ᑕᐅᓴᐃᑦ 
ᑐᓂᔭᐅᓂᐊᖅᑐᑎᒃ ᑐᕌᓐᑐᒥ ᑲᓇᑕᒥ ᑳᓐᓱᓕᕆᓂᕐᒧᑦ ᓴᓴᐃᔭᑎᒃᑯᓐᓄᑦ ᐊᒻᒪ $7-ᑕᐅᓴᓐ ᑐᓂᔭᐅᓂᐊᖅᑐᑎᒃ 
ᑲᓐᓱᒥᑦ ᖃᐅᔨᓴᕐᓂᕐᒧᑦ ᐋᓪᕘᑕᒧᑦ. 
 
ᖁᔭᓐᓇᒦᕈᒪᕙᒃᑲ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᑲᖏᖅᖠᓂᕐᒥᑦ ᐃᑲᔪᖅᓱᓚᐅᕐᒪᑕ ᐊᒻᒪ ᑲᑎᒪᔩᑦ 
ᑐᑭᒧᐊᖅᑎᖏᑦ ᐊᑐᖅᑕᐅᕕᒃ ᐊᒻᒪ ᔩᓐ ᓯᒪᐃᓕᒃ ᐊᒻᒪ ᕉᓯ ᐅᓗᔪᒃ ᐊᔅᓱᕈᖅᑐᒻᒪᕆᐅᓚᐅᕐᒪᑕ ᑮᓇᐅᔭᓂᒃ 
ᓄᐊᑦᑎᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᓄᑕᕋᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 232-1(6): ᓴᖅᑭᔮᖅᑎᑦᑎᒃᑲᓐᓂᕋᓱᐊᕐᓂᖅ ᐃᓕᖅᑯᓯᑐᖃᖅᑎᓐᓂᑦ 
 
ᓄᑕᕋᖅ (ᑐᓵᔨᑎᒎᖅᑐᑦ): ᐃᓕᖅᑯᓯᑐᖃᓕᕆᓂᖅ ᓴᖅᑭᔮᖃᑦᑕᖅᑐᒻᒪᕆᐅᓕᕐᒪᑦ ᓄᓇᕗᒻᒥᐅᓄᑦ. ᑕᕐᕋᖅᑑᑎᑎᑐᑦ 
ᑕᐅᑐᖅᑰᕋᑦᑎᒃᑯ, ᐃᓪᓗᐊ ᐃᓕᖅᑯᓯᑐᖃᐅᓪᓗᓂ ᐃᓪᓗᐊ ᐊᔾᔨᒋᓇᓂᐅᒃ. ᑕᑯᓐᓇᕋᑦᑎᒃᑯ ᐃᓕᖅᑯᓯᑐᖃᓕᕆᓂᖅ 
ᓄᓇᕗᒻᒥ ᐃᓯᐊᓂᑦᑦ ᑭᓯᐊᓂ ᐅᕙᓐᓂᑦ ᑕᑯᓚᐅᕋᒪ ᑕᕐᕋᖅᑑᑎᒃᑯᑦ ᐅᕙᓐᓂᑐᐊᕐᓗ ᑕᑯᕙᑦᑐᖓ. 
 
ᐱᑕᖃᒃᑲᓐᓂᕋᓗᐊᕋᑦᑕ ᐱᔭᖏᖅᓴᐅᑎᔅᓴᓂᒃ ᓇᒻᒥᓂᖁᑎᑦᑎᓐᓄᑦ ᐊᒻᒪ ᑕᐃᒪᐃᒍᓐᓇᕋᑦᑕ ᑭᓯᐊᓂ ᓄᓇᕗᒻᒥᑦ 
ᐱᓕᕆᖃᑎᒌᓐᓂᐊᖅᐸᑕ. ᑕᒪᓐᓇ ᑎᑎᕋᖅᓯᒪᓐᖏᒃᑲᓗᐊᕐᒪᑦ ᑭᓯᐊᓂ ᐱᑕᖃᖅᐳᖅ. ᖃᐅᔨᒪᔪᐃᓐᓇᐅᒐᑦᑕ 
ᐱᑕᖃᕐᒪᑦ ᐊᒻᒪ ᐃᑲᔫᑎᔅᓴᖅᑕᖃᔾᔮᓐᖏᒻᒪᑦ ᐃᓱᒪᒋᑐᐃᓐᓇᕈᑦᑎᒃᑯ ᐊᒻᒪ ᐃᓛᑎᒍᑦ ᐱᔭᖏᖅᓴᐃᖃᑦᑕᕐᓗᑕ. 
 
ᒥᓂᔅᑕ ᐊᐱᕆᓂᐊᕋᒃᑯ ᓈᒻᒪᓈᓕᖅᐸᑦ ᐃᓕᖅᑯᓯᑐᖃᕐᒥᑦ ᐱᔭᖏᖅᓴᐃᓂᐅᑉ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 233-1(6): ᑲᑎᒪᔨᑖᖑᔪᑦ ᐃᖃᓗᐃᑦ ᓯᑎᖓᓐᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᖁᕕᐊᒋᔪᒪᓪᓗᒋᒃ ᒪᕐᕉᒃ ᓄᑖᒃ ᑲᑎᔨᐅᓕᖅᑑᒃ 
ᓄᓇᓕᐸᐅᔭᒃᑯᓐᓄᑦ. ᐃᓕᓴᐱ ᓯᐅᑎᐊᐱᒃ ᐊᒻᒪ ᑕᒃ ᓚᒻ. 
 
ᐅᖃᖅᑏ, ᐊᒥᓱᑲᓪᓚᓐᓂᒃ ᐊᕐᕌᒍᓂᒃ ᖃᐅᔨᒪᓕᕋᒃᑭᒃ ᐃᓕᓴᐱᒃᑯᒃ ᑕᒃᑯᒃ. ᑕᒪᒃᑮᒃ ᐊᔅᓱᒻᒪᕆᒃ 
ᐃᖅᑲᓇᐃᔭᒃᑲᐅᓪᓗᑎᒃ, ᐃᑲᔪᕋᓱᑦᑎᐊᖅᑐᑎᒃ ᓄᓇᓕᒻᒥᐅᖃᑎᒥᓐᓂᒃ. ᖃᐅᔨᒪᑦᑎᐊᖅᐳᖓ ᑐᓂᕐᕈᑎᒋᓂᐊᖅᑕᖏᒃ 
ᑲᑎᒪᔨᐅᓪᓗᑎᒃ ᐊᔅᓱᒻᒪᕆᒃ ᐃᑲᔫᑎᖃᕐᓂᐊᕐᒪᑎᒃ. 
 
ᐅᖃᖅᑏ, ᐊᒥᓱᑲᓪᓚᐃᑦ ᑲᑎᒪᔩᑦ ᓴᓐᖏᑦᑎᐊᖅᑐᑦ ᓂᕈᐊᖅᑕᐅᒐᓱᓚᐅᕐᒪᑕ ᓂᕈᐊᖅᑎᓪᓗᒋᑦ ᑕᕝᕙᓂ 
ᑕᖅᑭᐅᓚᐅᖅᑐᒥ ᓄᓇᓕᐸᐅᔭᒃᑯᓐᓄᑦ ᑲᑎᒪᔨᐅᓂᕐᒧᑦ ᐃᓐᓄᒋᐊᓕᓐᓄᑦ. ᖁᔭᓐᓇᒦᖅᑕᐃᓐᓇᕆᔪᒪᕙᒃᑲ 
ᐱᓇᓱᐊᕐᓂᖃᑦᑎᐊᓚᐅᕐᒪᑕ ᓇᒻᒥᓂᖅ ᓂᕈᐊᖅᑕᐅᓇᓱᐊᖅᑐᑎᒃ ᑲᑎᒪᔨᐅᓂᕐᒧᑦ. 
 
ᐅᖃᖅᑏ, ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᓂᕈᐊᖅᑕᐅᓇᓱᐊᖅᑐᓂᑦ ᑕᖅᑲᒃᑯᓄᖓ ᐊᔅᓱᕈᕐᓇᑐᒻᒪᕆᐅᒻᒪᑦ. 
ᐊᑑᑎᖃᑦᑎᐊᖅᑐᒋᕙᕋ ᑕᕝᕗᖓ ᓄᓇᓕᒻᒧᑦ ᓴᓐᖏᓂᖃᖅᑐᒻᒪᕆᓐᓂᒃ ᓂᕈᐊᖅᑕᐅᓇᓱᐊᖅᑐᖁᑎᖃᖅᐸᒻᒪᑕ. 
 
ᐅᖃᖅᑏ, ᑕᒃ ᐊᒻᒪ ᐃᓕᓴᐱ ᐊᒥᓱᑲᓪᓚᓐᓂᑦ ᐊᔅᓱᕈᕈᑎᔅᓴᓂᒃ ᓯᕗᓂᖃᖅᐴᒃ ᐊᒻᒪ ᐊᔭᐅᕆᐊᕈᒪᔭᐃᓐᓇᕆᕙᒃᑲ 
ᓄᓇᓕᐸᐅᔭᒃᑯᓐᓄᑦ ᑲᑎᒪᔩᑦ ᑲᔪᓯᑦᑎᐊᖁᓪᓗᒋᑦ ᐱᓕᕆᐊᕆᑦᑎᐊᖅᐸᑦᑕᖏᓐᓂᑦ ᑲᔪᓯᒋᐊᖅᑎᑦᑎᓪᓗᑎᒃ ᑖᔅᓱᒥᖓ 
ᓄᓇᓕᒻᒥᑦ ᑲᑐᔾᔨᖃᑎᖃᖅᑐᑕ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᒐᕙᒪᒃᑯᓐᓂᒃ ᐊᒻᒪ ᐊᓯᖏᓐᓂᑦ ᑎᒥᐅᔪᓂᑦ. 
 
ᐅᖃᖅᑏ, ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᐃᖅᑲᐃᑎᑦᑎᒋᐊᕐᓗᖓ ᒪᓕᒐᓕᐅᖅᑎᓂᒃ ᖃᐃᖅᑯᔭᐅᓯᒪᒐᑦᑕ 
ᓄᓇᓕᐸᐅᔭᒃᑯᑦ ᑲᑎᒪᒪᔨᖏᓐᓄᑦ ᑲᑎᖃᑎᖃᕈᒪᓪᓗᑎᒃ ᐅᓐᓅᓂᐊᖅᑐᖅ ᓯᒃᑲᕗᕆ ᑐᔪᕐᒥᕕᒻᒥᑦ 6-ᒨᖅᐸᑦ. 
ᓂᕆᐅᑦᑎᐊᖅᐳᖓ ᑕᐃᑲᓂ ᑕᑯᓂᐊᕆᐊᖓᑕᐅᖃᖅᑏ ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᒃᑲᐃᓐ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 234-1(6): ᐅᖅᓱᐊᓗᓕᕆᔨᒃᑯᑦ ᐊᒡᒍᖅᓯᒪᔪᖃᕐᕕᖓᑦ ᓅᑦᑕᐅᓂᖓ ᐊᒻᒪ 
ᑭᕙᓪᓕᕐᒥᑦ ᑯᐊᐳᕋᐃᓴᒃᑯᑦ 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᕈᒪᕗᖓ ᐅᕙᓐᓄᑦ ᐱᒻᒪᕆᐅᔪᒥᑦ ᐊᒻᒪ ᐃᓱᒫᓘᑕᐅᓪᓗᓂ 
ᐅᕙᖓ ᓂᕈᐊᖅᑎᒋᔭᖏᓐᓄᑦ ᖃᒪᓂᖅᑐᐊᕐᒥ. 
 
ᐸᓐᓂᖅᑑᒥ ᑲᑎᒪᓂᖃᖅᑎᓪᓗᑕ ᑕᖅᑭᐅᓚᐅᖅᑐᒥ ᑐᓴᓚᐅᕋᑦᑕ ᑐᓴᕈᒥᓇᖅᑐᒥᑦ ᓯᕗᓕᐅᖅᑎᖓᓐᓂᑦ ᓄᓇᕗᑦ ᐊᒻᒪ 
ᓄᑖᖑᓪᓗᓂ ᐃᑯᒻᒪᖅᑯᑎᓕᕆᓂᕐᒧᑦ ᒥᓂᔅᑕ ᐄᑐᐊᖅ ᐲᑯ , ᐱᖃᓐᓇᕆᔭᕋ. 
 
ᐅᖃᖅᑏ, ᐅᑉᐱᕈᓱᑉᐳᖓ ᑕᒪᓐᓇ ᐱᒋᐊᕈᑕᐅᓂᐊᕐᒪᑦ ᑭᐅᔾᔪᑕᐅᓪᓗᓂ ᐃᑯᒪ ᐅᓂᒃᑳᓕᐊᖅ 11-ᒧᑦ 
ᐱᐅᓂᖃᑦᑎᐊᖅᑐᓂ ᑲᔪᓯᓂᐊᕐᒪᑦ ᐊᑯᓂᐅᓂᐊᖅᑐᖅ ᐃᑯᒻᒪᖅᑯᑎᓕᕆᓂᕐᒧᑦ ᑕᕝᕙᓂ ᓄᓇᕗᒻᒥ. 
 
ᐅᖃᖅᑏ, ᐃᑲᔪᖅᓱᕈᒪᕙᕋ ᒥᓂᔅᑕᑖᖅᑲᐅ ᐃᑯᒻᒪᖅᑯᑎᓕᕆᓂᕐᒧᑦ. ᐊᔅᓱᒻᒪᕆᒃ ᐱᓕᕆᐊᔅᓴᖃᕐᒪᑦ ᓯᕗᓂᑦᑎᓐᓂᑦ 
ᖁᓪᓕᖅ ᐃᑯᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴ ᓴᖅᑭᖁᓪᓗᒍ. 
 
ᐅᖃᖅᑏ, ᓂᕈᐊᖅᑎᒋᔭᒃᑲ ᐃᓱᒫᓘᑎᖃᖅᐳᑦ ᓄᑦᑎᖅᑕᐅᓂᖓᓂ ᐊᒻᒪ ᖃᓄᖅ ᐊᑦᑐᐃᓂᐊᕐᒪᖔᖅ ᑕᐃᒃᑯᓂᖓ 
ᒫᓐᓇᐅᔪᖅ ᐃᖅᑲᓇᐃᔭᖅᑐᑐᓂᒃ ᓄᓇᕗᒻᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐅᕙᖓ ᓄᓇᓕᖓᓐᓂᑦ. 
 
ᐅᖃᖅᑏ, ᐃᑲᔪᖅᓱᖅᐳᖓ ᐃᖅᑲᓚᐃᔮᓄᑦ ᓴᖅᑭᐊᓂᐊᖅᑐᓄᑦ ᐱᓕᒻᒪᓴᖅᑕᐅᓂᖓᓄᑦ ᐃᑯᒪ ᐅᓂᒃᑳᓕᐊᖅ 11 
ᓯᐊᕐᒪᖅᑎᖅᑕᐅᓂᐊᖅᑐᒧᑦ ᐃᖅᑲᓇᐃᔮᓄᑦ ᐊᔭᐅᕆᐊᕈᑕᐅᓂᐊᕐᓗᑎᒃ ᓄᓇᕗᒻᒥ ᓄᓇᓖᑦ ᐱᕈᖅᐸᓪᓕᐊᖁᓪᓗᒋᑦ 
ᓯᓚᑖᓐᓂᑦ ᑖᔅᓱᒪᑉ ᑐᑦᑕᕐᕕᐅᑉ ᐊᒻᒪ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐱᓕᕆᕝᕕᐅᔪᓂᑦ. 
 
ᐅᖃᖅᑏ, ᑐᒦᑦ 1 ᐊᒻᒪ 11 ᓇᓗᓇᐃᖅᓯᑦᑎᐊᕐᒪᑕ ᖃᒪᓂᖅᑐᐊᖅ ᐃᑲᔫᑎᖃᕐᓂᐊᕆᐊᖓ ᐃᖅᑲᓇᐃᔮᓂᒃ 
ᓄᑦᑎᕐᕕᐅᑉᐸᑦ. ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᐊᒥᓱᑦ ᑕᐃᒃᑯᐊ ᓱᓕᕗᖔᕈᑕᐅᓯᒪᔪᑦ ᓴᖅᑭᓚᐅᓐᖏᒻᒪᑕ. 
 
ᐅᖃᖅᑏᔭ, ᑐᓴᖅᓯᒪᓕᕋᑦᑕ ᐅᓂᒃᑳᓕᐊᓂᒃ ᐊᒥᓱᑲᓪᓚᐃᑦ ᐃᖅᑲᓇᐃᔮᔅᓴᐃᑦ ᐱᔾᔪᑎᖃᖅᑐᑦ ᐅᖅᓱᐊᓗᓕᕆᓂᕐᒥᑦ 
ᓄᑦᑎᖅᑕᐅᓂᐊᕐᒪᑕ ᖃᒪᓂᖅᑐᐊᕐᒧᑦ. 
 
ᐅᖃᖅᑏ, ᖃᒪᓂᖅᑐᐊᖅ ᑐᓐᖓᓱᑦᑎᑎᑦᑎᐊᖅᐳᖅ ᑕᒪᑐᒥᖓ ᑐᓴᕋᔅᓴᕐᒥᑦ. ᐅᖃᖅᑏ, ᐅᖃᐅᔾᔨᒋᐊᕈᒪᒻᒪᕆᑉᐸᕋ 
ᓄᑖᖑᔪᖅ ᒥᓂᔅᑕᐅᔪᖅ ᐆᒻᒪᖅᑯᑎᓕᕆᓂᕐᒧᑦ ᐊᔅᓱᕉᑎᖃᖁᑦᑎᐊᖅᑐᒍ ᓯᕗᒧᑦ ᐊᐅᓚᑦᑎᐊᖏᓐᓇᖁᓪᓗᒍ ᐊᒻᒪᓗ 
ᐃᓄᓐᓂᑦ ᐅᖃᐅᔾᔨᓯᒪᖁᓪᓗᒍ ᖃᓄᐃᓕᐅᕐᓂᕆᓕᖅᑕᖏᓐᓂ. ᐊᒻᒪᓗᑦᑕᐅᖅ ᐅᖃᖅᑏ, ᑕᒪᓐᓇ ᐅᖃᐅᓯᕆᓚᐅᖅᑐᒍ, 
ᐅᖃᕈᒪᕗᖓ 50 ᐅᖓᑖᓃᒻᒪᑕ ᐃᓄᐃᑦ ᑭᒡᒐᑐᖅᑕᕐᓃᓐᖔᖓᔪᑦ ᓅᔅᓯᒪᔪᑦ, ᐃᓕᓐᓂᐊᕆᐊᖅᓯᒪᔪᑦ, ᐊᒻᒪᓗ 
ᐃᖅᑲᓇᐃᔭᖅᑐᑦ ᓄᓇᓕᐸᐅᔭᐅᔪᒥᑦ. 
 
ᐊᒻᒪᓗᑦᑕᐅᖅ 30 ᐅᖓᑖᓃᑦᑐᑦ ᐃᓄᐃᑦ ᑭᒡᒐᑐᖅᑕᕐᓃᓐᖔᓐᖓᔪᑦ ᓅᔅᓯᒪᔪᑦ ᐊᒻᒪᓗ ᐃᓕᓐᓂᐊᕆᐊᖅᓯᒪᔪᑦ 
ᑲᖏᖅᖠᓂᕐᒥᑦ. ᐊᒻᒪᓗ ᐅᖃᖅᑏ, ᐄ, ᐊᖏᕐᕋᖅᓯᒪᒍᒪᕗᑦ ᐃᓚᖏᓐᓃᓪᓗᑎᑦ. ᑭᓯᐊᓂᓕ ᐃᓛᓂᐅᓐᖏᑦᑑᒐᓗᐊᖅ 
ᐊᐅᓪᓚᕆᐊᖃᖅᑯᑦ ᐃᖃᓗᓐᓄᑦ ᐃᖅᑲᓇᐃᔭᕆᐊᕐᓗᑎᑦ ᐊᒻᒪᓗ ᑲᖏᖅᖠᓂᕐᒧᑦ. ᓄᓇᕐᔪᐊᕗᑦ ᐱᐅᔪᐃᓐᓇᐅᖏᒻᒪᑦ, 
ᑭᓯᐊᓂᓕ ᑕᐃᒪᐃᓕᕙᓪᓕᐊᒐᓱᑦᑕᕗᑦ ᐊᒻᒪᓗ ᐃᓱᒪᕗᖓ ᑕᒪᓐᓇ ᓯᕗᓕᖅᐸᐅᕆᔭᐅᒐᔭᖅᑯ ᒥᓂᔅᑕᐅᔪᒧᑦ 
ᐆᒻᒪᖅᑯᑎᓕᕆᔨᒃᑯᓐᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᑲᓚᐃᓐ. ᑲᑎᒪᔩᑦ ᐅᖃᐅᓯᖏᑦ. ᐃᕿᑦᑐᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 235-1(6): ᐃᑲᔫᑎᐅᔪᑦ ᐊᑕᓈᖅᔪᕐᒧᑦ ᐃᓕᖅᑯᓯᑐᖃᕐᑎᓐᓂ ᐆᒻᒪᓯᒪᑎᑦᑎᓂᕐᒥᑦ 
 
ᐃᕿᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᕈᒪᕙᕋ ᒥᔅᑕ ᐊᓇᕈᐊᖅ ᐅᐱᒍᓱᓐᓂᖓᓄᑦ 
ᐊᒻᒪᓗ ᐃᓕᓴᕐᓯᓂᖓᓄᑦ ᒥᔅᑕ ᓴᑯᕋᐃᔭᓯ ᑯᓄᒃ-ᒥᒃ ᓴᓇᓂᖓᓄᑦ ᑕᕐᕆᔮᔅᓴᒥᑦ. 
 
ᐃᑲᔪᕐᓂᖃᑦᑎᐊᖅᑯ ᓴᖅᑭᔮᖅᑎᑦᑎᓂᕐᒥᑦ ᐃᓕᖅᑯᓯᑐᖃᖏᓐᓂ ᐃᓄᐃᑦ ᐊᒻᒪᓗ ᐊᔅᓱᕈᒻᒪᕆᑦᑐᓂ 
ᓴᓇᔭᐅᒐᓱᐊᕐᓂᖓᓂ ᐊᑕᓈᕐᔪᐊᖅ. ᖃᐅᔨᒪᕗᖓᑦᑕᐅᖅ ᒐᕙᒪᒃᑯᑦ ᐃᑲᔪᕐᓂᖃᓚᐅᕆᕗᑦ ᑕᒪᓐᓇ 
ᐱᔭᕇᖅᑕᐅᒐᓱᓐᓂᖓᓄᑦ ᐊᒻᒪᓗ ᐅᐱᒋᔭᕆᐊᖃᖅᑲᕗᑦ ᒥᓂᔅᑕ ᐊᑭᓱᒃ ᐊᒻᒪᓗ ᓯᕗᓕᐅᖅᑎᐅᔪᖅ ᑕᒪᓐᓇ 
ᐱᔭᐅᔪᓐᓇᕐᓂᖓᓄᑦ ᑕᕐᕆᔮᔅᓴᐅᔪᖅ. 
 
ᐃᓛᓐᓂᒃᑯᑦ ᐱᔭᕆᐊᖃᕐᐸᑉᐳᒍᑦ ᖃᐅᔨᒪᑎᑦᑎᒋᐊᖃᕐᓂᕗᑦ ᑕᑯᔅᓴᐅᓂᕐᒥᑦ ᐃᓕᖅᑯᓯᑐᖃᑦᑎᓐᓂ. ᑕᒪᓐᓇ 
ᑕᕐᕆᔮᔅᓴᖅ ᐱᐅᔪᒻᒪᕆᐅᕗᖅ ᓴᖅᑭᔮᖅᑎᑦᑎᓂᖓᓄᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᑦ ᐊᒻᒪᓗ ᐅᖃᐅᓯᖓᓂᑦ. 
ᑕᒪᓐᓇ ᓴᓇᔭᐅᓚᐅᖅᑎᓪᓗᒍ, ᐃᓄᐃᑦ ᐅᖃᐅᓯᖏᓐᓂ ᐊᑐᕐᓂᖅᓴᐅᓕᖑᖅᑯᑦ ᐅᖃᕐᑎᓪᓗᒋ. ᑕᒪᓐᓇ ᐃᓱᒪᒋᓗᒍ, 
ᖃᐅᔨᒪᓇᓕᖅᑯ, ᑕᐃᒪᐃᑦᑐᓂᑦ ᐃᑲᔪᕆᐊᖃᕋᑦᑕ ᓴᓇᔭᐅᔪᓂᑦ ᐃᓕᖅᑯᓯᓕᕆᓂᕐᒥᑦ. 
 
ᖃᐅᔨᒪᕗᖓ ᐊᔅᓱᕈᕆᐊᖃᒻᒪᕆᒻᒪᑕ ᑮᓇᐅᔭᓂᑦ ᐱᓇᓱᐊᕐᓂᕐᒥᑦ ᐊᒻᒪᓗ ᖃᓄᐃᓕᐅᕐᓂᐊᕐᓂᕆᔭᖏᑦ ᐊᒻᒪᓗ 
ᑭᓱᑐᐃᓐᓇᕐᓂᑦ. ᖃᐅᔨᒪᓇᓕᖅᑯ ᐃᓱᒪᒃᑯᑦ ᑕᕐᕆᔮᔅᓴᓕᕆᔩᑦ ᖁᔭᓐᓇᒦᖅᑕᐅᔭᕆᐊᖃᖅᑯᑦ ᐃᓄᓐᓄᑦ 
ᓄᓇᕗᒻᒦᑦᑐᓄᑦ. 
 
ᑐᓂᓯᓯᒪᒻᒪᑕ ᐊᖏᔪᒻᒪᕆᐅᔪᓂᑦ ᓴᖅᑭᔮᑎᑦᑎᓂᕐᒥᑦ ᐊᒻᒪᓗ ᐃᓕᓴᕆᔭᐅᓂᕐᒥᑦ ᐃᓄᐃᑦ ᐃᓕᖅᑯᓯᑐᖃᖏᓐᓂ 
ᐊᒻᒪᓗ ᐅᖃᐅᓯᖏᓐᓂ. ᖁᔭᓐᓇᒦᒃ, ᐅᖃᑏ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᒥᓂᔅᑕ ᐃᖕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 236-1(6): ᐃᖅᑲᐅᒪᓂᕐᒥᑦ ᒪᐃᐳ ᐃᒃᐸᓇ ᐊᖑᓚᓕᒃ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐃᖅᑲᐅᒪᓪᓗᖓ ᐃᓅᒍᓐᓃᓚᐅᖅᑐᖅ 
ᐃᓄᑐᖃᕆᔭᑦᑕ ᐃᓚᖓᓂ. ᒥᔅ ᒪᐃᐳ ᐊᖑᓚᓕᒃ, ᐅᕝᕙᓗ ᖃᐅᔨᒪᔭᐅᓚᐅᖅᑐ ᐊᖏᕐᕋᖓᓂ ᐃᖃᓗᑦᑑᑦᑎᐊᕐᒥ 
ᐃᒃᐹᓇ-ᒥᑦ. 
 
ᐃᒃᐹᓇ ᐃᓅᒍᓐᓃᓚᐅᖅᑯ ᐊᒃᑑᕝᕙ 29 ᐋᓐᓂᐊᓚᐅᖅᑎᓪᓗᒍ ᐋᖅᑭᑦᑕᐅᔪᓐᓇᖏᑦᑐᒥᑦ. ᐅᖃᐅᔾᔭᐅᓚᐅᖅᑯᖓ 
ᒪᒃᑯᑦᑑᑎᓪᓗᒍ, ᐃᒻᒥᓂᒃ ᐃᓕᓐᓂᐊᖅᑎᓚᐅᖅᑯ ᐅᖃᓕᒫᕆᐅᖅᓴᓂᕐᒥᑦ ᐸᐃᑉᐹᖁᑎᓂᑦ ᐊᑐᖅᑐᓂ ᐃᓄᑦᑎᑐᑦ 
ᐊᒻᒪᓗ ᐃᓅᔨᖓᔪᓂᑦ. 
 
ᐃᓐᓇᐅᓕᖅᑐᓂ ᐊᔅᓱᕉᑎᖃᓚᐅᖅᑯ ᒪᒃᑯᑑᔪᑦ ᐊᒻᒪᓗ ᐃᓐᓇᑐᖃᐅᔪᑦ ᐃᖅᑲᓇᐃᔮᖃᑐᐃᓐᓇᕐᓗᑦ ᑐᑭᓯᖃᑎᒌᓐᓂᕐᒥᑦ 
ᐅᖃᐅᓯᖃᕐᓗᑎᑦ ᐃᓄᐃᓐᓇᖅᑐᑦ. ᐃᓇᑐᖃᐅᓕᕐᖓᑦ, ᐱᖃᑕᐅᖃᑦᑕᓚᐅᖅᑯ ᐃᓄᑐᖃᐃᑦ ᑲᑐᔾᔨᔨᐅᔪᓂᑦ ᐊᒻᒪᓗ 
ᕿᑎᕐᒥᐅᑦ ᐃᓕᖅᑯᓯᓕᕆᔨᒃᑯᓐᓂ ᑲᑐᔾᔨᔨᖏᓐᓄᑦ. 
 
ᒫᓐᓇᕈᓘᓚᐅᖅᑐ ᐃᑲᔪᖃᑕᐅᓚᐅᕆᕗᖅ ᑲᑎᑎᕆᓂᕐᒥᑦ ᐅᖃᓕᒫᒐᐅᔪᒥᑦ, ᖃᓄᐃᓕᐅᕐᓂᖓᓂᑦ ᐅᕕᐅᖅ 
ᐊᒻᒪᓗᑦᑕᐅᖅ ᐃᓄᐃᓐᓇᖅᑐᑦ/ᖃᓪᓗᓈᑎᑐᑦ ᑐᑭᖏᓐᓂ ᐅᖃᓕᒫᒐᐅᔪᖅ. ᐃᖃᓗᑦᑑᑦᑎᐊᖅ, ᕿᑎᕐᒥᐅᑦ ᐊᒻᒪᓗ 
ᓄᓇᕗᑦ ᔭᒐᐃᕗᑦ ᐃᓅᔪᒥᑦ ᐃᓄᐃᓐᓇᖅᑐᑦ ᖃᐅᔨᒪᑦᑎᐊᖅᑐᒥᑦ. 
 
ᑭᓯᐊᓂᓕ, ᖃᓄᐃᓕᐅᕐᓂᕆᓚᐅᖅᑕᖏᑦ ᑲᔪᓯᓯᒪᐃᓐᓇᓂᐊᖅᑯ ᐃᑲᔪᕐᓂᕆᓚᐅᖅᑕᖓᓄᑦ ᐱᔭᕇᕋᓱᓐᓂᕐᒥᑦ. 
ᐅᖃᖅᑏ, ᖃᐅᔨᒪᕗᖓ ᐱᖃᑕᐅᓂᐊᕋᒪ ᐃᓕᔅᓯᓐᓄᑦ ᒪᒥᐊᓐᓂᕆᔭᕗᑦ ᐊᖑᓛᓕᒃ ᐃᓕᖏᓐᓄᑦ. ᐊᒻᒪᓗᑦᑕᐅ  

ᐃᓕᓴᕐᓯᓂᕐᒥᑦ ᐃᑲᔪᕐᓂᕆᖃᑦᑕᐅᓚᐅᖅᑕᖓ ᐃᒃᐹᓇᐅᑉ ᓴᖅᑭᔮᖅᑎᑦᑎᓂᕐᒧᑦ ᐃᓄᐃᓐᓇᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔩᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 237-1(6): ᐅᐱᒍᓱᕐᓂᖅ ᐃᓕᓴᐱ ᓯᐅᑎᐊᐱᒻᒥᒃ ᐊᒻᒪᓗ ᑕᒡ ᓕᐊᒻᒥᒃ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᒪᒥᐊᓇᖅ ᐅᖃᖅᑏ. ᑲᑎᒪᔨᐅᖃᑎᒻᒪ ᐃᖃᓗᓐᓄᑦ ᐅᖃᕇᖅᑲᐅᒐᒪ 
ᖁᕕᐊᒋᔭᒻᒪᕆᕙᕋ ᐃᓕᓴᐱ ᓯᐅᑎᐊᐱᒃ ᓂᕈᐊᖅᑕᐅᓂᖅᐹᖑᓚᐅᕐᒪᑦ ᐅᕙᖓ ᓂᕈᐊᖅᑎᖏᓐᓄᑦ, 
ᖁᕕᐊᒋᔭᒻᒪᕆᒋᕙᕋ. ᐃᖃᓗᒻᒥᐅᓄᑦ ᖁᕕᐊᒋᔾᔪᑎᕙᕋ. ᐊᒥᓲᓗᐊᓚᐅᓐᖏᑦᑑᒐᓗᐊᑦ ᓂᕈᐊᕆᐊᖅᑐᖅᑐᑦ, 
ᓂᕈᐊᕋᔅᓴᐃᑦ ᐊᔅᓱᒻᒪᕆᒃ ᓴᖅᑭᔮᑦᑎᐊᓚᐅᖅᐳᑦ. ᖁᔭᓐᓇᒦᕈᒪᕙᒃᑲ ᐊᒻᒪ ᑕᒃ ᓚᒻ, ᖁᕕᐊᒋᕙᕋ. ᐊᔅᓱᒻᒪᕆᒃ 
ᖁᕕᐊᒋᕙᕋ ᐃᓕᓴᐱ ᓯᐅᑎᐊᐱᒃ ᓂᕈᐊᖅᑕᐅᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 238-1(6): ᐃᓄᐃᑦ ᐃᖅᑲᓇᐃᔭᖅᑏᑦ ᑲᖏᖅᖠᓂᕐᒥᑦ ᓇᒻᒥᓂᖁᑎᖃᖅᑐᓄᑦ 
ᐊᒻᒪ ᓄᓇᕗᒻᒥ ᒐᕙᒪᒃᑯᓐᓄᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᓂᕈᐊᖅᑎᒋᔭᒃᑲ ᑐᔅᓯᐊᕐᓂᐊᕐᒪᑕ ᐅᓪᓗᒥ 
ᑕᐃᔅᓱᒧᖓ ᐃᓅᔪᓐᓃᕋᑖᓚᐅᖅᑐᒧᑦ ᑲᖏᖅᖠᓂᕐᒥᑦ. 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᐱᕙᓪᓕᐊᑎᑕᐅᓂᖓᓂ ᓄᓇᕗᒻᒥ ᐊᒻᒪᓄ ᒐᕙᒪᒃᑯᓐᓂᒃ. 
ᑕᐃᔅᓱᒪᓂ ᓄᓇᕗᒻᒥ ᓂᕆᐅᒋᔭᐅᔪᑦ ᐊᖏᔪᒻᒪᕆᐅᓚᐅᕐᒪᑕ ᐊᒻᒪ ᐸᕐᓇᐅᑎᓕᐅᕇᓚᐅᕋᑦᑕ ᑲᖏᖅᖠᓂᕐᒥᑦ 
ᓄᓇᕗᒻᒧᑦ. 
 
ᐅᖃᖅᑏ, ᐅᖃᕈᓐᓇᖅᐳᖓ ᐅᓪᓗᒥ ᐃᓄᐃᑦ ᐊᖁᖃᑦᑕᖅᑐᑦ ᑖᒃᓯᓂᒃ ᑲᖏᖅᖠᓂᕐᒥᑦ ᐃᓄᓐᓄᑦ ᑖᒃᓰᑦ 
ᐊᐅᓚᑕᐃᓐᓇᐅᒻᒪᑕ ᐊᒻᒪ ᓇᒻᒥᓂᕆᔭᐃᓐᓇᐅᓪᓗᑎᒃ. ᐃᓄᓐᓂᒃ ᐃᖅᑲᓇᐃᔭᖅᑎᖃᖅᐳᑦ CIBC ᑮᓇᐅᔭᒃᑯᕕᒻᒥᑦ 
ᐊᒻᒪ ᕈᐃᐅᓪ ᑮᓇᐅᔭᒃᑯᕕᒻᒥᑦ ᐊᒻᒪ ᓄᐊᑐᓐ ᓂᐅᕕᕐᕕᒻᒥᑦ ᐊᒻᒪ ᑯᐊᐸᒃᑯᓐᓂᑦ. ᐊᒻᒪ ᐃᕐᓂᓱᑦᓰᔨᑕᖃᖅᑐᓂ 
ᐋᓐᓂᐊᕕᒻᒥᑦ ᐃᓅᓪᓗᑎᑦᑕᐅᖅ. 
 
ᐅᖃᖅᑏ, ᐃᓚᖏᑦ ᐃᓄᐃᑦ ᐃᖅᑲᓇᐃᔭᖅᐳᑦ ᒐᕙᒪᒃᑯᓐᓄᑦ ᐱᔪᓐᓇᑦᑎᐊᖅᑐᒻᒪᕆᐅᓪᓗᑎᓪᓗ ᐃᖅᑲᓇᐃᔮᒥᓂᒃ ᐊᒻᒪ 
ᖁᑦᑎᓂᖅᓴᓂᒃ ᐃᖅᑲᓇᐃᔮᖃᖅᑐᑎᒃ. ᐃᓕᓴᐃᔨᐅᕗᑦ ᐃᓄᐃᑦ ᑲᖏᖅᖠᓂᕐᒥᑦ ᐊᒻᒪ ᐅᐊᔭᓕᕆᔩᑦ ᐃᓄᐃᑦ, ᐊᒻᒪ 
ᓇᒻᒥᓂᖁᑎᖃᖅᑐᑦ ᓲᕐᓗ ᐃᕗ ᐊᐃᕈᑦ. ᐃᕗ ᐊᐃᕈᑦ ᖃᐅᔨᒪᒐᔅᓯ ᓇᒻᒥᓂᖁᑎᒻᒥᓂᒃ 
ᐊᐅᓚᑦᑎᑦᑎᐊᖅᓯᒪᔪᒻᒪᕆᐅᒻᒪᑦ ᐊᒥᓲᓕᖅᑐᓂᑦ ᐊᕐᕌᒍᓂᑦ. 
 
ᐅᖃᖅᑏ, ᓄᓇᕗᑦ ᓴᖅᑭᑕᐅᒻᒪᑦ ᖁᕕᐊᓱᑦᑐᒻᒪᕆᐅᓚᐅᕋᑦᑕ. ᐊᒻᒪ ᖁᕕᐊᓱᑉᐳᖓ ᐅᖃᕆᐊᖓ ᑭᒡᒐᖅᑐᕋᒃᑭᑦ 
ᐃᓄᖏᑦ ᑲᖏᖅᖠᓂᕐᒥᐅᑦ ᐊᒻᒪ ᐃᖅᑲᓇᐃᔮᔅᓴᓂᒃ ᓴᖅᑮᖃᑦᑕᖅᓯᒪᓪᓗᑎᒃ ᐃᓄᓐᓄᑦ. ᑕᑯᒋᐊᕈᔅᓯᐅᒃ ᐊᓯᖏᑦ 
ᓄᓇᓖᑦ ᓇᓗᓇᓐᖏᒻᒪᑦ ᐊᔾᔨᐅᓐᖏᒻᒪᑦ ᑲᖏᖅᖠᓂᖅ. ᐅᖃᖅᑏ, ᑲᖏᖅᖠᓂᖅ ᑕᑯᓐᓇᖅᑕᐅᑦᑎᐊᕈᓐᓇᖅᐳᖅ  
ᐊᓯᖏᓐᓄᓕᒫᖅ ᓄᓇᓕᓐᓄᑦ ᐊᔪᕆᑦᑕᐅᔪᓐᓇᖅᑐᓂ ᐱᔾᔪᑎᒋᓪᓗᒍᐃᓄᖏᑦ ᐃᖅᑲᓇᐃᔭᖅᑎᑕᐅᓕᕐᒪᑕ ᐊᒻᒪ 
ᐊᑦᑕᑎᖃᕋᑎᒃ ᑕᒪᓐᓇᓗ ᖃᐅᔨᒪᔭᐅᒋᐊᖃᖅᑐᒋᕙᕋ ᒐᕙᒪᒃᑯᓐᓄᑦ. ᓄ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐳᒃᑭᕐᓇᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 239-1(6): ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᓯᕐᓂᐅᓚᐅᖅᑐᑦ ᐅᖅᓱᖅᑑᕐᒥ 
ᐱᖅᓯᑎᓪᓗᒍ 
 
ᐳᒃᑭᕐᓇᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥ ᐅᖃᕈᒪᕗᖓ ᐃᕐᓂᕋ ᔮᓂᓴᓐ 
ᓇᓪᓕᐅᑎᓚᐅᕐᒪᑦ ᐃᑉᐸᔅᓴᖅ. ᐊᐃᑉᐸᕆᔪᒪᒐᓗᐊᕆᒃᑭᑦ ᑭᓯᐊᓂ ᐊᔪᕐᓇᕐᒪᑦ ᑐᑭᓯᕗᑎᑦ ᐊᓯᖏᓐᓂᑦ ᐱᔭᔅᓴᖃᕋᒪ. 
ᓇᓪᓕᐅᑎᑦᑎᐊᖁᕙᒋᑦ ᔮᓂᓴᓐ. 
 
ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᓅᕖᕝᕙ 11-ᖑᑎᓪᓗᒍ, ᐅᓪᓛᖓᓂᑦ ᐅᕙᖓ ᓄᓇᓕᐊᖓᓐᓂᑦ ᐅᖅᓱᖅᑑᕐᒥ, 
ᐊᔾᔨᐅᓐᖏᑦᑐᒥᑦ ᐃᓕᖅᑯᓯᖃᓚᐅᕐᒪᑕ. ᐊᐅᓚᑦᑎᔨᖓᑦ ᖃᖓᑕᓲᒃᑯᕕᒻᒥᑦ ᐊᒻᒪ ᓈᓚᐅᑎᕋᓛᒃᑯᑦ ᐊᖃᐅᓯᖃᓚᐅᕐᒪᑦ 
ᖃᖓᑕᓲᕐᒥᑦ ᑲᑕᓐᓂᕋᐃᓪᓗᑎᒃ 5 ᑭᓛᒥᑐᓂᒃ ᐅᖓᓯᓐᓂᓕᒻᒥᑦ. 
 
ᑕᐃᔅᓱᒪᓂ ᐅᓪᓛᖓᓂᑦ ᐊᓄᕌᖅᑐᒻᒪᕆᐅᓚᐅᕐᒪᑦ ᐱᖅᓯᖅᑐᓂ. ᕿᓂᖅᑏᑦ ᐊᒻᒪ ᖃᑦᑎᕆᔩᑦ ᐅᐸᑦᑎᑦᑎᓚᐅᖅᐳᑦ 
ᕿᓂᕆᐊᖅᑎᑦᑎᓪᓗᑎᒃ, ᐊᓄᕌᖅᑐᐊᓘᒐᓗᐊᖅᑎᓪᓗᒍ, ᐅᐸᔅᓯᓪᓗᑎᒃ ᓯᓚᑖᓐᓄᑦ ᓄᓇᓕᐊᖓᑦᑕ ᐅᖅᓱᖅᑑᕐᒥ. 
ᑎᑭᒻᒪᑕ 5 ᑭᓛᒥᑐᓂᒃ ᐅᖓᓯᓐᓂᓕᒻᒧᑦ ᐅᖅᓱᖅᑑᕐᒥᑦ, ᕿᓂᖅᑏᑦ ᐊᒻᒪ ᐸᓖᓯᒃᑯᑦ ᑕᑯᔪᓐᓇᖅᑕᐅᑎᒋᓚᐅᖅᐳᑦ 
ᐊᓄᕌᖅᑐᐊᓘᒐᓗᐊᖅᑎᓪᓗᒍ. 
 
ᓄᓇᕗᒻᒥᐅᖑᓪᓗᑕ ᖃᐅᔨᒪᒐᑦᑕ ᓯᓚ ᐊᓯᔾᔨᖅᑕᐅᑎᒋᔪᓐᓇᕐᒪᑦ ᖃᖓᑐᐃᓐᓇᒃᑯᑦ ᐊᒻᒪ ᓂᓪᓚᓱᑦᑐᒻᒪᕆᐅᔪᓐᓇᖅᑐᓂ 
ᑭᓯᐊᓂ ᖁᕕᐊᒋᔪᒪᕙᒃᑲ ᓄᓇᕗᒻᒥᐅᑦ ᐱᓪᓗᒍ ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ ᓄᓇᕗᒻᒥᐅᑦ ᑲᑎᓐᓂᐅᓴᑐᐃᓐᓇᕐᒪᑕ 
ᐃᑲᔪᖃᑦᑕᐅᑎᓇᓱᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 240-1(6): ᓇᓂᓯᕕᒻᒥ ᐅᔭᕋᕐᓂᐊᕐᕕᐅᑉ ᒪᑐᓂᖓ ᓴᓗᒻᒪᓴᖅᑕᐅᓂᖓᑕᓗ 
ᐸᕐᓇᐅᑎᖏᓐᓄᑦ ᑐᓴᒐᒃᓴᖅ 
 
ᐅᐃᓕᐊᒻᔅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᕗᖓ ᐱᓇᓱᐊᖅᓯᒪᔭᕐᓂᒃ 
ᑕᐃᒪᓐᖓᑦ ᐅᓪᓗᖓᓂ ᓂᕈᐊᖅᑕᐅᓚᐅᕋᒪ ᒪᓕᒐᓕᐅᕐᕕᒻᒧᑦ.  
 
(ᑐᓵᔨᑎᒎᕈᓐᓃᖅᑐᖅ): ᐅᖃᖅᑏ, ᓇᓄᓯᕕᒃ ᒪᑐᔭᐅᓚᐅᕐᒪᑦ ᐅᔭᕋᓐᓂᐊᕐᕕᖓ ᒪᕐᕈᑲᓴᐅᓕᖅᑑᒃ ᑕᖅᑮᒃ, ᑭᓯᐊᓂ 
ᐅᖃᖅᑏ, ᖃᓄᐃᓐᓂᐅᖃᑦᑕᓚᐅᖅᑐᑦ ᓇᓂᓯᕕᒻᒥᑦ ᐅᕙᑦᑎᓐᓃᓐᓂᐊᕐᒪᑕ ᐊᒥᓲᓂᐊᖅᑐᓂᒃ ᐊᕐᕌᒍᓂᒃ. ᑉᐱᐸᕐᔪᒻᒥᐅᑦ 
ᓇᓗᓪᓗᑎᒃ ᓯᕗᓂᔅᓴᖏᑦ ᖃᓄᐃᓕᖓᓂᐊᕐᒪᖔᑕ. 
 
ᐊᕐᕌᒎᓚᐅᖅᑐᒥ ᓂᕈᐊᖅᑎᒋᔭᒃᑲ ᐅᖃᐅᔾᔩᓐᓇᖃᑦᑕᓚᐅᖅᐳᑦ ᐅᕙᓐᓄᑦ ᓂᕆᐅᓐᓂᕋᖅᑐᑎᒃ ᒐᕙᒪᒃᑯᑦ ᓴᓐᖏᔪᒥᒃ 
ᓯᕗᓕᐅᖁᓪᓗᒋᑦ ᓴᐳᔾᔨᑎᓪᓗᒋᑦ ᐊᐅᓚᓂᖃᑦᑎᐊᖅᑐᒥᒃ ᐊᒻᒪ ᑮᓇᐅᔭᓕᐅᑦᑎᐊᕈᓐᓇᖅᑐᒥᑦ ᓯᕗᓂᔅᓴᕐᒥᑦ 
ᓄᓇᓕᒻᒥᐅᓄᑦ. 
 
ᐅᖃᖅᑏ, ᐊᔅᓱᕈᕈᑕᐅᕙᑦᑐᑦ ᓄᓇᓕᒻᒥᐅᓄᑦ ᐊᖏᔫᕗᑦ. ᐆᑦᑑᑎᒋᓗᒍ, ᑐᑭᓯᕗᖓ ᐊᑯᓂᐅᓂᐊᓐᖏᑦᑐᒧᑦ, 
ᐃᑉᐱᐊᕐᔪᒻᒥᐅᑦ ᑲᔪᓯᓂᐊᕐᒪᑕ ᐊᑐᖃᑦᑕᕐᓗᑎᒃ ᓇᓂᓯᕕᒻᒥᑦ ᖃᖓᑕᓲᒃᑯᕕᖓᓐᓂᑦ. ᓇᓗᓇᓐᖏᓚᑦ ᑭᓲᒻᒪᖔᑕ 
ᐊᓯᖏᑦ ᐊᑐᕋᔅᓴᐃᑦ. ᐊᒥᓱᓂᒃ ᑭᓛᒥᑐᓂᒃ ᐅᖓᓯᓐᓂᓕᒃ ᐊᖅᑯᑎᒃᑯᑦ ᑲᒪᒋᔭᐅᖃᑦᑕᕆᐊᖃᕐᓂᐊᕐᒪᑦ ᓇᓂᓯᕕᒻᒥᑦ 
ᖃᖓᑕᓲᒃᑯᕕᒻᒧᑦ ᐊᑐᖅᑕᐅᖏᓐᓇᕐᓂᐊᖅᑐᓂᓗ. 

ᐅᖃᖅᑏ, ᐃᓱᒫᓘᑎᖃᖅᐳᖓ ᓱᓕ ᐊᕙᑎᑦᑎᓐᓂᑦ ᑕᒪᓐᓇ ᐊᑦᑐᐃᓂᖓᓂᑦ ᐃᓚᖏᒍᑦ 
ᐋᖅᑭᒋᐊᕈᑕᐅᓇᓱᐊᕐᓂᐊᖅᑐᓄᑦ. ᓗ ᐅᖃᖅᑏ, ᐅᑉᐱᕈᓱᑉᐳᖓ ᓄᓇᓕᖓ ᑕᕝᕙᓃᖏᓐᓇᕆᐊᖃᕐᒪᑦ, 
ᐅᑎᖅᑎᑕᐅᓄᓂ ᐅᕙᑦᑎᓐᓄᑦ ᐱᐅᑦᑎᐊᕐᓗᓂ. 
 
ᑭᓯᐊᓂ ᓇᓗᓇᖅᐳᖅ ᐅᕙᓐᓄᑦ ᒐᕙᒪᒃᑯᑦ ᖃᓄᖅ ᓂᕆᐅᒻᒪᖔᑕ ᓴᓗᒻᒪᖅᓴᐃᓂᕐᒧᑦ ᓇᓗᓇᐃᖅᑕᐅᓯᒪᒐᓂᓗ 
ᑭᒃᑯᓐᓄᑦ ᐊᑭᓕᖅᓱᖅᑕᐅᓂᐊᕐᒪᖔᖅ. ᐅᖃᖅᑏ, ᐱᐅᒋᕙᒃᑲ ᐱᓕᕆᐊᕆᖃᑦᑕᓚᐅᖅᑕᖏᑦ ᓄᓇᕗᒻᒥ ᒐᕙᒪᒃᑯᑦ 
ᒫᓐᓇᒧᑦ, ᑭᓯᐊᓂᓕ ᓂᕆᐅᑉᐳᖓ ᓯᕗᓂᔅᓴᖅᑎᓐᓂᑦ ᖃᓄᐃᓕᐅᕈᑕᐅᕙᑦᑐᓄᑦ ᒫᓐᓇᒨᖓᔪᓂᒃ ᓇᓂᓯᕕᐅᑉ 
ᓴᓗᒻᒪᓴᖅᑕᐅᓂᖓᓄᑦ. 
 
(ᑐᓵᔨᑎᒎᖅᑐᑦ) ᐊᐱᕆᓂᐊᕋᒃᑯ ᒥᓂᔅᑕᖓ ᐃᑯᐱᕝᕕᓕᕆᔨᒃᑯᑦ ᓈᒻᒪᓈᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 241-1(6): ᓘᓯ ᐃᓪᓚᐅᑦ - ᐅᖃᖅᑎ ᓄᓇᖃᖅᑳᖅᑐᑦ ᑕᓚᕖᓴᖓᓐᓄᑦ 
ᑕᕐᕆᔭᒃᓴᖓᓐᓄᑦ ᐸᕙᓗ ᑐᒥᖏᓐᓄᑦ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥ ᖁᔭᓐᓇᒦᕈᒪᕙᕋ ᒥᓂᔅᑕ ᐊᓇᕈᐊᖅ 
ᐅᖃᐅᓯᖃᑦᑎᐊᖅᑲᐅᒻᒪᑦ ᐅᕙᒍᑦ ᐱᖃᓐᓇᕆᑦᑎᐊᖅᑕᖓᓂᑦ, ᔮᓐ ᐊᒪᕈᐊᓕᒻᒥᑦ. ᐊᒻᒪ ᒫᓐᓇᐅᔪᖅ ᐅᖃᔪᕈᒪᕗᖓ 
ᐅᕙᓐᓂᑦ ᐊᒻᒪ ᐅᕙᖓ ᖃᑕᕐᖑᑎᖏᓐᓂᑦ ᖃᓄᐃᓐᖏᑦᑎᐊᖁᓪᓗᒋᑦ ᔮᓐᑯᑦ ᖃᑕᕐᖑᑎᒌᓪᓗ. 
 
ᐅᖃᖅᑏ, ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᒫᓐᓇᒨᖓᔪᓂᒃ ᐅᖃᐅᓯᖃᕈᒪᓪᓗᖓ ᑕᕝᕙᓂ ᒪᓕᒐᓕᐅᕐᕕᒻᒥᑦ ᐊᒻᒪ 
ᓄᓇᕗᒻᒥᐅᓄᑦ ᒫᓐᓇᒫᖅ ᐱᓕᕆᐊᖃᑦᑎᐊᓚᐅᖅᑐᒧᑦ ᖃᐅᔨᒪᔭᐅᑦᑎᐊᖅᑐᒧᑦ ᓄᓇᕗᒻᒥᐅᖅ ᐃᓐᖏᖅᑎᐅᔪᖅ, 
ᑕᕐᕆᔮᔅᓇᓂᒃ ᐱᓐᖑᐊᖅᑎ ᐊᒻᒪ ᖁᕕᐊᓱᐊᑎᑦᑎᔨ. ᐅᖃᖅᑏ, ᖃᐅᔨᒪᔭᐅᑦᑎᐊᕐᒪᑦ ᓘᓯ ᐃᓪᓚᐅᑦ 
ᓇᓗᓇᐃᕆᐊᑐᓐᖏᓚᖅ, ᐱᓐᖑᐊᖃᑦᑕᖅᓯᒪᓪᓗᓂ ᓄᓇᕗᓕᒫᕐᒥ ᐊᐊᒻᒪ ᐅᑭᖅᑕᖅᑐᒥ, ᑲᓇᑕᒥ ᐊᓪᓛᑦ ᑕᕆᐅᑉ 
ᐊᑭᐊᓂ. ᓘᓯ ᑕᕝᕙᓂ ᑕᖅᑭᒥ ᐱᓕᕆᐊᖅᑖᒃᑲᓐᓂᓚᐅᖅᐳᖅ. 
 
ᑕᕝᕙᓂ ᑕᖅᑭᒥ ᐱᒋᐊᓚᐅᖅᐳᖅ ᑐᓐᖓᓱᑦᑎᑦᑎᔨᒧᑦ ᐊᐃᑉᐸᕆᔭᐅᓪᓗᓂ ᖃᐅᔨᒪᔭᐅᑦᑎᐊᖅᑐᒥᑦ, ᑲᓇᑕᓕᒫᒥᑦ 
ᑕᓚᕖᓴᒃᑯᑦ ᑕᑯᔅᓴᐅᕙᑦᑐᒃᑯᑦ, ᕙᕙᓗ ᑐᕌᒃᔅ, ᐃᓄᐃᑦ ᑕᑯᓐᓇᕋᔅᓴᓕᕆᔨᒃᑯᑎᒍᑦ. ᕙᕙᓗ ᑐᕌᒃᔅ ᐅᖃᖃᑎᒌᑦᑐᓂᒃ 
ᐊᔾᔨᒌᓐᖏᑦᑑᑎᓂᓪᓗ ᑕᑯᔅᓴᐅᑎᑦᑎᓲᖑᕗᑦ ᐃᓄᖃᖅᑐᓂ ᑕᑯᓐᓇᕆᐊᖅᓯᒪᔪᓂᒃ ᑐᕌᓐᑐᒥ. ᐅᖃᖅᑏ, ᓘᓯ 
ᓴᖅᑭᔮᖅᑎᑦᑎᕗᖅ ᑕᑯᔅᓴᐅᕙᑦᑐᒃᑯᑦ, ᓇᓗᓇᓐᖏᑦᑐᖅ ᐊᑦᑐᐃᓂᖃᖅᑐᓂ ᐃᓄᓐᓂᒃ ᑕᓚᕖᓴᒃᑯᑦ. 
 
ᐊᐱᕆᔪᒪᕗᖓ, ᐅᖃᖅᑏ, ᒪᓕᒐᓕᐅᕐᕕᒻᒥ ᓘᓯ ᐱᓕᕆᐊᖃᑦᑎᐊᖁᔭᒻᒪᕆᒋᓪᓗᒍ ᓄᑖᒧᑦ ᐱᓕᕆᐊᕆᓕᖅᑕᖓᓄᑦ, 
ᐊᒻᒪ ᑲᔪᓯᑦᑎᐊᖁᓪᓗᒍ ᑭᒡᒐᖅᑐᐃᓪᓗᓂ ᓄᓇᕗᒻᒥᐅᓂᒃ ᑲᓇᑕᓕᒫᕐᒥᑦ ᑕᑯᓐᓇᖅᑕᐅᓪᓗᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐋᕼᐊᐃᓪᓛᒃ. ᖁᔭᓐᓇᒦᒃ, ᐲᑯ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᖃᐅᓯᔅᓴᖃᒃᑲᓂᖅᐹᑦ ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᓐᓄᑦ? ᑲᑎᒪᔾᔪᑎᔅᓴᖅ 4. 

ᑲᑎᒻᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᒃᑯᑦ ᐊᐱᖅᑯᑎᓄᑦ 

 
ᑭᐅᔾᔪᑎᒃ ᐊᐱᖅᑯᑎᒧᑦ 223-1(6): 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔭᐅᓚᐅᖅᑯ ᒥᔅᑕ ᕼᐊᕕᐅᔭᕐᒧᑦ 
ᕿᑎᖅᑰᑕᐅᑎᓪᓗᒍ, ᐊᒃᑑᕝᕙ 31, 2002 ᐸᓐᓂᖅᑑᒥ ᑲᑎᒪᑎᓪᓗᑕ. 
 
(ᑐᓵᔨᑎᒍᑦ ᓄᖑᑦᑐᖅ) ᐅᖃᖅᑏ, ᑭᐅᔾᔪᑎᖃᕈᒪᕗᖓ ᐊᐱᖅᑯᓯᐅᓚᐅᖅᑐᒧᑦ ᑲᑎᒪᔨᐅᔪᒧᑦ ᖁᕐᓗᖅᑑᒧᑦ ᐊᒃᑑᕝᕙ 
31-ᖑᑎᓪᓗᒍ. ᑭᐅᔾᔪᑎᒋᑦᑕᐅᑎᒋᔪᔭᕋ ᒪᓕᓪᓗᒍ, ᐱᓕᕆᕕᒃᑲ ᐅᓪᓗᒥᐅᔪᖅ ᐱᔭᕇᖅᓯᒪᑦᑎᐊᖅᑐᓂᑦ 
ᐅᔭᕋᓐᓂᐊᖅᑐᓕᕆᓂᕐᒧᑦ ᖃᓄᐃᓕᐅᕐᓂᐅᒐᔭᖅᑐᑦ ᑎᑎᕋᖅᓯᒪᔪᓂᑦ. ᑭᓯᐊᓂᓕ, ᐅᖃᐅᓯᕆᔭᕗᑦ ᐃᓄᓐᓄᑦ ᑕᒪᓐᓇ 
ᐱᔾᔪᑎᒋᓪᓗᒍ ᐅᔭᕋᓐᓂᐊᓂᕐᒧᑦ ᑕᑯᔅᓴᐅᑎᐊᖅᑯ, ᐅᖃᐅᓯᕆᔭᐅᓯᒪᕗᖅ ᐊᒥᓱᐊᖅᑎᒻᒪᕆᒃ, ᑎᑎᕋᖅᓯᒪᔪᒃᑯᑦ. 
 
ᑲᑎᖃᑎᖃᖅᓯᒪᕗᖓ ᑕᕝᕙᓂ ᑲᑎᒪᕕᑎᓐᓂ, ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐱᖃᓯᐅᑎᓯᒪᓪᓗᒋ ᐊᒻᒪᓗ 
ᑎᑎᕋᖅᓯᒪᔪᑦ ᑐᓂᐅᖅᑲᖅᓯᒪᔭᒃᑲ ᑲᑎᒪᕕᑎᓐᓂ. ᑕᒪᓐᓇ ᑕᑯᓐᓇᖅᑕᕗᑦ ᐅᔭᕋᓐᓂᐊᓂᕐᒧᑦ ᑕᑕᑦᓯᒪᕗᑦ 
ᒪᓕᑦᑕᐅᔭᕆᐊᖃᕋᔭᖅᑐᓂᑦ ᕿᖏᐅᒥᑦ ᐱᓕᕆᐊᖑᓚᐅᖅᑐᓂᑦ ᐊᒻᒪᓗ ᐃᑯᐱᕝᕕᓕᕆᔨᒃᑯᓐᓂ. 
 
ᐊᐃᑉᐸᖃᕐᓇᑕ ᓄᓇᕗᑦ ᑐᓐᖓᕕᒃᑯᓐᓂ ᐊᒻᒪᓗ ᑲᓇᑕᒥ ᒐᕙᒪᒃᑯᖏᓐᓂ ᐱᕙᓪᓕᐊᒐᓱᑉᐳᒍᑦ ᐋᖅᑮᒐᓱᑦᑐᑕ 
ᐅᔭᕋᓐᓂᐊᕐᓂᐅᔪᒥᑦ ᐊᒻᒪᓗ ᐅᔭᕋᓐᓂᐊᕐᑎᒧᑦ ᐱᓕᕆᕕᐊᔪᒥᑦ ᑐᓐᖓᕕᖃᕐᓗᑎᑦ ᐊᖏᔫᔪᒧᑦ ᐊᒻᒪᓗ 
ᑮᓇᐅᔭᓕᐅᕐᕕᐅᒐᔭᖅᑐᒧᑦ ᓄᓇᕗᒻᒥ. 
 
ᓯᕗᓂᑦᑎᓐᓂ ᑕᑯᓐᓇᖑᐊᖅᑯᒍᑦ ᐊᑐᖅᑕᐅᖃᑦᑕᕋᔭᖅᑐᒥᑦ ᓄᓇᕗᒻᒥ ᐊᒻᒪᓗᑦᑕᐅ ᐃᑲᔫᑎᖃᕋᔭᖅᑐᓂᑦ 
ᓄᓇᓕᓕᒫᓄᑦ. ᑕᒪᓐᓇ ᐱᓕᕆᕕᐅᔪᖅ ᐃᑲᔪᖅᓱᕐᖓᑦ ᐃᑯᐱᕝᕕᓕᕆᓂᕐᒧᑦ ᐊᒻᒪᓗ ᐃᑲᔪᑦᑎᐊᕋᔭᖅᑐᓂ 
ᓄᓇᓕᓕᒫᓄᑦ. 
 
ᐅᖃᐅᓯᕆᔭᕗᑦ ᐅᔭᕋᓐᓂᐊᖅᑎᐅᔪᓄᑦ ᐊᒻᒪᓗ ᐅᔭᕋᓐᓂᐊᖅᑎᓂᑦ ᑲᒪᔨᐅᔪᓄᑦ ᐊᒻᒪᓗ ᓄᓇᕗᒻᒥᐅᓄᑦ 
ᑐᑭᓯᓯᒪᑦᑎᐊᖅᑯ ᐊᒻᒪᓗ ᓇᐃᑦᑑᕗᖅ. ᐃᑲᔪᖅᓱᓂᐊᖅᑯᒍᑦ ᐳᓚᕋᑦᑐᓕᕆᓂᕐᒧᑦ ᐱᕙᓪᓕᐊᔪᓂᑦ ᑮᓇᐅᔭᓄᑦ 
ᐊᑐᑦᑎᐊᕋᔭᖅᑐᓄᑦ, ᐊᒻᒪᓗ ᐱᓕᕆᐊᕆᔭᐅᔪᑦ ᒪᓕᓪᓗᑎᑦᑎ ᐊᕙᑎᑦᑎᓂ ᐊᒻᒪᓗ ᐃᓄᖁᑎᑦᑎᓐᓂ ᐱᖁᔭᐅᓯᒪᔪᓂᑦ, 
ᑮᓇᐅᔭᓕᐅᕈᓐᓇᓂᐊᖅᑑᔭᖅᑯ. 
 
ᐊᕙᑎᑦᑎᓂᒃ ᑲᒪᑦᑎᐊᓂᕐᒧᑦ, ᐊᑐᖅᑕᐅᔪᓂᑦ ᐱᕙᓪᓕᐊᔪᓂᑦ ᐱᓕᕆᐊᖑᔪᑦ ᓱᕋᐃᔪᓐᓇᓐᖏᓚᑦ ᓄᓇᕗᑦ 
ᐊᕙᑎᖏᓐᓂ ᐊᒻᒪᓗ ᓇᒻᒥᓂᖃᖅᑑᔪᖅ ᑕᑯᔅᓴᐅᑎᑦᑎᒋᐊᖃᖅᑯ ᒥᑭᓪᓕᕚᓪᓕᑎᑦᑎᔪᓐᓇᕐᓂᖓᓂᑦ 
ᖃᓄᐃᓕᔪᖃᕐᓂᖅᑲᑦ. 
 
ᐱᓕᕆᐊᖑᔪᑦ ᐊᑐᐃᓐᓇᐅᑎᑦᑎᔪᓐᓇᖅᑐᑦ ᐊᖏᔪᑲᓪᓚᐅᔪᓂᑦ ᐊᒻᒪᓗ ᑮᓇᐅᔭᓕᐅᑦᑎᐊᕈᓐᓇᖅᑐᑦ ᐃᓄᓐᓄᑦ ᐊᒻᒪᓗ 
ᓄᓇᓕᐅᔪᓄᑦ ᓄᓇᕗᒻᒥ. ᑕᒪᓐᓇ ᐅᔭᕋᓐᓂᐊᕐᓂᐅᔪᖅ ᐊᒻᒪᓗ ᖃᐅᔨᓴᕐᓂᐅᔪᖅ ᓄᓇᕗᒻᒥ, ᐃᑲᔪᕆᐊᖃᖅᑯᒍᑦ 
ᐅᓪᓗᒥᐅᔪᑦ ᖃᓄᐃᓕᐅᕈᑕᐅᔪᑦ ᐱᖃᓯᐅᑎᓯᒪᖁᓪᓗᒋᑦ ᑐᑭᓯᓇᑦᑎᐊᖅᑐᒥᑦ ᐊᒻᒪᓗ ᓇᐃᑦᑑᔪᒥᑦ 
ᖃᓄᐃᓕᐅᖁᔭᐅᓂᖏᓐᓂ ᒐᕙᒪᒃᑯᓐᓂ. 
 
ᐊᕐᕌᒍᑕᒫᑦ ᐊᑐᐃᓐᓇᐅᑎᑦᑎᖃᑦᑕᕐᓗᑎᑦ ᑐᑭᓯᒋᐊᕈᑎᐅᔪᓂᑦ ᓇᒻᒥᓂᕆᔭᐅᔪᑦ ᐱᔪᓐᓇᓂᐊᕐᖓᑕ 
ᑐᑭᓯᑎᑦᑎᒋᐊᕈᑎᐅᔪᓂᑦ ᖃᓄᖅ ᑮᓇᐅᔭᓂᑦ ᐊᑐᕈᒪᓂᖃᕐᓂᖓᓄᑦ ᐃᓱᒪᖅᓴᕐᓯᐅᕈᓐᓇᖁᓪᓗᒋᑦ 
ᐊᐅᓚᑦᑎᐊᖅᑐᒥᑦᖅ ᐊᒻᒪᓗ ᐋᖅᑭᑦᑎᐊᖅᓯᒪᔪᓄᑦ ᖃᓄᐃᓕᐅᕐᓂᖏᓐᓄᑦ ᐊᑲᐅᓐᖏᓕᐅᕈᑎᑕᖃᕐᓂᐊᖏᒻᒪᑦ 
ᐅᔭᓐᓂᐊᖅᑐᓕᕆᔨᒃᑯᓐᓄᑦ ᑭᓯᐊᓂᓕ ᐃᖅᑲᓇᐃᔭᖃᑎᖃᑦᑎᐊᖁᓪᓗᒋᑦ ᒐᕙᒪᒃᑯᓐᓂᑦ ᑕᒪᓐᓇ ᑮᓇᐅᔭᓕᐅᕋᓱᓐᓂᖅ 
ᐊᒻᒪᓗ ᐊᕙᑎᓂᑦ ᐊᑐᖅᑎᐊᕐᓂᐅᔪᒧᑦ ᓄᓇᕗᒻᒥ. 

ᑕᒪᓐᓇ ᐱᖃᓯᐅᑎᒋᐊᖃᕆᕗᖅ ᓯᕗᓂᑦᑎᓄᑦ ᐅᔭᓐᓂᐊᓂᕐᒧᑦ ᓄᓇᕗᒻᒥ ᐃᓕᓐᓂᐊᕐᓂᐅᔪᖅ ᐊᒻᒪᓗ 
ᑕᐃᒪᐃᓪᓕᕚᓪᓕᕈᓐᓴᖅᑯ ᓄᓇᕗᒻᒥᐅᑦ ᐱᖃᑕᐅᖁᕙᓪᓕᐊᓗᒋᑦ ᑕᒪᓐᓇ ᐋᖅᑭᑦᑕᐅᓚᐅᖅᑎᓪᓗᒍ ᐃᓕᓐᓂᐊᑎᑦᑎᓂᕐᒥᑦ 
ᐅᔭᕋᓐᓂᐊᓂᕐᒧᑦ ᓄᓇᓕᐅᔪᓂᑦ ᓄᓇᕗᒻᒥ. 
 
ᓄᓇᕗᑦ ᐱᕈᖅᐸᓕᐊᒻᒪᑕ ᐊᒥᓲᓂᖏᑦ ᐊᒥᓱᕈᖅᐸᓪᓕᐊᓂᖏᓐᓂ ᐅᔭᕋᓐᓂᐊᕐᓂᐅᔪᑦ ᓄᓇᓕᓕᒫᓐᓂ ᓄᓇᕗᒻᒥ. ᑕᒪᒃᑯᐊ 
ᐃᑲᔪᖅᓱᐃᓇᕐᓂᐊᖅᑲᕗᑦ ᐅᔭᕋᓐᓂᐊᕐᑏᑦ ᑕᕝᕘᓇ ᐅᔭᕋᓐᓂᐊᑎᓄᑦ ᐃᑲᔫᑎᐅᔪᓄᑦ ᐱᓕᕆᐊᖑᔪᒥᑦ ᑮᓇᐅᔭᖃᕐᑎᑦᑎᓂᕐᒧᑦ 
ᖃᓄᐃᓕᐅᕐᓂᕆᔭᖏᑦ ᐊᒻᒪᓗ ᐃᖅᑲᓇᐃᔮᕆᔭᖏᓐᓂ ᐊᐅᓪᓚᖅᓯᒪᑎᓪᓗᒋᑦ. 
 
ᐊᒻᒪᓗᑦᑕᐅ ᑲᔪᓯᑎᑉᐸᓪᓕᐊᕙᕗᑦ ᐅᖃᖃᑎᒌᓐᓂᖅ ᐃᓕᓐᓂᐊᕐᑐᓕᕆᔨᒃᑯᓐᓂ ᐋᖅᑮᐸᓪᓕᐊᓂᕐᒥᑦ ᐱᕙᓪᓕᐊᓂᐅᔪᒥᑦ 
ᐊᒥᓲᔪᓄᑦ ᐃᖅᑲᓇᐃᔮᕆᔭᐅᔪᒧᑦ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕐᓂᐅᒐᔭᖅᑐᒥᑦ ᑕᒪᒃᑯᓇᓐᖓᑦ ᐱᔪᓐᓇᕐᓂᐅᒐᔭᖅᑐᓂᑦ 
ᐋᖀᐸᓪᓕᐊᓂᕐᒥᑦ ᓈᒻᒪᑎᖅᓯᒪᔪᓂᑦ, ᐋᖅᑭᒋᐊᕐᓂᕐᒥᑦ ᐅᓪᓗᒥᐅᔪᖅ ᐃᓕᓐᓂᐊᕐᓂᐅᔪᑦ ᐊᒻᒪᓗ ᐱᔪᓐᓇᕐᓂᖃᖅᑐᑦ 
ᐊᔪᕈᓐᓃᖅᓴᑎᓪᓗᒋᑦ ᐋᖅᑭᐸᓪᓕᐊᓂᖏᓐᓂ ᐊᒻᒪᓗ ᐅᔭᕋᓐᓂᐊᓂᕐᒧᑦ ᐋᖀᕙᓪᓕᐊᓗᑎᑦ ᑕᒪᒃᑯᓇᓐᖓᑦ 
ᐊᑐᖅᑕᐅᓕᖁᓪᓗᒋᑦ. 
 
DOC ᐃᖅᑲᓇᐃᔭᖃᑎᖃᕆᕗᑦ ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪᓗ ᓄᓇᕗᑦ ᐃᓕᓴᐃᔩᑦ ᑲᑐᔾᔨᔨᖏᓐᓂ 
ᐃᓕᓐᓂᐊᑎᑦᑎᓂᕐᒥᑦ ᓄᓇᔪᐊᒥ ᖃᐅᔨᓴᕐᓂᐅᔪᓄᑦ ᑲᑎᒪᓂᐅᔪᓂᑦ ᐃᓕᓴᐃᔨᓄᑦ. 
 
ᐃᓕᓴᐃᔨᐅᔪᑦ ᐅᖃᖅᓯᒪᕗᑦ ᑲᑎᒪᕕᔾᔪᐊᕐᓂᐅᓛᖅᑐᑦ ᐊᕕᑦᑐᖅᓯᒪᔪᓂᑦ ᐃᓕᓴᐃᔨᐅᔪᑦ ᑲᑎᒪᓂᐅᓛᖅᑐ, ᑕᒪᒃᑯᐊ 
ᑲᑎᒪᓂᐅᔪᑦ ᐃᑲᔪᕋᔭᖅᑯᑦ ᐃᓕᓐᓂᐊᖅᑎᓂᑦ ᐃᑲᔪᕐᓂᕐᒧᑦ ᐃᓕᓴᐃᔨᓂᑦ ᖃᐅᔨᓴᕐᓂᐅᔪᑦ ᐃᓕᓐᓂᐊᕋᔅᓴᐃᑦ, 
ᐅᔾᔨᕈᓱᓕᑎᑲᓐᓂᕐᓗᒋᑦ ᐊᒻᒪᓗ ᐊᑲᐅᔅᓴᕐᓂᖏᓐᓂ ᓄᓇᒥᑦ ᖃᐅᔨᓴᕐᓂᐅᔪᓂᑦ. 
 
ᒫᓐᓇ ᐃᓕᓐᓂᐊᕐᕕᐊᓗᒻᒥ ᓈᓴᐅᓯᕆᓂᕐᒧᑦ ᐊᒻᒪᓗ ᖃᐅᔨᓴᕐᓂᐅᔪᒧᑦ ᐱᔾᔪᓯᐊᖑᕙᑦᑐᖅ ᐱᓕᕆᐊᕆᔭᐅᔪᖅ 
ᑐᕌᖓᑎᑕᐅᒻᒪᑦ ᐱᔪᒪᓕᖅᑎᑕᐅᑲᓐᓂᕈᒪᓂᕐᒧᑦ ᐊᒻᒪᓗ ᑲᔪᓯᑎᑦᑎᒋᐊᒃᑲᓂᕐᓂᒻᒧᑦ ᐃᓕᓐᓂᐊᕐᕕᐊᓗᒻᒥ 
ᐃᓕᓐᓂᐊᕐᑎᐅᔪᓄᑦ ᐃᓕᓐᓂᐊᑲᓐᓂᕈᒪᓂᖏᓐᓄᑦ ᐊᒻᒪᓗ ᐃᖅᑲᓇᐃᔮᖅᑖᕈᒪᕙᓪᓕᐊᔪᓄᑦ ᓈᓴᐅᓯᕆᓂᕐᒧᑦ, ᖃᐅᔨᓴᕐᓂᕐᒧᑦ 
ᐊᒻᒪᓗ ᓴᖅᑭᐊᕙᓪᓕᐊᔪᓂᑦ ᐊᑐᖅᑕᐅᕙᑦᑐᓂᑦ. 
 
ᐱᓕᕆᐊᖅ ᐃᓕᑕᖅᓯᕗᖅ ᐃᓕᓐᓂᐊᖅᑎᓂᒃ ᐱᓕᕆᑦᑎᐊᒃᑲᐅᓂᖏᓐᓄᑦ ᓈᓴᐅᓯᕆᓂᕐᒥᑦ ᐊᒻᒪ ᖃᐅᔨᓴᖅᑎᒻᒪᕆᐅᓂᕐᒧᑦ 
ᑮᓇᐅᔭᖅᑖᕈᓯᐊᕈᓐᓇᖅᑐᑎᒃ $175, 275, ᐊᒻᒪ 350-ᑖᓚᓂᒃ, ᖁᑦᑎᓐᓂᓕᓐᓄᑦ 8-ᒥᑦ, 10 ᐊᒻᒪ 12 ᐃᓕᓐᓂᐊᖅᑎᓄᑦ. 
 
ᐅᑭᐊᔅᓵᒃᑲᓐᓂᐅᓛᖅᑐᒥ, ᒥᓂᔅᑕᖃᕐᕕᒐ ᐅᖃᐅᓯᖃᓛᖅᐳᖅ ᐅᓂᒃᑳᓕᐊᒥᒃ ᐅᔭᕋᓐᓂᐊᕐᓂᕐᒧᑦ ᐊᒻᒪ ᐅᔭᕋᓐᓂᐊᕐᕕᒻᒥᑦ 
ᒪᓕᒐᓕᕆᓂᕐᒥᑦ ᐋᖅᑮᔾᔪᑕᐅᓂᐊᖅᑐᒧᑦ ᐅᕙᒍᑦ ᐸᕐᓇᐅᑎᖏᓐᓂᑦ. 
 
ᑕᐃᓐᓇ ᑎᑎᖅᑲᖅ ᓴᓐᖏᓂᖃᑦᑎᐊᖅᑐᒥᑦ ᐃᑲᔫᑎᖃᕐᓂᐊᖅᐳᖅ ᓄᓇᕗᑖᕈᒻᒧᑦ ᐊᖏᕈᑎᒧᑦ, ᕿᖓᐅᒻᒥᑦ ᐱᓕᕆᐊᒧᑦ, 
ᐊᒻᒪ ᓯᓚᕐᔪᐊᕐᒥ ᐅᔭᕋᓐᓂᐊᕐᓂᕐᒧᑦ ᐸᕐᓇᐅᒻᒥᑦ, ᑕᒪᓐᓇ ᐃᖅᑲᓇᐃᔮᓂᒃ ᓴᖅᑮᔾᔪᑕᐅᓇᓱᐊᖅᑐᓂ ᐊᐅᓚᓂᖓ 
ᖃᐅᔨᒪᔭᐅᒋᐊᕈᑎᒋᓪᓗᓂᐅᒃ ᐅᔭᕋᓐᓂᐊᕐᕕᓯᐅᕐᓂᖅ ᐊᒻᒪ ᐅᔭᕋᓐᓂᐊᕐᓂᖅ ᐃᓕᑕᕆᔭᐅᓪᓗᓂ ᐃᑯᐱᕝᕕᓕᕆᔨᒃᑯᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᖅ 4. ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐅᑎᕐᓗᑕ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐲᑯ. 
 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᑦᑐᒻᒪᕆᐅᕗᖓ ᐅᓪᓗᒥ ᓇᓗᓇᐃᖅᓯᒋᐊᖓ 
ᒪᓕᒐᓕᐅᕐᕕᒻᒦᑦᑐᓂᒃ ᑭᒃᑯᑐᐃᓐᓇᐅᓐᖏᑦᑐᓂᒃ. 
 
ᓯᕗᓪᓕᖅᐹᒥ, ᐅᖃᖅᑏ, ᐅᕙᖓ ᐊᐅᓚᑦᑎᔨᐅᓂᕐᒧᑦ ᐃᑲᔪᖅᑎᖓᑕ ᓴᓂᐊᓃᑦᑐᖅ ᒥᐊᕆᐋᓐ ᑕᒧ, ᖃᐅᔨᒪᔭᓯ 
ᒫᓐᓇᕈᓗᒃ ᐊᐅᓪᓚᓛᖅᑐᖅ ᐃᖅᑲᓇᐃᔮᒥᒍᑦ ᓯᕗᓂᔅᓴᖅᑎᓐᓂᑦ. ᓴᓂᐊᓃᑦᑐᖅ ᒥᐊᕆᐋᓐ ᔨᐊᕝ ᒫᕙᑦ ᐊᒻᒪ ᑖᒻ  

ᐅᐊᑯ, ᑲᓇᑕᒥ ᑎᑭᐊᔪᓂᒃ, ᐊᐅᓪᓛᔪᓂᒃ ᖃᐅᔨᓴᖅᑏᑦ ᐊᒻᒪ ᑖᒃᓯᓕᕆᓂᕐᒧᑦ. 
 
ᐅᖃᖃᑎᖃᖅᑐᑕ ᒐᕙᒪᑐᖃᒃᑯᑦ ᒥᓂᔅᑕᖓᓐᓂᑦ, ᒥᓂᔅᑕ ᑳᑉᓚᓐ, ᐊᒥᓲᓐᖏᑦᑐᑦ ᐱᓇᓱᐊᕈᓰᑦ ᓈᓕᖅᑐᑦ, 
ᖃᐅᔨᒪᕗᖓ ᒥᓂᔅᑕ ᐃᖕ-ᓗ ᐅᕙᒍᒃᐅᖃᓚᐅᕋᓐᓄᒃ ᒐᕙᒪᑐᖃᒃᑯᓐᓄᑦ ᒥᓂᔅᑕ ᐱᑕᖃᕆᐊᖃᖁᔭᐅᔪᓄᑦ ᐊᒻᒪ 
ᑕᒪᒃᑯᓂᖓ ᑕᑕᑎᕆᐊᓕᓐᓂᑦ ᐃᓄᑦᑎᑑᖓᓕᖅᑎᑦᑎᓂᕐᒧᑦ. ᐃᖅᑲᐅᒪᖅᑰᖅᐳᓯ, ᐅᖃᖅᑏ, ᑕᒪᓐᓇ ᐱᖓᓱᓂᒃ 
ᐊᕐᕌᒍᓂᒃ ᐱᓕᕆᐊᕆᓯᒪᓕᕋᒃᑯ ᑎᑎᕋᖃᑦᑕᖅᑐᖓ ᐊᔾᔨᒌᓐᖏᑦᑐᓄᑦ ᒥᓂᔅᑕᓄᑦ ᒐᕙᒪᑐᖃᒃᑯᓐᓄᑦ 
ᑭᐅᔭᐅᑐᐃᓐᓇᐸᑦᑐᖓᓗ ᑐᓴᕈᒪᓐᖏᑕᓐᓂᒃ. ᑕᐃᑲᓐᖓᓪᓕ ᓴᖅᑭᐊᓚᐅᖅᐳᑦ ᐅᓂᒃᑳᓕᐊᑦ ᒥᓂᔅᑕ ᑳᑉᓚᑦ 
ᑎᑎᕋᓚᐅᖅᑕᖏᓐᓂᑦ ᐅᖃᖅᑐᓂ ᑭᒡᒐᖅᑐᖅᑎᓂᒃ ᑎᑭᑎᑦᑎᓂᐊᕐᓂᕋᖅᑐᓂ ᐊᒻᒪ ᓂᕈᐊᕐᓗᓂ 
ᐃᖅᑲᓇᐃᔭᕐᓂᐊᖅᑐᓂᒃ. ᐅᓪᓗᒥ ᑕᕝᕙᓃᒻᒪᑕ ᑐᓐᖓᓱᑦᑎᒍᒪᕙᒃᑲᓗ ᒪᓕᒐᓕᐅᕐᕕᒻᒧᑦ. 
 
ᐊᒻᒪᓗ, ᐅᖃᖅᑏ, ᐊᕐᓇᖅ ᖃᐅᔨᒪᔭᐅᑦᑎᐊᖅᑐᖅ ᑕᕝᕙᓂ ᒪᓕᒐᓕᐅᕐᕕᒻᒥ, ᓂᕈᐊᖅᑎᒋᔭᕋ, ᐊᒻᒪ ᐱᖃᓐᓇᕆᔭᕋ, 
ᑭᒻᒥᕈᒻᒥ ᐅᐊᑦᑎᐊᕈᒻᒪᕆᒃ ᐃᓐᓇᕐᓄᑦ ᐃᓕᓴᐃᔨᐅᕙᓚᐅᕐᒥᔪᖅ, ᒧᕇᓐ ᑑᕼᐅᑎ. ᓴᓂᐊᓃᑦᑐᖅ ᒧᕇᓐ 
ᖃᐅᔨᒪᔭᐅᑦᑎᐊᖅᑐᖅ ᑐᓗᒐᓕᕆᓂᕐᒧᑦ ᐅᖃᓕᒫᒐᓕᐅᖅᓯᒪᔪᖅ, ᓴᖅᑭᓛᓕᖅᐸᓪᓚᐃᓪᓗᓂ ᒫᓐᓇᒫᖅ, ᑭᐅᕆ 
ᒪᒃᓚᔅᓯ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᕗᖓ, ᐃᓕᑕᕆᕋᑖᕐᒪᒋᑦ 
ᐃᓕᑕᕆᓂᐊᖅᑲᐅᔭᒃᑲ. ᐃᓕᑕᖅᓯᔪᒪᕗᖓ ᐊᕐᓇᒥᒃ ᐅᑭᐅᖅᑕᖅᑐᒥᐅᑕᐅᓯᒪᔪᖅ, ᒧᕇᓐ ᑑᕼᐅᑎ. 
ᐊᔅᓱᕈᖅᓯᒪᔪᒻᒪᕆᐅᔪᖅ ᐃᖅᑲᓇᐃᔮᒥᒍᑦ ᐃᓄᐃᑦ ᐊᕐᓇᓄᑦ ᑲᑐᔾᔨᖃᑎᒌᒃᑯᖏᓐᓄᑦ. 
 
ᐊᒻᒪ ᐅᕙᖓ ᑐᓄᐊᓃᑦᑐᖅ. ᐃᓕᑕᕆᓂᐊᖅᑲᐅᔭᕋ ᐅᕙᖓ ᑐᓄᐊᓃᑦᑐᖅ. ᐃᓕᑕᕆᓂᐊᖅᑲᐅᒐᒃᑯ ᔨᓕᐊᓐ ᑯᐊᓚᔅ, 
ᒪᓕᒐᕐᓂᒃ ᖃᐅᔨᓴᖅᑎ ᐅᕙᒍᑦ ᒥᓂᔅᑕᖃᕐᕕᖓᓐᓂᑦ. ᐊᒻᒪ ᐱᐊᓂ ᕋᒻᐳᑦ, ᑐᓴᐅᒪᖃᑎᒌᑦᑐᓕᕆᔨᒃᑯᑦ 
ᐊᒡᕕᖅᓯᒪᔪᖃᕐᕕᖓᓐᓂᑦ ᐅᕙᒍᑦ ᒥᓂᔅᑕᖃᕐᕕᖓᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᕕᔅᓴᖃᖅᑎᑕᐅᑲᐃᓐᓇᕈᒪᕗᖓ ᐃᓕᑕᖅᓯᔪᒪᓪᓗᖓ 
ᓄᑖᒥᒃ ᐃᖅᓱᖅᑎᑦᑎᓐᓂᒃ ᖃᒪᓂᖅᑐᐊᕐᒥᐅᖅ. 
 
ᓇᓗᓇᓐᖏᑦᑐᖅ, ᐅᖃᖅᑏ, ᐃᓕᑕᕆᓂᐊᖅᑲᐅᒐᕕᒃ ᑭᓯᐊᓂ ᐃᖅᓱᖅᑎᑖᖅᑲᐅᒋᑲᐃᓐᓇᕐᓂᐊᕋᑦᑎᒃᑯ, ᑖᒧᓯ 
ᐃᓚᐃᑦᑐᖅ. ᒪᒃᓚᐃᓐ ᐃᓪᓗᕆᓂᕋᖅᐸᒃᑲᓗᐊᕋᒃᑯ, ᑖᓐᓇ ᓄᑖᖅ ᐃᖅᓱᖅᑎ ᐃᓚᓪᓚᕆᒋᕙᕋ ᐊᑖᑕᖓ 
ᐃᓪᓗᕆᓚᐅᕋᒃᑯ. ᖁᕕᐊᒍᑎᒋᕙᕋ ᐊᒻᒪ ᖁᔭᒋᓪᓗᒍ. 

ᐊᒻᒪᓗ, ᐅᖃᖅᑏ, ᐃᓕᑕᕆᔪᒪᕙᕋ CA-ᒐ. ᐃᓕᓴᐃᔨᐅᓯᒪᔪᖅ ᐊᒻᒪ ᐃᓕᓴᐃᔨᓄᑦ ᐊᖏᔪᖅᑳᖑᖃᑦᑕᖅᓯᒪᓪᓗᓂ 
ᑭᖑᓂᑦᑎᓐᓂᑦ, ᐊᒻᒪ ᕼᐋᒻᒪᓚᒃᑯᓐᓄᑦ ᑲᑎᒪᔨᐅᖃᑦᑕᖅᓯᒪᓪᓗᓂ, ᒫᓐᓇ ᓂᕈᐊᖅᑎᓐᓄᑦ ᐃᑲᔪᖅᑎᒋᓕᖅᑕᕋ. 
ᐃᖅᑲᓇᐃᔭᕈᓐᓇᖅᑎᐊᖅᑐᒻᒪᕆᒃ. ᐊᑎᖓ ᓴᐃᒪᓐ ᐅᑉᐸᕈᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᑎᕋᑖᕋᒃᑯ ᐃᕐᓂᕋ ᐃᓕᑕᖅᓯᓂᐊᕐᓂᕋᖅᑐᖓ ᓄᑖᒥᒃ ᐃᖅᓱᖅᑎᒥᑦ. ᐱᔪᓐᓇᕆᐊᖃᖅᐳᖓ 
ᑕᒫᓃᓐᓂᐊᕐᒪᑦ ᐱᓇᓱᐊᕈᓰᓐᓇᕐᒥᑦ. ᓱᓕ ᐱᓯᒪᕙᕗᑦ ᐃᖅᓱᖅᑎᒋᓚᐅᖅᑕᕗᑦ. ᓂᕈᐊᖅᑎᖁᑎᒋᓯᒪᔭᕋ. ᑐᓐᖓᓱᒋᑦ 
ᑖᒪᔅ. 
 
ᐅᖃᖅᑎ: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᖅᕕᒻᒥ. ᐱᑕᖃᒃᑲᓂᖅᑳ. ᐱᑕᖃᖏᑉᐸᑦ, ᐊᓯᐊᓅᖔᕐᓂᐊᕋᑦᑕ. 
ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 239–1(6): ᓇᓪᓕᐅᒃᑯᒫᖃᕆᐊᖃᕐᓂᖅ ᐊᐅᓪᓛᖅᑎᑦᓯᓂᐊᕐᓗᓂ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓪᓕᖅᐹᕆᕙᓪᓚᐃᔭᕋ ᐊᐱᖅᑯᑎᒐ ᐅᓪᓗᒥ. ᐅᖃᖅᑏ, ᐊᐱᖅᑯᑎᒋᔭᕋ 
ᐅᓪᓗᒥ ᑐᕌᖓᔪᖅ ᒥᓂᔅᑕᒧ ᑮᓇᐅᔭᓕᕆᓂᕐᒧᑦ. ᐊᒻᒪ ᑲᒪᒋᔭᖃᖅᐸᓚᐃᓪᓗᓂ ᓇᓗᓇᖅᑐᓂ ᐊᐅᓚᑦᑎᓂᖅ. 
 
ᐊᐱᖅᑯᑎᒐ, ᐅᖃᖅᑏ, ᓄᓇᓕᒻᒦᑎᓪᓗᖓ ᒫᓐᓇᕈᓘᔪᖅ ᐃᓕᓐᓂᐊᕕᒻᒥ, ᐅᖃᐅᓯᖃᓚᐅᕋᒪ ᐃᓄᐃᑦ ᐱᖅᑯᓯᖏᓐᓂ 
ᐃᓕᓐᓂᐊᖅᑕᐅᔪᓂ ᐃᓕᓐᓂᐊᑎᑦᑎᔪᓂ ᐊᒻᒪ ᓇᓗᓇᐃᖅᓯᓚᐅᕐᒪᑕ ᓄᑖᒥ ᑕᑕᑎᕆᐊᖃᖅᑕᖃᓚᐅᕐᒪᑦ, 
ᑭᓇᑐᐃᓐᓇᖅ ᐊᐅᓪᓚᑎᑦᑎᓂᐊᖅᑐᖅ ᐃᓕᓐᓂᐊᖅᑎᓂ ᐃᓕᓐᓂᐊᖅᑕᐅᔪᓂ ᐃᓄᐃᑦ ᐱᖅᑯᓯᖏᓐᓂ ᐊᑐᕐᓗᑎ 
ᓇᒻᒥᓂᖅ ᖃᒧᑕᐅᔭᖏᓐᓂ, ᐱᓲᑏᑦ ᐅᕝᕙᓘᓐᓃᑦ ᑭᓱᑐᐃᓐᓇᕐᓂᑦ, ᐱᑕᖃᕆᐊᖃᖅᑐᑎ 1 ᒥᓕᐊᓐᓂ 
ᓇᓪᓕᐅᒃᑯᒫᖃᕐᓗᑎ. 
 
ᖃᐅᔨᒪᔪᐃᓐᓇᐅᒐᑦᑕ ᐊᓯᕙᖃᑦᑕᖅᑎᐅᔪᑦ ᐊᒻᒪ ᐃᓄᐃᑦ ᑕᐃᒪᐃᓘᖅᐸᖏᑦᑐᑦ ᑕᐃᒪᐃᑦᑐᓂ ᑮᓇᐅᔭᖃᖏᒻᒪᑕ 
ᓇᓪᓕᐅᒃᑯᒫᖃᖅᑎᑦᑎᓗᑎ. ᑖᓐᓇ ᓄᑖᖑᕙ ᐊᑐᐊᒐᐅᔪᖅ ᐃᓕᔭᐅᓚᐅᖅᑐᖅ ᒐᕙᒪᒃᑯᓐᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ.. ᐅᖃᖅᑏ, ᐃᓚᒋᔭᐅᔪᖅ ᒧᓕᔪᖅ. ᑮᓇᐅᔭᓕᕆᓂᐅᔪᒥ, ᓇᓗᓇᖅᑐᓂ 
ᐊᐅᓚᑦᑎᓂᐅᔪᓂ, ᐱᑕᖃᕐᒪᑦ ᓯᕕᑐᓂᖅᓴᐅᔪᒥ ᒐᕙᒪᒥ. ᖃᐅᔨᒪᒐᒪ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᖃᑎᖃᖅᓯᒪᒻᒪᑕ ᑮᓇᐅᔭᓕᕆᓂᐅᔪᓂ ᑖᓱᒥᖓ ᐱᔪᑎᖃᖅᑐᓂ. 
 
ᓴᖅᑭᑦᑎᑕᐅᓚᐅᕐᒥᔪᖅ ᐸᓐᓂᖅᑑᒥ ᑲᑎᒪᑎᓪᓗᑕ ᐳᑭᓐᓇᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᓯᓇᓱᐊᖅᑐᑦ 
ᖃᓄᐃᑦᑐᒥ ᐱᑕᖃᕆᐊᖃᕐᒪᖔᖅ ᐊᐅᓪᓚᖅᑎᑕᐅᖃᑦᑕᓂᐊᕐᓗᑎ ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᓴᐃᑦ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑐᓴᕆᐊᖓ ᖁᕕᐊᓇᖅᑐᖅ ᒥᓂᔅᑕ ᑖᓱᒥᖓ ᑲᒪᕙᓪᓕᐊᒻᒪᑦ ᐱᓕᕆᖃᑎᖃᖅᑐᓂ 
ᐃᓕᓐᓂᐊᖅᑐᓕᕆᔨᒃᑯᓐᓂ. ᑭᓯᐊᓂᓕ ᐃᒪᐃᓕᖓᒻᒪᑦ, ᐃᓕᓐᓂᐊᕐᓂᐅᔪᖅ ᐱᒋᐊᓚᐅᕐᒪᑦ ᐋᒋᓯᒥ ᐊᒻᒪ ᐃᓄᐃᑦ 
ᐅᖃᖃᑎᒋᓚᐅᖅᑕᒃᑲ, ᐅᖃᒪᐅᕐᒪᑕ ᐊᐅᓪᓚᑎᑦᑎᖃᑕᓂᕐᒧ ᐃᓕᓐᓂᐊᑎᑦᑎᓂᐅᔪᖅ ᑭᖑᕙᕆᐊᖅᑕᐅᓯᒪᒻᒪ 
ᐃᓚᖏᓐᓂ ᓄᓇᓕᐅᔪᓂ. 
 
ᖃᐅᔨᒪᒐᕕ, ᑐᓴᖃᑦᑕᕋᑦᑕ ᐊᒥᓱᐊᖅᑎᕐᑐᑕ ᑕᕙᓂ ᑲᑎᒪᕕᐅᔪᒥ ᐃᓄᐃᑦ ᐱᖅᑯᓯᖏᓐᓂ ᐃᓕᓐᓂᐊᖅᑕᐅᒋᐊᓕᓐᓂ 
ᐃᓕᓐᓂᐊᕕᑦᑎᓐᓂ. ᐊᒻᒪ ᑎᒃᑯᐊᖅᓯᓇᓱᐊᖏᑦᑐᖓ ᒥᓂᔅᑕᓂ ᐊᒻᒪ ᐊᓯᕈᓘᔭᖏᓐᓂ. ᐊᒻᒪ ᖃᐅᔨᒪᒐᒪ 
ᓇᓪᓕᐅᒃᑯᒫᖃᕆᐊᖃᕋᑦᑕ. ᖃᒧᑕᐅᔭᐅᔪᖅ ᑭᕕᓐᓂᕈᓂ ᐊᒻᒪ ᐃᐱᔪᖃᕐᓂᕈᓂ ᐊᒻᒪ 
ᖃᓄᐃᑦ(ᑐᓵᔨᑎᒍᑦ):ᐃᓐᓇᐅᒻᒪᑕ. 
 
ᒥᓂᔅᑕᐅᔪᖅ ᓱᑲᒋᐊᖅᑎᑦᑎᔪᓐᓇᖅᑲ ᑕᒪᑐᒥᖓ ᐊᒻᒪ ᐅᕙᑦᑎᓐᓂ ᖃᐅᔨᒃᑲᐃᒋᐊᕐᓗᓂ ᐅᓪᓘᓐᓂ ᒪᕐᕉᓐᓂ 
ᖄᖏᖅᐸᑕ ᐅᕙᓘᓪᓃᑦ ᐱᓇᓱᐊᕈᓯᖅ ᖄᖏᖅᐸᑦ ᑖᒃᑯᐊ ᐃᓕᓐᓂᐊᕐᕕᐅᔪᑦ ᐱᒋᐊᖅᑎᑦᑎᔪᓐᓇᓂᐊᕐᒪᑕ 
ᐃᓕᓐᓂᐊᖅᑎᓂ ᐊᐅᓪᓚᑎᑦᑎᖃᑦᑕᕐᓂᐅᔪᒥ.ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᖃᐅᔨᒪᓚᐅᖏᓐᓇᒪ ᑭᖑᕙᕆᐊᖅᑕᐅᓂᖏᓐᓄ 
ᐃᓕᓐᓂᐊᖅᑎᓂ ᐊᐅᓚᑎᑦᑎᖃᑦᑕᕐᓂᐅᔪᓂ, ᑭᓯᐊᓂᓕ ᑕᐃᒪᐃᓐᓂᐊᖅᑐᒍ, , ᐊᑐᕐᓗᒍ ᐃᓚᒋᔭᐅᔫᑉ ᐅᖃᐅᓯᖓᓂ, 
ᑕᒪᓐᓇ ᖃᐅᔨᒋᐊᓂᐊᖅᑕᕗᑦ ᐊᒻᒪ ᑐᓴᖅᑎᑎᑦᑕᐅᑎᒋᒐᓱᐊᕐᓗᒋ. ᐃᒻᒪᖃᖃᐃ ᐅᓪᓘᓐᓂ ᒪᕐᕉᓂ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 
ᐊᐱᖅᑯᑦ 240–1(6): ᑕᒻᒫᑎᒃᕕᒃ - ᐃᓄᐃᑦ ᓯᓂᑦᑕᕐᕕᒥᓂᒃ ᓇᒻᒥᓂᖅ ᕿᓂᕐᐸᑦᑐᑦ 
 
ᐃᖅᑭᑦᑐᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒡᓗᓕᒻᒦᑎᓪᓗᖓ, ᐃᓄᖁᑎᒋᔭᒃᑲ ᑕᒪᑐᒥᖓ 
ᐃᓱᒫᓘᑎᖃᒻᒪᕆᓚᐅᕐᒪᑕ, ᑕᒪᑐᒥᖓ ᐊᐱᖅᑯᑎᖃᕐᓂᐊᖅᑐᖓ. 
 
ᑐᔪᕐᒥᕕᐅᖃᑦᑕᖅᑐᖅ ᑕᐃᔭᐅᔪᖅ ᑕᒻᒫᑎᕐᕕᒃ, ᑕᑕᐃᓐᓇᒐᔪᓲᖑᓐᒪ. ᐃᓚᖏ ᐋᓐᓂᐊᕕᓕᐊᖅᓯᒪᔪᑦ ᐊᓯᐊᓄᑦ 
ᑐᔪᕐᒥᖁᔭᐅᓲᖑᒻᒪᑕ ᐊᓯᐊᓂ. ᐃᒻᒪᖃᖃᐃ ᒥᓂᔅᑕᐅᔪᖅ ᐋᓐᓂᐊᖅᑐᓕᕆᔨᒃᑯᓐᓄ, ᖃᐅᔨᒪᕙ ᐊᑲᐅᖏᓕᐅᕈᑎᐅᔪᒥ 
ᐅᕝᕙᓘᓐᓃᑦ ᐋᖅᑭᒃᑕᐅᔭᕆᐊᓕᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑎᒋᔪᓐᓇᓚᐅᕋᒃᑯ ᐱᓇᓱᐊᕈᓯᐅᓚᐅᖅᑐᒥ ᑕᒪᑐᒪ 
ᑕᒻᒫᑎᕐᕕᐅᑉ ᒥᒃᓵᓄ ᒪᐃᔭᐅᔪᖅ ᐃᓪᓗᓕᒻᒥ ᐅᕙᓐᓂ ᐅᖃᐅᔨᓚᐅᖅᑐᖅ ᐊᒻᒪ ᐅᖃᐅᑎᒋᐊᓚᐅᖅᑕᕋ ᑎᑎᕋᖁᓪᓗᒍ 
ᐅᕙᓐᓄ. 
 
ᐃᒪᐃᓚᐅᖅᐳᖅ, ᐅᖃᖅᑏ, ᑕᒻᒫᑎᕐᕕᒃ ᐃᓛᓐᓂᒃᑯ ᑕᑕᑉᐸᑦᑐᖅ ᐊᔪᖏᓐᓂᓕᓐᓄ ᑕᑯᔭᖅᑐᖅᑕᐅᑎᓪᓗᒋ, 
ᐃᓄᒋᐊᓗᐊᓕᖅᐸᑦᑐᓂ. ᐃᓛᓐᓂᒃᑯ ᐋᓐᓂᐊᕕᓕᐊᖅᓯᒪᔪᑦ ᑐᔪᕐᒥᑎᑕᐅᕙᑦᑐᑦ ᐊᖏᕐᖃᐅᔪᓂ ᖃᐅᔨᓴᖅᑕᐅᓯᒪᔪᓂ 
ᐃᖃᓗᓐᓂ. 
 
ᐅᖃᖅᑏ, ᒫᓐᓇᐅᔪᖅ ᓇᓗᓇᐃᖅᓯᓇᓱᐊᑦᑐᒍ, ᐊᖏᓂᖅᓴᒥ ᐱᑕᖃᕆᐊᖃᖅᐹ ᐊᒻᒪ ᖃᓄᖅ ᐱᓕᕆᕕᐅᓗᑕ 
ᐱᑕᖃᖅᑎᔪᓐᓇᖅᐸᕗ. ᒪᓕᒐᓕᐅᖅᑎ ᓱᓕᕗᖅ, ᖃᐅᔨᒪᒐᑦᑎᒍ ᖃᓄᐃᓐᓂᐅᔪᑦ ᐊᒻᒪ ᑕᒪᓐᓇ  

ᐃᓱᓕᕝᕕᖃᖅᑎᑦᑎᐊᕋᓱᐊᖅᐸᑉᐸᕗᑦ. ᑭᓯᐊᓂ ᐃᓛᓐᓂᒃᑯᑦ, ᐃᓂᔅᓴᖅᑕᖃᓐᖏᒻᒪᑦ ᑕᒻᒫᑕᕐᕕᒻᒥᑦ, 
ᐊᖏᕐᕋᕆᔪᓐᓅᖅᓯᕙᑦᑐᑕ 99-ᓂᒃ ᐋᓐᓂᐊᕕᓕᐊᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᐊᑲᐅᓐᖏᓕᐅᕈᑎᑕᖃᕐᒪᑦ. 
ᐊᑕᐅᓰᓐᓇᐅᖅᑰᓐᖏᒻᒪᑦ ᐊᑲᐅᓐᖏᓕᐅᕈᑦ. ᐅᖃᖅᑏ, ᖃᐅᔨᔪᒪᕗᖓ, ᐅᖃᐅᑎᓂᐊᖅᐸᓐᖓ ᑕᒻᒪᕈᒪ, ᑕᐃᒃᑯᐊ 
ᐋᓐᓂᐊᕕᓕᐊᖅᑐᑦ ᑐᔪᕐᒥᕕᒻᒨᖅᐸᑦᑐᑦ ᐃᖃᓗᓐᓂ ᐃᓱᒪᒥᒎᖅᐳᑦ ᐊᒻᒪ ᑎᒥᒥᒍᑦ ᐊᔪᕈᑎᖃᖅᑐᑦ. 
 
ᖃᐅᔨᔪᒪᑐᐃᓐᓇᖅᐳᖓ ᑕᐃᒃᑯᐊ ᐃᓱᒪᒥᒎᖅᑐᑦ ᐊᓯᐊᓂᑦ ᑐᔪᕐᒥᑎᑕᐅᖃᑦᑕᕈᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓱᓕᕗᖅ ᐅᖃᖅᑕᖓ. ᒫᓐᓇᐅᔪᖅ ᑕᐃᒃᑯᐊ ᐃᓱᒪᒥᒎᖅᑐᑦ 
ᐋᓐᓂᐊᕕᓕᐊᖃᑦᑕᖅᑐᑦ, ᐋᓐᓂᐊᕕᓕᐊᖅᓯᒪᖃᑕᐅᒻᒪᑕᑦᑕᐅᖅ. ᐃᑲᔪᕈᓐᓇᕐᓂᓕᒫᖅᑎᒍᑦ 
ᐃᑲᔪᕆᐊᖃᕐᒥᒐᑦᑎᒍᑦᑕᐅᖅ, ᐱᐅᓂᖅᐹᒃᑯᑦ. 
 
ᐃᓛᓐᓂᒃᑯᑦ, ᐅᖃᖅᑏ, ᑭᓇᑐᐃᓐᓇᖅ ᐃᓱᒪᒥᒎᖅᐸᑦ ᐊᖏᕐᕋᕆᔭᐅᔪᓅᖅᑕᐅᒃᑲᔪᑉᐳᑦ. ᑕᐃᒪᐃᒻᒪᑦ ᓂᕆᐅᑉᐳᒍᑦ 
ᑕᕝᕙᓂ ᑕᖅᑭᐅᑉ ᓄᓐᖑᐊᓂ, ᓯᕗᓪᓕᖅᐹᖓᓂ ᐱᓇᓱᐊᕈᓯᕐᒥᑦ ᑏᓰᕝᕙᕈᖅᐸᑦ, ᓯᕗᓪᓕᖅᐹᑦᑎᐊᖅ ᐃᓱᒪᒥᒎᖅᑐᓄᑦ 
ᐋᓐᓂᐊᕕᒃ ᒪᑐᐃᖓᐃᓐᓇᕐᓗᓂ 24 ᐃᑲᕐᕋᓂᒃ ᐅᓪᓗᕐᒥᑦ ᐊᒻᒪ 7 ᐅᓪᓗᓂᒃ ᐱᓇᓱᐊᕈᓯᕐᒥᑦ ᒪᑐᐃᓛᕐᒪᑦ ᓄᓇᕗᒻᒥ. 
 
ᑖᓐᓇ ᐸᕐᓇᐅᑦ ᐱᓕᕆᐊᖑᕙᓪᓕᐊᕗᖅ ᐃᓱᒪᓕᕆᓂᕐᒧᑦ ᐸᕐᓇᐅᒻᒥᑦ. ᑎᑭᑉᐸᓪᓕᐊᓕᖅᐳᒍᑦ ᑕᐃᑯᖓ. 
ᓴᓇᔭᐅᒋᐊᖅᑎᐊᖅᓯᒪᔪᒻᒪᕆᐅᕗᖅ ᐃᓪᓗ ᑕᐃᓐᓇ. ᓂᕆᐅᑉᐳᒍᑦ, ᐅᖃᖅᑏ, ᒪᕐᕉᒃ ᐱᖓᓱᓪᓘᓐᓃᑦ ᐱᓇᓱᐊᕈᓰᑦ, 
ᒪᑐᐃᖅᑕᐅᑉᐸᑦ ᑕᐃᓐᓇ ᐃᓪᓗ, ᑕᐃᒃᑯᐊ ᐃᓱᒪᒥᒎᖅᑐᑦ ᐋᓐᓂᐊᕕᓕᐊᖅᓯᒪᔪᑦ ᐃᓕᔭᐅᓛᖅᐳᑦ ᑕᒻᒫᑕᕐᕕᒻᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒎᖅᑐᑦ): ᑲᑲ, ᐅᖃᖅᑏ. ᑐᑭᓯᕙᕋ ᑭᐅᔾᔪᑎᖓ. ᐅᖃᖅᑏ, ᑭᐅᖅᑰᕋᑖᓐᖏᒻᒪᒍ ᐊᐱᖅᑯᑎᒐ 
ᐱᔾᔪᑎᒋᓪᓗᒍ ᐋᓐᓂᐊᕕᓕᐊᖃᑦᑕᖅᑐᑦ ᓇᒻᒥᓂᖅ ᑐᔪᕐᒥᕕᔅᓴᖅᓯᐅᖅᐸᑦᑐᑦ.  
 
ᓇᒻᒥᓂᖅ ᑐᔪᕐᒥᕕᔅᓴᖅᓯᐅᕆᐊᖃᖅᐹᑦ ᑎᑭᒐᐃᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑐᖅᑕᐅᕙᑦᑐᒥᑦ ᐋᖅᑮᓯᒪᔪᖅᑕᖃᖅᐳᖅ ᑎᑭᒐᐃᒻᒪᑕ 
ᐋᓐᓂᐊᕕᓕᐊᖅᑐᑦ. ᑕᒻᒫᑕᕐᕕᒃ ᑕᑕᓐᓂᕋᐃᒻᒪᑦ ᐋᓐᓂᐊᕕᓕᐊᖅᑐᑦ ᐃᓚᒥᓐᓂᒃ ᑐᔪᕐᒥᔪᒪᕙᑉᐳᑦ, ᐆᑦᑑᑎᒋᓗᒍ, 
ᓄᓇᓕᖓᑦ ᐃᖃᓗᓐᓂ ᐅᕝᕙᓘᓐᓃᑦ ᐱᖃᓐᓇᕆᔭᕐᒥᓂᒃ ᑐᔪᕐᒥᒍᒪᒍᑎᒃ. 

ᐊᑎᕐᓂᒃ ᐱᑕᖃᒃᑲᔪᑉᐳᖅ ᑕᒻᒫᑕᕐᕕᒻᒥᑦ ᐊᖏᖅᑕᐅᓯᒪᔪᓂᒃ ᑐᔪᕐᒥᕕᔅᓴᐅᓪᓗᑎᒃ. ᐆᑦᑑᑎᒋᓗᒍ, 
ᐋᓐᓂᐊᕕᓕᐊᖅᓯᒪᔪᖅ ᐅᕙᑦᑎᓐᓂᑦ ᑐᔪᕐᒥᓂᖅᐸᑦ ᒫᓐᓇ ᑕᒻᒫᑕᕐᕕᒃ ᑕᑕᓐᓂᖓᓄᑦ. ᐃᒪᐃᖃᑦᑕᖅᐳᓪᓕ ᑕᒻᒫᑕᕐᕕᒃ 
ᐅᖄᓚᕙᑉᐳᖅ ᐃᓄᓐᓄᑦ ᐊᖏᕐᕋᒥᓄᑦ ᐃᓂᔅᓴᖃᕐᒪᖔᑕ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᓂᐊᖅᑐᓄᑦ. 
 
ᐅᖃᖅᑏ, ᑕᒪᓐᓇ ᐊᑐᖅᑕᐅᕙᑉᐳᖅ ᒫᓐᓇᐅᔪᖅ ᐱᓪᓗᒍ ᐃᓛᓐᓂᒃᑯᑦ ᑕᑕᓗᐊᖃᑦᑕᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ, ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒎᖅᑐᑦ): ᑲᑲ, ᐅᖃᖅᑏ. ᐱᔾᔪᑎᒋᓪᓗᒍ ᑭᐅᔭᐅᓇᓱᐊᖅᐳᖓ ᐃᓕᓐᓄᑦ ᐋᓐᓂᐊᕕᓕᐊᖅᑐᒥᑦ 
ᑎᑭᑦᑐᖃᓚᐅᕐᒪᑦ. ᑕᒻᒫᑕᕐᕕᒃ ᑕᑕᑦᑐᓂ ᐱᖃᓐᓇᕆᔭᖃᕐᓇᓂ ᐃᓚᖃᕋᓂᓗ ᓇᔪᕐᕕᔅᓴᕆᓂᐊᖅᑕᖏᓐᓂᑦ. 
 
ᐅᖃᐅᔾᔭᐅᓕᓚᐅᖅᐳᖅ ᑕᐃᒃᑯᓄᖓ ᓇᒻᒥᓂᖅ ᑐᔪᕐᒥᕕᔅᓴᖅᓯᐅᕆᐊᖃᕐᓂᕋᖅᑕᐅᓪᓗᓂ. ᑕᐃᒪᐃᓲᖑᕚᑦ, ᒥᓂᔅᑕ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒻᒫᑕᕐᕕᒃ ᑕᑕᑦᑎᓪᓗᒍ ᐃᒪᐃᖃᑦᑕᖅᐳᑦ, ᐅᖃᖅᑲᐅᒐᒪᐃᓛᒃ, 
ᐊᑎᕐᓂᒃ ᑎᑎᕋᖅᓯᒪᔪᖅᑕᖃᖅᐳᖅ ᑐᔪᕐᒥᕕᔅᓴᐅᔪᓂᒃ ᐊᒻᒪ ᐋᓐᓂᐊᕕᓕᐊᖅᓯᒪᔪᑦ ᐊᐱᕆᔭᐅᕙᑦᑐᑎᒃ 
ᖃᐅᔨᒪᔭᖃᕐᒪᖔᑕ ᐃᖃᓗᓐᓂᑦ, ᐊᒻᒪ ᐊᖏᕈᑕᐅᓯᒪᒋᐊᖃᖅᑐᓂ ᑐᔪᕐᒥᕕᔅᓴᐅᓪᓗᓂ. ᐋᓐᓂᐊᕕᓕᐊᖅᑐᓂᒃ 
ᓇᒧᑐᐃᓐᓇᖅ ᑐᔪᕐᒥᑎᑦᑎᖃᑦᑕᕈᒪᓐᖏᓇᑦᑕ. 
 
ᐃᓛᓐᓂᒃᑯᑦ ᐃᒪᐃᖃᑦᑕᖅᓯᒪᕗᑦ ᐃᓄᐃᑦ ᑐᔪᕐᒥᑎᑕᐅᓪᓗᑎᒃ ᓂᕆᔭᔅᓴᖃᓐᖏᑦᑐᓂᒃ ᐊᒻᒪ ᓯᓂᕝᕕᖃᑦᑎᑐᐊᖃᕋᑎᒃ 
ᖃᓄᐃᓕᐅᖅᑐᖃᖅᑐᒥᓂᐅᑎᓪᓗᒍ ᐊᖏᕐᕋᕆᔭᐅᔪᒥᑦ. ᑕᐃᒪᐃᒻᒪᑦ ᐊᖏᕐᕋᕆᔭᐅᔪᑦ ᐊᖏᕈᑕᐅᖃᑦᑕᕆᐊᖃᖅᐳᑦ. 
 
ᑭᒃᑯᓕᒫᑦ ᐃᑉᐱᒋᔭᐅᓐᖏᑐᐃᓐᓇᖅᐸᓐᖏᓚᑦ ᐅᕙᖓ ᖃᐅᔨᒪᔭᖓᒍᑦ ᐊᒻᒪ ᐅᖃᐅᔾᔨᔪᓂᒃ ᓇᒻᒥᓂᖅ 
ᑐᔪᕐᒥᕕᔅᓴᖅᓯᐅᖁᔨᔪᓂᒃ ᑐᓴᓚᐅᖅᓯᒪᓐᓇᖓ. ᐊᑎᕐᓂᒃ ᑐᔪᕐᕕᒥᔅᓴᓂᒃ ᐱᑕᖃᖅᐳᖅ. ᑐᔪᕐᒥᕕᔅᓴᐃᑦ ᑕᑕᑦᑎᓐᓇᒋᑦ, 
ᐊᓯᖏᓐᓂᑦ ᑭᖑᕝᕕᖅᑎᑕᖃᖅᐳᖅ.  
 
ᐆᒃᑐᑎᒋᓗᒍ, ᐅᖃᖅᑎ, ᑎᑭᓐᓂᐊᖅᑐᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᑉᐸᑦ, ᑕᐃᒃᑯᐊ ᓇᓕᕌᕈᓐᓇᕐᒪᑕ ᑐᔪᕐᒥᕕᒻᒥ 
ᑐᔪᕐᒥᔪᒪᒃᐸᑕ ᐊᒻᒪᓗ ᑕᒪᓐᓇ ᐱᖃᓯᐅᑦᔭᐅᓯᒪᓇᓂ ᓇᓪᓕᐅᒃᑯᒫᖃᐅᑎᖏᓐᓄᑦ ᐃᖅᑲᓇᐃᔭᖅᑎᐅᓗᓂ. ᑕᐃᒪᓕ 
ᓂᕈᐊᕈᓐᓇᖅᐳᑦ ᐊᒻᒪᓗ ᑕᒪᒃᑯᐊ ᐊᑐᐃᓐᓇᐅᑎᑕᐅᓪᓗᑎᒃ ᐱᔨᑦᑎᕋᖅᑎᓄᑦ. 
 
ᒪᓕᒐᓕᐅᖅᑎᐅᔪᖅ ᖃᐅᔨᒪᒍᓂ ᐃᑲᔪᖅᑕᐅᔪᒪᓯᒪᓐᖏᑦᑐᓂᒃ ᐅᕝᕙᓘᓐᓃᑦ ᐅᖃᐅᑦᔭᐅᓗᑎᒃ ᓇᒻᒥᓂᖅ 
ᑐᔪᕐᒥᕕᒃᓴᒥᓂᒃ ᓇᓂᓯᔭᕆᐊᖃᕐᒪᑕ ᑕᐃᒃᑯᐊ ᒪᓕᒐᓕᐅᖅᑎᐅᔪᑦ ᑕᐃᒪᐃᑦᑐᒥᒃ ᐊᑐᐃᓐᓇᕈᖅᑎᑦᑎᔪᓐᓇᖅᑐᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᖅ. 

ᐊᐱᖅᑯᑦ 241–1(6): ᓴᖅᑭᑦᑎᑕᐅᓂᖓ ᐃᓗᑐᖃᐃᑦ ᑲᑎᒪᔨᖏᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᒥᓂᔅᑕᒧᑦ ᐃᓕᖅᑯᓯᓕᕆᔨᒃᑯᓐᓄᑦ, 
ᐅᖃᐅᓯᓕᕆᔨᒃᑯᓐᓄᑦ, ᐃᓐᓇᑐᖃᓕᕆᔨᒃᑯᓐᓄᑦ ᐊᒻᒪᓗ ᐅᕕᒃᑲᓕᕆᔨᒃᑯᓐᓄᑦ. 
 
ᐅᖃᐅᓯᖃᓚᐅᕐᒪᑦ ᐸᓐᓂᖅᑑᒥ ᐊᒻᒪᓗ ᑐᓴᖅᑎᑎᓪᓗᓂ ᐃᓐᓇᑐᖃᐃᑦ ᑲᑎᒪᓂᖓᓐᓂᒃ ᐃᓪᓗᓕᒻᒥ. ᐃᓚᖓᓂᓗ 
ᐅᖃᐅᓯᖏᓐᓂ, ᐅᖃᓚᐅᖅᑐᓂ ᐃᓐᓪᓇᑐᖃᐅᔪᑦ ᐅᖃᐅᓯᖃᖃᑦᑕᓚᐅᕐᒪᑕ ᓄᓇᕗᒻᒥ ᐃᓐᓇᐅᔪᓂᒃ 
ᐅᖃᐅᓯᖃᖅᑎᓪᓗᒋᑦ ᐊᔾᔨᒌᓐᖏᑦᑐᓂᒃ. 
 
ᑕᕝᕙᓂ ᑲᑎᒪᓂᐅᔪᒥ ᐅᖃᐅᓯᖃᓚᐅᕋᕕᑦ, ᐅᖃᓚᐅᕋᕕᑦ ᐃᓱᒪᓕᐅᕐᓂᐊᕐᓂᕋᖅᑐᑎᒃ ᖃᓄᐃᓕᐅᖃᑦᑕᕐᓂᐊᕐᒪᖔᑕ 
ᓯᕗᓂᑦᑎᓐᓂ. 
 
ᐊᐱᖅᑯᓯᕆᓚᐅᖅᑕᕐᓄᑦ ᐅᑎᕐᓗᖓ ᐸᓐᓂᖅᑑᒥ, ᐃᒃᑯᐊ ᖃᓄᐃᓕᐅᓕᖅᑑᒐᓗᐊᑦ ᐃᓐᓇᐃᑦ ᑲᑎᒪᔨᖏᑦ 
ᓴᖅᑭᑕᐅᓂᐊᓚᐅᕐᓯᒪᔪᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄᐳᕈᓪ 2002-ᒥ, ᐅᖃᓚᐅᕐᓯᒪᔪᒍᑦ ᓴᖅᑮᓂᐊᕐᓂᕋᖅᑐᑕ 
ᐃᓐᓇᑐᖃᕐᓄᑦ ᑲᑎᒪᔨᐅᓂᐊᖅᑐᓂᒃ ᐊᒻᒪᓗ ᓴᓂᕐᕙᐃᓪᓗᑕ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᐊᐅᓚᓂᒃᓴᖓᓄᑦ ᐊᒻᒪᓗ 
ᒪᑭᒪᔾᔪᑎᒃᓴᖏᓐᓄᑦ ᑲᑎᒪᔨᐅᔪᑦ. 
 
ᑕᐃᒃᓱᒪᓂ, ᑲᑎᒪᖃᑎᒋᓚᐅᕐᓯᒪᒐᑦᑕ ᐅᖃᐅᓯᖃᖅᑐᑕ ᖃᓄᖅ ᐋᖅᑭᒃᓯᒪᓚᕐᒪᖔᑕ ᖃᓄᐃᑦᑐᓂᓪᓗ 
ᐱᓕᕆᐊᖃᕐᓂᐊᕐᒪᖔᑕ ᑲᒪᒋᔭᖃᕐᓗᑎᓪᓗ. ᑕᒪᓐᓇ ᑲᒪᒋᔭᐅᔭᕇᕐᓯᒪᔪᖅ ᓴᖅᑭᑕᐅᓚᐅᖅᑎᓐᓇᒋᑦ ᑲᑎᒪᔨᐅᔪᑦ 
ᐊᒻᒪᓗ ᐊᖏᖅᑕᐅᔭᕆᐊᖃᓛᕋᒪ ᒥᓂᔅᑕᐅᖃᑎᒋᔭᕐᓂᒃ ᑕᐃᒪᐃᑦᑐᒥᒃ ᑲᑎᒪᔨᐅᔪᓂ ᓴᖅᑮᓚᐅᓐᖏᓂᕐᓂ. 
 
ᐊᖅᑭᒃᓱᕆᐊᖃᕋᑦᑎᒍᑦ ᒪᓕᒃᑕᒃᓴᖏᑦ ᐊᒻᒪᓗ ᖃᓄᐃᓕᐅᕆᐊᖃᕐᓂᖏᑦ ᐊᒻᒪᓗ ᑕᒪᓐᓇ ᐅᖃᖃᑎᒋᒍᑎᒋᕙᒃᑐᒍ 
ᒪᓕᒐᓕᐅᖅᑎᐅᖃᑎᓐᓄᑦ. ᑕᒪᒃᑯᐊ ᐱᔭᕇᕐᓯᒪᓕᖅᐸᑕ, ᐱᔭᕇᔭᑦᑎᐊᖅᐸᑕ ᒪᓕᒋᐊᖃᖅᑕᖏᑦ ᐃᓐᓇᑐᖃᐅᔪᑦ 
ᑲᑎᒪᔨᓄᑦ ᓴᖅᑭᓕᕋᔭᖅᐳᑦ. 
 
ᒫᓐᓇᐅᔪᖅ ᐱᓕᕆᕙᓪᓕᐊᒥᔪᒍ ᖃᓄᖅ ᐱᓕᕆᖃᑎᒋᖃᑦᑕᕐᓂᐊᕐᒪᖔᑦᑕ ᓄᓇᕗᑦ ᒐᕙᒪᒃᑯᖏᓐᓂᑦ. ᑕᒪᓐᓇ 
ᐊᖏᖅᑕᐅᑉᐸᑦ, ᑭᓱᓕᒫᑦ ᐃᓂᓪᓚᒃᓯᒪᑦᑎᐊᓕᖅᐸᑕ, ᐸᕐᓇᒍᑕᐅᔪᑦ ᐱᔭᕇᕐᓯᒪᓕᖅᐸᑕ, ᓴᖅᑮᒋᐊᓛᖅᑐᒍᑦ 
ᐃᓐᓇᑐᖃᐅᔪᓄᑦ ᑲᑎᒪᔨᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐃᓪᓗᓕᒻᒥ ᑲᑎᒪᑎᓪᓗᒋᑦ, ᐅᖃᖅᐸᓪᓚᐃᓚᐅᕐᓯᒪᒻᒪᑕ ᑕᐃᒪᐃᑦᑐᓂᒃ 
ᑲᑎᒪᔨᑕᖃᕆᐊᖃᕐᓂᖓᓂᒃ. ᑕᐃᒪᐃᒃᐸᒌᕐᓯᒪᓐᖏᒃᑯᕕᑦ, ᖃᖓᐸᓗᑭᐊᕐᖓᐃ ᓴᖅᑭᑕᐅᓛᖅᐸᑦ ᑲᑎᒪᔨᐅᔪᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᓇᕗᓕᒫᒥ ᑲᑎᒪᔨᐅᒐᔭᖅᑐᑦ ᓱᓕ ᑕᐃᒃᑯᐊ ᑎᒥᐅᔪᑦ 
ᓴᖅᑭᓯᒪᓐᖏᑕᕗᑦ. ᐊᐱᖅᓱᖃᑦᑕᕋᔭᖅᑕᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐋᖅᑭᒃᓱᓚᖅᑖᕗᑦ 
ᒪᓕᒐᒃᓴᕆᒐᔭᖅᑕᖏᑦ. ᑕᒪᓐᓇ ᐊᖏᖅᑕᐅᓚᐅᖅᑎᓪᓗᒍ ᑲᑎᒪᔨᐅᖃᑎᓐᓄᑦ ᐱᔪᒪᓕᕐᓂᐊᖅᑯᒍᑦ ᑲᑎᒪᔨᐅᒐᔭᖅᑐᓂᑦ  

ᑕᕝᕙᓂ. ᑭᓯᐊᓂ ᐊᖏᖅᑕᐅᒌᖅᑲᑦ ᒥᓂᔅᑕᒧᑦ ᕿᓂᕆᐊᓯᓂᐊᖅᑯᒍᑦ ᑭᒃᑯᑦ ᑲᑎᒪᔨᐅᒐᔭᕐᒪᖔᑕ. 
 
ᑭᓯᐊᓂ ᖃᓄᐃᓕᖓᒋᐊᖃᕐᓂᖏᑦ, ᖃᓄᖅ ᐱᓕᕆᐊᖃᕐᓂᐊᕐᓂᖏᑦ ᐊᒻᒪᓗ ᑐᕌᕐᓂᖓ ᑎᑎᖅᑕᐅᓚᐅᖅᑎᓪᓗᒋᑦ, 
ᐊᑎᕐᓂᑦ ᓄᓇᕗᒻᒦᖔᖅᑐᓂᑦ ᐱᔪᒪᓕᓐᖑᓱᑉᐳᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᑲᑎᒪᔨᐅᖃᑎᖏᑦ ᐊᖏᕆᐊᖃᕋᔭᖅᑯᑦ ᑭᓱᓂᑦ ᐋᖅᑭᔅᓯᒐᔭᕐᒪᖔᑕ, ᐃᓄᑐᖃᕐᓄᑦ 
ᑲᑎᒪᔨᐅᔪᑦ, ᑕᒪᒃᑯᐊ ᐅᖃᐅᔾᔨᒋᐊᖅᑎᒋᒐᔭᖅᑲᕗᑦ? ᐅᕝᕙᓘᓐᓃᑦ ᑭᒡᒐᑐᖅᑎᑐᐃᓐᓇᐅᒐᔭᖅᑲᑦ, ᐅᕝᕙᓘᓐᓃᑦ 
ᓯᕗᓕᐅᖅᑎᐅᒐᔭᖅᑲᑦ ᐃᓄᑐᖃᕐᓄᑦ ᓄᓇᕗᒻᒥ. ᐱᐅᒐᔭᓐᖏᒻᒪᑦ ᐅᖃᐅᔾᔨᒋᐊᖅᑎᑐᐃᓐᓇᐅᑉᐸᑕ 
ᖃᓄᐃᓕᐅᓐᖏᓪᓗᑎᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔭᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᕇᓐᓇᐅᔭᖅᑕᓐᓄᑦ, ᐊᒻᒪᓗᑦᑕᐅ ᑲᑎᒪᔨᐅᔪᖅ ᖃᐅᔨᒪᓗᓂ, 
ᐅᖃᖃᑦᑕᖅᓯᒪᓕᖅᑯᒍᑦ ᐊᑕᐅᓯᐊᕋᑕ ᐃᓄᐃᑦ ᖃᐅᔨᒪᔭᑐᖃᖏᑦ ᐋᖅᑭᑦᑕᐅᓂᐅᓴᓐᖏᒻᒪᑦ ᐱᖃᓯᐅᑎᖃᑕᐅᓗᓂ 
ᑕᕝᕗᖓ ᒫᓐᓇᐅᔪᒧᑦ ᒐᕙᒪᒧᑦ. ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪᓗ ᐋᖅᑮᓚᐅᖅᓯᒪᓐᖏᓐᓂᑯᑦᑎᓐᓄᑦ ᐃᓄᑐᖃᕐᓄᑦ 
ᑲᑎᒪᔨᐅᔪᓂᑦ, ᑕᒪᓐᓇ ᐊᑲᐅᓐᖏᓕᐅᕈᑕᐅᕗᖅ. 
 
ᑕᒪᓐᓇ ᑕᐃᒪᐃᒋᐊᖃᕐᑐᒥᓂᐅᒐᓗᐊᖅᑐᒍᑦ 1997-98 ᑲᒥᓯᓇᐅᑲᐃᓐᓇᑎᓪᓗᖓ ᑭᓯᐊᓂᓕ ᓄᓇᕗᒻᒥ 
ᐋᖅᑮᕙᓪᓕᐊᔪᑦ ᑲᑎᒪᔨᖏᑦ ᐅᖃᐅᔾᔨᓚᐅᕐᖓᑕ ᐋᖀᖁᔨᓪᓗᑎᑦ ᐃᓄᑐᖃᕐᓂᑦ ᑲᑎᒪᔨᐅᔪᓂᑦ. ᓄᓇᕗᑦ ᒐᕙᒪᖓᑦ 
ᐱᖃᓯᐅᔾᔨᓂᐊᖅᑲᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑕᒪᔅᓱᒧᖓ ᐊᐅᓚᓕᕐᒧᑦ, ᐃᓄᑐᖃᕐᓄᑦ ᑲᑎᒪᔨᐅᔪᑦ 
ᐃᖅᑲᓇᐃᔭᖃᑎᖃᕋᔭᖅᑯᑦ ᒐᕙᒪᒃᑯᓐᓂ ᐃᓄᐃᑦ ᖃᐅᔨᒪᔭᑐᖃᖏᒍᑦ, ᐃᓕᖅᑯᓯᖏᓐᓂᑦ ᐊᒻᒪᓗ ᐊᔾᔨᒌᖏᑦᑐᑦ 
ᐱᓕᕆᐊᕆᔭᐅᔪᑦ ᐋᖅᑭᑕᐅᓗᑎᑦ. 
 
ᑕᒪᔅᓱᒪ ᖁᓛᒍᑦ ᐊᒻᒪᓗ ᐅᖓᑖᒍᑦ ᑕᒪᓐᓇ ᓄᓇᕗᓕᒫᒧᑦ ᑲᑐᔾᔨᔨᐅᒐᔭᖅᑯᑦ, ᒐᕙᒪᒃᑯᑦ ᕿᓂᖃᑦᑕᕋᔭᖅᑯᑦ 
ᐅᖃᐅᔾᔨᒋᐊᕐᓗᑎᑦ ᐃᓄᑐᖃᐃᑦ ᖃᐅᔨᒪᔭᑐᖓᖏᓐᓂ ᐊᒻᒪᓗ ᖃᓄᖅ ᐋᖅᑭᑦᑕᐅᒋᐊᖃᕋᔭᕐᒪᖔᑕ. 
 
ᓯᓚᑖᒍᑦ ᐃᓱᒪᒋᕗᒍᑦ ᐋᖅᑭᔅᓯᓂᕐᒥᑦ ᐃᓄᑐᖃᐃᑦ ᑲᑎᒪᔨᓂᑦ ᓄᓇᓕᓕᒫᓂᑦ. ᐊᒻᒪᓗᑦᑕᐅᖅ ᐅᖃᐅᓯᖃᕆᕗᒍᑦ 
ᑕᒪᒃᑯᓇᓐᖓ ᑮᓇᐅᔭᖃᕐᑎᑦᑎᓂᕐᒥᑦ ᐃᓛᒃᑯᑦ ᑲᑐᔾᔨᖃᑎᒌᖑᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 242–1(6): ᐊᔪᕈᑎᐅᕙᑦᑐᑦ ᓇᒻᒥᓂᕆᔭᕐᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᐱᖅᑯᓯᕆᓂᐊᖅᑕᕋ ᒥᓂᔅᑕᒧᑦ ᐃᑯᐱᕝᕕᓕᕆᔨᒃᑯᑦ. 
ᐸᓐᓂᖅᑑᒥ ᐊᐱᖅᓱᖃᑦᑕᓚᐅᕋᒪ ᐃᑯᐱᕝᕕᓕᕆᓂᕐᒥᑦ ᐊᒻᒪᓗ ᐋᖅᑮᓂᕐᒥᑦ ᓇᒻᒥᓂᖃᕐᓂᕐᒧᑦ ᐊᔅᓱᕉᑕᐅᕙᑦᑐᓄᑦ. 
 
ᐱᓕᕆᕝᕕᓯ ᖃᐅᔨᓵᖃᖅᑲᑦ ᖃᓄᖅ ᐊᑲᐅᓐᖏᓕᐅᕈᑕᐅᕙᑦᑐᓂᑦ ᓇᒻᒥᓂᖃᖅᑐᓄᑦ? ᐸᕐᓇᐅᑎᖃᖅᑭᓯ 
ᖃᐅᔨᓵᖑᓂᐊᖅᑐᒥᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓂᕐᕈᑕᐅᔪᑦ ᐊᒻᒪᓗ ᐃᑲᔪᕈᑕᐅᔪᑦ ᐊᒥᓵᓗᐊᓐᖏᒻᒪᑕ 
ᑕᒪᒃᑯᓄᖓ ᐱᓕᕆᕕᐅᔪᓄᑦ ᑭᓯᐊᓂᓕ ᐊᑲᐅᓐᖏᓪᓕᐅᕈᑕᐅᓪᓗᐊᑕᖅᑐᑦ ᖃᐅᔨᔭᐅᕙᒃᑐᑦ ᒫᓐᓇᐅᔪᖅ 
ᐱᓕᕆᕕᖃᖅᑐᓂᒃ ᐊᑭᑦᑐᕋᐅᑎᔪᖃᖅᐸᑦ ᐊᑕᐅᓯᕐᒥ ᓄᓇᓕᓐᓂ, ᐆᒃᑐᑎᒋᓗᒍ ᒥᑭᔪᒥ ᓂᐅᕕᕐᕕᒃᑕᖃᕐᒪᑦ 
ᒪᑐᐃᕐᓯᒪᔪᒥᒃ ᓄᓇᓕᐅᔪᓂᒃ, ᐊᒻᒪᓗ ᐊᓯᐊᓂᒃ ᐱᑕᖃᒃᑲᓐᓂᕆᓪᓗᓂ, ᐊᑭᑐᕋᐅᑎᓂᐊᕐᒪᑎᒃ ᐊᒻᒪᓗ ᑕᐃᒃᑯᐊ 
ᑕᒪᒃᑮᒃ ᔭᒐᐃᓂᖃᕋᔭᖅᑐᑎᒃ. 
 
ᐃᑲᔪᖅᑐᐃᔪᓐᓇᖏᓐᓇᑦᑕ ᐊᔾᔨᒌᒥᒃ ᐱᓕᕆᕕᐅᔪᓂᒃ ᐊᑕᐅᓯᕐᒥ ᓄᓇᓕᐅᔪᒥ. ᐱᕙᓪᓕᐊᔪᓕᕆᓂᕐᒧᑦ 
ᑲᑎᒪᓂᖅᑕᖃᓛᕐᒪᑦ ᕕᕝᕗᐊᕆᒥ,  ᑕᒪᓐᓇ ᑲᒪᒋᔭᐅᓛᖅᑐᓂ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᓄᓇᕗᑦ ᑐᓐᖓᕕᒃᑯᓐᓂᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᑕᒪᓐᓇ ᑲᑎᒪᓂᐅᔪᖅ ᕕᕝᕗᐊᕆᒥ ᐊᒻᒪᓗ ᐅᖃᐅᓯᖃᖃᑦᑕᓂᐊᕐᒥᔪᒍᑦ ᖃᓄᑐᐃᓐᓇᖅ ᐱᕙᓪᓕᐊᔪᓕᕆᓂᕐᒥᒃ 
ᐊᒻᒪᓗ ᒥᑭᔪᓂᒃ ᐱᓕᕆᕕᖃᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑭᐅᑦᑎᐊᕋᕕᓐᒻᖓ. ᑕᐃᓐᓇ ᕕᕝᕗᐊᕆᒥ 
ᒃᑲᑎᒪᓂᒃᓴᐅᔪᖅ,  ᐅᐸᒃᑕᐅᓯᒪᓚᖅᑐᓂ ᐃᓕᓐᖓᓂᖃᑦᑎᐊᖅᑐᓄᑦ ᐱᔪᓐᓇᑦᑎᐊᕋᓗᐊᕐᒪᑕ ᓄᓇᓕᐅᔪᓂᒃ ᐊᒻᒪᓗ 
ᐊᒥᓱᓂᒃ ᐊᑲᐅᓐᖏᓕᐅᕈᑕᐅᔪᓂᒃ ᐊᖅᑯᓴᕐᓯᖃᑦᑕᕐᒪᑕ ᐊᒻᒪᓗ ᐊᒃᓱᕈᕐᓇᑐᕐᓯᐅᐸᒃᑐᑎᒃ. 
 
ᖃᐅᔨᓴᖅᑐᖃᕆᐊᖃᖅᐸᓪᓚᐃᔪᖅ ᖃᐅᔨᒪᑦᑎᐊᓛᕋᑦᑕ ᖃᓄᐃᑦᑐᓂᒃ ᐊᑲᐅᓐᖏᓕᐅᕈᑎᖃᕐᒪᖔᑕ ᐊᒻᒪᓗ ᑕᒪᒃᑯᐊ 
ᐊᒥᓱᑦ ᐱᓕᕆᕕᐅᔪᑦ ᓴᖅᑭᐸᓪᓕᐊᑉᐸᑕ ᐱᕈᖅᐸᓪᓕᐊᓗᑎᒃ ᓄᓇᓕᐅᔪᓂᒃ. ᓄᓇᓕᓐᓂ ᒥᑭᓂᕐᓴᐅᔪᓂ 
ᐱᕕᒃᓴᖃᓗᐊᓐᖏᒻᒪᑕ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᖃᐅᔨᓴᕐᓂᖅᑕᖃᓛᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᑭᓱᒃ. 
 
ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᐅᔪᓄᑦ ᐊᖏᔪᑕᐃᓐᓇᕐᓄᔾᔮᖏᑦᑐᖅ. ᑭᒃᑯᑐᐃᓐᓇᕐᓄᑦ 
ᑐᕌᖓᓚᖅᑐᖅ. ᖃᐅᔨᑦᑎᐊᓛᖅᑕᕗᑦ. ᐃᑲᔪᖅᐸᓪᓕᓛᖅᑐᖅ ᓄᓇᕗᒻᒥᐅᓕᒫᓄᑦ. 
 
ᕿᒥᕐᕈᓂᐊᖅᑐᒍ ᖃᓄᖅ ᑕᒪᓐᓇ ᐊᑲᐅᓯᑎᒃᑲᓐᓂᕈᓐᓇᕐᒪᖔᑦᑎᒍᑦ. ᖃᓄᖅ ᑮᓇᐅᔭᓂᒃ 
ᐊᑐᐃᓐᓇᐅᑎᑦᑎᑲᓐᓂᕈᓐᓇᕐᒪᖔᑦᑕ. ᐃᓚᖏᑦ ᐊᑲᐅᓐᖏᓕᐅᕈᑕᐅᔪᑦ ᐋᖅᑭᒍᓐᓇᓚᖅᐸᓪᓚᐃᔭᕗᑦ 
ᐊᑲᐅᓐᖏᓕᐅᕈᑕᐅᕙᒃᑐᑦ ᓄᓇᓕᓐᓂ ᒥᑭᓂᕐᓴᐅᔪᓂᒃ ᐊᒻᒪᓗ ᓄᓇᕗᓕᒫᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ ᐅᖃᖅᑕᕋ ᑕᑭᓪᓕᓗᐊᕋᒃᑯᑦ. ᓴᖅᑭᑲᓐᓂᓛᖅᑭᓯ 
ᐅᓂᒃᑳᑲᓐᓂᐅᔪᒥᒃ ᑲᔪᓯᑦᑎᐊᕐᓯᒪᔪᓂᒃ ᐊᒻᒪᓗ ᑲᑕᒃᓯᒪᔪᓂᒃ ᓄᓇᓕᐅᔪᓂ ᑕᒪᒃᑯᓇᓂ ᒥᑭᓂᕐᓴᐅᔪᓂ  
ᐱᓕᕆᕕᐅᔪᓂᒃ ᑲᑎᒪᓂᖅᑕᖃᓚᐅᖅᑎᓐᓇᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. 
 
ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒃᓱᕈᐊᕆᓂᐊᖅᑕᕗᑦ ᐊᒻᒪᓗ ᑕᒪᒃᑯᐊ ᕿᒥᕐᕈᓗᒋᑦ 
ᐊᒃᓱᕈᕈᑕᐅᕙᒃᑐᑦ. ᐊᒥᓱᐊᓗᓐᓄᑦ ᐅᖄᓚᕕᐅᖃᑦᑕᕋᑦᑕ ᐊᒻᒪᓗ ᖃᐅᔨᒪᓪᓗᑕ ᐊᒥᓱᒻᒪᑕ ᐊᑲᐅᓐᖏᓕᐅᕈᑕᐅᔪᑦ 
ᑕᕝᕙᓐᖓᐃᓐᓇᐅᖏᑦᑐᖅ ᐃᑯᐱᒡᕕᓕᕆᔨᒃᑯᓐᓂᑐᐃᓐᓇᐅᖏᑦᑐᖅ. 
 
ᐊᓯᖏᑦᑕᐅᖅ ᐊᑐᐊᒐᐅᔪᑦ ᐊᒻᒪᓗ ᐱᓕᕆᐊᒃᓴᐅᔪᑦ ᑐᕌᖓᑎᑕᐅᖃᑦᑕᕐᒪᑕ ᐊᓯᖏᓐᓂᑦ ᑭᒡᒐᖅᑐᖅᑎᐅᔪᓄᑦ 
ᑎᒥᐅᔪᓄᓪᓘᓐᓃᑦ. ᐅᖃᐅᑎᒋᐊᕈᒪᕙᕋ ᑲᑎᒪᔨᐅᔪᖅ ᑕᒪᓐᓇ ᕿᒥᕐᕈᐊᑎᐊᕐᓂᐊᕋᑦᑎᒃᑯ ᑲᑎᒪᓚᐅᓐᖏᓂᑦᑎᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ, ᑭᖑᓪᓕᖅᐹ ᐃᓚᒋᐊᕈᑎ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᑭᐅᔾᔪᓯᕆᕋᑖᖅᑕᖓᓄᑦ. 
 
ᕿᒥᕐᕈᐊᓂᖅᑭᓰ ᒪᓕᒐᐅᔪᓂᑦ ᐊᒻᒪᓗ ᑭᓱ ᐊᑐᖅᑕᐅᕙᑦᑐᑦ ᐊᒻᒪᓗ ᖃᐅᔨᒋᐊᕐᓗᓯ ᓇᓕᐊ ᐊᑲᐅᓐᖏᓕᐅᕐᒪᖔᑕ 
ᐅᕝᕙᓘᓐᓃᑦ ᐊᔅᓱᕈᓐᓇᑑᔪᑦ ᑕᒪᒃᑯᓄᖓ ᓇᒻᒥᓂᕆᔭᐅᔪᓄᑦ ᒥᑭᔫᓄᑦ ᑐᔅᓯᕋᖅᑎᓪᓗᒋᑦ ᑮᓇᐅᔭᓂᑦ ᐃᑲᔫᑎᔅᓴᓂᑦ 
ᐊᒻᒪᓗ ᐊᑐᖅᑐᐊᕋᔅᓴᓂᑦ. ᖁᔭᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᓐᓂᐊᖅᑯᒍᑦ, ᐊᒥᓱᒻᒪᕆᐅᒻᒪᑕ 
ᐊᑲᐅᓐᖏᓕᐅᕈᑕᐅᔪᑦ ᐊᒻᒪᓗ ᐊᔅᓱᕉᑕᐅᕙᑦᑐᑦ ᐊᒻᒪᓗᑦᑕᐅ ᑐᓵᑐᐃᓐᓇᓂᐊᓐᖏᓚᒍᑦ. ᖃᐅᔨᒋᐊᕐᓂᐊᖅᑯᒍᑦ ᐊᒻᒪᓗ 
ᐋᖅᑮᒐᓱᓪᓗᑕ ᐊᑲᐅᓐᖏᓕᐅᕈᑕᐅᔪᓂᑦ. 
 
ᑕᑯᒋᐊᕐᓂᐊᖅᑯᒍᑦ ᑕᒪᔅᓱᒥᖓ ᐊᑕᖏᕐᓗᒍ ᑮᓇᐅᔭᖃᕐᓂᒧᓪᓗ ᐊᒻᒪᓗᑦᑕᐅ ᐃᖅᑲᓇᐃᔭᖃᑎᖃᕐᓗᑎᑦ ᓄᓇᕗᑦ 
ᑐᓐᖓᕕᒃᑯᓐᓂᑦ ᐊᒻᒪᓗ ᑲᓇᑕᒥ ᒐᕙᒪᒃᑯᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐳᑭᕐᓈᖅ. 
 
ᐊᐱᖅᑯᑦ 243–1(6): ᐊᓄᓪᓚᑦᓰᕕᒃ ᕿᑎᕐᒥᐅᓄᑦ 
 
ᐳᑭᕐᓈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᕙᕋ ᒥᓂᔅᑕᐅᔪᖅ ᒪᓕᒐᓕᕆᔨᒃᑯᓐᓄᑦ. 
 
ᐅᖃᖅᑏ, ᑲᑎᒪᑎᓪᓗᑕ ᐸᓐᓂᖅᑑᒥ, ᐊᐱᖅᓱᖅᐸᓚᐅᖅᑯᖓ ᐃᑲᔪᖅᑕᐅᕕᔅᓴᒥᑦ ᓴᓇᔭᐅᖁᔨᓪᓗᖓ ᕿᑎᕐᒥᐅᓄᑦ. 
ᐊᐱᕆᔪᒪᕙᕋ ᒥᓂᔅᑕᐅᔪᖅ ᐊᖏᓚᐅᕐᒪᖔᖅ ᓴᓇᖁᔭᐅᔪᒥᑦ ᐃᑲᔪᖅᑕᐅᕕᔅᓴᒥᑦ ᕿᑎᕐᒥᐅᓄᑦ. 
ᑭᐅᔭᐅᔪᒪᒐᓗᐊᖅᑯᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᒪᓕᒐᓕᕆᔨᒃᑯᓐᓄᑦ. ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑎᒋᓚᐅᖅᑕᓐᓂ ᐸᓐᓂᖅᑑᒥ, 
ᐸᕐᓇᐸᓪᓕᐊᓂᐊᖅᑯᒍᑦ ᑕᒫᓂ ᐊᕐᕌᒍᒥ ᐊᒻᒪᓗ ᐅᖃᕈᓐᓇᓐᖏᓚᖓ ᓇᒥᓪᓚᑦᑖᖑᒐᔭᕐᒪᖔᖅ ᑕᒪᓐᓇ 
ᐸᕐᓇᐅᑕᐅᓚᐅᖅᑎᓐᓇᒍ ᑭᓯᐊᓂᓕ ᐅᖃᖃᑎᖃᕈᓐᓇᓚᐅᖅᑯᖓ ᐃᑲᔪᖅᑕᐅᕕᓕᕆᔨᒃᑯᓐᓂ. 
 
ᑕᑯᓐᓇᖅᑯᒍᑦ ᐃᖅᑲᓇᐃᔭᖃᑎᖃᕐᓗᑕ ᑲᓇᑕᒥ ᒐᕙᒪᒃᑯᖏᓐᓂ ᐊᒻᒪᓗᑦᑕᐅ ᒐᕙᒪᒃᑯᑦ ᓄᓇᕗᒻᒥ ᓴᓇᓂᕐᒥᑦ 
ᐃᑲᔪᖅᑕᐅᕕᔅᓴᒥᑦ. ᓱᓕ ᐊᖏᖃᑎᒌᓪᓚᕆᓚᐅᓐᖏᓚᒍᔅᓱᓕ, ᑭᓯᐊᓂᓕ ᐅᖃᖃᑎᒌᑉᐳᒍᑦ ᐃᖅᑲᓇᐃᔭᖃᑎᒌᓐᓂᕐᒥᑦ 
ᒐᕙᒪᒃᑯᓐᓂ ᑲᓇᑕᒥ ᑕᐃᒪᐃᑦᑐᒥᑦ ᐃᑲᔪᖅᑕᐅᕕᔅᓴᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐳᑭᕐᓈᖅ. 
 
ᐳᑭᕐᓈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗᑦᑕᐅᖅ ᖁᔭᓐᓇᒦᕈᒪᕙᕋ ᒥᓂᔅᑕᐅᔪᖅ ᑭᐅᔾᔪᓯᕆᕋᑖᖅᑕᖓᓄᑦ. 
 
ᐃᖅᑲᓇᐃᔮᕆᔭᐅᔮᕐᖓᑦ ᖁᕕᐊᑉᐳᖓ. ᑖᔅᓱᒥᖓᔅᓴᐃᓐᓇᖅ ᐅᖃᕈᒪᓐᖏᒃᑲᓗᐊᖅᑐᖓ ᑭᓯᐊᓂᓕ ᑕᒪᓐᓇ 
ᐱᒻᒪᕆᐅᒻᒪᑦ ᐱᔾᔪᑎᒋᓪᓗᒍ ᐊᑕᐅᑎᑐᐃᓐᓇᕐᒥᑦ ᐃᑲᔪᖅᑕᐅᕕᒻᒥ ᐱᑕᖃᕐᖓᑦ ᓄᓇᕗᓕᒫᒧᑦ. 
 
ᒥᓂᔅᑕᐅᔪᖅ ᐅᖃᖅᓯᒪᕗᑦ ᑕᒪᓐᓇ ᐱᓕᕆᐊᕆᔭᐅᕙᓪᓕᐊᓕᖅᑐᖅ ᑭᓯᐊᓂᓕ ᐸᓐᓂᖅᑑᒦᓚᐅᖅᑎᓪᓗᑕ, ᒥᓂᔅᑕᐅᔪᖅ 
ᐊᐱᕆᔪᒪᕙᕋ ᐅᖃᖃᑎᖃᓚᐅᕐᒪᖔᖅ ᑕᒪᔅᓱᒪ ᒥᔅᓵᓄᑦ ᐃᖅᑲᓇᐃᔭᖃᑎᖏᓐᓂ ᐊᒻᒪᓗ ᓇᒦᓕᕐᒪᖔᑕ 
ᐃᖅᑲᓇᐃᔮᕆᔭᖓᓂᑦ ᐅᓪᓗᒥᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᕈ, 
ᐱᓕᕆᐊᕆᑦᑎᐊᕐᓂᐊᕋᑦᑎᒃᑯ. ᐱᓕᕆᖃᑎᖃᕋᓱᐊᖅᐳᒍᑦ ᒐᕙᒪᑐᖃᒃᑯᓐᓂᒃ. ᐋᔨᖃᑎᒌᓐᓇᕐᓂᐊᖅᐸᕗᑦ 
ᒐᕙᒪᑐᖃᒃᑯᑦ ᓴᖅᑮᓪᓚᑦᑖᕋᓱᐊᕐᓂᖏᓐᓂᑦ. 
 
ᑕᒪᔾᔭ ᐃᓚᖏᑦ ᐱᓕᕆᐊᕆᓇᓱᐊᖅᑕᑦᑕ ᑕᕝᕗᖓ ᐊᕐᕌᒍᒧᑦ, ᐊᒻᒪ ᑕᑯᒃᑲᓐᓂᕈᒪᓪᓗᖓ ᐱᓕᕆᐊᖑᒃᑲᓂᖅᑐᓂᒃ 
ᑕᒪᑐᒪ ᒥᔅᓵᓄᑦ. ᓇᓗᓇᓐᖏᑦᑐᖅ ᐱᑕᖃᕆᐊᖃᕐᒪᑦ ᐊᒻᒪ ᐊᑕᐅᓯᕐᒥᒃ ᑭᖑᕝᕕᖅᑎᖃᕆᐊᖃᖅᑐᑕ, ᐅᕝᕙᓘᓐᓃᑦ 
ᐃᓪᓗᒥᑦ ᐊᑐᖅᑕᐅᔪᓐᓇᕋᔭᖅᑐᒥᒃ. 
 
ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᑕᑕᐃᓐᓇᕈᔪᒻᒪᑦ. ᐱᓕᕆᖃᑎᒋᓂᐊᕈᑦᑎᒃᑯ ᒐᕙᒪᑐᖃᒃᑯᑦ ᐃᑲᔫᑎᖃᖅᑐᒻᒪᕆᐅᒐᔭᕐᒪᑦ 
ᒐᕙᒪᑦᑎᓐᓄᑦ. ᐊᔅᓱᕉᑎᒋᔭᒻᒪᕆᒋᕙᕗᑦ ᐊᒻᒪ ᐊᖏᖃᑎᒌᒍᑎᓕᐅᕈᓐᓇᖏᒃᑯᑦᑕ ᒐᕙᒪᑐᖃᒃᑯᓐᓂᑦ ᓇᓗᓇᓐᖏᑦᑐᖅ 
ᓇᒻᒥᓂᖅ ᐃᓄᑑᔾᔨᒋᐊᖃᕐᓂᐊᕋᑦᑎᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᕙᕋ ᖃᓄᐃᓕᐅᕐᒪᖔᖅ ᒥᓂᔅᑕ. ᒥᓂᔅᑕ 
ᓇᓚᓚᐅᑦᑖᕈᓐᓇᖅᐹ ᑎᒍᔭᐅᓯᒪᔪᓕᕆᓂᕐᒧᑦ ᒐᕙᒪᑐᖃᒃᑯᓐᓄᑦ ᐊᒻᒪ ᓄᓇᕗᒻᒥ ᒐᕙᒪᒃᑯᓐᓄᑦ ᑲᔪᓯᓂᐊᕐᒪᖔᑕ 
ᐋᔩᕐᓂᖏᓐᓂᑦ? ᐊᒻᒪ ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖏᑦ ᒪᓕᑦᑐᒋᑦ ᑕᑯᓂᐊᖅᑰᕋᑦᑕ ᑎᒍᔭᐅᒪᕕᒻᒥᑦ. ᑕᑯᓐᓇᖅᐱᑖ  

ᐊᑕᐅᓯᕐᒥᑦ ᐅᕝᕙᓘᓐᓃᑦ ᒪᕐᕉᓐᓂᒃ ᐊᕐᕌᒎᓐᓂᒃ ᓴᓇᔭᐅᒌᕋᓱᐊᖅᑎᓪᓗᒍ ᑎᒍᔭᐅᒪᕕᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑲᔪᓯᑎᒍᒪᕙᕋ ᐱᔪᓐᓇᖅᓯᑐᐊᖅᐸᑕ. 
ᑕᕝᕙᓂ ᐊᕐᕌᒎᓂᐊᖅᑐᒥ, ᓇᓗᓇᐃᖅᓯᓯᒪᖃᑦᑕᕐᓂᐊᖅᐳᒍᑦ ᖃᓄᐃᓕᖓᓕᕐᒪᖔᑕ. ᐋᔩᖃᑎᖃᐃᓐᓇᕐᓂᐊᖅᐳᒍᑦ 
ᒐᕙᒪᑐᖃᒃᑯᓐᓂᒃ ᐊᒻᒪ ᑭᐅᔭᐅᓴᕋᐃᒃᑯᑦᑕ ᖃᐅᔨᓴᕋᐃᓐᓂᖅᓴᐅᓂᐊᖅᑐᑕ. 
 
ᐱᓕᕆᖃᑎᖃᕐᓂᐊᕈᑦᑕ ᒐᕙᒪᑐᖃᒃᑯᓐᓂᒃ, ᐃᓱᒪᓕᐅᕐᓂᐊᖅᐳᒍᑦ ᖃᖓᒃᑯᑦ ᑎᒍᔭᐅᒪᕕᒃ ᓴᓇᔭᐅᒐᔭᕐᒪᖔᖅ. 
ᑕᒪᓐᓇ ᑲᔪᓯᑎᒐᓱᐊᕐᓂᐊᖅᑐᒋᕙᕗᑦ ᑖᔅᓱᒪᑉ ᐊᕐᕌᒎᑉ ᓄᓐᖑᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᑦ ᐃᓚᒋᐊᕈᑦ. ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᑐᖃᒃᑯᑦ ᐊᒻᒪ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᖅᑐᐃᕕᓕᕆᔨᖏᑦ ᐱᓕᕆᖃᑎᒌᓐᓂᐊᖅᐴᒃ. ᓲᖃᐃᒻᒪ ᖃᐅᔨᒪᑎᑕᐅᖃᑦᑕᕈᒪᓂᐊᖅᐳᒍᑦ 
ᖃᓄᐃᑉᐸᓪᓕᐊᓂᐅᔪᓂᒃ. ᓄᓇᕗᒻᒥᐅᑦ ᑕᑯᔪᒪᑦᑎᐊᕐᒪᑕ ᐊᓯᐊᓂᑦ ᑎᒍᔭᐅᕕᐅᔪᒥᑦ. 
 
ᒥᓂᔅᑕ ᓇᓗᓇᐃᖅᓯᓯᒪᖃᑦᑕᕈᓐᓇᕐᓂᐊᖅᐹ ᖃᓄᐃᓐᓂᐅᔪᓂᒃ ᐋᔩᕐᓂᖏᓐᓄᑦ ᐊᒻᒪ ᖃᖓᒃᑯᑦ ᓴᓇᒐᔭᕐᒪᖔᑕ 
ᑎᒍᔭᐅᒪᕕᒻᒥᑦ? ᒥᓂᔅᑕ ᓇᓗᓇᐃᖅᓯᓯᒪᖃᑦᑕᕈᓐᓇᕐᓂᐊᖅᐹ ᒫᓐᓇᒨᖓᔪᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᓯᒪᖃᑦᑕᕐᓂᐊᖅᐳᖓ ᒪᓕᒐᓕᐅᕐᕕᒻᒧᑦ 
ᐊᒻᒪ ᓇᓗᓇᐃᖅᓯᓯᒪᖃᑦᑕᕐᓗᖓ ᖃᓄᐃᑉᐸᓪᓕᐊᓂᐅᔪᓂᑦ ᓯᓚᑕᓐᓂᑦ ᒪᓕᒐᓕᐅᕐᕕᒻᒥᑦ ᑲᑎᒪᓂᕆᔭᑦᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕚᕐᓗᒃ. 
 
ᐊᐱᖅᑯᑦ 244–1(6): ᐅᔾᔨᕈᓱᑦᑐᖅ ᐃᓕᓐᓂᐊᕐᕕᐅᑉ ᐊᖓᔪᖅᑳᖓᑕ ᐅᖃᐅᓯᒥᓂᖏᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᓕᒐᒃᓴᖅ 1 ᒥᒃᓵᓄᑦ 
 
ᐊᕐᕚᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ ᒥᓂᔅᑕ ᑲᒪᒋᔭᖃᖅᑐᖅ ᐃᓕᓐᓂᐊᖅᑐᓕᕆᓂᕐᒧ. 
ᐊᐱᕆᔪᓐᓇᖅᑕᕋᖃᐃ, ᓄᓇᓕᓐᓄ ᐳᓚᕋᖅᑎᓪᓗᑕᐱᓕᕆᐊᖃᖅᑐᑕ ᒪᓕᒐᖅ 1, ᐊᒻᒪ ᐅᖃᖃᑎᖃᓚᐅᕋᑦᑕ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂ. ᐅᖃᓚᐅᕐᒪᑕ ᐅᕙᑦᑎᓐᓄ ᐃᓕᓐᓂᐊᕕᒻᒥ ᐊᖏᔪᖅᖄᑦ 
ᐅᖃᐅᔨᓪᓗᑎ ᓄᓇᓕᐅᔪᓂ ᐃᓕᓐᓂᐊᖅᑐᓕᕆᓂᕐᒧ ᑲᑎᒪᔨᓂ ᐊᓯᔾᔩᔭᕆᐊᖃᕐᓂᐊᕐᒪᑕ ᐊᐅᓚᓂᕆᔭᖏᓐᓂ, 
ᐱᓗᐊᖅᑐᒥ ᐱᔪᓐᓇᐅᑎᖏᓐᓂ. 
 
ᖃᐅᔨᒪᕚ ᒥᓂᔅᑕᐅᔪᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐃᓚᒋᔭᐅᔪᖅ ᓇᓗᓇᐃᖅᓯᖁᔭᕋ ᐊᐱᖅᑯᑎᖓᓂ. 
ᐊᐱᕆᒃᑲᓂᖅᑲᖅᑲᐃ. ᖁᔭᓐᓇᒦᒃ. 
 
ᐅᖃᖅᑎ: ᐊᕐᕚᓗᒃ 
 
ᐊᕐᕚᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐃᒻᒪᖃᖃᐃ ᒫᓐᓇᐅᔪᖅ ᐅᖃᐅᓯᕆᔪᓐᓇᖏᑕᕗᑦ ᒪᓕᒐᖅ 1, ᑭᓯᐊᓂᓕ 
ᐃᓕᓐᓂᐊᕕᒻᒥ ᐊᖏᔪᖅᑳᖑᔪᑦ ᒪᓕᒐᓱᐊᕐᒪᑕ ᒪᓕᒐᐅᔪᒥ ᐅᖃᖅᓯᒪᓪᓗᑎ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧ 
ᑲᑎᒪᔨᐅᔪᑦ ᐱᔪᓐᓇᐅᑎᖃᖏᓂᖅᓴᐃᒻᒪᑕ, ᑕᐃᒪᐃᒍᓐᓇᖅᑐᑎ ᐊᒻᒪ ᐃᒪᐃᓘᕈᓐᓇᖏᑦᑐᓯ. ᑕᒪᓐᓇ ᖃᐅᔨᒪᕕᐅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐅᖃᐅᓯᕆᓗᐊᕈᒪᖏᑕᕋ ᑭᓯᐊᓂᓕ 
ᐃᓚᒋᔭᐅᔪᖅ ᐅᕙᓐᓂ ᐊᐱᕆᔪᖅ ᖃᐅᔨᒪᒻᒪᖔᒃᑯ. 
 
ᖃᐅᔨᒃᑲᖅᑕᐅᓯᒪᔪᖓ ᑕᒪᑐᒥᖓ, ᑭᓯᐊᓂᓕ ᑭᐅᑐᐃᓐᓇᕈᓐᓇᖅᑕᕋ ᐃᖅᑲᓇᐃᔭᖅᑎᐅᔪᑦ ᒪᓕᒋᐊᖃᕐᒪᑕ ᒫᓐᓇᐅᔪᒥ 
ᒪᓕᒐᐅᔪᒥ… ᐊᑐᕈᓐᓇᖏᑦᑐᑦ ᒪᓕᒐᕈᕐᐸᓪᓕᐊᔪᒥ ᐊᒻᒪ ᒪᓕᒐᕈᔾᓚᕆᔅᓯᒪᖏᑦᑐᒥ. ᑕᒪᓐᓇᑐᐊᖅ ᖃᐅᔨᒪᔭᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᓴᐃᑦ, ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᑎᑎᕋᕈᓐᓇᖅᑲ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧ 
ᑲᑎᒪᔨᓄ ᐊᒻᒪ ᐅᖃᐅᑎᓗᒋ ᒪᓕᒐᑐᖃᐅᔪᑦ ᐃᓕᓐᓂᐊᖅᑐᓕᕆᓂᕐᒧ ᒪᓕᒐᕐᒥ ᓱᓕ ᐊᑐᕐᒪᑦ ᐊᒻᒪ 
ᐅᖃᐅᔭᐅᔪᓐᓇᖏᑦᑐᑦ ᐃᓕᓐᓂᐊᕕᒻᒧ ᐊᖏᔪᖅᑳᒧ ᖃᓄᖅ ᐱᔪᓐᓇᐅᑎᖃᕐᒪᖔᑕ ᒫᓇ.ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ, ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧ ᑲᑎᒪᔩᑦ ᓄᓇᓕᐅᔪᓂ, 
ᑲᑎᒪᖃᑎᒋᕋᑖᓚᐅᕋᒃᑭᑦ ᑭᕙᓪᓕᕐᒥ, ᕿᑎᕐᒥᐅᓂ ᐊᒻᒪ ᕿᑭᖅᑖᓗᒻᒥ. 
 
ᐅᖃᐅᑎᓚᐅᖅᑕᒃᑲ ᒪᓕᒐᐅᔪᓂ ᒪᓕᒐᕐᒥ ᐊᒻᒪ ᐃᓕᓴᖅᓯᓪᓗᑎ ᒪᓕᒐᖅ ᒪᓕᒐᕈᓚᐅᖏᓐᓂᖓᓂ, ᐅᕙᑦᑎᓐᓄ 
ᐅᖃᖃᑎᖃᕈᓐᓇᖅᑐᑎ ᐊᒻᒪ ᐱᔪᓐᓇᐅᑎᒋᔭᖏ ᐊᓯᔾᔨᖅᓯᒪᖏᑦᑐᑦ, ᓱᓕ ᐱᔪᓐᓇᐅᑎᓖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ 
 
ᐊᐱᖅᑯᑦ 245–1(6): ᓄᓇᒥᒃ ᐅᑎᖅᑎᑦᓯᓂᖅ/ᓴᓗᒻᒪᖅᓴᐃᓂᕐᒧᑦ ᐸᕐᓇᐅᑏᑦ ᓇᓂᓯᕕᒻᒥ 
 
ᐅᐃᓕᐊᒻᔅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᒧ ᐃᑯᐱᒡᕕᓕᕆᔨᒃᑯᓐᓄ. 
 
ᐊᐱᖅᑯᑎᒋᔭᕋ ᖃᓄᖅ ᐸᕐᓇᒃᓯᒪᕙᑦ ᒫᓐᓇᒧᑦ ᐱᔾᔪᑎᖃᖅᑐᑎᒃ ᓇᓂᓯᕕᐅᑉ ᓴᓪᓗᒻᒪᓴᖅᑕᐅᓂᖓᓄᑦ, ᖃᓄᖅ 
ᐸᕐᓇᒃᓯᒪᕙᑦ ᓄᓇᕗᑦ ᒐᕙᒪᒃᑯᖏᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᓐᓇᖃᐃ ᒥᓂᔅᑕᐅᔪᖅ ᐃᑯᐱᒡᕕᓕᕆᔨᒃᑯᓐᓄᑦ 
ᑭᐅᔪᓐᓇᖅᑐᖅ ᑖᒃᓱᒥᖓ ᐊᐱᖅᑯᑎᐅᔪᒥᒃ. ᐃᒃᓯᕙᐅᑕᕐᒥᓄᑦ ᐅᑎᖅᐸᓪᓕᐊᓕᖅᑐᖅ. ᖁᔭᓐᓇᒦ,ᒃ ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᐱᖅᑯᑎᑲᓂᒃ ᐅᖃᒃᑲᓂᖁᔭᕋᓗᐊᕋ ᒥᓂᔅᑕᐅᔪᖅ ᑐᑭᓯᑦᑎᐊᕐᓂᐊᕐᒪᑦ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᓯᕗᓪᓕᖅᐹᖅ ᐊᐱᖅᑯᑎᓐᓂ. ᐊᐱᕆᔪᒪᔪᖓ ᒥᓂᔅᑕᐅᔪᒧᑦ 
ᐃᑯᐱᒡᕕᓕᕆᔨᒃᑯᓐᓄᑦ ᐱᔾᔪᑎᖃᖅᑐᒥᒃ ᓇᓂᓯᕕᒻᒧᑦ, ᓇᓂᓯᕕᒻᒥ ᐅᔭᕋᓐᓂᐊᕐᕕᒥᓂᐅᔪᖅ, ᓴᓗᒻᒪᓴᖅᑕᐅᓂᖓᓄᑦ 
ᐅᔭᕋᓐᓂᐊᕐᕕᒥᓂᐅᔪᖅ. ᒐᕙᒪᒃᑯᑦ ᖃᓄᖅ ᐸᕐᓇᒃᓯᒪᕙᑦ ᓴᓗᒻᒪᓴᖅᑕᐅᓂᖓᓄᑦ ᓇᓂᓯᕕᒻᒥ ᐅᔭᕋᓐᓂᐊᕐᕕᒥᓂᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᓗᒻᒪᓴᖅᑕᐅᓂᖓᓄᑦ ᓇᓂᓯᕕᒃ ᐅᔭᕋᓐᓂᐊᕐᕕᒥᓂᐅᔪᖅ, 
ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᓇᕆᐊᖃᕐᓂᐊᕐᒪᑕ ᓴᓗᒻᒪᓴᖅᑕᐅᓂᖓᓄᑦ ᐱᓕᕆᐊᖑᔭᕆᐊᖃᖅᑐᓂᒃ ᓇᓂᓯᕕᒻᒥ 
ᐅᔭᕋᓐᓂᐊᕐᕕᒥᓂᐅᔪᒥᒃ ᐊᒻᒪᓗ ᑕᐃᒃᑯᐊ ᓴᓗᒻᒪᕐᓴᐃᔪᑦ ᐅᕙᖓ ᐱᓕᕆᕕᖓᓂ ᐱᓕᕆᔭᕆᐊᖃᕐᓂᐊᖅᑐᑦ. 
 
ᑕᖅᑭᐅᓚᐅᖅᑐᒥᐅᕙᓪᓚᐃᔪᖅ, ᐃᒃᐱᐊᕐᔪᒻᒨᓚᐅᕋᒪ ᐅᖃᖃᑎᖃᕆᐊᖅᑐᖅᑐᖓ ᓴᓗᒻᒪᓴᖅᑕᐅᓂᖓᓐᓄᑦ ᓇᓂᓯᕕᒃ 
ᐅᔭᕋᓐᓂᐊᕐᕕᖓᓂ. ᖃᐅᔨᔭᕆᐊᖃᖅᑐᑦ ᖃᓄᑎᒋ ᓴᓗᒻᒪᕐᓴᐅᔭᕆᐊᖃᕐᒪᖔᑕ ᐊᒻᒪᓗ ᖃᓄᐃᓕᐅᕆᐊᖃᕐᒪᖔᑕ. 
 
ᖁᓚᓐᖏᑦᑐᖓ ᐸᕐᓇᑕᐅᓯᒪᓛᕐᒪᑦ ᓇᓂᓯᕕᒻᒥᐅᑕᓄᑦ ᐃᒃᐱᐊᕐᔪᒻᒥᐅᓄᓪᓘᓐᓃᑦ ᐊᒻᒪᓗ ᒐᕙᒪᑦᑎᓐᓂ. ᐊᒻᒪᓗ 
ᑕᒪᓐᓇ ᑲᒪᒋᒃᓴᐃᓐᓇᕆᐊᖃᕋᑦᑎᒍᑦ ᓴᓗᒻᓴᕐᓴᐃᓂᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓇᓱᐊᖃᐅᔪᖓ, ᖃᓄᐃᑦᑐᓂᒃ ᐋᖅᑭᒃᓯᓯᒪᒻᒪᖔᑕ 
ᐸᕐᓇᒍᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᓴᓗᒻᒪᕐᓴᐃᓂᕐᒧᑦ ᐅᔭᕋᓐᓂᐊᕐᕕᐅᔪᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ 
 
ᒥᓂᔅᑕ ᐊᑭᓱᒃ (ᑐᓵᔨᑎᒍᑦ): ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᑉ, ᒫᓐᓇᐅᔪᖅ ᐃᒪᐃᓕᐅᖅᑐᒍᑦ, 
ᑲᑎᒪᖃᑎᒋᖃᑦᑕᖅᑐᒋᑦ ᑲᓇᑕᒥ ᒐᕙᒪᒃᑯᑦ ᖃᐅᔨᓇᓱᐊᖅᑐᑕ ᖃᓄᖅ ᐅᕙᑦᑎᓐᓂᒃ ᐃᖅᑲᓇᐃᔭᖃᑎᖃᕐᓂᐊᕐᒪᖔᑕ 
ᐅᕙᑦᑎᓐᓂᓘᓐᓃᑦ ᐃᑲᔪᕈᓐᓇᕐᒪᖔᑕ ᑕᐃᓐᓇ ᐅᔭᕋᓐᓂᐊᕐᕕᒥᓂᐅᔪᖅ ᓴᓗᒻᒪᓴᖅᑕᐅᑦᑎᐊᕆᐊᖃᕐᒪᑦ ᐊᒻᒪᓗ 
ᑲᒪᒋᓐᓇᕆᐊᖃᕐᓂᐊᖅᑐᑎᒍᑦ. 
 
ᑕᐃᒪᓕ ᑕᒪᓐᓇ ᐱᔭᕇᖅᐸᑦ, ᑕᐃᒃᑯᐊ ᐸᕐᓇᒍᑕᐅᔪᑦ ᐃᓂᓪᓚᓐᓂᐊᖅᐳᑦ ᐱᓕᕆᖃᑎᖃᕐᓗᑎᒃ ᓄᓇᓕᓐᓂᒃ ᐊᒻᒪᓗ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ ᐱᓕᕆᕕᒋᔭᕐᓂᑦ. 

ᐃᒪᐃᓕᐅᕋᓱᐊᕋᑦᑕ ᑲᑎᒪᖃᑎᖃᖅᐸᑦᑐᑕ ᖃᓄᐃᑦᑐᓂᒃ ᐸᕐᓇᒍᑕᐅᔪᓂ ᐋᖅᑭᒃᓯᓯᒪᔪᖃᕐᓂᐊᕐᒪᖔᖅ ᐊᒻᒪᓗ 
ᐅᖃᖃᑎᒋᔭᕆᐊᖃᕋᑦᑎᒍᑦ ᐃᒃᐱᐊᕐᔪᒻᒥᐅᑕᐅᔪᑦ ᐊᒻᒪᓗ ᖃᓄᐃᑦᑐᓂᒃ ᐸᕐᓇᓯᒪᓂᐊᕐᒪᖔᑕ ᓴᓗᒻᒪᓴᖅᑕᐅᓂᖓᓄᑦ 
ᓇᓂᓯᕕᒃ ᐅᔭᕋᓐᓂᐊᕐᕕᒥᓂᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔭᐅᑦᑎᐊᕈᒪᕗᖓ ᐅᖃᖅᑏ, ᐄ, ᖃᐅᔨᒪᕗᖓ 
ᓴᓗᒻᒪᓴᖅᑕᐅᓚᐅᕐᒪᑦ, ᖃᓄᐃᑦᑐᓂᒃ ᐸᕐᓇᐅᑎᑕᖃᖅᐸ, ᒐᕙᒪᒃᑯᑦ ᖃᓄᐃᑦᑐᓂᒃ ᒫᓐᓇ ᐸᕐᓇᐅᑎᖃᖅᐸᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᓱᕌᔅᑰᓇ ᐅᔭᕋᓐᓂᐊᕐᕕᐅᖅᑰᖅᑐᖅ, 
ᐊᐅᓚᑦᑎᓚᐅᖅᑐᖅ ᓇᓂᓯᕕᒃ ᐅᔭᕋᓐᓂᐊᕐᕕᒻᒥᑦ.  
 
ᒫᓐᓇᐅᔪᖅ ᑲᑎᑎᕆᒋᐊᖃᖅᐳᒍᑦ ᑭᓱᑦ ᓴᓗᒻᒪᓴᖅᑕᐅᖅᑳᕆᐊᖃᕋᔭᕐᒪᖔᑕ ᐊᒻᒪ ᐱᓕᕆᖃᑎᖃᕆᐊᖃᖅᑐᑎᒃ 
ᒐᕙᒪᒃᑯᓐᓂᑦ ᖃᐅᔨᒋᐊᕋᓱᐊᕐᓗᑎᒃ ᓇᐅᒃ ᓴᓗᒻᒪᓴᖅᑕᐅᒋᐊᖃᕐᓂᐊᕐᒪᖔᑕ. ᐊᒻᒪ ᒐᕙᒪᑐᖃᒃᑯᑦ ᐊᓯᐅᓕᖅᓯᒪᕗᑦ 
ᐊᖏᕈᒻᒥᑦ ᐅᔭᕋᓐᓂᐊᕐᕕᒻᒧᑦ ᐊᕐᓇᐅᑎᓄᑦ ᓴᓗᒻᒪᓴᖅᑕᐅᒋᐊᖃᕐᓂᐊᖅᑐᓄᑦ ᐅᔭᕋᓐᓂᐊᕐᕕᒻᒥᓂᕐᒥᑦ. 
 
ᑭᓯᐊᓂ ᓄᓇᕗᒻᒥ ᒐᕙᒪᒃᑯᑦ ᖃᐅᔨᓴᖅᑎᐅᓂᐊᖅᐳᑦ ᓴᓗᒻᒪᓴᖅᑕᐅᕙᓪᓕᐊᓂᖓᓂᑦ ᐊᒻᒪ 
ᑮᓇᐅᔭᖅᑖᕈᓯᐊᕆᐊᖃᕐᓂᐊᖅᐸᑕ ᓄᓇᕗᑦ ᒐᕙᒪᒃᑯᑦ ᐃᑲᔪᕋᔭᖅᐳᑦ ᓴᓗᓗᒻᒪᖅᓴᐃᓂᕐᒧᑦ 
ᐅᔭᕋᓐᓂᐊᕐᕕᐅᓚᐅᖅᑐᒥᑦ. 
 
ᐃᒪᐃᓐᓂᐊᖅᐳᒍᓪᓕ, ᒐᕙᒪᕗᑦ ᖃᐅᔨᓴᖃᑦᑕᕐᓂᐊᕐᒪᑦ ᓴᓗᒻᒪᓴᖅᑕᐅᕙᓪᓕᐊᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑎᑦ.  
 
ᐅᐃᓕᐊᒻᔅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᓚᐃᓐᓇᖓᓂᑦ ᑭᐅᒻᒪᑦ ᐊᐱᖅᑯᑎᒋᖅᑲᐅᒪᕐᓄᑦ. 
ᓇᓂᓯᕕᒃ ᐊᒻᒪ ᒍᕋᐃᑯ ᐅᖃᖃᑎᒌᒌᖅᓯᒪᕘᒃ ᑮᓇᐅᔭᖅᑖᕈᓯᐊᖅᑎᑦᑎᓂᐊᕐᓂᕋᖅᑐᑎᒃ ᓇᓂᓯᕕᒻᒥᑦ 
ᐅᔭᕋᓐᓂᐊᕐᕕᐅᓚᐅᖅᑐᒧᑦ, ᖃᐅᔨᔪᒪᑐᐃᓐᓇᖅᐳᖓ ᖃᓄᐃᓕᖓᒻᒪᖔᑕ ᒐᕙᒪᒃᑯᑦ ᐅᓪᓗᒥᐅᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒐᕙᒪ ᐃᑲᔪᖅᓱᕐᓂᐊᖅᐳᖅ 
ᓴᓗᒻᒪᓴᖅᑕᐅᑎᓪᓗᒍ ᐱᓕᕆᖃᑎᖃᕐᓗᓂᓗ ᐃᑉᐱᐸᕐᔪᒻᒥᐅᓂᒃ ᑭᓯᐊᓂ ᐃᑲᔪᕈᒪᓄᕙᕗᑦ ᑕᕗᖓᓪᓗᐊᖅ 
ᖃᐅᔨᒪᒋᐊᕈᒪᓪᓗᑕᓗ ᖃᐅᔨᓴᖅᑕᐅᒐᓗᐊᕐᒪᖔᑕ ᓴᓗᒻᒪᓴᖅᑕᐅᓂᓕᒫᖓᓂᑦ ᓇᓄᓯᕕᒻᒥᑦ 
ᐅᔭᕋᓐᓂᐊᕐᕕᐅᓚᐅᖅᑐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 

ᐊᐱᖅᑯᑦ 246–1(6): ᐃᓪᓗᒧᑦ ᐊᑭᓕᐅᑏᑦ ᓈᓴᖅᑕᐅᓂᖏᑦ ᑮᓇᐅᔾᔭᓵᓂᒃ ᐃᓚᓐᖓᖅᑕᐅᒪᔪᓂᒃ 
ᐃᓚᓐᖓᖅᑕᐅᒪᖏᑦᑐᓂᓪᓘᓐᓃᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ  ᒥᓂᔅᑕᒧᑦ ᐱᓕᕆᐊᖃᖅᑐᒧᑦ ᐃᓪᓗᓕᕆᔨᕐᔪᐊᒃᑯᓐᓂᑦ 
ᐱᔾᔪᑎᖃᖅᑐᓂᓗ ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ ᐅᖃᐅᓯᐅᖅᑲᐅᔪᒧᑦ ᐅᐊᑦᑎᐊᕈ ᐅᓪᓗᒥ ᓇᒻᒥᓂᖅᑖᕋᓱᐊᖅᑐᓄᑦ 
ᐊᑐᖅᑐᐊᖅᑐᓄᑦ ᐃᓪᓗᓂᒃ. 
 
ᐅᖃᖅᑏ, ᐊᐱᕆᔪᒪᒐᒃᑯ ᒥᓂᔅᑕ ᓇᓗᓇᐃᖅᓯᖁᓪᓗᒍ ᐅᖃᐅᓯᕆᖅᑲᐅᔭᖏᓐᓄᑦ ᐊᑐᓕᕐᓂᖅᑐᒧᑦ ᓰᑏᕝᕙ 1, 
ᐃᓪᓗᒧᑦ ᐊᑭᓕᐅᑕᐅᕙᑦᑐᓄᑦ ᓈᓴᐃᔾᔪᑏᑦ ACCESS ᐱᓕᕆᐊᕐᒧᑦ ᐊᑐᖅᑐᑎᒃ 20%-ᖏᓐᓂᑦ ᐃᓪᓗᒥᐅᖃᑎᒌᑦ 
ᑮᓇᐅᔭᓕᐊᖏᓐᓂᑦ 30%-ᖑᓐᖏᖔᖅᑐᑎᒃ ᒪᑕᓐᓇ ᓱᓕᕚ ᐅᖃᖅᑏ, 20%-ᖓ 20%-ᖑᓪᓗᓂ 
ᑮᓇᐅᔭᓕᐊᓕᒫᖏᓐᓂᑦ 30%-ᖑᓐᖏᖔᖅᑐᓂᒃ, 30%-ᖏᓐᓂᖅᑲᐃ ᑮᓇᐅᔭᓕᐊᓕᒫᖏᓐᓂᑦ ᐊᒻᒪ 
ᐋᖅᑭᑦᑕᐅᓪᓗᑎᒃ ᐃᓪᓗᒨᖅᑲᕐᓂᐊᖅᑐᑦ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑮᓇᐅᔭᓕᕆᓂᕐᒧᑦ ᒥᓂᔅᑕ ᐃᖕ. 
 
ᒥᓂᔅᑕ ᑳᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 20% ᑮᓇᐅᔭᓕᐊᓕᒫᓂᒃ ᖃᑦᑏᓐᓇᐅᓂᖅᓴᐅᓚᐅᖅᐳᓪᓕ, 
ᑕᒪᓐᓇ ᐱᓕᕆᐊᖑᓪᓗᐊᑕᓚᐅᖅᐳᖅ ᐊᑭᑭᓪᓕᒋᐊᖅᑎᑦᑎᓂᖅ ᖑᐊᑭᖏᓐᓄᑦ ᐊᐅᓚᑦᑎᓂᕐᒧᑦ ᐃᓪᓗᒥᑦ, 
ᐊᑭᓕᖅᓱᖅᑕᖏᑦ ᐃᑯᒻᒪᖅᑯᑎᓄᑦ, ᐊᐅᓚᑦᑎᓂᕐᒧᑦ ᐋᖅᑭᐅᒪᔾᔪᑎᓄᑦ ᐊᑭᓕᖅᓱᖅᑕᖏᑦ, ᐅᖅᑰᓴᐅᒻᒧᑦ 
ᐊᑭᓕᖅᓱᖅᑕᖏᑦ, ᑕᒪᒃᑯᐊ ᐊᑭᓕᕋᔅᓴᐃᑦ, ᑕᖅᑭᑕᒫᑦ ᐊᑭᓕᖅᓱᖅᑕᐃᑦ ᑕᐃᒃᑯᐊ ᑲᑎᒪᔨᕋᓛᑦ 
ᐲᖅᓯᕕᐅᖃᑦᑕᕋᔭᖅᐳᑦ ᐊᑭᑎᓕᖅᓱᖅᑕᖏᓐᓂᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᖏᐊᕈᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑭᑭᑦᑐᒻᒪᕆᐅᒐᔭᖅᑐᒋᒐᒃᑯ 20% ᑐᖔᓃᓐᓂᖅᐸᑦ ᑖᒃᑯᐊ ᑕᑯᒋᐊᕈᕕᒋᑦ 
ᐊᑭᓕᖅᓱᕋᔅᓴᐃᑦ ᒥᓂᔅᑕᐅᑉ ᐅᖃᐅᓯᕆᔭᖏᑦ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᓐᓇ 20% ᓇᑭᓐᖔᕐᓂᕐᒪᖓᖅ. 
ᓇᑭᑦ 20% ᐱᔭᐅᕙ ᐊᒻᒪᓗ ᓱᒻᒪᑦ 30%-ᖑᓐᖏᓚᖅ? 
 
ᖃᐅᔨᒪᒐᒪ ᑲᓇᑕᒥ ᐃᓗᓪᓕᕆᔨᕐᔪᐊᒃᑯᑦ ᐊᑐᖅᐸᑦᑕᖓ 30%-ᖑᒻᒪᑦ ᐊᒻᒪᓗ ᖃᐅᔨᒪᓕᕆᕗᖓ ᖃᓄᖅ 20%-ᒥᑦ 
ᐊᑐᓕᖅᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒋᐊᕐᓂᕐᒧᑦ, ᐅᖃᓚᐅᕋᒪ ᐃᓪᓗᓕᕆᔨᒃᑯᑦ 
ᐃᓕᓴᖅᓯᓯᒪᒻᒪᑕ ᐊᑭᑐᓂᖅᓴᐅᓂᖏᓐᓂ ᐊᐅᓚᑦᑎᓂᕐᒧᑦ ᓄᓇᕗᒻᒥ ᐊᒻᒪᓗ ᐅᖃᖃᑎᖃᓚᐅᖅᑎᓪᓗᑕ 
ᑲᑎᒪᔨᕋᓛᖑᔪᓂᑦ ᐱᒋᐊᓚᐅᓐᖏᓐᓂᖏᓐᓂ ᐱᓕᕆᐊᖑᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᒥᓱᒻᒪᕆᐅᔪᑦ ᐃᓄᐃᑦ ᐱᔪᒪᓂᐊᖅᑰᖅᑐᑦ ᐱᓇᓱᐊᕐᓂᕐᒥᑦ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓂ ᓂᐅᕕᕋᓱᓐᓂᕐᒥᑦ. ᐃᑲᔪᕐᓂᖅᓴᐅᓂᐊᕐᖓᑦ ᑕᐃᒃᑯᓄᖓ ᓅᒐᓱᓪᓗᑎᑦᑎ ᓂᐅᕕᐊᔅᓴᐅᔪᓐᓇᖅᑐᓄᑦ 
ᐊᒻᒪᓗ ᓂᐅᕕᐊᕆᒐᓱᓕᕐᓗᒍ ᑕᖄᓐᖓᑐᐃᓐᓇᖅ ᐊᑭᑭᓂᖅᓴᐅᒐᔭᕐᖓᑦ. 
 
ᐅᖃᖅᑏ, ᐊᐱᖅᑯᓯᕆᓂᐅᓴᔭᕋ ᒥᓂᔅᑕᒧᑦ 20%-ᖑᔪᖅ ᐊᑐᖅᑕᐅᓂᐊᕐᒪᖔᖅ ᑕᐃᒪᐃᑦᑐᒧᑦ, ᑮᓇᐅᔭᐃᑦ 
ᑖᒃᓰᔭᖅᑕᐅᓚᐅᖅᑎᓐᓇᒋᑦ ᐲᔭᕐᓗᒋᑦ ᐊᑭᓕᐅᑎᐅᒐᔭᖅᑐᑦ ᐊᒻᒪᓗ ᖃᑦᑏᕌᕋᔭᕐᒪᖔᑕ ᐊᑭᓕᐅᑎᐅᓂᐊᖅᑐᑦ, ᑕᒪᓐᓇ  

ᑕᐃᒪᐃᑑᓂᐊᖅᑲ ᑕᒻᒪᕐᒥᓕᒫᓄᑦ ᐱᓕᕆᐊᕆᔭᐅᔪᓄᑦ ᐊᐅᓚᑕᐅᔪᓄᑦ ᑕᒪᓐᓇ ᐳᓴᓐᑦᒋᔭᖓ ᑮᓇᐅᔾᔭᒡᓵᓂᖓᑕ 
ᐃᓪᓗᒨᖅᑲᕐᓗᒍ ᐊᒻᒪᓗ ᐊᑐᖅᑕᐅᓗᓂ? 
 
ᑕᒪᒃᑯᐊ ᐱᓕᕆᐊᕆᔭᓕᒫᑦ ᐊᓯᔾᔨᖅᑕᐅᓂᐊᖅᑲᑦ ᑕᒪᒃᑯᓄᖓ ᐃᓚᖏᓐᓄᑦ ᐊᑭᓕᖅᑕᐅᓯᒪᔪᓄᑦ 
ᐃᖅᑲᓇᐃᔭᑎᐅᔪᓄᑦ, ᐃᓪᓗᒨᖅᑲᖅᑕᖏᑦ 30% ᐅᖓᑖᓃᑉᐸᑕ ᒫᓐᓇᐅᔪᖅ ᐱᓕᕆᐊᕆᔭᒧᑦ, ᐱᔪᓐᓇᓂᐊᖅᑳᑦ 
ᐃᑲᔫᓯᐊᕐᓗᑎᑦ ᑕᒪᓐᓇ 30%-ᒨᖓᑎᑕᐅᓕᕐᓗᓂ? 20%-ᖑᔪᖅ ᐊᔾᔨᓕᐅᑎᑕᐅᓂᐊᖅᑳ ᑕᐃᒪᐃᑦᑐᓄᑦ, ᑕᐃᒃᑯᐊ 
ᐃᓄᐃᑦ ᐊᔾᔨᒌᑦᑐᓂᑦ ᑲᒪᒋᔭᐅᓂᐊᕐᖓᑕ ᐃᓚᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑦᑕᖅᓯᒪᕗᖓ ᐊᑕᐅᓯᐊᕐᓇᖓ ᐃᓪᓗᓕᕆᔨᕐᔪᐊᒃᑯᑦ 
ᐱᓇᓱᐊᕐᖓᑕ ᐊᔾᔨᒌᓕᖅᑎᑦᑎᒐᓱᑦᑐᑎᑦ ᐱᔪᓐᓇᕐᓂᐅᔪᓂᑦ ᐊᑐᐃᓐᓇᐅᑎᑕᕐᒥᓄᑦ. 
 
ᐊᒻᒪᓗ ᐄ, 20% ᐊᑐᖅᑕᐅᓂᐊᖅᑯ, ᐱᖃᓯᐅᑎᓗᒋᑦ ᐅᖃᐅᓯᕆᖃᑦᑕᖅᓯᒪᔭᓐᓄᑦ, ᐃᖅᑲᓇᐃᔮᖃᕋᓱᒃᑲᑦᑕ 
ᐋᖅᑮᑎᐊᕐᓂᕐᒥᑦ ᐃᖅᑲᓇᐃᔭᖅᑎᓄᑦ ᐊᑐᖅᑐᐊᖅᑕᐅᕙᑦᑐᓂᑦ ᐃᖅᑲᓇᐃᔭᖅᑎᒋᔭᖅᑎᓐᓄᑦ ᒪᓐᓇ ᐃᓪᓗᖃᖅᑑᔪᑦ. 
 
ᐊᖅᑮᐸᓪᓕᐊᒐᓱᑉᐳᒍᑦ ᐊᔾᔨᒌᓕᖅᑎᑦᑎᓂᕐᒥᑦ ᐊᑕᖏᖅᑐᒋᑦ, ᒐᕙᒪᒃᑯᑦ ᖃᓄᐃᓕᐅᕐᓂᕆᔭᖏᑦ ᑮᓇᐅᔾᔭᔅᓵᖑᔪᑦ 
ᐃᓪᓗᒨᖅᑲᑕᐅᔪᓄᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᑭᖑᓪᓕᖅᐹᖅ ᐃᓚᒋᐊᕈᑎᐅᔪᖅ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓛᖅᑲᐃ ᐊᒥᓱᒻᒪᕆᐅᔪᑦ ᐃᓄᐃᑦ ᖁᕕᐊᓱᓐᓂᐊᖅᑯᑦ ᑕᑯᒋᐊᔅᓴᖅ ᑕᒪᓐᓇ 
ᐊᑐᖅᑕᐅᓂᐊᕐᖓᑦ 20%, ᑭᓯᐊᓂᓕ ᐃᓚᖏᑦ ᐊᑭᓕᐅᑎᐅᓂᐊᖅᑐᑦ, ᓱᕐᓗ ᑕᖅᑭᑕᒫᖅ ᐃᓪᓗᒨᕈᑎᐅᔪᑦ, 
ᐃᓚᖏᓪᓗ ᐊᑭᖏᑦ, ᐊᐅᓚᑕᐅᓂᖓᓄᑦ ᐊᑭᖏᑦ, ᐆᒪᖅᑯᓯᕐᒧᑦ, ᓴᓇᔭᐅᒋᐊᓕᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ, ᓇᓪᓕᐅᒃᑯᒫᖓᓄᑦ ᐊᒻᒪᓗ ᑖᒃᓯᔅᖏᓐᓄᑦ ᐊᑭᓕᖅᓱᖅᑕᐅᒐᔭᖅᑐᓄᑦ ᓇᒻᒥᓂᖃᖅᑐᒧᑦ, 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒧᑦ ᐊᑐᖅᑐᐊᖅᑕᒥᓃᑦᑐᒥᑦ, ᑖᒃᑯᐊ ᐊᑭᐅᔪᑦ ᐲᔭᖅᑕᐅᒐᔭᕆᕚᑦ 20%-ᒥᑦ, 
ᐊᔾᔨᒋᓂᐊᕐᓂᖏᓐᓄᑦ ᑕᒪᔅᓱᒧᖓ ᐱᓕᕆᐊᕆᔭᐅᔪᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓱᓕ ᖃᐅᔨᔭᐅᓚᐅᓐᖏᓚᖅ ᑭᓯᐊᓂᓕ ᐅᖃᕈᓐᓇᖅᑯᖓ 
ᐅᖃᐅᓯᖃᕋᓐᓄᒃ ᐊᔾᔨᒌᓐᖏᑑᓐᓂᒃ ᒪᕐᕉᓐᓂᒃ. 
 
ᐃᖅᑲᓇᐃᔭᖅᑎᓄᑦ ᐃᓪᓗᖃᕐᑎᑦᑎᓂᐅᔪᖅ ᐃᑲᔫᑎᖃᕐᑐᑎᑦ ᐃᓪᓗᖃᕐᑎᑦᑎᓂᐅᕗᖅ ᐃᖅᑲᓇᐃᔭᖅᑎᓄᑦ 
ᐊᑐᐃᓐᓇᐅᑎᑕᐅᔪᖅ. ᐊᑐᖅᑐᐊᖅᑐᖅ-ᓇᒻᒥᓂᖅᑖᕋᓱᐊᖅᑐ ᓇᒻᒥᓂᖅ ᐃᓪᓗᖃᕐᑑᔪᓄᑦ ᑕᒪᒃᑯᓄᖓ ᓇᒻᒥᓂᖅ 
ᐃᓪᓗᑖᕈᒪᔪᓄᑦ. 
 
ᖃᐅᔨᒋᐊᕐᓂᐊᖅᑯᒍᑦ, ᓱᕐᓗ, ᐊᔾᔨᒌᓕᖅᑎᑦᑎᓂᕐᒥᑦ ᐃᑲᔪᕐᓂᕐᒧᑦ ᐃᖅᑲᓇᐃᔭᖅᑎᓄᑦ ᓇᒻᒥᓂᖅ 
ᐃᓪᓗᑖᕈᒪᒐᔭᖅᑐᓄᑦ, ᐱᒋᓕᕐᓗᓂᐅᒃ. ᑭᓯᐊᓂᓕ ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᑎᓂᐅᔪᖅ ᓇᒻᒥᓂᕆᔭᐅᔪᓄᑦ 
ᐅᕝᕙᓘᓐᓃᑦ ᐊᑐᖅᑐᐊᖅᑕᐅᔪᓄᑦ, ᒐᕙᒪᒃᑯᑎᒍᑦ, ᑕᒪᒃᑯᐊ ᐱᔪᓐᓇᕐᓂᐅᔪᑦ ᐋᖅᑭᑦᑕᐅᑦᑎᐊᕆᐊᖃᖅᑯᑦ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᒪᒃᓖᓐ. 
 
ᐊᐱᖅᑯᑦ 247–1(6): ᐹᒃᓱᓪ ᐄᔭᒐᖃᕐᓂᖓ ᓄᓇᕗᒻᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐊᐱᖅᑯᓯᕆᓂᐊᖅᑕᕋ ᒥᓂᔅᑕᐅᔪᒧᑦ ᐊᓐᓂᐊᖃᓐᖏᑐᓕᕆᓂᕐᒧᑦ. 
 
ᐅᖃᐅᓯᖃᕐᓂᐊᖅᑯᖓ ᑎᑎᕋᖅᓯᒪᓚᐅᖅᑐᖅ ᑐᓴᐅᑎᒃᑯᑦ, ᐱᔭᐅᑎᓪᓗᒋᑦ ᐃᕐᓂᒋᐊᑭᓕᖅᑎᓪᓗᒋᑦ, ᓄᑕᕋᐅᔪᑦ 
ᑎᒥᖓ ᖃᓄᐃᓐᓂᖓ ᐃᓅᒻᒪᑦ ᐊᓈᓇᖓ ᐃᔭᒐᓚᐅᖅᑎᓪᓗᒍ. ᐊᕐᓇᐅᔪᖅ ᐊᔪᓕᖅᓯᒪᓂᕋᖅᑯ ᐄᔭᒐᐅᔪᒧᑦ, 
ᐃᔭᒐᓕᐅᖅᑏᑦ ᐸᓯᔭᔅᓴᕈᖅᑎᑕᐅᕗᖅ. 
 
ᐅᓪᓗᒥ ᐊᐱᖅᑯᓯᕆᔭᕋ ᒥᓂᔅᑕᐅᔪᒧᑦ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ, ᑖᓐᓇ ᐄᔭᒐᐅᔪᖅ ᐊᑎᖃᖅᑐᖅ Paxil 
ᐊᑐᖅᑕᐅᕙᑉᐹ ᓄᓇᕗᒻᒥ ᐊᒻᒪᓗ ᐋᓐᓂᐊᕕᐅᔪᑦ ᐊᑐᖅᑎᑦᑎᕙᑉᐸᑦ ᑕᒪᔅᓱᒪᓐᖓᑦ ᐃᔭᒐᕐᒥᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᕙᑦᑐᖅ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᔪᓐᓇᓐᖏᓚᖓ ᐊᒻᒪᓗ ᑲᑎᒪᔨᐅᔪᖅ ᖃᐅᔨᒪᓪᓗᓂ, 
ᐊᒻᒪᓗ ᒪᓕᒐᓕᐅᕐᕕᑎᓐᓃᑦᑐᑦ ᖃᐅᔨᒪᓪᓗᑎᑦ, ᑭᐅᔪᓐᓇᖏᓐᓇᒪ ᐅᖃᐅᓯᐅᔪᑦ ᑎᑎᕋᖅᓯᒪᔪᑦ ᑐᓴᐅᑎᒃᑯᑦ 
ᒪᓕᒐᓕᐅᕐᕕᑎᓐᓄᑦ. ᖃᐅᔨᒪᓐᖏᓚᖓᓕ ᑕᒪᓐᓇ ᐄᔭᒐᐅᔪᖅ ᐊᑐᖅᑕᐅᕙᒻᒪᖔᖅ ᐅᕝᕙᓘᓐᓃᑦ ᐃᓄᐃᑦ 
ᐱᖃᑕᐅᒐᔭᕐᒪᖔᑕ ᓄᓇᕗᒻᒦᑦᑐᑦ. 
 
ᐅᖃᕈᓐᓇᖅᑐᖓᓕ ᑕᒪᒃᑯᐊ ᐊᔾᔨᒌᓐᖏᑦᑐᑦ ᐄᔭᒐᐅᔪᑦ,  ᐋᓐᓂᐊᔪᕐᓯᐅᑏᑦ, ᐱᔨᑦᑎᖅᑕᐅᕙᒃᑐᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᐃᓄᓕᕆᔨᒃᑯᓐᓂᑦ ᓄᓇᕗᒻᒥ ᐊᖏᖅᑕᐅᓯᒪᔪᑦ, ᒪᓕᒐᖃᖅᑎᑕᐅᔪᑦ ᐊᒻᒪᓗ 
ᐊᐅᓚᑕᐅᓪᓗᑎᒃ ᐋᓐᓂᐊᖅᑐᓕᕆᔨᒃᑯᓐᓂᑦ ᑲᓇᑕᒥ. 
 
ᑕᐃᒪᓕ ᐊᒻᒪ ᐃᒪᐃᑉᐳᖅ. ᐅᖃᖅᑎ, ᐊᔪᓐᖏᑎᑕᐅᔪᑦ ᐊᑐᐊᒐᕐᓄᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᑲᓇᑕᒥ 
ᒪᓕᒃᑕᐅᔭᕆᐊᖃᖅᑐᓂᒃ, ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᒪᓕᒐᓕᐅᖅᑎ ᐊᐱᕆᓇᓱᖅᑰᖅᑐᖅ ᐄᔭᒐᕐᒥᒃ ᐊᐱᖅᑯᑎᖃᓐᖏᑦᑐᖅ 
ᐅᖃᓕᒫᒐᓕᐊᒥᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐸᐅᓗᖓ ᐅᖃᕈᓐᓇᖅᑐᖓ ᐅᕙᓂ ᒪᓕᒐᓕᐅᕐᕕᒻᒥ ᐅᖃᓕᒫᖅᑕᓕᒫᓯ 
ᐅᒃᐱᕆᖃᑦᑕᖏᓪᓗᓯᐅᒃ ᑐᓴᒐᒃᓴᐅᔪᓂ, ᒪᓕᒃᑐᒋᑦ ᐱᕙᓪᓕᐊᓂᐅᖃᑦᑕᖅᑐᑦ ᑭᕙᓪᓕᕐᒥ ᒫᓐᓇᒃᑯᑦᒃ. 
 
ᐊᐱᕆᒃᑲᓐᓂᕈᒪᔭᕋ ᒥᓂᔅᑕᐅᔪᖅ. ᑕᐃᓐᓇ ᐄᔭᒐ ᐸᒃᓱᓪ ᐊᑐᖅᑕᐅᖃᑦᑕᖅᐸ ᓄᓇᕗᒻᒥ, ᓄᓇᓕᓐᓂ ᐋᓐᓂᐊᕐᕕᐅᔪᓂ 
ᐅᕙᓘᓐᓃᑦ ᐊᖏᔪᓂ ᐋᓐᓂᐊᕐᕕᐅᔪᓂ. ᐊᐱᖅᑯᑎᒐ ᑭᐅᔭᕆᐊᑭᑦᑐᖅ. ᐊᖏᕈᕕᑦ ᐊᒡᖔᕈᕕᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑕᒪᓐᓇ ᑐᑭᓯᒋᐊᕈᑎᒃᓴᐅᔪᖅ ᐱᓯᒪᓐᖏᑕᕋ ᐊᒻᒪᓗ 
ᐊᕐᕋᒍᓂ ᑎᓴᒪᑲᓴᐅᔪᓂ ᑕᒪᓐᓇ ᐊᐃᒃᐱᖅᑐᓂ ᐊᐱᖅᑯᑕᐅᓕᖅᑐᖅ ᐊᒻᒪᓗ ᐊᐱᖅᑯᑎᒋᔭᐃᑦ ᑐᑭᓯᔭᕋ. 
ᑐᑭᓯᒋᐊᕈᑎᒃᓴᐅᔪᓂ ᐊᑐᐃᓐᓇᐅᑎᑦᑎᓛᖅᐳᖓ ᐸᒃᓱᓪᒧᑦ ᐃᔭᒐᕐᒧᑦ ᑐᓂᔭᐅᕙᒃᑐᓂᒃ ᐊᒻᒪᓗ ᖃᖓᒃᑯᑦ 
ᐊᑐᖅᑕᐅᕙᒻᒪᖔᖅ ᐱᔭᐅᖃᑦᑕᕐᒪᖔᕐᓗᓐᓂᑦ ᓄᓇᕗᒻᒥ ᐊᒻᒪᓗ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᑐᓂᓛᖅᐸᒃᑲ  

ᒪᓕᒐᓕᐅᖅᑎᒧᑦ. ᑖᓐᓇ ᐊᐃᒃᐸᖓᓂ ᖃᐅᔨᒋᐊᓛᖅᐸᕋ ᐊᐃᒃᐸᖓᓂ ᐊᕐᕋᒍᓂ ᑎᓴᒪᑲᓴᐅᔪᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐱᖅᑯᑎᐅᔪᖅ ᖃᐅᔨᒋᐊᓛᖅᑕᖓ. ᐃᓚᒋᐊᕈᑎᑕᖃᔾᔮᖏᑦᑐᖅ. ᐅᖃᐅᓯᒃᑯᑦ 
ᐊᐱᖅᑯᑎ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 248–1(6): ᐋᓐᓂᐊᕐᕕᓕᐊᖅᓯᒪᔪᓄᑦ ᓯᓂᑦᑕᕐᕖᑦ ᑮᓇᐅᔭᖃᖅᑎᑕᐅᔪᐃᑦ ᒐᕙᒪᒃᑯᓐᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᕆᔪᒪᔪᖓ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐊᒻᒪᓗ ᐃᓄᓕᕆᔨᒃᑯᓐᓄᑦ. 
 
ᐅᓪᓗᒥᐅᔪᖅ ᐅᖃᐅᓯᕆᔭᐅᖅᑲᐅᒻᒥᔪᖅ ᐱᔾᔪᑎᖃᖅᑐᖅ ᑕᒻᒫᑎᕐᕕᒻᒥ ᑐᔪᕐᒥᕕᐅᔪᒥᒃ. ᐱᖓᓱᕙᓪᓚᐃᒻᒪᑕ 
ᑐᔪᕐᒥᕕᐅᖃᑦᑕᖅᑐᑦ ᐋᓐᓂᐊᕐᕕᓕᐊᕐᓯᒪᔪᓄᑦ ᓄᓇᕗᒥᐅᑕᐅᔪᓂᖔᖅᑐᑦ. ᐊᑕᐅᓯᖅ ᐊᑐᕙᒥ, ᐊᑕᐅᓯᖅ 
ᐃᐊᑦᒪᓐᑕᓐᒥ ᐊᒻᒪᓗ ᕿᑎᕐᒥᐅᓂᒃ. ᖁᓚᓐᖏᑦᑐᖓᓗ ᑕᐃᒃᑯᐊ ᐊᐅᓚᑕᐅᔪᒃᓴᐅᒻᒪᑕ ᒐᕙᒪᒃᑯᑦ 
ᑮᓇᐅᔭᖁᑎᖏᓐᓄᑦ. 
 
ᖃᐅᔨᔪᒪᔪᖓ ᒥᓂᔅᑕᐅᔪᖅ ᓇᓗᓇᐃᕐᓯᒋᐊᕈᓐᓇᕐᒪᖔᖅ ᑕᐃᒃᑯᐊ ᑐᔪᕐᒥᕕᐅᖃᑦᑕᖅᑐᑦ ᐋᓐᓂᐊᕐᕕᓕᐊᕐᓯᒪᔪᓄᑦ 
ᐊᐅᓚᑕᐅᒻᒪᖔᑕ ᑕᒻᒫᑎᕐᕕᒃᑎᑐᑦ, ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᔪᕐᒥᕕᐅᕙᒃᑐᑦ ᐋᓐᓂᐊᕐᕕᓕᐊᕐᓯᒪᔪᓄᑦ ᐊᐅᓚᑕᐅᔪᑦ 
ᒐᕙᒪᒃᑯᓐᓄᑦ ᑳᓐᑐᕌᒃᑕᐅᓯᒪᔪᓂᒃ ᐊᒻᒪᓗ ᐅᑎᖅᑎᑕᐅᕙᒃᑐᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᑕᓂ ᓄᓇᕗᒻᒥ 
ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒪᖃᕐᓂᕐᒧᑦ ᐱᓕᕆᐊᒥ. ᑕᐃᒃᑯᐊ ᑮᓇᐅᔭᐃᑦ ᑕᐃᒃᑯᓐᓇᖔᐸᑦᑐᑦ 
ᑐᔪᕐᒥᕕᐅᕙᒃᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐃᒃᐸᖓ ᐊᐱᖅᑯᑎᒐ, ᐅᖃᖅᑲᐅᒻᒪᑦ ᑕᒻᒫᑎᕐᕕᒃ 
ᑐᔪᕐᒥᕕᐅᕙᒃᑐᖅ, ᐃᓱᒪᒻᒪᑕ ᐃᓚᔭᐅᓂᐊᕐᓂᖓᓂᒃ. ᑕᐃᒪᓕ ᑭᓇᒃᑯᑦ ᑲᒪᔭᕆᐊᖃᕋᔭᖅᐸᑦ 
ᐊᖏᓪᓕᒋᐊᖅᑕᐅᓂᖓᓄᑦ ᑐᔪᕐᒥᕕᐅᕙᒃᑐᑉ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒫᓂ ᐊᐅᔭᐅᓚᐅᖅᑐᒥ ᐱᕕᖃᖅᑎᑕᐅᓚᐅᕋᑦᑕ 
ᐅᐊᓂᐸᐃᒻᒨᖅᑐᑕ ᐊᒻᒪᓗ ᓇᓗᓇᐃᕐᓯᓚᐅᖅᑐᑕ ᐃᓪᓗᖃᕐᕕᒃᓴᐅᔪᒥ ᑐᔪᕐᒥᕕᐅᒐᔭᖅᑐᒥᒃ ᐅᐊᓂᐸᐃᒻᒥ. ᑕᒪᓐᓇ 
ᓄᓇᕗᑦ ᒐᕙᒪᒃᑯᓐᓄᑦ ᑳᓐᑐᕌᒃᑕᐅᓯᒪᔪᖅ ᓄᓇᓯᒃᑯᓐᓄᑦ. 
 
ᑕᐃᒪᐃᑦᑐᓄᑦ ᕿᒥᕐᕈᓪᓗᑕ ᐃᓚᔭᐅᓂᐊᕐᓂᖏᓐᓂᒃ, ᐃᓚᔭᐅᓂᐊᖅᑎᓪᓗᒋᑦ ᓴᓇᓂᐊᕐᓗᑕ ᐊᖏᓂᕐᓴᐅᔪᓂ ᐃᓪᓗᓂ 
ᐃᓪᓗᕈᓯᖏᓪᓗᓐᓂᑦ ᐊᒥᓱᕈᕆᐊᖅᑕᐅᑎᓪᓗᒍ. ᑕᒪᒃᑯᐊ ᐃᓕᖅᑯᓯᖃᕋᔭᖅᑐᑦ ᑳᓐᑐᕌᒃᑕᐅᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 

 



ᐊᐃᕝᕕᖅ, ᓄᕕᐱᕆ 19, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1566 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᕋᓗᐊᕋ ᑭᒡᒍᓯᖓ, ᑐᑭᓯᒋᐊᒃᑲᓐᓂᕈᒪᔪᖓ. ᓄᓇᕗᑦ 
ᒐᕙᒪᒃᑯᖏᓐᓄᑦ ᑮᓇᐅᔭᐃᕈᑕᐅᒃᑲᓐᓂᕋᔭᕆᕙ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐊᑭᓕᔭᕆᐊᖃᕋᔭᕐᒥᔪᑦ ᓄᓇᕗᑦ ᒐᕙᒪᒃᑯᖏᑦ. 
ᐊᒥᓲᓗᐊᕋᔭᓐᖏᑦᑐᑦ. ᐊᒥᓱᓂᕐᓴᐅᔪᑦ ᐊᑭᖏᑦ ᐊᑭᓕᒐᒃᓴᐅᑎᑕᐅᓪᓗᑎᒃ ᑐᓂᔭᐅᖃᑦᑕᕐᒪᑕ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑕᕝᕗᓇ ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐊᒃᑯᒫᖃᐅᑎᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑐᑭᓯᒋᐊᑲᓐᓂᕈᒪᑐᐃᓐᓇᖅᑐᖓ ᐃᓚᖏᓐᓂ ᐃᓚᒋᔭᖓ 
ᐊᑭᓕᖅᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ. ᑖᓐᓇ ᐊᖏᖅᑕᐅᓚᐅᖅᐸ ᒥᓂᔅᑕᒐᓚᓐᓄ? 
 
ᒫᓐᓇ ᖃᐅᔨᔭᒃᓴᐅᕙ ᑕᒪᓐᓇ ᑲᔪᓯᓂᐊᕐᓂᖓᓄ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇᐅᔪᒥ ᐊᐅᓚᓂᕆᔭᖏᓐᓄ ᑮᓇᔭᐃᑦ ᓄᓇᕗᑦ 
ᒐᕙᒪᒃᑯᖏᓐᓄ, ᐋᓐᓂᐊᖅᑐᓕᕆᔨᒃᑯᓅᖅᑐᑦ, ᑮᓇᐅᔭᖅᑕᖃᖅᑐᖅ ᐅᕙᑦᑎᓐᓄ ᐃᑲᔪᕈᓐᓇᖅᑐᑦ ᑐᔪᕐᒥᑎᑦᑎᓂᕐᒥ 
ᐋᓐᓂᐊᕕᓕᐊᖅᑐᓂᑦ ᐊᒻᒪ ᐊᓯᖏᑦ. 
 
ᐊᑭᖃᓂᐊᕐᐸᑦ ᑖᒃᑯᓄᖓ, ᓯᓚᑖᓂᑦᑐᓄ ᐃᓕᔭᐅᓯᒪᔪᓄ, ᐊᑭᓕᖅᑕᐅᔪᒪᓂᐊᖅᐳᒍ NIHCᑯᓐᓄ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 249–1(6): ᑐᓴᐅᒪᑎᑕᐅᒋᐊᕐᓂᖅ ᐃᓄᐃᑦ ᖃᐅᔨᓴᔭᑐᖃᖏᑦ ᒥᒃᓵᓄᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ)ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᓇᐃᓈᕋᓱᓐᓂᐊᖅᖃᕋ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᑲᒪᒋᔭᖃᖅᑐᖅ ᐱᖅᑯᓯᕐᓂ, ᐅᖃᐅᓯᓕᕆᓂᕐᒥ, ᐃᓐᓇᑐᖃᓂᑦ ᐊᒻᒪ ᒪᒃᑯᑦᑐᓂ. 
ᐅᖃᐅᓯᖃᕋᓲᖑᒐᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ. ᖃᓄᖅ ᐱᕙᓪᓕᐊᓯᒪᓕᖅᑲᑦ ᒫᓐᓇ ᐃᓄᐃᑦ 
ᖃᐅᔨᒪᔭᑐᖃᖏᓐᓂ, ᖃᓄᐃᑦᑐᓂ ᐸᕐᓇᐃᕙᓪᓕᐊᕕᓯ ᐃᓐᓇᑐᖃᕐᓄᑦ ᐊᒻᒪ ᒪᒃᑯᑦᑐᓄ ᑲᑎᒻᒪᔪᓐᓇᓂᐊᕐᒪᑕ ᐊᒻᒪ 
ᐃᓄᐃᑦ ᖃᐅᔨᒪᔭᑐᖃᖏ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ, ᐊᐱᖅᑯᑎᐅᖅᑲᐅᔪᖅ ᐃᓚᒋᔭᐅᔪᒧᑦ. 
ᐸᕐᓇᐃᕙᓪᓕᐊᓕᖅᑐᒍᑦ ᐃᓐᓇᑐᖃᐃᑦ ᑲᑎᒪᔨᖏᓐᓂ. ᖃᓄᖅ ᐊᑐᖅᐹᓪᓕᕈᓐᓇᖅᐸᕗᑦ ᐃᓄᐃᑦ ᖃᐅᔨᒪᔭᑐᖃᖏ,  

ᒐᕙᒪᐅᔪᒥ, ᒫᓐᓇᐅᔪᒥ ᐸᕐᓇᐃᕙᓪᓕᐊᔪᒍᑦ ᓄᓇᓕᓕᒫᖑᔪᑦ ᑭᒐᑐᖅᑕᐅᔪᓐᓇᕐᒪᖔᑕ ᓄᓇᓕᐅᔪᒥ. 
 
ᐃᓚᒋᒻᒪᒍ. ᐃᓐᓇᑐᖃᐅᔪᑦ ᓄᓇᓕᐅᔪᒥ, ᐊᑐᒃᑲᓐᓂᕈᓐᓇᕈᑦᑎᒍ, ᒐᕙᒪᒃᑯᑦ ᐲᖅᓯᓯᒪᔫᔮᕐᒪᑕ ᐃᓚᐅᖃᑕᐅᓂᖏᓐᓂ 
ᐱᓕᕆᐊᓂ ᐊᒻᒪ ᒪᒃᑯᑦᑐᑦ, ᒫᓐᓇᐅᔪᒥ ᐃᓅᓯᐅᔪᑦ ᐊᒻᒪ ᒪᒃᑯᑦᑐᐃᓐ ᐃᓅᓯᕆᓕᖅᑕᖏ. 
 
ᒫᓐᓇ ᕿᒥᕈᕙᓪᓕᐊᔪᒍᑦ ᒪᒃᑯᑦᑐᐃᑦ ᐃᓚᒋᔭᐅᓗᑎ ᓄᓇᓕᐅᔪᒥ ᐊᒻᒪᓗᑦᑕᐅᖅ ᒐᕙᒪᐅᔪᒥ. ᑕᒪᒃᑯᓂᖓ 
ᐸᕐᓇᐃᕙᓪᓕᐊᔪᒍᑦ ᐊᒻᒪᓗᑦᑕᐅᖅ ᒐᕙᒪᒃᑯᑦ ᐱᓯᒪᐃᓐᓇᓚᐅᕈᑎ ᐊᖏᔫᑎᓂ, ᓲᕐᓗ ᓯᕗᓪᓕᐅᑎᓂᐊᖅᑕᕗᑦ 
ᐊᑦᑕᓇᐃᖅᓯᒪᕗ. 
 
ᑕᒪᒃᑯᐊ ᓯᕗᓪᓕᐅᑎᓂᐊᖅᑐᑦ ᐱᔭᕇᕈᑎ, ᐃᒻᒪᖃᖃᐃ ᑕᑯᓂᐊᕈᓐᓇᓂᐊᖅᑐᒍᑦᐱᔨᑦᑎᕋᕈᑎᐅᔪᑦ ᒪᒃᑯᑦᑐᓄ ᐊᒻᒪ 
ᐃᓐᓇᑐᖃᕐᓄᑦ ᐃᒻᒪᖃᖃᐃ ᐊᑐᕐᓗᒋ ᐃᓐᓇᑐᖃᐅᔪᑦ. ᑕᒪᓐᓇ ᐃᓚᖓ ᐱᔪᑎᒋᒻᒪᒍ ᓄᓇᕗᑦ ᒐᕙᒪᖓ 
ᓴᖅᑭᖅᑕᐅᓚᐅᕐᓂᖓ, ᐊᑐᕐᓗᑎ ᐃᓄᐃᑦ ᐱᖅᑯᓯᖏᓐᓂ ᐊᒻᒪ ᐃᓕᖅᑯᓯᖏᓐᓂ.ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᓚᑲᓐᓄᐊᖅ 
 
ᐊᓚᑲᓐᓄᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᖅᑕᕋ ᓯᐅᓂᕆᔭᖓ, ᐊᑐᕈᒪᓪᓗᑎ ᐃᓐᓇᑐᖃᕐᓂᑦ. 
ᐊᐱᖅᑯᑎᒋᔭᕋᓕ, ᖃᓄᐃᑦᑐᓂ ᑐᕌᒐᖃᓂᐊᖅᐱᓯ ᒪᒃᑯᑦᑐᓄ ᐃᓐᓇᑐᖃᕐᓄᓪᓗ ᐅᖓᓯᒌᖏᓂᖅᓴᐅᓂᐊᕐᒪᑕ? 
 
ᖃᐅᔨᒪᓂᕆᔭᖏ, ᐅᖓᓯᓐᓂᖃᒻᒪᕆᒻᒪᑎ ᒪᒃᑯᑦᑐᐃᑦ ᐊᒻᒪ ᐃᓐᓇᑐᖃᐃᑦ ᖃᐅᔨᒪᓂᕆᔭᖏ. ᑭᖑᓂᑦᑎᓐᓂ 
ᖃᐅᔨᒪᓂᕆᔭᖏ ᑲᑎᒻᒪᑦᑎᐊᓚᐅᕐᒪᑕ. ᑕᐃᒪᐃᓐᓂᖓᓄ ᖃᐅᔨᔪᒪᔪᖓ ᖃᓄᖅ ᑐᕌᒐᖃᓂᐊᕐᒪᖔᑕ ᑖᒃᑯᓄᖓ 
ᒪᕐᕉᓐᓄ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᓗᐊᕆᕗᖓ ᕿᒥᕈᓂᕋᖅᑐᑕ, 
ᑭᒐᖅᑐᐃᔨᑖᕈᓐᓇᕈᑦᑕ ᐃᓐᓇᑐᖃᕐᓂᑦ ᐊᒻᒪ ᒪᒃᑯᑦᑐᓂ ᓄᓇᓕᐅᔪᓂ. ᑭᓯᐊᓂᓕ ᐊᕕᒃᓯᒪᖁᖏᓇᑦᑎᒍ, ᒪᒃᑯᑦᑐᐃᑦ 
ᐃᓚᖓᓂᑦ ᐱᓕᕆᐊᖃᖅᑐᑎᑦ ᐃᓐᓇᑐᖃᐃᓪᓗ ᐊᓯᖏᓐᓂᑦ ᐱᓕᕆᐊᖃᖅᑐᑎᒃ. 
 
ᐃᒪᐃᒍᒪᕗᒍᓪᓕ ᑮᓇᐅᔭᖅᑖᕈᓯᐊᕈᒪᓪᓗᑕ ᓴᖅᑮᖁᓪᓗᒋᑦ ᑲᑎᒪᔨᕋᓛᓂᒃ ᓄᓇᓕᒻᒥᐅᑎᒎᖅᑐᓂᒃ ᐊᐱᕆᓗᑎᒍᓗ 
ᐅᖃᖃᑎᒌᑦᑎᐊᖃᑦᑕᖁᓪᓗᒋᑦ ᐅᖃᐅᓯᐅᒋᐊᓕᓕᒫᓂᒃ. ᓲᕐᓗ ᒫᓐᓇᐅᔪᖅ ᑲᑎᒪᔨ ᖃᐅᔨᒪᒻᒪᑦ ᐊᒥᓲᓂᖅᓴᐃᑦ 
ᑲᑎᒪᔩᑦ ᖃᐅᔨᒪᒻᒪᑕ ᒪᒃᑯᑦᑐᐃᑦ ᐅᓪᓗᒥ ᐊᑐᕐᒪᑕ ᐃᓕᖅᑯᓯᑐᖃᕐᒥᑦ ᓇᒻᒥᓂᕆᓐᖏᑕᒥᓐᓂᒃ. 
ᐱᓕᕆᖃᑎᒌᒋᐊᖃᖃᖅᐳᑦ ᐅᖃᐅᓯᖃᖃᑦᑕᕐᓗᑎᒃ ᐃᓕᖅᑯᓯᑐᖃᓕᕆᓂᕐᒥᑦ ᑐᑭᓯᑦᑎᐊᒃᑲᓐᓂᕈᓐᓇᖁᓪᓗᒋᑦ 
ᓇᑭᓐᖔᖅᓯᒪᒻᒪᖔᑕ. 
 
ᑮᓇᐅᔭᖅᑖᕈᓯᐊᖅᑎᑦᑎᒐᐃᒐᑦᑕ ᑭᒥᓪᓕᒋᐊᖅᑎᑦᑎᕙᒃᑲᑦᑕ ᐊᑯᓐᓂᕆᔭᖏᓐᓂᑦ ᐃᓐᓇᑐᖃᐃᑦ ᐊᒻᒪ ᒪᒃᑯᑦᑐᐃᑦ 
ᒪᒃᑯᑦᑐᐃᑦ ᑐᑭᓯᒃᑲᓐᓂᕈᓐᓇᖁᓪᓗᒋᑦ ᐅᕙᒍᑦ ᐃᓕᖅᑯᓯᑐᖃᖓᓐᓂᑦ ᐊᑐᖅᑕᐅᓐᖏᒃᑲᓗᐊᖅᐸᑕ ᒐᕙᒪᑦᑎᓐᓄᑦ  

ᐅᕝᕙᓘᓐᓃᑦ ᓄᓇᓕᒻᒥᐅᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᖃᐅᔨᒪᒋᔅᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᐅᓕᕐᓗᑕ ᑲᑎᒪᔾᔪᑎᔅᓴᓄᑦ 
ᐅᓪᓗᒥ. ᑲᑎᒪᔾᔪᑎᔅᓴᖅ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. ᐅᑎᕐᓗᑕ ᑎᑎᖅᑲᑎᒍᑦ ᐊᐱᖅᑯᑎᓄᑦ. 
ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᖅᑲᐅᔪᓄᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᖅᑎᑦᑎᓂᖅ. 
ᑲᑎᒪᔾᔪᑎᔅᓴᖅ 11. ᐅᓂᒃᑳᓕᐊᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐊᒻᒪ ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᑲᑎᒪᔾᔪᑎᔅᓴᖅ 
12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓂᕐᒧᑦ ᒪᓕᒐᔅᓴᓂᒃ. ᑲᑎᒪᔾᔪᑎᔅᓴᖅ 13. ᐅᖃᓕᒫᕐᓂᖅ ᑎᑎᖅᑲᓂᒃ. ᒥᓂᔅᑕ 
ᐊᓇᕈᐊᖅ. 
 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 046-1(6): 2001-2002 ᐊᕐᕌᒍᑕᒫᖅᓯᐅᑎ ᐅᓂᒃᑲᐅᓯᖓ ᖁᓪᓕᒃᑯᑦ ᐊᒻᒪᓗ 
ᑕᒻᒪᖅᓯᒪᔪᖅᓯᐅᖅᓯᒪᔪᑦ ᑮᓇᐅᔭᓕᕆᓂᖏᑕ ᐅᓂᒃᑲᐅᓯᖏᑦ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖓ 13(2), ᖁᕕᐊᓱᑉᐳᖓ ᐅᖃᓕᒫᕆᐊᖓ 
ᐊᕐᓇᐃᑦ ᑲᑎᒪᔨᖏᑕ ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᓕᐊᒥᒃ ᐊᒻᒪ ᑮᓇᐅᔭᓕᕆᓂᕐᒧᑦ ᓇᓗᓇᐃᕈᑎᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᓕᒫᕐᓂᖅ ᑎᑎᖅᑲᓂᒃ. ᒥᓂᔅᑕ ᐊᑭᓱᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 047-1(6): 2002-2003 ᐱᓕᕆᔾᔪᑎᓄᑦ ᐸᕐᓇᐅᑎᖏᑦ ᓄᓇᕗᒻᒥ 
ᐱᕙᓪᓕᐊᑎᑦᓯᔨᒃᑯᑦ ᑯᐊᐸᕇᓴᖓᑕ ᐊᒻᒪᓗ ᓄᓇᕗᒻᒥ ᓇᒻᒥᓂᓕᓐᓄᑦ ᐊᑐᕐᕝᖓᑕ ᑯᐊᐸᕇᓴᖓᑦ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᓕᒫᕈᒪᕗᖓ 2002-2003 
ᐱᓕᕆᐊᔅᓴᖏᑕ ᐸᕐᓇᐅᑎᖏᓐᓂᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᓐᓂᒃ ᐊᒻᒪ ᓄᓇᕗᒻᒥ 
ᓇᒻᓐᒥᓂᖁᑎᖃᖅᑐᓄᑦ ᑯᐊᐳᕋᐃᓴᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13. ᐅᖃᓕᒫᕐᓂᖅ ᑎᑎᖅᑲᓂᒃ. ᐅᐃᓕᐊᒻᔅ. 
 
ᓴᖅᑭᑕᐅᔪᖅ ᑎᑎᖅᑲᒃ 048-1(6): Hᐋᒻᒪᓇᖓᑦ ᐃᑉᐱᐊᕐᔫᑦ ᑲᑐᔾᔨᖃᑎᒌᒃᑯᖏᑦ ᑐᐱᖅᓱᐊᖓ ᓄᓇᕗᒻᒥ 
ᐃᒪᓕᕆᔨᖏᑕ ᑲᑎᒪᔨᖏᓐᓄᑦ 
 
ᐅᐃᓕᐊᒻᔅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓕᒫᕈᒪᕗᖓ ᑎᑎᖅᑲᒥᒃ ᑕᒪᒃᑮᓐᓂᒃ ᐃᓄᑦᑎᑑᖓᔪᓂᒃ ᐊᒻᒪ 
ᖃᓪᓗᓈᑎᑑᖓᔪᓂᒃ ᓄᓇᕗᒻᒥ ᐃᒥᓕᕆᓂᕐᒧᑦ ᑲᑎᒪᔨᖏᓐᓂᑦ ᕼᐋᒻᒪᓚᒃᑯᖏᓐᓂᑦ ᐃᑉᐱᐊᕐᔪᒻᑦ, ᓯᓚᑖᓐᓂᑦ 
ᒐᕙᒪᒃᑯᑦ. ᑖᓐᓇ ᑎᑎᖅᑲᖅ ᐃᓱᒪᔅᓴᖅᓯᐅᕈᑕᐅᑦᑎᐊᕐᓂᐊᖅᐳᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13. ᐅᖃᓕᒫᕐᓂᖅ ᑎᑎᖅᑲᓂᒃ. ᐅᖃᓕᒫᕐᓂᖅ ᑎᑎᖅᑲᓂᒃ. ᑲᑎᒪᔾᔪᑎᔅᓴᖅ 14. 
ᒨᓴᓕᐊᑦ. ᑲᑎᒪᔾᔪᑎᔅᓴᖅ 15. ᒨᓴᓕᐊᓂᑦ ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᖓᓂᑦ ᒪᓕᒐᔅᓴᐃᑦ. ᒥᓂᔅᑕ ᐃᖕ. 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᔅᓴᖅ 18 - ᓄᐊᑕᐅᓂᖏᓐᓄᑦ ᐊᑭᑐᔪᓄᑦ ᒪᓕᒐᖅ 2003-2004 
 
ᒥᓂᔅᑕ ᑳᓪᕕᓐ ᐃᖕ: ᐅᖃᖅᑏ, ᓇᓗᓇᐃᖅᓯᕗᖓ ᑎᓴᒻᒥᕐᒥᑦ, ᓅᕖᕝᕙ 21, 2002, ᐱᒋᐊᖅᑎᑦᑎᕗᖓ ᒪᓕᒐᔅᓴᖅ 
18  ᓄᐊᑦᑕᐅᓂᖏᓐᓄᑦ ᐊᑭᑐᔪᑦ ᒪᓕᒐᖅ 2003-2004, ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᖅ 15. ᒨᓴᓕᐊᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᓄᑦ. 
ᓯᕗᓕᖅᑎ ᐅᑲᓕᖅ. 
 
ᒪᓕᒐᔅᓴᖅ 21 - ᐊᓯᔾᔨᖅᑕᐅᓂᖏᑦ ᐃᖅᑲᓇᐃᔭᖅᑏᑦ ᒪᓕᒐᖏᓐᓄᑦ ᐱᖁᔭᕐᒥᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐊᖏᔪᖅᑳᖅ. ᐅᖃᖅᑏ, ᓇᓗᓇᐃᖅᓯᕗᖓ ᑎᓴᒻᒥᕐᒥ ᓅᕖᕝᕙ 21, 2002-ᒥ 
ᐱᒋᐊᖅᑎᑦᑎᓛᕋᒪ ᒪᓕᒐᔅᓴᖅ 21-ᒥᑦ, ᐊᓯᔾᔨᖅᑕᐅᓂᖓ ᐃᖅᑲᓇᐃᔭᖅᑎᓄᑦ ᒪᐊᑐᐊᒐᕐᓂᑦ ᐱᖁᔭᖅ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᖃᐅᔨᑎᑦᑎᓂᖅ ᐱᒋᐊᖅᑎᑦᑎᓂᕐᒥᑦ ᓯᕗᓪᓕᖅᐹᒥ ᐅᖃᓕᒫᑕᐅᓂᕐᒥᑦ. 
ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑦᑎᓃᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖅ ᐱᖁᔭᔅᓴᓄᑦ. 
ᑲᑎᒪᔾᔪᑎᔅᓴᖅ 18. ᑭᖑᓪᓕᕐᒥᑦ ᐅᖃᓕᒫᖅᑕᐅᓃᑦ ᐱᖁᔭᔅᓴᓂᑦ. ᑲᑎᒪᔾᔪᑎᔅᓴᖅ 19. ᐃᓱᒪᖅᓴᕐᓯᐅᕈᑎᔅᓴᐃᑦ 
ᑲᑎᒪᑐᐃᓐᓇᓂᕐᒧᑦ ᐱᖁᔭᔅᓴᓂᑦ ᐊᒻᒪᓗ ᐊᓯᖏᑦ. ᒥᓂᔅᑕᐅᑉ ᐅᖃᐅᓯᖏᑦ 70-1(6) ᐳᒃᑭᓈᖅ ᐃᔅᓯᕙᐅᑕᓪᓗᓂ. 
ᓄᖃᑲᐃᓐᓇᓂᐊᖅᑯᒍᑦ ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒥᑦ. 
 
ᐃᖅᓱᕐᑎ. 
 
>>ᓄᖅᑲᑲᐃᓐᓇᕐᓂᖅ 15:36 ᐱᒋᐊᒃᑲᓂᖅᑐᑎᓪᓗ 4:04ᒥ ᐅᓐᓄᓴᒥ 
 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐱᒋᐊᓚᐅᕐᒥᓕ. ᐅᖃᐅᓯᖃᖅᑐᒍᑦ ᑲᑎᒪᔨᕋᓛᖑᓪᓗᑕ, ᒥᓂᔅᑕᐅᑉ 
ᐅᖃᐅᓯᖏ, ᓈᓴᐅᑎᖓ 70-1(6). ᒥᓂᔅᑕᐅᔪᖅ ᓴᓇᔪᓕᕆᔨᒃᑯᓐᓄ ᒪᑐᐃᕐᓂᖓᓄ ᐅᖃᐅᓯᒃᓴᖃᕐᒪᖔᖅ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ)ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇᐅᔪᒥ ᒪᑐᐃᕐᓂᖓᓄ ᐅᖃᐅᓯᒃᓴᖃᖏᑦᑐᖓ, 
ᑭᓯᐊᓂᓕ ᐊᐱᖅᓱᖅᕕᒨᕈᓐᓇᓕᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑐᒃ. ᐊᑏ. ᑲᑎᒪᔨᕋᓛᑦ ᐊᖏᖅᐹᑦ ᒥᓂᔅᑕᐅᔪᖅ ᓇᓴᕐᓗᓂ ᐃᓄᖁᑎᒥᓐᓂ. 
ᖁᔭᓐᓇᒦᒃ. 
 
ᐃᖅᓱᖅᑎ, ᑕᐅᕗᖓᐅᑎᒃᑯᑦ ᒥᓂᔅᑕᐅᑉ ᐃᑲᔪᖅᑎᖏᑦ 
 
ᖁᔭᓐᓇᒦᒃ. ᑐᖓᓱᒋᑦ. ᒥᓂᔅᑕ ᐊᒻᒪ ᑐᖏᓖᑦ, ᓇᓗᓇᐃᑲᐃᓐᓇᕈ ᐃᖅᑲᓇᐃᔭᖅᑎᑎ. ᒥᓂᔅᑕ. 

ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᖏᓕᕆᔭᕋ ᕌᔅ ᒧᕌᔭᔅ, ᓴᓇᔪᓕᕆᔨᒃᑯᓐᓂ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦ ᒧᕌᓴᒃ ᐊᓐᒪ ᒥᓂᔅᑕ. ᒥᓂᔅᑕ. ᑲᑎᒪᔨᕋᓛᑦ ᑲᑎᒪᑎᓪᓗᒋ, ᐊᒻᒪ ᑭᖑᓂᐊᒍ 
ᒪᓕᒐᐃᑦ ᑲᑎᒪᔨᕋᓛᓄ, 10ᒥᓂᔅᒥ ᐊᑐᓂ ᐅᖃᓪᓚᑎᑦᑎᒍᓐᓇᓂᐊᖅᑐᖓ. 
 
ᐅᖃᐅᓯᒃᓴᐃᑦ ᐱᔭᕇᖅᐸᑕ, ᐊᐱᕆᔪᓐᓇᖅᓯᓂᐊᖅᑐᓯ ᒥᓂᔅᑕᒥ. ᐃᖅᑲᐃᑎᒋᐊᕐᓗᒋ ᐃᓚᒋᔭᐅᔪᑦ, 
ᐊᐱᕆᔭᕆᐊᖃᕈᒃᓯ, ᐊᓯᖏ ᐃᓚᒋᔭᐅᔪᑦ ᐊᐱᕆᔪᓐᓇᖅᓯᑎᓐᓂᐊᕐᐸᓯ, ᐃᓘᓐᓇᑎ ᐅᖃᓪᓚᒍᓐᓇᓂᐊᕐᒪᑕ. 
 
ᒫᓐᓇᐅᔪᒥ, ᐱᒋᐊᕈᓐᓇᓕᖅᑐᒍ. ᐅᖃᐅᓯᒃᓴᐃᑦ. ᓇᑎᖅ ᒪᑐᐃᖓᓕᖅᑐᖅ ᐅᖃᐅᓯᒃᓴᑐᐃᓐᓇᕐᓄᑦ. ᒪᒃᓚᐃᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑐᐃᕐᓂᖓᓄ ᐅᖃᐅᓯᕆᓂᐊᖅᑕᕋ ᐱᔾᔪᑎᖃᖅᑐᖅ ᐅᖅᓱᐊᓗᓕᕆᓂᕐᒧ ᐊᒻᒪ 
ᑳᓐᑐᕌᖅᑖᑎᑦᑎᓂᖅ ᓯᐅ ᑲᓇᑕᑯᓐᓄ ᐊᒻᒪ ᕗᑦᕙᑦ ᑐᐃᔪ. 
 
ᐊᒥᓱᓂ ᑭᐅᓯᓯᒪᖏᒻᒪ ᐅᕙᖓ ᑭᒐᑐᖅᑕᖓᓄ, ᑭᕙᓪᓕᕐᒥ. ᐱᖃᑦᑕᖅᓯᒪᒐᑦᑕ ᐅᕙᖓ ᑕᐃᔭᖓᓂ ᐱᐅᔪᒻᒪᕆᒻᒥ, 
ᐱᔨᑦᑎᑎᐊᕐᓂᖏᓐᓄ ᐅᑭᐅᖅᑕᖅᑐᒥ ᓅᑦᑐᓕᕆᔨᒃᑯ ᐃᓄᓐᓄ ᓇᒻᒥᓂᕆᔭᐅᔪᖅ, ᓄᓇᕗᒻᒦᑦᑐᓂ. 
 
ᐱᓕᕆᐊᖑᒻᒪᕆᓚᐅᕐᒪᑦ 1996/97ᒥ ᓄᓇᑦᓯᐊᑉ ᒐᕙᒪᒃᑯᖏ ᑳᓐᑐᕌᖅᑖᑎᑦᑎᒐᓱᐊᖅᑎᓪᓗᒋ ᐊᓯᐊᓄ ᐅᒥᐊᕐᒧᐊᒃᑯ 
ᓅᑦᑐᓕᕆᔨᒃᑯᓐᓄ ᐱᑕᖃᖅᑎᑦᑎᓂᐊᓚᐅᖅᑐᑦ ᐊᖏᔪᓂ ᐅᖅᓱᐊᓗᓐᓂ ᐅᓯᔪᓐᓇᖅᑐᓂ. 
 
ᑕᐃᑲᓂᐅᓚᐅᖅᑐᖅ, ᓈᒻᒪᓴᖏᒻᒪᕆᓚᐅᕐᒪᑕ ᓇᒻᒥᓂᖃᖅᑑᔪᑦ ᐊᒻᒪ ᑕᖅᑳᖓᑐᐃᓐᓇᖅ, ᖃᓄᐃᑦᑐᓂ ᐱᓂᐊᕐᒪᖔᑦᑕ 
ᐱᔨᑦᑎᕋᐅᑎᐅᔪᓂ. ᖃᐅᔨᒪᔪᖓ ᒫᓐᓇᐅᔪᖅ, ᒐᕙᒪᐅᔪᑦ ᖃᐅᔨᒪᓇᓱᐊᑦᑎᐊᕆᐊᖃᕐᒪᑕ ᑮᓇᐅᔭᖅᑐᕈᑎᒋᔭᖏᓐᓂ. 
 
ᐅᓪᓗᒥᒧ ᑎᑭᑦᑐᒍ, ᐊᑕᐅᓯᑐᐃᓐᓇᕐᒥ ᐅᓂᒃᑳᒥ ᐱᕙᒃᑲᑦᑕ ᐊᑭᒋᔭᖓᓂ ᐅᖅᓱᐊᓘᑉ. ᒥᓂᔅᑕᐅᑉ 
ᐅᖃᐅᓯᕆᖅᑲᐅᔭᖏᓐᓂ, ᓇᓗᓇᐃᖅᓯᖃᐅᒻᒪᑦ ᐱᐅᖅᓱᐊᕐᓂᕋᖅᑐᓂ 19ᒥᓕᐊᓂ ᑕᒪᑐᒥᖓ ᐊᑐᖅᑐᓂ. ᐅᐱᒋᕙᕋ 
ᒥᓂᔅᑕ. ᑕᒪᓐᓇ ᑕᑯᒃᓴᐅᑎᑦᑎᔪᖅ ᓯᕗᓕᖅᑎᑦᑎᐊᕙᐅᓂᕐᒥ ᐊᒻᒪ ᑲᒪᑦᑎᐊᓂᕐᒥ ᐱᓕᕆᕕᒋᔭᖓᓂ ᐊᒻᒪ 
ᐅᐱᒋᑦᑎᐊᕆᓪᓗᒍ. 
 
ᐊᔪᕐᓇᐸᓗᒻᒪ ᓂᕈᐊᖅᑕᐅᓯᒪᓪᓗᓂ, ᖃᕿᐊᖅᓯᒋᐊᖓ ᐋᖅᑭᓂᕆᓚᐅᖅᑕᖓᓂ ᒐᕙᒪᐅᔪᖅ ᐱᐅᖅᓱᐊᓂᕐᒥ 19ᒥ 
20ᒥᓕᐊᓂ ᐊᑐᖅᑐᑎ ᓯᐅ ᐊᒻᒪ ᑳᓐᑐᕌᖅᓯᒪᔫᔮᓕᖅᑐᑎ (ᑦᕙᑦᑯᓐᓂ ᐅᓯᔭᐅᓂᖏᓐᓄ. 
 
ᐱᔨᑦᑎᑕᐅᑦᑎᐊᓚᐅᖅᐳᒍ ᐅᑭᐅᖅᑕᖅᑐᒥ ᓅᑦᑐᓕᕆᔨᒃᑯᓐᓄ ᑭᕙᓐᓕᕐᒥ. ᒫᓐᓇᐅᔪᒥ, ᓇᓗᓇᐃᖅᓯᒪᑦᑎᐊᖏᒻᒪ. 
ᐅᖃᖅᑲᐅᒐᒪ, ᐊᑕᐅᓯᑐᐃᓐᓇᕐᒥ ᑐᓵᓪᓗᓂ, ᐅᑭᐅᖅᑕᖅᑐᒥ ᓅᑦᑐᓕᕆᔨᒃᑯ ᖃᓂᒋᔮᓃᑦᑐᖅ 75ᒥᓕᐊᓐ 
ᐱᔨᑦᑎᕋᕐᓂᕐᒧ, 420 ᐃᖅᑲᓇᐃᔭᖅᑏᑦ. ᖃᓄᐃᓕᒃᑲᓂᕐᓂᐊᓕᖅᐸᑦ? 
 
ᑭᕙᓪᓕᒦᔮᒍᓐᓃᖅᐹᑦ, ᐅᕙᑦᑎᓐᓄ ᐱᐅᔾᔮᖏᒻᒪᑦ ᐅᐱᓐᓇᕋᓂ ᑕᐃᒪᐃᑦᑐᒥ ᐱᔨᑦᑎᕋᖅᑎᓪᓗᒋ ᐊᒻᒪ  

ᐱᓕᕆᖃᑎᒋᓯᒪᓪᓗᒋ ᐊᕐᕌᒍᓂ 25 ᐅᕝᕙᓘᓐᓃᑦ 26ᓂ ᐊᒻᒪ ᐱᔨᑦᑎᕋᕐᕕᒋᖃᑦᑕᖅᑐᒋ, ᓇᒻᒥᓂᖃᖅᑐᑎᑐᑦ 
ᐱᓕᕆᕕᒋᓪᓗᒋ ᐊᒻᒪ ᒐᕙᒪᑎᑐᑦ, ᒫᓂᑑᐸ ᒐᕙᒪᖏᓐᓄ ᓂᐅᕕᐊᒃᓴᖃᓂᐅᔪᒥ ᐊᒻᒪ ᐱᔨᑦᑎᕋᕐᓂᐅᔪᒥ ᐊᒻᒪ ᑕᒪᓐᓇ 
ᐱᔨᑦᑎᕋᕐᓂᐅᔪᖅ ᓄᖅᑲᖅᑎᑕᐅᓂᐊᖅᑑᔮᑐᐃᓐᓇᖅᑐᓂ. 
 
ᐊᑲᐅᖏᓕᐅᕈᑎᖃᒻᒪᕆᓐᓂᐊᖅᑐᖅ ᐱᓕᕆᓂᐅᔪᒥ ᓄᓇᓕᒻᒥ ᐊᒻᒪ ᐃᓱᒪᒋᔭᕋ ᓄᓇᓕᒻᒥᐅᑕᐅᔪᑦ ᐃᓕᖓᓕᖅᑐᑎ 
ᐱᓕᕆᖃᑎᖃᓂᕐᒥ ᒫᓂᑑᐸᒥ ᐊᒻᒪᓗ ᐋᖅᑭᔅᓯᓯᒪᓪᓗᑎᑦ ᓂᐅᕕᕐᕕᒋᕙᑦᑕᖏᓐᓂ ᐊᒻᒪᓗ 
ᐃᖅᑲᓇᐃᔭᖃᑎᒋᕙᑦᑕᖏᑦ ᑕᐃᒪᐃᑦᑐᕈᓘᔭᐃᓪᓗ. 
 
ᒫᓐᓇᑦᑕᐅᑎᒋᑦ ᓇᑲᑕᐅᔾᔮᓐᖏᓚᖅ ᖃᖓᑕᓲᒃᑯᑦ ᐊᐅᓪᓚᑕᕐᕕᐅᒻᒪᑦ ᐊᒻᒪᓗ ᑕᐃᒪᐃᖃᑦᑕᓐᖑᓱᒻᒪᔅᓱᓕ. ᑭᓯᐊᓂᓕ 
ᑎᑭᓵᕆᔭᐅᕙᑦᑐᑦ, ᐅᒥᐊᕐᔪᐊᒃᑯᑦ, ᕿᔪᐃᑦ ᐊᒻᒪᓗ ᑭᓱᑐᐃᓐᓇᐃᑦ. 
 
ᐊᒻᒪᓗ ᐅᖃᓐᖏᓚᖓ ᑯᔾᔪᐊᕌᐱᒃ ᐱᐅᓂᖅᓴᐅᒻᒪᑦ ᒪᓐᑐᕆᐊᒥᑦ. ᖃᐃᔨᒪᕗᖓ ᒪᕐᑐᕆᐊ ᕿᑭᖅᑖᓗᓕᒫᕐᒥ 
ᐱᖃᖅᑎᑦᑎᓲᖑᕗᒃ ᐊᒻᒪᓗ ᓄᓇᒋᔭᐃᑦ, ᐱᔭᐅᕙᑉᐳᖅ 99 ᐅᓯᑲᖅᑕᑎᒃᑯᓐᓄᑦ. ᑭᓯᐊᓂᓕ ᐅᖃᐅᓯᕆᒐᓱᑦᑕᕋ ᒫᓐᓇ 
ᖃᐅᔨᒪᓇᓐᖏᒻᒪᕆᑉᐳᖅ ᑭᕙᓪᓕᕐᒥ ᖃᓄᖅ ᐱᖃᑦᑕᕐᓂᐊᓕᕐᒪᖔᑕ ᐱᔭᕆᐊᓕᖏᓐᓂ. 
 
ᐸᕐᓇᐅᑎᖃᖅᑐᔅᓴᐅᒐᓗᐊᕐᒥᔪᓯ ᐊᒻᒪᓗ ᐅᖃᕋᑖᕋᒪ, ᐅᐱᒋᕙᔅᓯ ᑮᓇᐅᔭᓂᑦ ᐊᑐᓐᖏᓂᖅᓴᐅᓂᐊᕋᔅᓯ ᒐᕙᒪᒃᑯᓐᓄᑦ 
ᐊᒻᒪᓗᑦᑕᐅ ᐅᓯᑲᖅᑕᖅᑎᐅᔪᑦ ᐅᑭᐅᖅᑕᖅᑐᒥ ᐊᐅᓪᓚᖅᑐᓕᕆᔨᒃᑯᑦ ᐃᓄᓐᓄᑦ ᐱᒋᔭᐅᒻᒪᑦ ᐊᒻᒪᓗ 
ᐃᑲᔪᖅᑐᓯᒪᓪᓗᒍᑦ ᐊᕐᕌᒍᓄᑦ ᐊᒥᓱᓄᑦ, ᐊᒻᒪᓗᑦᑕᐅ ᐃᓱᒪᒋᑦᑎᐊᖅᑲᕗᑦ ᐊᒻᒪᓗ ᐱᔨᑦᑎᕋᑦᑎᑎᐊᕙᐅᓪᓗᑎᑦ. 
 
ᑭᐅᔭᐅᓯᒪᓐᖏᓚᑦ ᐊᐱᖅᑯᓯᐅᔪᑦ, ᐃᓚᒋᔭᐅᑐᐃᓐᓇᕐᓗᖓ ᐊᐱᖅᑯᓯᕆᒐᓱᑦᑕᕐᓄᑦ ᒫᓐᓇᐅᔪᖅ ᓄᓇᖃᖅᑑᔪᑦ ᐊᒻᒪᓗ 
ᓄᓇᓕᓕᒫᓄᑦ ᐅᖃᐅᓯᖃᓐᖏᓚᖓ ᑭᕙᓪᓕᕐᒥ, ᑭᓯᐊᓂᓕ ᐃᓄᐃᑦ ᑭᕙᓪᓕᕐᕕ ᐅᖃᐅᔾᔭᐅᓯᒪᓐᖏᑦᑐᒋᕙᒃᑲ 
ᖃᓄᐃᓕᐅᕐᓂᐅᔪᒥᑦ. 
 
ᐃᖅᑲᐅᒪᒍᕕᑦ, ᐊᐱᕆᓚᐅᖅᑲᒋᑦ ᐸᓐᓂᖅᑑᒥ, ᐃᓱᒪᖅᓴᕐᓯᐅᓚᐅᓐᖏᓂᔅᓯᓐᓂ, ᐅᖃᐅᔾᔨᒋᐊᖁᔨᓪᓗᖓ ᒪᐃᔭᐅᔪᓂᑦ 
ᐊᒻᒪᓗ ᐃᓚᖏᓐᓂ ᓇᒻᒥᓂᖃᖅᑑᔪᓂᑦ ᓄᓇᓕᓐᓂ, ᑲᑎᒪᔨᐅᔪᑦ ᓇᒻᒥᓂᖃᖅᑐᓄᑦ ᐊᒻᒪᓗ ᐊᓯᖏᑦ 
ᖃᓄᐃᓕᐅᓂᐅᓕᖅᑐᓂᑦ. 
 
ᐃᓯᑐᐊᕋᒪ ᑕᐃᑯᖓ ᑐᓴᓚᐅᖅᑯᖓ ᒪᐃᔭᐅᔪᖅ ᐊᕐᕕᐊᓂ ᖃᐅᔨᒪᑎᑕᐅᓚᐅᓐᖏᓚᖅ ᖃᓄᐃᓕᐅᕐᓂᐅᔪᓂᑦ ᑕᒪᓐᓇ 
ᐅᓯᑲᖅᑕᕐᓂᐅᔪᒥᑦ ᐅᖅᓱᐊᓗᓐᓂ. ᐅᖃᐅᓯᕆᖅᖃᐅᔭᕕᑦ ᒥᓂᔅᑕᐅ ᐅᖃᐅᓯᖏᓐᓂ ᐅᓪᓗᒥ, ᐃᓄᓖᒫᑦ ᑭᕙᓪᓕᕐᒥ 
ᖃᐅᔾᔨᐊᓪᓚᑲᓪᓚᓂᐊᖅᑯᑦ ᐊᑦᑐᖅᑕᐅᓂᕆᓂᐊᖅᑕᖏᓐᓄᑦ ᖃᓄᖅ ᐊᑐᖅᑕᐅᓂᐊᖅᑐᓄᑦ, ᐱᐅᑉᐸᓘᓐᓃᑦ, 
ᐱᐅᓐᖏᐸᓪᓘᓐᓃᑦ ᐅᕝᕙᓘᓐᓃᑦ ᑕᐃᒪᐃᑐᐃᓐᓇᖅᑲᑦ. 
 
ᑭᓯᐊᓂᓕ ᐃᓱᒪᖅᓴᕐᓯᐅᓂᐅᔪᖅ ᐊᑐᖅᑕᐅᑎᓪᓗᒍ ᐊᓯᔾᔨᐸᓪᓕᐊᓂᕐᒧᑦ ᐸᕐᓇᐅᑎᖃᕐᓂᐅᓴᑐᐃᓐᓇᖅᑯᑦ ᐊᒻᒪᓗᑦᑕᐅ 
ᐱᓕᕆᕕᓯ ᐸᕐᓇᐃᓯᒪᖁᓇᕋᓗᐊᖅᑯᑦ ᐊᓯᔾᔨᐸᓪᓕᐊᓂᖓᓄᑦ. ᐃᒪᐃᓕᑐᐃᓐᓇᓂᐊᓐᖏᒻᒪᑦ ᓇᒻᒥᓂᖅ 
ᐱᔭᕆᐊᖃᓕᖅᑐᓯ ᐊᒻᒪᓗ ᖃᐅᔨᒪᕆᐊᖃᕐᓂᐊᕆᕗᑦ ᖃᓄᖅ ᓇᒻᒥᓂᖅ ᑎᑭᓴᐃᒋᐊᖃᕐᓂᖏᓐᓄᑦ, ᐊᒻᒪᓗ ᑭᒃᑯᓐᓂ 
ᑎᑭᓴᐃᕕᖃᕐᓂᐊᕐᒪᖔᑕ ᐊᒻᒪᓗ ᖃᓄᖅ ᐱᔭᐅᔭᕆᐊᖃᕐᒪᖔᑕ. 
 
ᑕᒪᓐᓇ ᐱᒻᒪᕆᐅᓗᓂ ᖃᓄᐃᓕᑎᑦᑎᑐᐃᓐᓇᕆᐊᖃᕐᖓᑦ, ᖃᐅᔨᒪᕗᑎ, ᓇᒻᒥᓂᓕᓐᓄᑦ ᐱᔪᓐᓇᕐᓂᐅᓂᐊᖅᑐᑦ, 
ᐊᑭᑦᑐᕋᐅᑎᓂᕐᒥᑦ ᐊᒻᒪᓗ ᐃᓚᖏᓐᓂᑦ ᑕᐃᒪᐃᑦᑐᓂᑦ. ᐊᓯᐊᓂᑦᑕᐅᖅ, ᐅᑭᐅᖅᑕᕐᑐᒥ ᐊᐅᓪᓚᖅᑐᓕᕆᔨᒃᑯᑦ 
ᓯᕗᓪᓕᐊᖅᐸᐅᖏᓐᓇᓚᐅᖅᑯᑦ ᓄᓇᓕᓐᓅᖅᑐᑎᑦ ᐅᓯᑲᖅᑕᖅᑐᑎᑦ. 

ᐊᒥᓱᒻᒪᕆᐅᔪᑦ ᓄᓇᓕᐅᔪᑦ ᐊᕐᕕᐊᖅᑎᑐᑦ, ᐅᒥᐊᖅᔪᐊᖃᖅᐸᓚᐅᖅᑯᑦ ᑭᖑᓪᓕᖅᐹᕆᔭᖓᓂ ᐱᓇᓱᐊᕈᓯᕐᒥᑦ 
ᔫᓂᐅᑎᓪᓗᒍ, ᓯᕗᓪᓕᖅᐹᒥᓪᓗᓃᑦ ᐱᓇᓱᐊᕈᓯᕐᒥᑦ ᔪᓚᐃᖑᑎᓪᓗᒍ. ᖃᒪᓂᑦᑐᐊᕐᒥ ᐅᒥᐊᕐᔪᐊᖃᖅᐸᓚᐅᖅᑯᑦ 
ᓯᑯᖃᕈᓐᓃᑐᐊᕋᐃᒻᒪᑦ. ᖃᐅᔨᒪᕗᑎᑦ, ᑲᖏᖅᖠᓂ ᑎᓴᒪᓂᑦ ᑕᓪᓕᒪᓂᓪᓘᓐᓂ ᐅᒥᐊᖅᔪᐊᖃᖅᐸᓚᐅᖅᑯᑦ. 
 
ᐊᒥᓱᒻᒪᕆᐅᔪᑦ ᐃᓄᐃᑦ ᑕᐃᒪᐃᑦᑐᒧᑦ ᐃᓕᓐᖓᓕᕐᖓᑕ ᐱᔨᑦᑎᕋᖅᑎᐅᔪᓄᑦ ᑎᓯᓵᕆᓯᒪᔭᖏᑦ ᐱᓴᕋᐃᖃᑦᑕᖅᑐᒋᑦ 
ᓴᓇᓂᐅᓴᓕᕋᒻᒪᑕ. ᐃᓪᓗᓕᐊᖏᑦ ᓇᑉᐸᖅᓴᕋᐃᓐᓂᖅᓴᐅᓗᑎᑦ ᐊᒻᒪᓗ ᑕᐃᒪᐃᑦᑐᒐᓚᐃᑦ. ᒫᓐᓇᓕ, 
ᖃᐅᔨᒪᓇᓐᖏᓚᖅ ᐅᒥᐊᕐᔪᐊᖃᓐᖏᑯᑦᑕ ᑎᑭᓵᒥᓂᖅᐳᑦ, ᕿᔪᐃᑦ, ᐅᕝᕙᓘᓐᓃᑦ ᐃᓪᓗᓄᑦ ᐃᓚᔅᓴᐅᔪᐃᑦ ᐱᓕᕐᓗᒋᑦ 
ᐊᒃᑑᕝᕙᒥ, ᑕᒪᓐᓇ ᓴᓇᓴᕋᐃᓐᓂᐅᔪᖅ ᔭᒐᑐᐃᓐᓇᕋᔭᖅᑯ ᐊᒻᒪᓗ ᑕᒪᓐᓇ ᐊᑐᐃᓐᓂᖃᕐᓂᐊᖅᑯ ᒐᕙᒪᒃᑯᓐᓄ. 
 
ᑕᐃᒪᐃᓐᓂᐊᖅᑯ, ᓴᓇᔨᓄᑦ, ᐊᑦᑐᐃᓐᓂᖃᒻᒪᕆᓂᐊᖅᑯ ᐊᖏᔪᓄᑦ ᐸᕐᓇᐅᑎᐅᕙᑦᑐᑦ ᑕᒪᒃᑯᐊ ᐱᓕᕆᐊᖑᔪᑦ 
ᐅᖓᕙᕆᐊᖅᑕᐅᓗᑎᑦ ᐊᒻᒪᓗᑦᑕᐅ ᐱᔭᕇᓐᖏᑦᑐᑦ ᑲᔪᓯᑎᑕᐅᒋᐊᖃᖃᑦᑕᓂᐊᖅᑯᑦ ᐊᕐᕌᒍᒃᑲᓂᕐᒧᑦ ᐊᒻᒪᓗᑦᑕᐅ 
ᐋᖅᑭᒋᐊᖅᑕᐅᓂᐅᔪᑦ ᑕᕝᕙᐅᓂᐊᕆᕗᑦ ᐊᓯᖏᓪᓗ. 
 
ᑭᓯᐊᓂᓕ ᐱᓕᕆᕖᑦ ᑕᐃᒪᐃᑦᑐᓂᑦ ᐃᓱᒪᔅᓴᖅᓯᐅᕇᖅᓯᒪᕗᖅ. ᐊᒻᒪᓗᑦᑕᐅ ᑮᓇᐅᔭᐃᑦ ᐊᑐᖅᑕᐅᖏᑦᑐᑦ 
ᐊᒥᓲᓂᖏᑦ ᐊᑐᖅᑕᐅᓚᐅᖅᑐᑦ ᐊᐅᓪᓚᖅᑐᓕᕆᓂᕐᒧᑦ, ᑐᑭᓕᐊᖅᑎᑦᑎᕚᓪᓕᓂᐊᖅᑯᑦ ᑕᒪᒃᑯᓇᓐᖓᑦ 
ᐅᖃᐅᓯᕆᕋᑖᖅᑕᓐᓂ ᑕᒪᒃᑯᐊ ᓴᓇᓂᐅᑉ ᒥᔅᓵᓄᑦ. 
 
ᑲᓐᑐᕌᖅᑎᐅᔪᑦ, ᖃᐅᔾᔨᐊᓚᑉᐸᑕ, ᖃᐅᔾᔨᐊᓪᓚᑳᓪᓚᑉᐸᑕ, ᐅᒥᐊᖅᔪᐊᑕᖃᓕᑕᐃᓐᓇᖅᑲᑦ ᐊᒃᑑᕝᕙᒥ ᐅᕝᕙᓘᓐᓃᑦ 
ᓰᑏᕝᕙᐅ ᕿᑎᖓᓂᑦ ᐅᕝᕙᓘᓐᓃᑦ ᐋᒡᒌᓯᒥ ᑕᒪᔅᓱᒪᓐᖓᑦ ᐅᖓᕙᕆᐊᖅᑎᑎᓂᐊᖅᑯᑦ ᑕᒪᓐᓇ ᐊᑲᐅᓂᖅᐹᖑᔪᒥᑦ 
ᓴᓇᓂᐅᓂᐊᖅᑐᒥᑦ ᔪᓚᐃ ᐊᒻᒪᓗ ᐋᒡᒌᓯᒥᑦ. ᖃᐅᔨᒪᓐᖏᓚᖓ, ᐃᒻᒪᖃ ᐅᒥᐊᕐᔪᐊᑦ ᑎᑭᓴᕋᐃᓐᓂᖅᓴᐅᒐᔭᖅᑯᑦ. 
 
ᖃᐅᔨᒪᕗᖓᓕ ᖃᒪᓂᑦᑐᐊᕐᒥ, ᐊᔅᓱᕈᓐᓇᒻᒪᕆᓂᐊᖅᑯ ᐅᒥᐊᖅᔪᐊᖅᑲᕋᓱᓕᖅᑲᑕ. ᒥᑭᑦᑐᑯᓗᒻᒥᑦ ᐅᒥᐊᕐᔪᐊᕐᒥᑦ, 
ᑕᐃᒪᐃᒻᒪᑦ ᐃᓱᒫᓘᑎᖃᒻᒪᕆᑉᐳᖓ ᑕᒪᔅᓱᒪᓐᖓᑦ. ᐅᒥᐊᖅᔪᐊᖃᕐᓂᐅᔪᑦ ᐲᖅᑲᑕ ᑭᕙᓪᓕᕐᒥᑦ, ᐊᒻᒪᓗ 
ᐅᖃᖅᓯᒪᓪᓚᕆᓐᖏᓚᖅ ᐅᑭᐅᖅᑕᕐᑐᒥ ᐊᐅᓪᓚᖃᑦᑕᖅᑐᓕᕆᔨᒃᑯᑦ ᐅᖃᐅᓯᕆᔭᖏᓐᓂ, ᐅᒥᐊᕐᔪᐊᒻᒥ 
ᑲᖏᖅᖠᓂᕐᒨᖅᑐᖃᖅᑲᑦ, ᓇᐅᔮᓄᑦ, ᓴᓪᓕᓄᑦ, ᖃᒪᓂᑦᑐᐊᕐᒨᖅᑐᖃᕋᔭᓐᖏᓚᖅ. 
 
ᐊᑭᓖᑐᐃᓐᓇᕆᐊᖃᖅᑯᒍᑦ $1 1-ᐸᐅᓐᒧᑦ ᒪᓐᑐᕆᐊᒥᑦ ᑕᒪᓐᓇ ᐱᔾᔪᑎᒋᓪᓗᒍ, ᑕᒪᓐᓇᓕ ᐊᑲᐅᒋᓐᖏᓚᕋ. ᐊᒻᒪᓗ 
ᐅᖃᖅᑲᐅᒐᒪ, ᐅᐊᑦᑎᐊᕉᓕᖅᑲᑦ, ᐊᐱᖅᑯᓯᕐᓅᕈᒪ. ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᔾᔭᑐᐊᑦ ᐅᖃᐅᓯᔅᓴᒃᑲ 
ᒪᑐᐃᕈᑎᒋᔭᕐᓂᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑲᓚᐃᓐ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᓪᓚᑦᑖᖅ ᖃᐅᔨᒪᓐᖏᑦᑐᖓ ᐅᒥᐊᕐᔪᐊᓂᑦ 
ᑭᕙᓪᓕᕐᒨᐸᑦᑐᓂᑦ, ᖃᖓᒃᑯᓪᓗ ᐊᒻᒪᓗ ᖃᓄᑐᐃᓐᓇᖅ, ᑭᓯᐊᓂ ᕿᑭᖅᑖᓗᒻᒥ ᑕᐃᒫᒃᑭᓯᐊᓂᐅᒻᒪᑦ ᑎᑭᑎᑦᑎᕙᑦᑐᑕ 
ᐅᒥᐊᕐᔪᐊᒃᑯᑦ. 
 
ᐅᖃᕈᒪᕗᖓ ᓄᓇᓕᓐᓂᑦ ᐅᕙᖓ ᑭᒡᒐᑐᖅᑕᖏᓐᓂᒃ ᐊᕐᕌᓂ, ᐅᒥᐊᕐᔪᐊᖅᑕᖃᓚᐅᕐᒪᑦ ᐅᓯᑲᖅᑕᖅᑐᒥ, 
ᑎᑭᒃᑲᓗᐊᖅᑐᓂ ᑭᓯᐊᓂ ᐅᓯᔭᖏᑦ, ᐅᕝᕙᓘᓐᓃᑦ ᐅᖅᓱᐊᓗᒃ ᓈᒻᒪᓚᐅᓐᖏᒻᒪᑦ ᓄᓇᓕᒻᒥᐅᓄᑦ. 
 
ᐊᒻᒪ ᑲᖏᖅᑐᒑᐱᒻᒥᒥ, ᐃᓱᒪᕗᒍ ᐅᖅᓱᐊᓗᒃ ᑕᐃᓐᓇ ᑎᑭᑎᑕᐅᓚᐃᖅᑐᖅ ᓈᒻᒪᔾᔮᓱᒋᓇᑎᒍ ᐊᕐᕌᒍᓕᒫᕐᒧᑦ. 
ᐃᒪᐃᓕᖓᖅᑰᔨᒻᒪᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂᑦ, ᓄᓇᑦᓄᓯᐊᕐᒥ ᒐᕙᒪᒃᑯᑦ ᐊᑐᓐᖏᓂᖅᓴᐅᓚᐅᕐᒪᑕ $19-
ᒥᓕᐊᓂᒃ ᑭᓯᐊᓂ ᐊᑲᐅᓐᖏᓕᐅᕈᑎᑕᖃᕐᓂᐊᖅᐸᑦ ᓇᓕᐊᓐᓂᑐᐃᓐᓇᖅ  

ᓄᓇᓕᓐᓂᑦ, ᐃᒻᒪᖃ $19-ᒥᓕᐊᓐ ᐊᑐᖅᑕᐅᓐᖏᓂᖅᓴᐅᓂᐊᖅᑐᒃ ᐱᖓᓱᓂᒃ ᐊᕐᕌᒍᓂᒃ ᐊᑐᖅᑕᐅᔪᓐᓇᕐᓂᐊᖅᐳᑦ 
ᐊᑲᐅᓐᖏᓕᐅᕈᑎᓄᑦ ᑕᑯᔪᓐᓇᓐᖏᑦᑕᑦᑎᓐᓄᑦ ᒫᓐᓇ ᐅᔪᖅ ᓴᖅᑭᐊᓂᐊᖅᑐᓄᑦ. 
 
ᐄ, ᖃᐅᔨᒪᕗᖓ ᒐᕙᒪᒃᑯᑦ ᑕᐃᒪᓐᓇᓂᒃ ᐊᑐᓐᖏᓂᖅᓴᐅᒻᒪᑕ ᑮᓇᐅᔭᓂᒃ ᐱᖓᓱᓂᑦ ᐊᕐᕌᒍᓂᑦ, ᑭᓯᐊᓂ 
ᖃᓄᑐᐃᓐᓇᖅ ᐊᑲᐅᓐᖏᓕᐅᕈᑎᑕᖃᕐᓂᐊᖅᐸᑦ ᑕᑯᔪᓐᓇᓐᖏᑕᑦᑎᓐᓂᑦ ᓱᓕ ᒫᓐᓇ ᑕᐃᒃᑯᐊ ᑮᓇᐅᔭᐃᑦ 
ᐊᑐᖅᑕᐅᑐᐃᓐᓇᕆᐊᖃᖅᐳᑦ ᐊᑐᓐᖐᓐᓇᕐᓂᐊᓚᐅᖅᑐᒥᓃᑦ. 
 
ᑭᓯᐊᓂ ᐊᑲᐅᓐᖏᓕᐅᕈᑎᑕᖃᑐᐃᓐᓇᕆᐊᐊᖃᕐᒪᑦ ᓄᓇᓕᓐᓂᑦ, ᓇᓕᐊᓐᓂᑐᐃᓐᓇᖅ ᓄᓇᓕᓐᓂᑦ ᓄᓇᕗᒻᒥ ᐊᒻᒪ 
ᓄᓇᓕᒻᒥᐅᓄᑦ, ᓴᖅᑭᖅᑐᖃᕐᓂᖅᐸᑦ ᐊᑲᐅᓐᖏᓕᐅᕈᒻᒥᑦ, ᓱᒋᐊᖅᑕᐅᒋᐊᖃᕋᔭᕐᒥᒻᒪᑦ. 
 
ᐅᖃᓚᐅᕋᒪ ᐸᓐᓂᖅᑑᒥ ᐅᖅᓱᐊᓗᒃ ᓈᒻᒪᓚᐅᓐᖏᒻᒪᑦ ᐊᒻᒪ ᐃᓱᒪᕗᒍᑦ ᓈᒻᒪᔾᔮᓐᖏᒋᐊᖓ ᐊᕐᕌᒍᓕᒫᒧᑦ 
ᑲᖏᖅᑐᒑᐱᒻᒥᑦ ᑕᑕᑎᕆᓗᐊᕐᓂᕐᒪᑕ ᐸᓐᓂᖅᑑᒥᑦ. ᐊᒻᒪ ᐱᔾᔪᑎᒋᓪᓗᒍ ᖃᖓᑕᓲᒧᑦ ᐅᖅᓱᐊᓗ ᓄᖑᓚᐅᖅᑐᖅ, 
ᐱᓪᓗᒋᑦ ᐊᔾᔨᒌᓐᖏᑦᑑᒥᐅᓕᕐᒪᑕ ᖃᖓᑕᓲᑦ ᓄᓇᑦᑎᓐᓅᖅᐸᑦᑐᑦ ᐊᒻᒪ ᓈᒻᒪᑦᑐᒥᒃ ᐅᖅᓱᐊᓗᖃᖃᑦᑕᕆᐊᖃᕐᒪᑕ 
ᓄᖑᕈᑎᑐᐃᓐᓇᕆᐊᖃᖅᑐᑎᓪᓗ. 
 
ᑖᒃᑯᐊ $1-ᒥᓕᐊᓐ ᐊᑭᒃᑲᓐᓂᐅᔪᑦ ᓄᓇᕗᒻᒥ ᒐᕙᒪᒃᑯᑦ ᐊᑭᓕᐅᑎᒋᓂᐊᖅᑕᖏᑦ ᐱᖓᓱᓄᑦ ᐊᕐᕌᒍᓄᑦ ᑕᑯᓐᓇᖅᑐᒍ 
2002, ᐊᒻᒪ ᑕᑯᓐᓇᖅᑐᒋᑦ ᐊᑐᖅᑕᐅᓐᖏᓂᖅᓴᐃᑦ $19-ᒥᓕᐊᓐ, ᓇᓗᓇᓐᖏᑦᑐᖅ ᑕᐃᒃᑯᐊ ᑮᓇᐅᔭᐃᑦ 
ᐊᑐᖅᑕᐅᑦᑎᐊᕈᓐᓇᕐᒪᑕ, $19-ᒥᓕᐊᓐ ᑮᓇᐅᔭᐃᑦ. 
 
ᐊᑲᐅᓐᖏᓕᐅᕈᑎᑕᖃᕐᓂᐊᖅᐸᑦ ᓯᕗᓂᔅᓴᖅᑎᓐᓂᑦ, ᐊᑐᕆᐊᖃᕈᓐᓇᕋᔭᖅᐳᑦ $19-ᒥᓕᐊᓐ ᐃᒻᒪᖃ ᑯᒑᕈᒻᒧᑦ 
ᐱᓪᓗᒍ ᐅᒥᐊᕐᔪᐊᑦ ᐅᓯᑲᑦᑕᖅᐸᑦᑐᑦ ᐊᑲᐅᓐᖏᓕᐅᕈᑎᖃᖃᑦᑕᕐᓂᖏᓐᓄᑦ ᐊᒻᒪ ᐃᓚᖏᑦ ᑎᑭᒍᓐᓇᖅᐸᓐᖏᒻᒪᑕ 
ᐃᓚᖏᓐᓄᑦ ᓄᓇᓕᓐᓄᑦ.  
 
ᐊᒻᒪ ᐱᔾᔪᑎᒋᓪᓗᒍ ᒪᒃᓚᐃᓐ ᐅᖃᐅᓯᕆᖅᑲᐅᔭᖏᑦ ᖃᒪᓂᖅᑐᐊᑉ ᒥᔅᓵᓄᑦ, ᐊᑲᐅᓐᖏᓕᐅᕈᑎᑕᖃᖅᐸᒻᒪᑦ 
ᓄᓇᓕᖓᓐᓅᕋᓱᐊᖅᑐᑎᒃ. ᒪᕐᕉᖅᑰᔨᒻᒪᑎᒃ ᐊᑲᐅᓐᖏᓕᐅᕈᑏᒃ ᑕᐃᑲᓂ ᓴᖅᑭᓚᐅᖅᑑᒃ ᐊᒻᒪ ᖃᐅᔨᒪᒋᐊᕈᒪᕗᖓ  
ᐃᓄᐃᑦ, ᓄᓇᓕᒻᒥᐅᑦ ᖃᒪᓂᖅᑐᐊᕐᒥᐅᑦ ᑕᐃᒫᔅᓴᐃᓐᓇᖅ ᐱᔨᑦᓯᖅᑕᐅᖁᓪᓗᒋᑦ ᑕᐃᒪᐃᑉᐸᓚᐅᕐᒪᑕ ᐊᕐᕌᒍᓂᑦ. 
 
ᑕᒫᓂ ᐅᑭᐅᖅᑕᖅᑐᒥ, ᓯᓚᕗᑦ ᐱᐅᓐᖏᑦᑐᒻᒪᕆᐅᔪᓐᓇᕐᒪᑦ ᑕᒪᓐᓇᓗ ᐃᓚᓕᐅᑎᔪᓐᓇᖅᑐᓂ ᐊᑲᐅᓐᖏᓕᐅᕈᑎᓄᑦ 
ᐅᒥᐊᕐᔪᐊᓄᑦ ᐅᓯᕙᑦᑐᓄᑦ. ᐄ, ᖁᕕᐊᑦᑐᒻᒪᕆᐅᕗᖓ ᒥᓂᔅᑕ ᐅᖃᖅᑲᐅᒻᒪᑦ ᐊᑐᓐᖏᓂᖅᓴᐅᓂᕋᐃᓪᓗᓂ $19-
ᒥᓕᐊᓂᒃ ᐅᑭᐅᓂᒃ ᐱᖓᓱᓂᑦ ᐊᒻᒪᓗ ᑕᒪᓐᓇ ᖁᕕᐊᒋᓪᓗᒍ ᑭᓯᐊᓂᓕ ᐊᐱᕐᓱᕐᓇᐅᓕᖅᐸᑦ, ᐊᐱᖅᓱᑲᓐᓂᓛᖅᑐᖓ 
ᒥᓂᔅᑕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᑯᓘᓗᒍ. ᒪᒃᓖᓐ ᐅᖃᐅᓯᕆᔭᐃᓐᓇᕆᖅᑲᐅᔭᖏᑦ 
ᐅᖃᐅᓯᕆᔪᒪᖅᑲᐅᔭᒃᑲ ᑕᐃᒃᑯᐊ ᐃᓱᒪᓗᒍᑕᐅᔪᑦ ᑭᕙᓪᓕᐅᑉ ᒥᒃᓴᓄᑦ. 
 
ᑭᕙᓪᓕᕐᒥ, ᐃᒃᑲᑦᑐᐊᓗᒻᒪᑦ ᐃᒪᖓ ᐊᒻᒪᓗᑦᑕᐅᖅ ᕿᑭᖅᑖᓗᒻᒥ ᓄᓇᓕᓕᒪᐸᓗᔪᑦ ᐃᒃᑲᑦᑐᑕᐅᒻᒥᔪᑦ 
ᐱᖃᑕᐅᓐᖏᑦᑐᑐᓪᓗᓂ ᓇᐅᔭᑦ. ᖃᐅᔨᒪᓐᖏᑦᑐᖓ ᖃᓄᑎᒋᑦ ᐊᖏᔪᓚᕐᒪᖔᖅ ᐅᒥᐊᕐᔪᐊᖅ, ᑕᐃᓐᓇ 
ᑕᐅᓇᓐᖔᓚᖅᑐᖅ ᒪᕐᑐᕆᐊᒥᑦ ᑭᕙᓪᓕᕐᒧᑦ. ᑕᒪᓐᓇ ᐃᓱᒪᒋᔭᐅᑦᑎᐊᕆᐊᖃᕐᓂᐊᖅᑐᖅ Woodward Oil LImited  
ᑕᐃᒃᑯᐊ ᐅᒥᐊᕐᔪᐊᓂᒃ ᑎᑭᑎᑦᑎᖃᑦᑕᕐᓂᐊᖅᐸᑕ ᐅᒥᐊᕐᔪᐊᓂᒃ ᑭᕙᓪᓕᕐᒧᑦ. 

ᖃᒪᓂᑦᑐᐊᕐᓕ ᒥᑭᔪᐊᓗᒻᒥᒃ ᐅᒥᐊᕐᔪᐊᖅᑕᐅᔭᕆᐊᖃᖅᑐᖅ. ᐅᕙᓂ ᐅᖃᕐᓯᒪᒻᒪᑦ ᓄᓇᕗᑦ ᒐᕙᒪᒃᑯᖏᑦ $19 
ᒥᓕᐊᓂᒃ ᐊᑐᓐᖏᓐᓂᕐᓴᐅᓂᐊᕐᒪᑕ. ᑕᐃᒃᑯᐊ Woodward ᐃᖏᕐᕋᓂᖃᓕᖅᐸᑕ, ᐊᐅᔭᒃᑯᑦ ᓄᓇᕗᒻᒧᖃᑦᑕᕐᓗᑎᒃ 
ᐊᒻᒪᓗ ᑭᖑᓂᐊᒍᑦ ᐊᐅᔭᐃᓐᓇᐅᖏᑦᑐᒃᑯᑦ, ᑕᕆᐅᓪᓗ ᐊᑭᐊᓄᑦ ᐊᓯᖏᓐᓄᓪᓗ ᐅᖅᓱᐊᓗᓐᓂᒃ ᐅᓯᖃᑦᑕᕐᓗᑎᒃ. 
ᑕᒪᓐᓇ ᐊᕐᕋᒍᓕᒫᖅ ᒪᑭᒪᔾᔪᑕᐅᖃᑦᑕᕐᒪᑦ. 
 
ᑭᓯᐊᓂᓕ ᐅᑭᐅᖅᑕᖅᑐᒥ ᐅᓯᖃᑦᑕᕐᓂᕐᒧᑦ ᑲᒻᐸᓂᐅᔪᖅ ᐅᒥᐊᕐᔪᐊᖏᓐᓇᐸᓗᔪᑦ ᐅᓯᕙᒃᑐᑦ ᐅᖅᓱᐊᓗᒻᒥᒃ ᐊᒻᒪᓗ 
ᐊᓯᖏᓐᓂᒃ ᓄᓇᕗᒻᒧᑦ ᐊᐅᔭᒃᑯᑦ ᑭᓯᐊᓂ. ᐊᐅᔭᐅᔭᕇᖅᐸᑦ, ᐊᐅᓪᓚᖅᑎᑦᑎᖃᑦᑕᖏᒻᒪᑕ ᐅᓯᕙᓐᖏᒻᒪᑕ ᐊᓯᐊᓄᑦ 
ᓯᓚᕐᔪᐊᒧᑦ. ᑕᒪᓐᓇ ᐊᑲᐅᓐᖏᓕᐅᕈᑕᐅᕗᖅ. 
 
ᖃᐅᔨᒪᓐᖏᑦᑐᒍᑦ ᐅᑭᐅᖅᑕᖅᑐᒥ ᐅᓯᑲᖅᑕᖅᑎᐅᔪᑦ ᖃᑭᒪᔪᓐᓇᓂᐊᕐᒪᖔᑕ ᐅᓯᖃᑦᑕᕐᓗᑎᒃ ᕿᔪᐃᓐᓇᕐᓂᒃ ᐊᒻᒪᓗ 
ᑭᓱᑐᐃᓐᓇᕐᓂ ᐅᓯᔭᒃᓴᐅᔪᓂᒃ. ᐊᒥᓱᐊᓗᓐᓂ ᐃᖅᑲᓇᐃᔭᖅᑎᒥᓂᒃ ᓄᖅᑲᖅᑎᑦᑎᔭᕆᐊᖃᕐᓂᐊᖅᑐᑦ 
ᐊᐅᓚᑦᓯᔨᖏᓐᓂᒃ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ 400-ᒥᕈᔪᑦᑐᑦ ᓄᓇᕗᒻᒦᖔᕐᓯᒪᔪᑦ. 
 
ᓄᓇᕗᒻᒧᑦ ᑖᒃᓯᔭᖅᐸᒻᒪᑕ. ᖁᓚᕐᓇᖏᑦᑐᖅ ᐅᐊᑦᑎᐊᕈᒃᑲᓐᓂᖅ ᐊᐱᖅᑯᑎᒃᓴᖅᑕᖃᕐᓂᐊᖅᑐᖅ ᑕᐃᒃᑯᓄᖓ 
ᐱᓕᕆᕕᐅᔪᓄᑦ ᐊᓪᓚᕝᕕᖃᖅᑐᓄᑦ ᓄᓇᕗᑦ ᓯᓚᑖᓐᓂ, ᑕᐃᒃᑯᐊ ᑖᒃᓯᔭᖅᐸᖏᑦᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᖃᑦᑎᕐᔪᐊᕋᓗᐃᑦ ᒥᓕᐊᓐ ᑮᓇᐅᔭᐃᑦ ᔭᒐᐃᓂᐊᖅᐱᑎᒍᑦ ᑖᒃᓯᔭᕈᑎᑎᒍᑦ. $19 ᒥᓕᐊᓐ ᐅᑎᕈᓐᓇᕐᓂᐊᖅᐸᑦ. 
ᕿᒥᕈᔭᕆᐊᖃᕐᒥᒐᑦᑕ ᖃᑦᑎᓐᓂᒃ ᒐᕙᒪᒃᑯᑦ ᔭᒐᐃᓂᐊᕐᒪᖓᑕ ᑕᐃᒪᓐᓇᓂ ᐊᑐᓐᖏᓐᓂᕐᓴᐅᒐᓗᐊᖅᑎᓪᓗᒋᑦ. 
 
ᓱᓕᑦᑕᐅᖅ ᐊᓯᖏᓐᓂᒃ ᐃᓱᒪᒋᔭᒃᓴᖃᕐᒥᔪᒍᑦ. ᐅᑭᐅᖅᑕᖅᑐᒥ ᐅᓯᑲᖅᑕᖅᑎᑐᐅᔪᑦ ᑭᕙᓪᓕᕐᒨᖃᑦᑕᕈᓐᓃᖅᐸᑕ 
ᐊᑭᑐᓗᐊᕐᓂᐊᖅᑐᔭᖅᐸᑦ ᑕᐅᕗᖓ ᐅᓯᖃᑦᑕᕐᓗᓂ ᑭᓯᐊᓂᓕ ᐸᓂᖅᑐᐃᓐᓇᕐᓂᒃ ᐊᒻᒪ ᕿᔪᓐᓂᒃ ᐊᒻᒪᓗ 
ᑮᓇᐅᔭᐃᕈᑎᔪᒥᓂᐅᑉᐸᑕ ᒪᑐᓯᐸᑕᓘᓐᓃᑦ ᐱᓕᕆᕕᒻᒥᓂᒃ, ᑕᐃᒃᑯᐊ ᑭᕙᓪᓕᕐᒥᐅᑦ 
ᐅᒥᐊᕐᔪᐊᑕᐅᖃᑦᑕᕆᐊᖃᕐᓂᐊᖅᑐᑦ ᒪᓐᑐᕆᐊᒥᒃ. 
 
ᑎᑭᑉᐸᑦ ᐊᒃᑐᕝᕙᒥ, ᐊᒥᓲᒻᒪᑕ ᒥᑭᔪᑦ ᐱᓕᕆᕕᐅᔪᑦ ᑭᕙᓪᓕᕐᒥ, ᑕᐅᕙᓂ ᐱᓕᕆᕕᒃᑕᖃᒻᒪᕆᒻᒪᑦ. ᑕᐅᕙᓂ 
ᑭᕙᓪᓕᕐᒥ ᐊᔾᔨᒋᓐᖏᐊᕐᔪᒻᒪᒍ. ᐊᒥᓲᓪᓗᑎᒃ ᓇᒻᒥᓂᖁᑎᖃᖅᑐᑦ ᐃᓄᓐᓄᑦ ᓇᒻᒥᓂᕆᔭᐅᔪᑦ ᕿᑭᖅᑖᓗᒻᒥᑦ, ᑭᓯᐊᓂ 
ᑭᕙᓪᓕᕐᒥᑦ ᐊᒥᓲᓂᒃ ᓇᒻᒥᓂᖁᑎᓕᑦᑕᖃᕐᒪᑦ. ᒪᑐᐃᖅᓯᔪᒪᓐᓂᕈᑦᑕ ᑳᐱᕐᕕᒻᒥᑦ, ᐆᑦᑑᑎᒋᓗᒍ, 
ᑎᑭᑎᑦᑎᖃᑦᑕᕐᓗᑕᓗ ᒪᓐᑐᕆᐊᒥ ᑭᓯᐊᓂ ᐊᑦᑑᕙᐅᓕᕋᐃᒻᒪᑦ ᑎᑭᑉᐸᑦᑐᑎᒃ, ᐃᓪᓗᓕᐅᕈᓐᓇᕋᔭᓐᖏᒻᒪᑕᓕ, 
ᑕᐃᒪᐃᒍᓐᓇᖅᑎᓐᓇᒋᓪᓗ ᑮᓇᐅᔭᓂᒃ ᐊᓯᐅᔨᕙᑉᐳᑦ ᐊᕐᕌᒍᓕᒫᒧᑦ. 
 
ᐃᒪᐃᒃᑲᔪᑉᐳᓪᓕ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ ᑲᒻᐸᓂᖓᑦ ᑎᑭᑎᑦᑎᖃᑦᑕᕐᓂᖅ ᐱᒋᐊᖅᑐᓂ ᔪᓚᐃᒥ ᐊᒻᒪ 
ᐱᒋᐊᖅᑐᑎᒃ ᐃᓪᓗᓕᐅᕐᓂᕐᒥᑦ ᐊᖅᓯᖏᓐᓂᓪᓗ ᐅᐱᕐᖔᖓᓂ. ᐊᑲᐅᓐᖏᓕᐅᕈᑎᓂᒃ ᓴᖅᑮᓂᐊᕐᒪᑦ 
ᓇᒻᒥᓂᖁᑎᖃᖅᑐᓄᑦ ᐅᒥᐊᕐᔪᐊᒃᑯᑦ ᑎᑭᑎᑦᑎᖃᑦᑕᕐᓂᐊᕈᑦᑕ ᒪᓐᑐᕆᐊᒥᑦ ᐱᓪᓗᒍ ᑎᑭᓲᖑᒻᒪᑕ ᑭᖑᓂᒃᑲᓐᓂᐊᒍᑦ 
ᐅᐱᕐᖔᒥᑦ. 
 
ᑭᖑᓪᓕᖅᐹᒥᑦ, ᐅᖃᖅᑏ, ᑭᕙᓪᓕᕐᒥᐅᑦ ᓇᓗᓇᐃᖅᓯᕕᐅᓯᒪᖃᑦᑕᕆᐊᖃᕐᓂᐊᖅᐳᑦ ᖃᓄᐃᓕᐅᖅᐸᓪᓕᐊᓂᐅᔪᓂᑦ 
ᐅᒥᐊᕐᔪᐊᓕᕆᓂᕐᒧᑦ ᑰᔾᔪᐊᕌᐱᒻᒥᑦ. ᓇᓗᓇᐃᖅᓯᕕᐅᓯᒪᖃᑦᑕᕆᐊᖃᕐᓂᐊᖅᐳᑦ ᐃᖅᑲᐅᒪᔭᐅᓗᑎᓪᓗ ᐅᑭᐅᖅᑕᖅᑐᒥ 
ᐃᓪᓗᓕᐅᖅᑐᓕᕆᔨᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐊᕐᕚᕐᓗᒃ. ᐳᒃᑭᕐᓇᖅ. 

ᐳᒃᑭᕐᓇᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᔅᓴᖄᕐᔪᒃᑲᒪ ᐅᖅᓱᐊᐊᓗᒥᑦ ᑎᑭᑎᑦᑎᖃᑦᑕᕐᓂᕐᒧᑦ 
ᑳᓐᑐᕌᑦ ᒥᔅᓵᓄᑦ. 
 
ᐅᖃᕈᒪᕗᖓ ᐃᑲᔪᖅᓱᕋᒃᑭᑦ ᑭᕙᓪᓕᕐᒥᑦ ᑭᒡᒐᑐᖅᑎᑦ ᐃᓱᒫᓘᑎᖏᓐᓄᑦ.  ᓲᖃᐃᒻᒪᑦ ᕿᑎᕐᒥᐅᑦ ᐊᑦᑐᖅᑕᐅᒻᒪᑦ. 
ᕿᑎᕐᒥᐅᑕᐃᓐᓇᐅᓐᖏᑦᑐᑦ, ᓄᓇᕗᓕᒫᖅ. 
 
ᐅᑭᐅᖅᑕᖅᑐᒥ ᐃᓪᓗᓕᐅᖅᑎᓕᕆᔨᒃᑯᑦ ᐃᓄᓐᓄᑦ ᓇᒻᒥᓂᖁᑎᒋᔭᐅᕗᑦ. ᐊᒻᒪ ᕿᑎᕐᒥᐅᓂᑦ ᑕᑯᓯᒪᕗᒍᑦ ᓂᐅᔅ 
ᓄᐊᑦᑯᒃ ᐱᔨᑦᓯᖅᑕᐅᔾᔮᔪᓐᓃᕋᑦᑕ ᐅᑭᐅᖅᑕᖅᑐᒥ ᐃᓪᓗᓕᐅᖅᑎᓕᕆᔨᒃᑯᓐᓄᑦ. ᑖᐃᓐᓇ ᑳᑐᓐᕌ ᑐᓂᔭᐅᓚᐅᖅᐳᖅ 
Woodward's oil limited-ᑯᓐᓄᑦ. ᐊᒻᒪ ᒥᓂᔅᑕ ᖁᕕᐊᖅᑲᐅᒻᒪᑦ ᓇᓗᓇᐃᖅᓯᒋᐊᖓ ᒫᓐᓇᒨᖓᔪᓂᒃ 
ᒪᓕᒐᓕᐅᖅᑎᓄᑦ ᓄᑖᒧᑦ ᐃᖏᕐᕋᔪᓕᕆᓂᕐᒧᑦ ᑳᓐᑐᕌᒥᑦ ᓄᓇᕗᒻᒥᑦ, ᐱᓪᓗᒍ ᓲᖃᐃᒻᒪ, 
ᑮᓇᐅᔭᖅᑐᖏᓐᓂᖅᓴᐅᓂᐊᕐᒪᑦ $19-ᒥᓕᐊᖑᓗᐊᖅᑐᓂᒃ. 
 
ᑕᒪᓐᓇ ᓱᓕᑐᐃᓐᓇᕆᐊᖃᖅᐳᖅ. ᐊᖏᖃᑎᒋᕙᕋ ᒥᓂᔅᑕ. ᖁᕕᐊᑉᐳᖓᑦᑕᐅᖁᖅ ᑐᓴᕆᐊᖓ 
ᐊᑐᓐᖏᓂᖅᓴᐅᓂᐊᕐᒪᑕ $19-ᒥᓕᐊᖑᓗᐊᖅᑐᓂᒃ. ᐱᓪᓗᒍ ᐱᑕᖃᓕᕋᑦᑕ Woodward's oil limited-ᑯᓐᓂᒃ  
ᐱᔨᑦᓯᕐᓂᐊᓕᖅᑐᓂᒃ. 
 
ᖁᔭᓐᓇᒦᒻᒪᕆᒃ ᑭᓯᐊᓂ ᕿᒥᕐᒥᐅᓂᑦ ᓄᓇᓖᑦ ᑐᓴᕐᒪᑕ ᑕᒪᑐᒥᖓ ᑐᓴᕋᔅᓇᕐᒥᑦ ᐱᕙᓪᓕᐊᔪᑎᒍᑦ, ᕿᑎᕐᒥᐅᑦ 
ᐊᑦᑐᖅᑕᐅᑦᑕᐅᑎᒋᓚᐅᕐᒪᑕ ᑕᒪᑐᒧᖓ ᑐᓴᕋᔅᓴᕐᒧᑦ. ᕿᒥᕐᒥᐅᑑᖅᑰᓐᖏᓚᖅ ᐅᕝᕙᓘᓐᓃᑦ ᑭᕙᓪᓕᕐᒥᐅᑦ, 
ᓄᓇᕗᓕᒫᖑᕗᖅᑕᐅᖅ. 
 
ᐃᒪᐃᓕᖓᖅᑰᔨᒻᒪᑦ ᐱᒋᓚᐅᖅᑕᕗᑦ, ᐅᕝᕙᓘᓐᓃᑦ ᓇᒻᒥᓂᖅ ᐆᑦᑑᑎᒋᑲᐃᓐᓇᕐᓗᖓ, ᐃᓚᖏᑦ ᐱᖁᑎᒋᔭᕗᑦ, ᓲᕐᓗ 
ᖃᒧᑕᐅᔭᐃᑦ, ᐅᕝᕙᓘᓐᓃᑦ ᖃᒧᑏᑦ, ᐅᕙᑦᑎᓐᓂᑦ ᐱᔭᐅᒻᒪᑕ ᐅᕙᑦᑎᓐᓄᓪᓗ ᐃᑲᔫᑎᓯᖃᓚᐅᖅᑐᑦ, 
ᐊᑐᖅᑐᒻᒪᕆᐅᓪᓗᑎᒃ ᐃᓅᓇᓱᐊᕐᓂᑎᓐᓄᑦ ᐃᓚᑦᑎᓐᓄᑦ. 
 
ᑕᒪᓐᓇ ᐆᑦᑑᑎᒋᔪᓐᓇᖅᐸᕋ ᐅᖃᐅᓯᖃᖅᑎᓪᓗᑕ ᑳᓐᑐᕌᑖᖅᑎᑦᑎᓂᕐᒥᑦ ᖃᓪᓗᓈᓂᒥᐅᑕᓄᑦ, 
ᐅᑭᖅᑕᖅᑐᒥᐅᑕᐅᓐᖏᖔᖅᑐᓄᑦ, ᐃᓄᓐᓄᑦ ᓇᒻᒥᓂᖁᑎᐅᔪᓄᑦ, ᐆᒪᓇᓱᐊᕐᓂᕗᑦ ᐊᖅᓵᖅᑕᐅᒻᒪᑦ. 
 
ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᕙᒻᒪᑕ ᐱᔨᑦᓯᖅᑐᑎᒃ ᐊᑯᓂᐅᔪᖅ ᑕᐃᒪᐃᓚᐅᖅᑐᑎᒃ ᓄᓇᓖᑦ 
ᐊᕕᑦᑐᖅᓯᒪᔪᖁᖁᑎᑦᑎᓐᓂᑦ ᐅᕙᒍᑦ ᓇᓄᓕᒻᒥᐅᑕᐅᔪᒍᑦ, ᑕᒪᓐᓇ ᓇᓗᓇᖅᓯᒻᒪᑦ ᐅᑭᐅᖅᑕᖅᑐᒥ 
ᐃᖏᕐᕋᔪᓕᕆᔨᒃᑯᑦ ᒪᑭᒪᒍᓐᓇᕐᓂᐊᕋᓗᐊᕐᒪᖔᑕ ᑳᓐᑐᕌᖃᕈᓐᓃᖅᑎᑕᐅᓚᐅᖅᑎᓪᓗᒋᑦ ᐊᒻᒪ 
ᒪᑭᒪᑦᑎᐊᕐᓂᐊᕋᓗᐊᕐᒪᖔᑕ ᐅᖅᓱᐊᓗᒃᑲᓂᕐᒥᑦ ᑐᓂᓯᐅᖅᑲᐃᔨᐅᓂᐊᖅᑎᓪᓗᒋᑦ. 
 
ᑕᑯᓐᓇᕈᑦᑎᒃᑯ ᑖᒃᑯᐊ $19-ᒥᓕᐊᓐ ᐊᑐᓐᖏᓂᖅᓴᐅᓕᖅᑐᑦ, ᐱᐅᔪᒻᒪᕆᐅᕗᖅ, ᑭᓯᐊᓂ ᐃᓚᖏᑦ ᑲᑎᒪᔨᐅᖃᑎᒃᑲ 
ᐅᖃᖅᑲᐅᒻᒪᑕ ᐊᑦᑕᕐᓇᖅᑐᑕᖃᕆᐊᖓ ᑕᒪᑐᒪᓂ ᑕᒪᓐᓇᓗ ᐃᓱᒪᔅᓴᖅᓯᐅᕈᑎᒋᑦᑎᐊᕆᐊᖃᖅᐸᕗᑦ 
ᑲᓐᑐᕌᑖᖅᑎᑦᑎᖃᑦᑕᕐᓂᖅ ᓄᑖᓂᒃ ᑲᒻᐸᓂᓂᑦ. 
 
ᖃᐅᔨᒪᕗᒍᑦ ᖃᓄᐃᓲᖑᒻᒪᖔᑕ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ, ᖃᐅᔨᒪᒻᒪᑕ ᐃᒪᐅᑉ ᐃᖏᕐᕋᓂᖓᓂᑦ ᐊᒻᒪ 
ᐃᒪᕐᓂᑦ ᐊᒻᒪ ᐃᒃᑲᓐᓂᖏᓐᓂᑦ ᑕᒪᒃᑯᐊ ᓄᓇᓖᑦ, ᖃᐅᔨᒪᒻᒪᒋᑦ ᓄᓇᓕᐅᔪᑦ. ᓄᑖᕐᒥᓪᓕ ᑲᒻᐸᓂᖃᕐᓂᐊᕈᑦᑕ 
ᑕᒪᒃᑯᓂᖓ ᐱᔨᑦᓯᖅᑐᓂᒃ, ᑕᒪᓐᓇ ᐆᑦᑐᖅᑕᐅᓚᐅᖅᓯᒪᓐᖏᒻᒪᑦ. 
 
ᖃᓄᕐᓕᑭᐊᖑᒐᔭᖅᐸ ᐊᓯᐅᔨᓕᕐᓂᕈᑦᑕ ᐊᑦᑕᑎᒋᔭᔅᓴᐅᑦᑎᐊᖅᑐᒥᑦ ᑲᒻᐸᓂᐅᔪᑦ? ᐅᖃᕈᓐᓇᖅᐳᖓ ᖁᕕᐊᑦᑐᖓ 
ᑖᒃᑯᐊ $19-ᒥᓕᐊᓐ ᐊᑐᓐᖏᓂᖅᓴᕆᒐᑦᑎᒃᑯ, ᑭᓯᐊᓂ ᑭᓯᐊᓂᑕᖃᕐᒪᑦ ᑕᕝᕙᓂ. ᑕᒪᓐᓇᓗ 
ᐃᓱᒪᔅᓴᖅᓯᐅᕈᑎᒋᒃᑲᓐᓂᕆᐊᖃᖅᑐᒋᒐᒃᑯ ᐊᑦᑐᐃᓂᖃᖅᑐᒻᒪᕆᐅᓂᐊᕐᒪᑕ ᕿᑎᕐᒥᐅᓂᑦ ᐊᒻᒪ ᓄᓇᕗᓕᒫᕐᒥᑦ. 

ᑕᒪᐅᓐᖓᖅᐸᓪᓕᐊᓪᓗᖓ ᕿᑎᕐᒥᐅᓂᑦ ᐃᓱᒫᓘᑎᑕᖃᓚᐅᕐᒪᑦ ᐅᖃᐅᓯᐅᒌᖅᓯᒪᔪᓂᒃ. ᓂᕈᐊᖅᑎᒋᔭᒃᑲ ᐅᕙᑦᑎᓐᓄᑦ 
ᐅᖄᓚᖃᑦᑕᓚᐅᕐᒪᑕ ᑕᒪᑐᒥᖓ ᐃᓱᒫᓘᑎᖃᕐᓂᕋᖅᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐳᒃᑭᕐᓇᖅ. ᐊᑎᖅᑕᖃᒃᑲᓂᕐᒪᑦ ᑎᑎᕋᖅᓯᒪᔭᕐᓂᒃ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓᑦᑕᐅᖅ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᐊᕋᑦᑕ 
ᒐᕙᒪᒃᑯᑦ. ᖃᐅᔨᒪᔪᖓ ᑕᒪᓐᓇ ᐱᓕᕆᐊᖑᒌᖅᓯᒪᓕᕐᒪᑦ, ᑭᓯᐊᓂ ᑕᒪᓐᓇ ᐊᑲᐅᓐᖏᓕᐅᕈᑎᓕᐅᕐᓂᐊᕐᒪᑦ 
ᒐᕙᒪᒃᑯᓐᓄᑦ ᐊᒻᒪ ᓄᓇᓖᑦ ᐊᕕᑦᑐᖅᓯᒪᔪᒥᐅᓄᑦ. 
 
ᐆᑦᑐᕐᓂᐊᕈᑦᑕ ᓂᐅᕕᕋᓱᐊᕐᓗᑕ ᐊᑭᑭᓐᓂᖅᓴᒥᑦ ᐅᖅᓱᐊᓗᒻᒥᑦ ᖃᐅᔨᒪᒋᐊᕆᐊᖃᕐᓂᐊᕋᑦᑕ 
ᒑᓴᓖᑦᑎᐊᕙᐅᒐᓗᐊᕐᒪᖔᖅ ᐊᒻᒪ ᐱᔨᑦᓯᖅᑎᐊᓲᖑᒐᓗᐊᕐᒪᖔᑕ. ᐃᓛᓐᓂᒃᑯᑦ ᖃᐅᔨᓴᑦᑎᐊᓐᖏᓗᐊᕐᓂᕋᐃᒐᑦᑕ 
ᐊᑲᐅᓐᖏᓕᐅᕈᑎᓂᒃ ᓴᖅᑭᖅᑐᖃᖅᐸᒻᒪᑦ. 
 
ᕿᑎᕐᒥᐅᓂᑦ ᖃᐅᔨᒪᒋᐊᖃᖅᐳᒍᑦ ᖃᓄᐃᑦᑑᒻᒪᖔᑕ ᐱᔨᑦᓯᕐᓃᑦ ᐅᕝᕙᓘᓐᓃᑦ ᐃᖏᕐᕋᔾᔪᑎᓄᑦ 
ᐱᔨᑦᓯᕐᓂᐅᓂᐊᕐᒪᖔᑕ ᕿᑎᕐᒥᐅᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐊᑎᖅᑕᖃᒃᑲᓐᓂᕈᓐᓃᕐᒪᑦ ᑎᑎᕋᖅᓯᒪᔪᓂᒃ. 
ᒪᑐᐃᖓᓕᖅᐳᖅ ᐊᐱᖅᑯᑎᔅᓴᓕᓐᓄᑦ. ᒪᒃᓚᐃᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕆᐅᒃᐳᖓ ᐃᓱᒪᓕᐅᕈᑕᐅᓪᓗᐊᑕᕐᓂᐊᖅᑐᖅ ᑐᓂᔭᐅᓂᖏᓐᓄᑦ ᐅᖅᓱᐊᓗᐃᑦ 
ᐅᓯᔭᐅᖃᑦᑕᕐᓂᖏᓐᓄᑦ ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᕐᒥ, Woodward Oil-ᓂ ᒐᕙᒪᒃᑯᓐᓂᑦ 
ᐃᓱᒪᓕᐅᕈᑕᐅᓚᐅᓐᖏᑦᑐᖅ ᐊᓂᖅᐸᓇᕐᓯᓇᓱᐊᕐᓂᕐᒧᑦ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᓐᓄᑦ 
ᒐᓴᓕᑲᒻᒪᐅᓚᐅᖅᑐᒧᑦ. ᑕᐃᒪᐃᒃᑐᒃᓴᐅᓚᐅᓐᖏᒃᑲᓗᐊᖅᐳᖅ. 
 
ᖃᐅᔨᒪᔪᖓ ᒥᓂᔅᑕᐃᑦ ᐅᖃᐅᓯᖏᑦ $19 ᒥᓕᐊᓐ ᐅᑭᓂᒃ ᐱᖓᓱᓂᒃ. ᖃᓄᐃᒻᒪᑦ ᑕᐃᒃᑯᐊᖑᑎᑕᐅᓚᐅᖅᐸᑦ 
ᑲᒻᐸᓂᐅᔪᑦ, Woodward-ᑯᑦ ᑐᒃᓯᕋᐅᑎᖓᑦ ᐱᐅᓚᖑᓚᐅᕐᒪᑦ ᐊᒻᒪᓗ ᐅᖃᕈᒪᓪᓗᖓ, ᐊᑭᖏᓐᓄᑦ 
ᐱᔾᔪᑎᖃᓚᐅᖅᑐᖅ. ᒐᕙᒪᒃᑯᓐᓂᑦ ᑕᒪᓐᓇ ᐃᓱᒪᓕᐊᕆᔭᐅᓚᐅᓐᖏᑦᑐ. ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐱᔾᔪᑎᖃᓚᐅᓐᖏᑦᑐ ᒐᓴᓕᖑᔪᑦ ᐱᐅᓐᖏᓐᓂᖓᓄᑦ.  
 
Woodward-ᑯᑦ ᑐᓂᔭᐅᓚᐅᖅᑐᑦ ᑳᓐᑐᕋᖑᔪᒥᒃ ᑕᐃᒃᑯᐊ ᑐᒃᓯᕋᐅᑎᖏᑦ ᐊᑦᑎᓐᓂᖅᐸᐅᓚᐅᕐᒪᑕ. 
ᐱᔾᔪᑎᒋᔭᐅᓚᐅᓐᖏᑦᑐᖅ ᒐᓴᓖᑲᒻᒪᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ Woodward-ᑯᑦ ᑐᒃᓯᕋᐅᑎᖓᑦ ᐱᐅᓂᖅᐸᐅᓚᐅᕐᒪᑦ ᑕᐃᒃᑯᓇᓐᖓᑦ 
ᐊᓯᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐊᑦᑎᐊᕈ ᐅᑭᐅᖅᑕᖅᑐᒥ ᐅᓯᑲᖅᑕᖅᑎᐅᔪᑦ ᑕᒪᒃᑮᓯᖃᑦᑕᓚᐅᕐᒪᑕ 
ᐅᖅᓱᐊᓗᓐᓂᒃ ᐊᒻᒪᓗ ᐸᓂᖅᑐᓂ ᑕᕝᕙᓂᒃᓴᐃᓐᓇᖅ ᐅᒥᐊᕐᔪᐊᒥ ᑯᔾᔪᐊᒥᑦ. 
 
ᖃᓄᕐᓕ ᒐᕙᒪᒃᑯᑦ ᐃᓱᒪᓕᐅᕈᑎᒋᔭᖓᑦ ᐊᕕᒃᓯᓂᕐᒧᑦ ᑳᓐᑐᕋᖑᔪᒥᒃ, ᐃᒃᐱᓐᓇᕐᓂᖃᕐᓂᐊᖅᐸᑦ ᐊᑭᖏᓐᓄᑦ 
ᑕᒪᒃᑯᐊ ᐊᓯᖏᓐᓄᑦ ᐅᓯᔭᐅᕙᒃᑐᓄᑦ ᑭᕙᓪᓕᕐᒥ. ᖁᔭᓐᓇᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐅᖃᐅᓯᐅᖅᑲᐅᒻᒥᔪᑦ 
ᐅᖃᐅᓯᖃᑐᐃᓐᓇᖅᑎᓪᓗᒋᑦ. 
 
ᑕᐃᒃᑯᓄᖓ ᐅᓯᔭᐅᖃᑦᑕᕐᓂᖏᓐᓄᑦ ᐅᖅᓱᐊᓗᐃᑦ ᐊᒻᒪᓗ ᐸᓂᖅᑐᑦ ᐊᓯᖏᑦ ᑕᕝᕙᓂᒃᓴᐃᓐᓇᖅ ᐅᒥᐊᕐᔪᐊᒥ, 
ᐅᕙᒍᑦ, ᒐᕙᒪᒃᑯᓪᓗᑕ, ᐱᐅᓂᖅᐸᐅᔪᓂᒃ ᐃᖅᑲᓇᐃᔭᖅᑎᓂᒃ ᐱᖃᕈᒪᒐᑦᑕ ᓄᓇᕗᒻᒥ. ᖃᖏᖅᑐᓂᓕ, 
ᐅᑭᐅᖅᑕᖅᑐᒥ ᐅᓯᑲᖅᑕᖅᑎᐅᔪᑦ ᐅᓯᖃᑦᑕᓚᐅᕐᒪᑕ ᐸᓂᖅᑐᓂᒃ ᐊᒻᒪᓗ ᐅᖅᓱᐊᓗᓐᓂ ᑕᕝᕙᓂᒃᓴᐃᓐᓇ ᐊᑕᐅᓯᒃᑯᑦ 
ᐅᒥᐊᕐᔪᐊᒥ. ᐊᒃᑕᕐᓇᐃᓯᒪᓂᕐᓴᐅᒐᔭᖅᑐᑦ ᑕᐃᒃᑯᐊ ᐊᑐᓃᖅᑎᑕᐅᑉᐸᑕ. 
 
ᑭᓯᐊᓂᓕ ᐊᕐᕋᒍᒥ ᓄᑖᒥ, ᑐᒃᓯᕋᕐᓂᐊᕐᒥᔪᒍ ᐸᓂᖅᑐᒧᑦ ᐅᓯᑲᖅᑕᑎᒃᓴᐅᒐᔭᖅᑐᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑭᐅᖅᑕᖅᑐᒥ ᐅᓯᑲᖅᑕᖅᑎᐅᔪᑦ ᐅᖃᐅᓯᕐᒥᓂᒃ ᓱᓕᒃᐸᑕ, 
ᐅᓯᑲᑦᑕᖃᑦᑕᕈᓐᓃᕐᓗᑎᒃ ᑭᕙᓪᓕᕐᒧᑦ, ᐅᖃᕈᓐᓇᖅᐱᑦ, ᐲᕐᒥᒃᐸᑕ, ᐅᓯᑲᖅᑕᖅᑎᓪᓗᐊᑕᑦᑎᓐᓂᒃ ᐱᑕᖃᕈᓐᓂᖅᐸᑦ 
ᑭᕙᓪᓕᕐᒥ, ᐸᓂᖅᑐᓄᑦ ᐊᒻᒪᓗ ᐅᖅᓱᐊᓗᒻᒧᑦ, ᐅᖃᐅᑎᔪᓐᓇᖅᐱᒋ ᑭᕙᓪᓕᕐᒥᐅᑕᐅᔪᑦ, ᑕᐃᒃᑯᐊ ᐅᑭᐅᖅᑕᖅᑐᒥ 
ᐅᓯᑲᖅᑕᖅᑎᐅᔪᑦ, ᓱᓕ ᐱᔪᓐᓇᖃᑦᑕᕐᓂᐊᕐᒪᖔᑕ ᐸᓂᖅᑐᒥᒃ ᐅᒥᐊᕐᔪᐊᑰᖅᑐᓂᒃ. ᐅᖃᐅᓯᖃᖅᑐᖓ ᑭᕙᓪᓕᓕᒫᒥᒃ, 
ᐊᑭᑦᑐᕋᐅᑎᕈᔪᑦᑐᑦ ᐊᑭᖏᑦ ᓄᓇᓕᓐᓂ ᐊᒻᒪᓗ ᐅᖃᕈᓐᓇᖅᐱᑕ ᑕᐃᒃᑯᐊ ᐊᑭᑦᑐᕆᐊᔾᔭᖏᑦᑐᑦ ᐅᑭᐅᖅᑕᖅᑐᒥ 
ᐅᓯᑲᖅᑕᖅᑎᐅᔪᑦ ᐅᓯᖃᑦᑕᕈᓐᓃᕋᓗᐊᖅᑲᑕ ᐸᓂᖅᑐᓂᒃ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔭᑎᒍᑦ ᑲᓐᑐᕌᖑᔪᑦ ᐊᒻᒪᓗ 
ᐊᐅᓪᓚᖃᑦᑕᖅᑐᓕᕆᔨᒃᑯᑦ ᐱᔨᑦᑎᕋᖅᑕᐅᒻᒪᑕ. ᐊᖏᓪᓕᑲᓐᓂᔮᓐᖏᑦᑐᒍᑦ ᑕᒪᓐᓇ ᐱᔾᔪᑎᒋᓪᓗᒍ ᐃᓱᒪᓕᐊᕆᔭᓂᑯ. 
ᐃᒪᐃᑐᐃᓐᓇᕆᐊᖃᕆᕗᖅ ᐊᑭᑭᓐᓂᖅᓴᕈᑐᐃᓐᓇᕆᐊᖃᖅᑯᑦ ᐊᑭᖏᓐᓂ. ᐅᓪᓗᒥ ᖃᐅᔨᒪᕗᒍᑦ 
ᐊᑭᑦᑐᕆᐊᔾᔮᖏᒻᒪᑕ ᐊᑭᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑲᑐᒃ. ᓱᓕ ᒪᒃᓖᓐ. 
 
ᒪᒃᓖᓐ: ᒪ'ᓇ ᐃᒃᓯᕙᐅᑖ. ᑕᒪᓐᓇ ᐊᑲᐅᓯᓐᓇᕐᓂᐅᕗᖅ ᑭᒡᒐᑐᖅᑕᒃᑲ ᐅᖃᐅᑎᒍᓐᓇᓂᐊᖅᑲᒃᑲ 
ᐊᑭᑦᑐᕆᐊᔾᔮᖏᓐᓂᖏᓐᓂ ᐊᑭᒋᔭᖏᓐᓂ. ᖃᐅᔨᒪᕗᑎᑦ, ᑕᒪᓐᓇ ᐊᕕᓪᓗᒍ ᑲᓐᑐᕌᖑᔪᖅ ᖃᐅᔨᒪᕗᖓ ᒐᕙᒪᒃᑯᑦ 
ᐃᓱᒪᓕᐅᓚᐅᖅᑯᑦ ᐊᕕᔅᓯᒋᐊᔅᓴᖅ ᑲᓐᑐᕌᖓᓂᑦ ᐊᐅᓪᓚᖃᑦᑕᓕᕆᓂᕐᒧᑦ ᐊᒻᒪᓗ ᐱᖃᖅᑎᑦᑎᓂᕐᒧᑦ. ᐊᒻᒪᓗᑦᑕᐅ 
ᑕᑯᔅᓴᐅᕗᖅ ᑕᒪᓐᓇ ᑮᓇᐅᔭᓂᑦ ᐊᑐᓐᖏᓂᖅᓴᐅᑎᑦᑎᖑᓱᒻᒪᑦ. ᓇᒻᒥᓂᕆᔭᐅᔪᖅ ᐅᓯᑲᑦᑕᖅᑎᐅᓂᐊᖅᑐᑦ 
ᐅᖅᓱᐊᓗᓐᓄᑦ ᑭᕙᓪᓕᕐᒧᑦ, ᑖᒃᑯᐊ ᐊᑭᑭᓐᓂᖅᐹᖑᒐᓱᓐᓂᖓᓄᑦ ᐱᓇᓱᐊᕐᓂᐊᖅᑲᑦ ᐅᓯᑲᑦᑕᓂᕐᒧᑦ 
ᑭᓱᑐᐃᓐᓇᕐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᑲᔪᖅᑎᒋᔭᕋ ᑭᐅᑎᓐᓂᐊᕋᒃᑯ ᑕᔅᓱᒧᖓ 
ᐊᐱᖅᑯᓯᐅᔪᒧᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒧᕌᓴᒃ. 
 
ᒧᕌᓴᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᓪᓚᕆᓐᖏᓚᒍ ᑭᒃᑯᑦ ᐊᒻᒪᓗ ᓇᓪᓕᐊ ᓇᒻᒥᓂᐅᔪᑦ ᑕᒪᔅᓱᒧᖓ 
ᑭᐅᓂᐊᕐᒪᖔᑕ ᐊᑭᑭᓂᖅᐹᖑᒐᓱᓪᓗᑎᑦ ᑳᓐᑐᕌᖅᑖᕋᓱᑦᑐᑦ. ᑭᓯᐊᓂᓕ ᓂᕆᐅᑉᐳᒍᑦ ᐱᑕᖃᕐᓂᐊᕐᖓᑦ, 
ᖃᓄᐃᓕᐅᕐᓂᕆᖃᑦᑕᓚᐅᖅᑕᑎᓐᓄᑦ ᐊᔾᔨᒌᓐᖏᑦᑐᑦ ᐃᓄᐃᑦ ᒫᓐᓇᐅᔪᑦ, ᖃᐅᔨᒪᕗᒍᑦ ᖃᑦᑎᐅᒻᒪᖔᑕ 
ᐅᓯᑲᖅᑕᖅᑎᐅᔪᖅ ᐊᒻᒪᓗ ᐊᑕᐅᓯᖅ ᐃᓄᓐᓄᑦ ᓇᒻᒥᓂᕆᔭᐅᓪᓗᓂ ᑭᐅᖃᑕᐅᓪᓚᕆᓐᓂᐊᖅᑯ ᑕᒪᔅᓱᒧᖓ 
ᑐᔅᓯᕋᐅᑕᐅᔪᒧᑦ ᐅᓯᑲᑦᑕᓂᕐᒧᑦ ᐅᒥᐊᖅᔪᐊᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᒧᕌᓴᒃ. ᒪᒃᓖᓐ. 
 
ᒪᒃᓚᐃᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᐊᑲᐅᓯᐅᒥᓇᖅᑯ ᖃᐅᔨᒪᓗᒍ. ᑕᒪᓐᓇ ᐊᑭᖓ ᐱᒋᐊᕐᓂᖃᕐᓂᐊᖅᑲ 
ᑰᔾᔪᐊᕌᐱᒃ ᐅᕝᕙᓘᓐᓃᑦ ᒪᓐᑐᕆᐊᒥᑦ ᐅᕝᕙᓘᓐᓃᑦ ᑕᒪᕐᒥᒃ? 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒧᕌᓴᒃ. 
 
ᒧᕌᓴᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᑐᔅᓯᕋᐅᑎᒋᓂᐅᓴᔭᕗᑦ ᑕᒪᒃᑮᓂᒃ ᑎᑎᖅᓯᒪᓂᐊᖅᑐᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑲᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᐊᑲᐅᓯᓇᖅᑯ. ᐅᕙᑎᑦᑎᒍᖁᓇᕈᒥᓇᕐᓂᐊᖅᑯ. 
 
ᐊᐱᖅᑯᓯᖅᑕᖃᖅᑯ ᑕᒪᔅᓱᒪ ᒥᔅᓵᓄᑦ ᑮᓇᐅᔭᓄᑦ, ᑮᓇᐅᔭᓂᑦ ᐊᑐᓐᖏᓂᖅᓴᐅᓂᐊᕐᓂᖓᓂᑦ. ᐊᒻᒪᓗ ᖃᐅᔨᒪᕗᑎᑦ 
ᑕᒪᓐᓇ ᐊᐱᖅᑯᓯᕆᓯᒪᕙᕋ ᑕᕝᕙᓂ ᒪᓕᒐᓕᐅᕕᑎᓐᓂ ᐊᒥᓱᐊᖅᑎᑲᓪᓚᒻᒪᕆᐅᓕᖅᑐᖅ ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ 
ᑕᒪᒃᑯᐊ ᓇᒻᒥᓂᖃᖅᑐᓄᑦ ᑮᓇᐅᔭᐃᑦ ᑖᒃᓰᔭᖅᑕᐅᓂᖏᓐᓄᑦ. ᐊᒻᒪᓗᑦᑕᐅ ᓱᒻᒪᓪᓚᕆᐅᒐᓗᐊᑭᐊᖅ, 
ᑕᐃᒪᐃᒋᐊᖃᕐᖓᖅᑲᐃ, ᐅᕙᑦᑎᓐᓄᑦ ᓴᖅᑭᔮᖅᑎᑦᑎᔪᓐᓇᖏᒻᒪᖅᑲᐃ. ᑭᒃᑯᑦ ᑖᒃᓰᔭᖅᐸᑉᐸ ᐊᒻᒪᓗ ᖃᑦᑎᓂᑦ. 
ᑕᒪᓐᓇ ᖃᐅᔨᒍᒪᕕᐅᑎᒃᑲᓗᐊᕋᒃᑯ. 
 
 
ᑭᒃᑯᑐᐃᓐᓇᐃᑦ ᖃᐅᔨᒪᕗᑦ ᒪᓕᒐᓕᐅᖅᑎᐅᔪᑦ ᖃᑦᑎᓂᒃ ᐊᑭᓖᕙᒻᒪᖔᑕ ᑖᒃᓰᔅᓂᑦ. ᑎᑎᕋᖅᑕᐅᓯᒪᕙᒻᒪᑕ 
ᑐᓴᕈᑎᒃᑯᑦ ᐊᕐᕌᒍᑕᒫ. 
 
>>ᐃᓚᖅᑐᑦ 
 
ᖃᐅᔨᒪᕗᑎᑦ ᐊᒻᒪᓗ ᐅᕙᖓ ᒪᑐᐃᖓᑦᑎᐊᕐᑐᒥᑦ ᐊᒻᒪᓗ ᑕᑯᔅᓴᐅᑎᐊᖅᑐᒥᑦ ᒐᕙᒪᖃᕐᓗᑕ ᑭᒃᑯᑐᐃᓐᓇᐃᑦ 
ᖃᐅᔨᒪᒋᐊᖃᖅᑯᑦ ᑭᒃᑯᑦ ᑖᒃᓰᔭᕐᒪᖔᑕ ᖃᑦᑎᓂᓪᓗ. ᑭᓯᐊᓂᓕ, ᑕᒪᓐᓇ ᓯᒥᒋᕙᕋ. ᐊᒻᒪᓗ ᑕᒪᓐᓇ ᐱᐅᕗᖅ 
ᑐᓴᐅᑎᓕᕆᔨᐅᔪᑦ ᖃᐅᔨᒋᐊᕈᓐᓇᕐᖓᑕ ᑕᐃᒪᐃᑦᑐᓄᑦ. ᐊᓯᐊᓄᑦ ᑕᐃᒪᐃᖁᒐᔭᓐᖏᓚᕋ. 
 
>>ᐃᓚᖅᑐᑦ 
 
ᑭᓯᐊᓂᓕ ᓂᕈᐊᕐᓂᐅᔪᖅ ᓇᓪᓕᐊᓄᑦ ᑳᓐᑑᕌᖅᑖᕐᓂᐅᓴᔪᒧᑦ ᓱᕐᓗ Woodwork Oils  
ᐅᖃᑲᒻᒪᒍᒪᓐᖏᒃᑲᓗᐊᖅᑐᖓ. ᐊᓯᐊᓂ ᓄᓇᓕᓐᓂ ᑲᓇᑕᒥ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂᑦ. ᑖᒃᓯᔅᖏᑦ  

ᐊᑭᓕᖅᑕᐅᕙᑉᐳᑦ ᓇᒦᓐᓂᖏᓐᓄᑦ. ᐊᒻᒪᓗ ᖃᐅᔨᒪᓐᖏᓚᖓ ᑭᓯᐊᓂᓕ ᐅᑭᐅᖅᑕᕐᑐᒥ 
ᐊᐅᓪᓚᐅᔾᔨᖃᑦᑕᖅᑐᓕᕆᔨᒃᑯᑦ ᐊᑭᓖᔪᒥᓂᐅᑐᐃᓐᓇᕆᐊᖅᑲᖁᑦ ᑖᒃᓯᔅᓂᑦ, ᓇᒻᒥᓂᖅ ᐅᕝᕙᓘᓐᓂᑦ ᐱᖃᕐᕕᐅᔪᓄᑦ. 
ᑕᒪᒃᑯᐊ ᑮᓇᐅᔭᐃᓐᖏᓂᖅᓴᐅᓂᐅᔪᓄᑦ ᐃᓱᒪᒋᕙᒃᑲ. ᐊᒻᒪᓗ ᖃᐅᔨᒪᕗᖓ ᑭᐅᓪᕕᓐ ᐃᓱᒪᔅᓴᓯᐅᕐᖓᑦ. ᑭᓯᐊᓂᓕ 
ᐃᓱᒪᕖᑦ ᐅᑭᐅᖅᑕᖅᑐᒥᑦ ᐊᐅᓪᓚᐅᔾᔨᓕᕆᔨᒃᑯᑦ ᓴᖅᑮᓂᕐᒥᑦ ᐃᖅᑲᓇᐃᔮᔅᓴᓂᑦ ᐅᑭᐅᖅᑕᖅᑐᓄᑦ, ᐃᓄᓐᓄᑦ ᐊᒻᒪᓗ 
ᐊᓯᖏᓐᓄᑦ, ᑕᒪᒃᑯᐊ ᑮᓇᐅᔭᐃᑦ ᐊᑐᓐᖏᓂᖅᓴᐅᓂᐊᖅᑐᑦ ᑳᓐᑐᕌᖓᓄᑦ ᐊᖏᓂᖅᓴᐅᓂᐊᖅᑰᔨᕚ ᑕᒪᒃᑯᓇᓐᖓ 
ᐃᑲᔫᑎᐅᔪᓂᑦ ᐅᑭᐅᖅᑕᖅᑐᒥᑦ ᐊᐅᓪᓚᖃᑦᑕᖅᑐᓕᕆᔨᒃᑯᑦ ᐱᑕᖃᖅᑎᑕᖏᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᒥᓂᔅᑕ ᑲᑦᑐᖅ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᓐᖏᓇᒪ ᑖᓐᓇ ᐊᐱᖅᑯᑎᖓ 
ᑭᐅᔪᓐᓇᖅᑰᓐᖏᓇᒃᑯ, ᐃᓇ ᒥᓂᔅᑕ ᑮᓇᐅᔭᓕᕿᓂᕐᒧᑦ ᑭᐅᔪᓐᓇᖂᖅᑕᕋᓗᐊᖓ ᑖᓐᓇ ᐊᐱᖅᑯᑦ. 
 
ᒫᓐᓇᒧᑦ ᖃᐅᔨᒪᓐᖏᑐᖓ ᖃᓄᐃᑦᑐᓂᒃ ᑯᐊᐳᕇᓴᐅᓗᑎᒃ NTCL-ᑯᑦ ᑖᒃᓯᔅᓅᖅᑲᐃᒍᑎᖃᓲᖑᒻᒪᖔᑕ. ᑖᓐᓇ 
ᐱᓪᓗᒍ ᑭᐅᒍᓐᓇᖏᑦᑕᕋ ᑖᓐᓇ ᐊᐱᖅᑯᑏᑦ. ᑮᓇᐅᔭᖅᑐᖏᓐᓂᖅᓴᐅᓚᖓᓕᕋᓗᐊᖅᑐᒍᑦ, ᑭᓯᐊᓂᓕ 
ᐅᖃᕈᓐᓇᖏᑦᑐᖓ ᖃᓄᐃᓪᓗᐊᖅᑐᓂᒃ ᑯᐊᐳᕇᓴᐅᓗᑎᒃ NTCL-ᑯᑦ ᑖᒃᓯᒃᓅᖅᑲᐃᓲᖑᒻᒪᖔᑕ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᖕ, ᑭᐅᓂᐊᖅᑮᑦ? 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑭᒃᑯᑦ ᑖᒃᓯᔅᓅᖅᑲᐃᓲᖑᒻᒪᖔᑕ ᐊᒻᒪᓗ 
ᖃᓄᐃᓪᓗᐊᖅᑐᓂᒃ ᐊᑭᓕᖅᑐᐃᓲᖑᒻᒪᖔᑕ, ᑕᒪᒃᑯᐊᓕ ᐊᓯᓄᑦ ᖃᐅᔨᒪᔭᐅᒋᐊᖃᓲᖑᓐᖏᑦᑐᑦ. 
ᐅᖃᕈᓐᓇᕋᑐᐃᓐᓇᖅᑐᖓ ᑖᒃᑯᐊ NTCL-ᑯᑦ ᖃᐅᔨᒪᔭᐃᓐᓇᕆᖅᑰᕋᑦᓯᐅᒃ ᑐᑦᑕᕐᕕᖓᑦ ᐊᓪᓚᕝᕕᒃ ᕼᐊᐃ ᕆᕙᒦᒻᒪᑦ. 
ᑕᕝᕗᖓ ᓄᖅᑲᐅᑎᓂᐊᕋᒃᑯ, ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖕ. ᒪᒃᓖᓐ. 
 
ᒪᒃᓖᓐ: ᖁᔭᓐᓇ ᒦᒃ, ᐃᑦᓯᕙᐅᑕᖅ. ᑖᓐᓇ ᑭᐅᑦᓯᐊᖅᑐᕆᔭᕋ ᐊᐱᖅᑯᑎᒥᒃ. 
 
ᐅᒡᒍᐊᓇᖅᐳᖅ, ᑖᓐᓇ ᐃᓄᓐᓄᑦ ᑲᒻᐸᓂᖁᑎᒋᔭᐅᒻᒪᑦ. ᐅᓇ ᑭᖑᓪᓕᖅᐹᖅ ᐅᖃᐅᓯᑦᓴᓗᐊᑐᐃᓐᓇᖅ, 
ᐊᐱᖅᑯᑎᐅᓐᖏᑦᑐᖅ. ᐅᓪᓗᒥ ᐅᖃᕈᒪᑦᓯᐊᓐᖏᑕᕋᓗᐊᕋ, ᑭᓯᐊᓂ ᐅᓇ ᓄᑖᖑᒻᒪᑦ ᐊᕕᑦᓯᒪᓂᕆᔭᕗᑦ, ᐊᒻᒪᓗ 
ᓈᒻᒪᒋᔭᐅᕙᓐᖏᓇᑦᑕ ᑮᓇᐅᔭᐃᓪᓕᐊᑐᐃᓐᓇᕐᓂᕋᖅᑕᐅᓪᓗᑕ. ᖃᑯᑎᒃᑯᐃᓐᓇᕈᓗᒃ ᐅᐱᒋᔭᐅᕙᑦᑐᒍᑦ 
ᑮᓇᐅᔭᖅᑐᓗᐊᓐᖏᒐᐃᒐᑦᑕ ᒐᕙᒪᐅᓪᓗᑕ. 
 
ᐃᓗᑦᓴᐃᓐᓂᐊᖅᑐᒍᑦ. ᐃᖅᑲᓇᐃᔭᓐᖏᑦᑐᖁᑎᕗᑦ ᐊᒥᓲᓂᖅᐹᑦ. ᐱᓗᐊᕐᓂᖅᐸᐅᔪᒍᑦ ᐅᑯᑎᒎᓇ ᐅᕘᓇᓗ. 
ᒐᕙᒪᒃᑯᑦ ᐱᓕᕆᒋᐊᓖᑦ ᐅᑉᐱᕐᓇᖅᑑᓗᑎᒃ ᓄᓇᕗᒥᐅᓂᒃ ᑮᓇᐅᔭᐃᕈᔾᔨᓗᐊᖅᑕᐃᓕᒐᓱᐊᕐᓗᑎᒃ. 
 
ᐅᖃᖅᐳᖓ ᐱᒃᑯᒋᒐᑦᓯ, ᑭᓯᐊᓂᓕ ᑕᑯᓐᓇᖅᓱᒋᑦ ᖃᓄᐃᓐᓂᕆᔭᐅᔪᑦ ᒫᓂ, ᖃᐅᔨᒪᒋᑦᓯ ᐅᖃᓐᖏᓐᓇᒪ ᑖᒃᑯᐊ 
ᐊᑭᑭᓪᓕᐊᕈᔾᔭᐅᖁᓗᒋᑦ, ᑭᓯᐊᓂᓕ NTCL-ᑯᑦ ᐱᔨᑦᓯᖃᑦᑕᖅᓯᒪᒻᒪᑕ, ᐋ, ᐃᓱᒫᓗᑦᓵᒋᑦᑕᑦᓯ, ᑭᓯᐊᓂᓕ ᑲᒻᐸᓂ 
ᑕᐃᒪᐃᑦᑐᖅ ᓇᒻᒥᓂᖁᑎᒋᔭᐅᒻᒪᑦ ᓄᓇᑖᖃᑕᐅᓯᒪᔪᓄᑦ, ᓂᑦᓰᒐᓱᐊᕐᕕᑦᓴᐃᑦ ᐊᖅᑯᑕᐅᓪᓗᑎᒃ, ᑖᓐᓇᐃᓛᒃ ᑲᒻᐸᓂ 
ᒧᑐᑐᐃᓐᓇᓂᐊᖅᐸᑦ. ᐅᓇ ᒐᕙᒪᕗᑦ ᑎᒃᑯᑐᖅᑕᐅᕕᔾᔪᐊᓂᐊᖅᑐᖅ ᐃᑲᔪᓐᖏᑐᐊᖅᐸᑦ. 

ᑭᒡᒐᖅᑐᐃᔨᐅᓗᑕ, ᑖᒃᓯᔅᑯᑦ ᐊᑭᓕᖅᑑᑕᐅᕙᑦᑐᖅ ᓯᕗᓂᑦᑎᓐᓃᒋᐊᓖᑦ. ᐃᒫᖓᐃ ᐅᖃᕋᓱᐊᖅᑐᖓ, ᑖᓐᓇ 
ᑳᓐᑐᕌᒃᕈᑕᐅᔪᖅ ᒪᑐᒍᑕᐅᓚᕿᓂᐊᖅᐸᑦ NTCL-ᑯᓐᓄᑦ, ᑕᕝᕙᓕ ᐸᓯᔭᑦᓴᐅᕌᕐᔪᖃᑕᐅᕗᒍᑦ ᐅᐱᓐᓇᕋᓂ ᑖᓐᓇ 
ᐃᓄᓐᓄᑦ ᓇᒻᒥᓂᖁᑎᒋᔭᖅ. ᑕᒪᑐᒪᓗ ᐅᖓᑎᒋᐊᒃᑲᓐᓂᖓᓄᑦ ᓱᓕ ᒐᕙᒪᐅᓪᓗᑕ. 
 
ᐃᑉᐱᒍᓱᑦᓯᐊᕆᐊᖃᖅᑐᒍᑦ ᖃᖓᑕᔫᖁᑎᑦᑎᓐᓂᒃ ᐅᐱᓐᓇᕋᓂ ᑖᓐᓇ ᐊᖏᔫᓪᓗᓂ ᑐᑭᑖᕈᑎᒋᒋᐊᖃᕐᓂᐊᕐᒥᔪᖅ, 
ᑕᒪᒃᑯᐊᖏᓛᒃ ᖃᖓᑕᔫᖃᕈᑎᕗᑦ. ᑳᓐᑐᕌᒃᓯᖃᑦᑕᓚᖓᕕᑖ ᖃᖓᑕᔫᖁᑎᓕᓐᓂᒃ ᐊᑭᑭᓐᓂᖅᐹᑐᐃᓐᓇᕐᒥᒃ 
ᓴᖅᑮᔪᓂᒃ ᐃᓚᖓᓐᓂᒃ ᑲᑕᑦᑎᑦᓯᓗᑕ, ᐊᑕᐅᓯᕐᒥᒃ ᒪᑐᓯᒍᑦᑕ. 
 
ᐃᒫᓪᓕ ᐅᖃᕋᓱᐊᖅᑐᖓ, ᐲᖅᓯᓂᐊᕈᑦᑕ ᐊᑭᑦᑐᕋᐅᑎᖃᑕᒥᒃ ᕕᔅᓂᔅᒥᒃ, ᑕᐃᒫᓪᓗ ᐊᑭᑦᑐᕋᐅᑎᓂᐅᒐᓂ, ᑕᐃᒪ 
ᐱᔨᑦᓯᕈᑕᐅᕙᑦᑐᑦ ᐊᑭᑦᑐᕋᐅᑎᕙᑦᑐᓪᓗ ᐃᑲᔪᖅᑕᐅᔾᔪᑎᑦᓴᒥᒃ ᐱᑕᖃᔾᔮᖏᑦᑐᖅ ᐊᕙᓂᒋᐊᒃᑲᓐᓂᖅ. ᐃᒫᒃ 
ᐅᖃᖅᑐᖓ, ᐲᖅᓯᓂᐊᕈᑦᑕ ᖃᖓᑕᔫᖁᑎᓕᓐᓂᒃ ᐊᒻᒪᓗ ᐲᖅᓯᓂᐊᕈᑦᑕ ᐃᖏᕐᕋᔾᔪᑎᓂᒃ ᑲᒻᐸᓂᓕᒻᒥᒃ ᐃᓄᓐᓄᑦ 
ᐱᖁᑎᒋᔭᒥᒃ, ᑕᐃᒪᓕ ᓴᖅᑭᖅᑐᑦ, ᐋᕼᐊ ᑕᒃᑰ ᐊᐅᓚᓂᖃᕈᓐᓇᖅᑐᑎᑦ ᓂᐅᕙᓐᓛᓐᒥ ᒪᓐᑐᕇᐋᓪᒥᓘᓐᓃᑦ, 
ᐊᑭᑭᓐᓂᖅᓴᐅᒻᒪᑦ, ᑭᓯᐊᓂᓕ ᐅᓪᓗ ᐃᓱᓕᑦᑎᓪᓗᒍ, ᐲᖅᓯᓂᐊᕈᑦᓯ ᒪᕐᕉᓐᓂᒃ ᑯᐊᐳᕇᓵᓐᓂᒃ ᐃᓄᓐᓄᑦ 
ᐱᖁᑎᒋᔮᓐᓂᒃ, ᐱᑕᖃᕈᓐᓃᖅᑎᑦᓯᐊᒻᒪᕆᓪᓗᒋᒃ. 
 
ᐅᖃᖅᐳᖓᓗ, ᒪᖓᑕᐃᒐᓚᑦᓯᓐᓈᖅᑐᖓ, ᑭᓯᐊᓂᓕ ᐊᕙᓂᒋᐊᒃᑲᓐᓂᖅ, ᑕᒪᓐᓇ ᐃᓱᒫᓗᓐᓇᖅᓯᓚᖓᕙ 
ᐳᐃᒍᕈᓐᓇᐃᓪᓕᓗᑎᒍ? ᐊᑭᐊᓗᐊ ᐃᓅᑉ ᑕᑯᓐᓇᖅᑕᐅᒋᐊᖃᕐᒥᒻᒪᑦ. ᑕᒪᓐᓇ ᐅᖃᐅᓯᕆᓗᐊᔾᔮᒍᓐᓃᖅᑕᕋ, 
ᑭᓯᐊᓂᓕ ᐅᖃᕈᒪᔪᖓ ᐅᓪᓗᒥ ᑐᑭᑖᕈᑎᑦᑎᓐᓄᑦ ᐊᑦᑐᖅᑕᐅᒪᖃᑦᑕᓚᖓᒐᑦᑕ ᐊᕙᓂᒋᐊᖅ ᐅᑭᐅᓂ ᐊᒡᒋᖅᑐᓂ. 
 
ᑕᐃᒫᒃ ᐅᖃᑐᐃᓐᓇᖅᑐᖓ. ᑕᒪᓐᓇ ᐃᓚᑯᕈᕈᑕᐅᒍᓐᓇᕐᒪᑦ ᐊᒻᒪᓗ ᑲᑕᒍᑕᐅᒍᓐᓇᖅᓱᓂ ᑖᑦᓱᒧᖓ ᕕᔅᓂᔅᒧᑦ, 
ᐊᒻᒪᓗ ᑕᒪᓐᓇ ᐊᑲᐅᒋᓐᖏᑕᕋ ᐅᕕᓐᓇᕋᓂ ᐊᑭᑦᑐᕋᐅᑎᔨᖃᑦᓯᐊᑎᓐᓇᒍ ᓄᓇᕗᒥ ᐅᕙᑦᑎᓐᓄᓕᒫᖅ 
ᐊᑲᐅᓐᖏᑦᑐᖅ, ᖃᖓᑕᔫᖑᑉᐸᑕ ᐃᖏᕐᕋᔫᖑᑉᐸᑕᓘᓐᓃᑦ ᕕᔅᓂᔅᖃᕈᑕᐅᔪᑦ. ᑕᐃᒪᐃᒻᒪᑦ ᐱᔭᕐᓂᖏᑦᑐᒦᑦᑐᓯ ᒫᓐᓇ. 
ᐋᑦᓲᒃ. ᐅᖃᐅᓯᑦᓴᒃᑲ ᓂᓪᓕᐊᒍᑎᒋᑐᐃᓐᓇᖅᑕᒃᑲ ᐃᓕᑦᓯᓐᓄᑦ. ᑭᐅᔭᐅᒋᐊᑐᓐᖏᑦᑐᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 
ᑖᒃᑯᐊ ᑕᒡᒐ ᐅᖃᐅᓯᑦᓴᒃᑲ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓴᕐᓂᖅᑐᐊᓗᐃᑦ ᐅᖃᐅᓯᑎᑦ ᑐᑭᓯᓇᑦᓯᐊᖅᓱᑎᒃ. ᐊᐱᖅᑯᒻᒥᒃ 
ᑐᓴᑲᐃᓐᓇᖏᑦᑐᖓ. ᐊᕐᕚᓪᓗᒃ. 
 
ᐊᕐᕚᕐᓗᒃ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᓗᐊᖅᐳᖓ ᐅᖃᐅᓯᔅᓴᖃᓗᐊᕐᓇᖓ. ᐃᒻᒪᖃ 
ᐃᒫᒃ ᐅᖃᕈᒃᑯᖃᐃ, ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ ᐅᓯᑲᖅᑕᖃᑦᑕᔾᔮᔪᓐᓃᖅᐸᑕ ᐅᖅᓱᐊᓗᒻᒥ ᑭᕙᓕᕐᒥᐅᓄᑦ, 
ᐊᒻᒪ ᐅᓯᖃᑦᑕᔾᔮᔪᓐᓃᖅᐸᑕ ᐸᓂᖅᑐᓂᒃ, ᖃᑦᑎᑦ ᐃᖅᑲᓇᐃᔭᖅᑏᑦ ᑭᕙᓪᓕᕐᒥᐅᑦ ᐃᓄᐃᑦ ᐊᓯᐅᔭᐅᒐᔭᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᑭᓇ ᑭᐅᓂᐊᖅᐸ? ᒥᓂᔅᑕ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᐊᐱᖅᑯᑏᑦ ᖃᑦᑎᑦ ᐃᖅᑲᓇᐃᔭᖅᑏᑦ 
ᐊᓯᐅᔨᔭᐅᒐᔭᕐᒪᖔᑕ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᓐᓄᑦ ᑭᕙᓪᓕᕐᒥᑦ. ᑭᐅᔪᓐᓇᓐᖏᓇᒃᑯ ᑕᒪᓐᓇ 
ᒪᒥᐊᓇᐅᒐᓗᐊᖅ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᖃᐅᔨᒋᐊᕈᓐᓇᕈᕕᑦ ᖃᑦᑎᐅᒻᒪᖔᑕ, 
ᑎᑎᕋᕐᕕᒋᔪᓐᓇᖅᐱᑎᒎ, ᐅᕝᕙᓘᓐᓃᑦ ᐅᖃᓕᒫᕈᓐᓇᕋᔭᖅᐲᑦ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ 
ᓄᖅᑲᑎᑦᑎᓂᐊᖅᐸᑕ ᐃᓄᓐᓂᒃ ᐊᖏᖃᑎᒋᕙᒋᑦ ᐅᖃᐅᔾᔨᒋᐊᕈᑎᓐᓄᑦ, ᑭᓯᐊᓂ ᓴᖅᑮᓂᐊᓐᖏᑉᐸᑕ 
ᑐᑭᓯᒋᐊᕈᑎᔅᓴᓂᒃ, ᐱᔪᓐᓇᔾᔮᓐᖏᓚᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐄ, ᐊᒥᓲᓐᓂᖅᐸᑕ ᐃᖅᑲᓇᐃᔭᖅᑏᑦ ᐃᓄᐃᑦ ᐃᓄᓐᓄᑦ ᑲᒻᐸᓂᐅᔪᒥᑦ, ᐅᑭᐅᖅᑕᖅᑐᒥ 
ᐃᖏᕐᕋᔪᓕᕆᔨᒃᑯᓐᓄᑦ, ᑕᒪᓐᓇ ᐊᑦᑕᕐᓇᕋᔭᕐᒪᑦ. 
 
ᓲᕐᓗ ᐊᒥᓱᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖃᕋᑦᑕ ᐃᓛᓐᓂᑯᓪᓗ ᖃᐅᔨᒪᕙᓐᖏᓐᓇᑦᑕ ᕿᓱᒨᒻᒪᖔᑕ 
ᐃᖅᑲᓇᐃᔮᑦ. ᐃᓪᓗᓕᐅᕈᒪᒍᑦᑕ ᐃᓪᓗᒥᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᒻᒥᑦ ᖃᓂᒋᔮᓂᑦ 30% ᑭᓇᐅᔭᑎᒍᑦ 
ᐸᕐᓇᐅᑎᓂᒃ ᒐᕙᒪᒃᑯᓐᓃᕐᓂᐊᕐᒪᑕ. ᖃᑦᑎᓂᒃ ᑮᓇᐅᔭᓂᒃ ᐊᓯᐅᔨᓚᐅᖅᐱᑕ ᐊᑐᓐᖏᓂᖅᓴᐅᓕᖔᕐᓇᑕ? 
 
ᑖᓐᓇ ᐃᓄᓐᓄᑦ ᓇᒻᒥᓂᖁᑎᒋᔭᐅᒻᒪᑦ. ᑲᒻᐸᓂᑐᐃᓐᓇᐅᒻᒪᑦ. ᐃᓱᒫᓘᑎᒋᓗᐊᖅᑰᔨᓐᖏᓇᑦᑎᒃᑯ ᖃᑦᑎᑦ ᐃᖅᑲᓇᐃᔮᑦ 
ᐊᓯᐅᔭᐅᓂᐊᕐᒪᖔᑕ ᑭᕙᓪᓕᕐᒥ. ᐊᓪᓛᑦ ᒥᓂᔅᑕ ᖃᐅᔨᒪᓐᖏᒻᒪᑦ ᖃᑦᑎᑦ ᐃᖅᑲᓇᐃᔮᑦ ᐊᓯᐅᔭᐅᓂᐊᕐᒪᖔᑕ 
ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ ᐅᓯᖃᑦᑕᕈᓐᓃᓂᖅᐸᑕ.  
 
ᑐᔅᓯᕋᐅᑎᓕᐅᖅᑎᓪᓗᑐᑦ ᓇᓗᓇᓐᖏᑦᑐᖅ Woodwards oil-ᑯᑦ, ᑳᑐᓐᕌᑖᕋᓱᐊᓚᐅᕐᒪᑕ, ᓇᓗᓇᐃᖅᓯᓪᓗᑎᒃ 
ᐱᔪᓐᓇᕐᓂᕆᔭ.ᒥᓐᑦᓂ. ᐅᓇ ᐆᑦᑑᑎᒋᓪᓗᒍ ᖃᒪᓂᖅᑐᐊᕐᒥᑦ ᑰᖓᒍᑦ ᑰᒃᑰᕈᓐᓇᓂᖅᐸᑕ ᖃᒪᓂᖅᑐᐊᒃᑯᑦ. 
 
ᐃᒻᒪᖃ, ᐃᒃᓯᕙᐅᑖᖅ ᐊᐱᕆᔪᓐᓇᖅᐳᖓ ᖃᓄᐃᑦᑐᒥᑦ ᐅᒥᐊᕐᔪᐊᕐᒥᑦ, ᐅᕝᕙᓘᓐᓃᑦ ᐅᒥᐊᕐᔪᐊᕋᓛᓂᒃ 
ᐊᑐᕐᓂᐊᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑕᒪᑐᒥᖓ ᑭᐅᑎᓐᓂᐊᕋᒃᑯ ᐊᐱᖅᑯᒻᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᒧᕌᓯᒃ. 
 
ᒧᕌᓯᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᔩᕐᓂᖃᖅᑎᓪᓗᑕ ᐅᕝᕙᓘᓐᓃᑦ ᑭᖑᓪᓕᖅᐹᒥᑦ ᐋᔩᖅᑎᓪᓗᑕ 
ᑳᓐᑐᕌᖃᖅᑎᐅᔪᒧᒧᕐᓗ, ᑕᒪᓐᓇ Woodward' ᑖᒃᑯᐊ ᐊᑐᖅᑕᐅᓂᐊᕐᒪᑕ ᐊᑐᕐᓂᐊᕐᒪᑕ ᐊᒥᓱᑲᓪᓚᓐᓂᒃ 
ᐅᒥᐊᕐᔪᐊᓂᒃ. ᖃᐅᔨᒪᑦᑎᐊᕐᒪᑕ ᓄᓇᐅᔪᓂᑦ. ᐱᔨᑦᓯᖃᑦᑕᖅᓯᒪᒻᒪᑕ ᐊᒥᓱᑲᓪᓚᓐᓂᒃ ᐊᕐᕌᒎᓚᐅᖅᑐᓂᑦ, 
ᐅᖅᓱᐊᓗᑦᑖᖅᑎᑦᑎᕙᑦᑐᑎᒃ ᓄᓇᕗᒻᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐊᒥᓱᓂᒃ ᓄᓇᓕᓐᓂᑦ ᓄᓇᕗᒻᒥ. 
 
ᖃᐅᔨᒪᑦᑎᐊᕐᒪᑕ ᐃᒪᓕᕆᓂᕐᒧᑦ ᐊᐅᓚᑕᐅᓲᓂᒃ. ᐅᒥᐊᕐᔪᐊᖃᖅᐳᑦ ᖃᒪᓂᖅᑐᐊᕐᒨᕈᓐᓇᖅᑐᓂᒃ. ᑐᑭᓯᓯᒪᕗᖓᐅ 
ᐊᑐᕆᐊᖃᕐᒪᑕ ᐃᒃᑲᓂᖅᐹᖑᒍᓐᓇᖅᑐᓂ 10 ᐃᓯᒐᐃᑦ ᑰᒃᑰᕐᓂᐊᖅᑎᓪᓗᒋᑦ ᖃᒪᓂᖅᑐᐊᕐᒥ. 
 
ᐱᓕᕆᐊᖃᖅᐳᑦ ᐃᓘᓐᓇᖏᓐᓂᑦ ᑳᓐᑐᕌᑦ. ᖃᐅᔨᒪᑦᑎᐊᖅᐳᑦ ᐊᒻᒪ ᐱᔪᓐᓇᖅᑐᒋᑦᑎᐊᖅᐸᕗᑦ ᐃᖅᑲᓇᐃᔮᒥᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐱᓇᓱᐊᖅᑐᖃᓚᐅᖅᐹ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ 
ᐅᖅᓯᖅᑐᐃᔨᐅᖁᔭᐅᓪᓗᑎᒃ ᑭᕙᓪᓕᕐᒥ ᐊᐅᕙᓂᒃᑯᑦ ᐊᑭᑭᓪᓕᒋᐊᕆᑎᑕᐅᑦᓱᑎᒃ ᑭᕙᓪᓕᕐᒧᑦ ᑕᐃᒫᑦᓴᐃᓐᓇᑲᓴᒃ $19 
ᒥᓕᐊᓐᓂᒃ ᐊᓯᐅᔨᔾᔭᐃᕆᐊᓚᐅᕋᑦᓯ ᐅᑭᐅᓂ ᐱᖓᓱᓂ. 
 
ᕿᑭᖅᑖᓗᒻᒦᑦᑐᑦ ᐃᓄᐃᑦ ᐊᒥᓲᓂᖅᓴᐃᑦ ᒪᕐᕈᐃᖅᑕᐃᑦᓱᑎᒃ ᑭᕙᓪᓕᕐᒥᐅᓂᒃ. ᒥᑦᓴᐅᓴᐃᒋᐊᕈᓐᓇᖅᑮᑦ, 
ᖃᓄᐃᓪᓗᐊᖅᑎᒋᔪᓂᒃ ᑮᓇᐅᔭᓂᒃ ᐊᓯᐅᔨᓂᐊᓐᖏᒻᒪᖔᑦᓯ ᑭᕙᓪᓕᕐᒥ ᐊᒻᒪᓗ ᖃᓄᐃᓪᓗᐊᖅᑐᖏᑦ ᑖᒃᑯᐊ $19 
ᒥᓕᐊᓐ ᐊᒥᐊᒃᑯᓂᐅᓴᒻᒪᖔᑕ ᕿᑭᖅᑖᓗᒻᒥ? 
 
ᖃᐅᔨᒐᓱᐊᖅᑐᖃᓚᐅᖅᑳ ᑕᐃᒃᑯᐊ ᑲᒻᐸᓃᑦ, NTCL-ᑯᑦ ᐅᖅᓯᖅᑐᐃᔨᖏᑦ ᑭᕙᓪᓕᕐᒥ, ᕿᐱᓗᓚᐅᖅᑳᑦ 
ᐊᑭᑭᓪᓕᒋᐊᖁᔭᐅᑦᓱᑎᒃ ᐅᖅᓯᖅᑐᐃᒍᒪᓪᓗᑎᒃ? ᖃᐅᔨᒐᓱᐊᖅᑐᖃᓚᐅᖅᑳ? ᖃᐅᔨᒪᕖᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕᐅᑉ ᑐᖏᓕᖓ. 
 
ᒧᕌᔨᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐃᕙᐅᑕᐅᓚᐅᓐᖏᑦᑐᑦ ᐊᐃᑉᐸᖏᑦ ᐊᑭᑐᔪᕐᔪᐊᖑᓚᐅᕐᒪᑕ 
ᓯᕗᒧᒋᐊᑐᓚᐅᓐᖏᑦᑐᕐᓘᓐᓃᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᑖᒃᑯᐊ ᐊᒥᐊᒃᑯᑎᓪᓗᒋᑦ, ᖃᐅᔨᒪᓐᖏᑦᑐᖓ ᖃᓄᖅ ᑕᐃᔭᐅᓲᖑᒻᒪᖔᖅ, ᖃᓪᓕᐅᑎᖃᑦᑕᕐᓂᖏᒃ 
ᑮᓇᐅᔭᖅᑐᕈᑏᑦ ᐊᒻᒪᓗ ᐊᒥᐊᒃᑯᒐᔭᖅᖢᑎᒃ 5 ᒥᓕᐊᓐ ᒥᑦᓵᓃᑦᑐᓂᒃ ᐅᖅᓱᐊᓗᒻᒧᑦ. ᑖᒃᑯᐊ 19 ᒥᓕᐊᓐᑖᓚᐃᑦ 
ᐊᒥᐊᒃᑯᐃᑦ ᓂᐅᕕᕈᓐᓇᖅᑲᑦ 1 ᒥᓕᐊᓐᑖᓚᕌᖅᑐᒥᒃ ᓄᓇᒥᒃ ᕿᑎᕐᒥᐅᓂ, ᑕᐃᑲᓂ ᐊᑭᑭᓪᓕᐊᕈᑏᑦ 
ᓴᖅᑭᓕᑕᐃᓐᓇᕋᔭᖅᑲᑦ ᐅᖅᓱᐊᓗᒻᒥᒃ ᑯᕝᕕᖅᓴᐃᕕᒻᒥ? ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒧᕌᔨᒃ. 
 
ᒧᕌᔨᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᑯᓐᓇᖅᑐᒍᑦ ᐊᕐᕌᒍᓛᖅᑐᒥ ᐅᖅᓯᖅᑕᐅᓂᐅᓛᕐᒥᔪᒥᒃ, ᐊᒻᒪᓗ ᖃᐅᔨᒪᔪᑦᓴᐅᕗᓯ, 
ᑕᐃᓐᓇ ᓄᑖᖅ ᐱᕙᓪᓕᐊᑎᑦᓯᓂᕐᒥᒃ ᑯᐊᐳᕇᓴᒃᑯᑦ ᑕᐃᑦᓱᒪᓂ ᑐᑭᑖᕈᓐᓇᖅᓯᓛᖅᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ ᐅᖃᒃᑲᓂᕈᒪᕕᑦ, ᐊᕐᕚᓪᓗᒃ? 
 
ᐊᕐᕚᓪᓗᒃ: ᐸᕐᓇᐃᒪᕕᓰ, ᖃᐅᔨᒪᓐᖏᒃᑲᓗᐊᖅᑐᖓ ᑖᒃᑯᓄᖓᑦᓯᐊᖅ ᐱᓕᕆᔨᓄᑦ ᐱᒻᒪᖔᕐᒪ, ᑭᓯᐊᓂᓕ 
ᑕᐃᒃᑯᓄᖓ ᐱᔨᑦᓯᖅᑎᒋᓚᐅᖅᑕᑎᓐᓄᑦ ᑲᓇᑕᐅᑉ ᓂᒡᒋᖓᓂ, ᐊᓯᐊᓂᓘᓐᓃᑦ, ᕕᔅᓂᔅᓖᑦ ᓄᓇᕗᒥ. 
 
ᖃᐅᔨᒪᑦᓯᐊᖅᑐᒍᑦ ᑖᒃᓯᔅᖏᔭᕐᕕᐅᕙᒻᒪᑕ ᑕᐅᒃᑯᐊ ᒐᕙᒪᓖᑦ, ᐊᒻᒪᓗ ᒪᒃᓚᐃᓐ ᐅᖃᖅᑲᐅᒻᒪᑦ, ᐸᕐᓇᐃᒪᕕᓰ, 
ᒐᕙᒪᒃᑯᑦ ᐸᕐᓇᐸᓪᓕᐊᕙᑦ ᓴᖅᑮᓂᐊᕐᓂᕐᒧᑦ ᓱᓇᓂᒃᑭᐊᖅ ᑖᒃᓯᔅᓅᖅᑲᐃᒍᑎᑦᓴᖏᓐᓂᒃ ᑕᒪᒃᑯᐊ ᑲᒻᐸᓃᑦ 
ᑮᓇᐅᔭᓕᐅᕈᑎᖃᖅᐸᑦᑐᑦ ᓄᓇᕗᒥᒃ? 
 
ᐃᒪᐃᒐᔪᒻᒪᓪᓕ ᓄᓇᕗᒥᐅᖑᒍᕕᑦ, ᑲᒻᐸᓂᖃᕈᕕᑦ ᐃᓄᑐᐃᓐᓇᐅᒐᓗᐊᕈᕕᓪᓘᓐᓃᑦ, ᑖᒃᓯᔅᓅᖅᑲᕆᐊᓕᓐᓂᒃ 
ᐊᑭᓖᒋᐊᖃᖅᑐᑎᑦ. ᑭᓯᐊᓂᓪ ᑕᐃᒃᑯᐊ ᐊᓯᓃᑦᑐᑦ ᑲᒻᐸᓃᑦ ᖁᔭᒋᓕᐅᔾᔨᔪᑦ ᑮᓇᐅᔭᖁᑎᒐᓛᑯᓗᑦᑎᓐᓂᒃ, 
ᐱᓗᐊᖅᑐᒥ ᒐᕙᒪᒃᑯᓐᓂᒃ, ᑖᒃᓯᔅᓅᖅᑲᕆᐊᓕᓐᓂᒃ ᐊᑭᓕᖅᑐᐃᖏᑦᑐᑦ. 
 

 



ᐊᐃᕝᕕᖅ, ᓄᕕᐱᕆ 19, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1583 

ᐸᕐᓇᐃᒪᔪᖃᖅᑳ ᓴᖅᑮᔾᔪᑎᑦᓴᒥᒃ ᑖᒃᓯᔅᓅᖅᑲᐃᑎᑦᓯᒍᑎᑦᓴᓂᒃ ᑖᒃᑯᐊ ᒐᕙᒪᒃᑯᑦ ᓄᐊᑦᓯᕙᓪᓕᐊᓂᐊᕐᒪᑕ ᑮᓇᐅᔭᓂᒃ 
ᐃᑖᔪᑦᓴᓂᒃ ᑐᕌᖅᑐᑦᓴᓂᒃ ᐃᓐᓂᖅᓯᒪᔪᓄᑦ ᐱᓕᕆᐊᓄᑦ ᐊᓯᖏᓐᓄᓪᓗ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑦᑐᖅ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᑦᓱᒪ ᒪᓕᒐᓕᐅᖅᑎᐅᑉ ᐊᐱᖅᑯᑎᒐᓗᐊᖓ 
ᑭᐅᒍᓐᓇᖏᑦᑕᕋ, ᐅᐱᓐᓇᕋᓂ ᓱᓕ ᐅᖃᐅᓯᖃᓚᐅᓐᖏᑦᑐᒍᑦ ᖃᓄᖅ ᐸᕐᓇᐃᓂᐊᕐᒪᖔᑦᑕ ᓄᓇᕗᒨᖅᑲᖅᑐᓂᒃ 
ᑖᒃᓯᔅᓅᖅᑲᐃᑎᑦᓯᒍᑎᑦᓴᓂᒃ ᑖᒃᑯᓂᖓ ᑲᒻᐸᓂᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᑕᒻᒪᕈᒪ ᐋᖅᑭᒋᐊᕐᓂᐊᕐᐸᖕᒪ.. ᖃᐅᔨᒪᓐᖏᑦᑐᖓ ᐅᓇ 
ᐊᐱᖅᑯᑦ ᐃᓕᓐᓄᑦ ᑐᕌᖅᑎᑕᑦᓴᕆᒻᒪᖔᒃᑯ. 
 
ᑐᓴᕆᐅᑦᓯᐊᖅᑐᖓ ᐅᑦᐅᐊᑦᑯᑦ ᑳᓐᑐᕌᒃᑕᒥᓂᐅᒋᐊᖏᑦ. ᑖᓐᓇ ᓄᓇᕗᒥ ᑲᒻᐸᓂᒋᔭᐅᕙ? ᑖᓐᓇ ᑕᒡᕙ ᐊᐱᖅᑯᑎᒐ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᑲᒻᐸᓂ ᓄᓇᕗᑦ ᓯᓚᑖᓃᑦᑐᖅ. ᖁᔭᓐᓇᒦᒃ, 
ᐃᒃᑲᕐᕆᐊᓗᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑭᒡᒐᖅᑐᐃᔨᐅᒐᑦᑕ ᓄᓇᕗᕐᒥᐅᓂᒃ ᒪᑭᑕᑦᓯᐊᖁᓪᓗᑎᒍ 
ᓄᓇᕗᒥᐅᑦ. ᖃᓄᐃᓕᐅᓕᕋᓗᐊᖅᐱᑕ? ᑕᒪᓐᓇ ᓈᒻᒪᖏᑦᑐᖅ ᐱᓕᕆᓂᕗᑦ.  
 
ᒐᕙᒪᒃᑯᑦ ᑳᓐᑐᕌᒃᓯᖃᑦᑕᕐᒪᑕ ᑲᒻᐸᓂᓂᒃ ᐊᑭᑭᓐᓂᖅᐹᑐᐃᓐᓇᕐᓂᒃ ᐃᐱᕋᐃᓐᓇᖅᓱᒋᑦ ᐃᓄᐃᑦ ᑭᒡᒐᑐᖅᑕᕗᑦ ᑕᒃᑰᓕ 
ᐊᑭᑭᓐᓂᖅᓴᐅᒻᒪᑕ ᑳᓐᑐᕌᒃᕈᑏᑦ. 
 
ᐊᕐᕌᒍᑕᒫᑦ ᐅᖃᐅᓯᖃᖃᑦᑕᖅᑐᒍᑦ ᐃᓚᒋᐊᕈᑕᐅᓂᐊᖅᑐᓂᒃ ᑮᓇᐅᔭᓂᒃ ᒐᕙᒪᒃᑯᓐᓂᒃ ᐱᓂᐊᖅᑐᒥᒃ. ᓯᕗᓪᓕᖅ $12 
ᒥᓕᐊᓐᖑᕙᓪᓚᐃᓚᐅᖅᓯᒪᔪᖅ ᓯᕗᓪᓕᕐᒥ ᐊᕐᕌᒍᒥ, ᐊᒻᒪᓗ ᑐᖓᓕᐊᓂ ᐊᕐᕌᒍᒥ, $19 ᒥᓕᐊᓐ ᖃᓂᒋᔮᓃᑦᑐᓂᒃ 
ᖄᖏᐅᑎᖃᑦᑕᕐᓂᑯᖏᓐᓄᑦ ᐊᑭᓕᒍᑏᑦ ᑳᓐᑐᕌᒃᑕᐅᒪᔪᓄᑦ. 
 
ᒫᓐᓇᓕ ᐅᖃᓕᕆᕗᒍᑦ $19 ᒥᓕᐊᓐᑖᓚᓂᒃ ᐊᒥᐊᒃᑯᖃᕐᓂᐊᕋᑦᑕ ᐅᑭᐅᓂ ᐱᖓᓱᓂ ᐊᒡᒋᖅᑐᓂ, ᐊᒻᒪᓗ 
ᑐᑦᓯᕋᒃᑲᓐᓂᕐᓂᐊᖅᐸᑕ ᑮᓇᐅᔭᓂᒃ, ᑮᓇᐅᔭᖅᑐᑲᓐᓂᕐᓗᑕ ᑭᓯᐊᓂᐅᓂᐊᖅᑐᖅ. ᐊᕐᕌᒍᑕᒫᑦ 
ᐃᓚᒋᐊᖏᓐᓇᕆᐊᖃᖅᑑᔮᖅᐸᑦᑐᑦ ᑮᓇᐅᔭᖅᑐᕈᑎᕗᑦ. ᐊᕐᕌᒍᑕᒫᑦ ᐃᓚᒋᐊᕆᐊᖃᖅᐸᑦᑐᑦ ᐊᑭᓕᐅᑎᕗᑦ. 
ᖃᐅᔨᑎᑕᐅᒍᓐᓇᖅᐳᖔ ᑕᒪᓐᓇ ᖃᐅᔨᒋᐊᖅᑕᐅᓯᒪᒻᒪᖔᖅ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᓯᕆᔭᕗᑦ ᑮᓇᐅᔭᐃᑦ ᐊᑭᓕᐅᑎᔪᑦᓴᐃᑦ 
ᑕᐃᒃᑯᓄᖓ ᑳᓐᑐᕌᒃᑕᓄᑦ ᐅᖅᓯᖅᑐᐃᔪᑦᓴᓄᑦ. ᐅᖃᖅᑲᐅᔪᒍᑦ $19 ᒥᓕᐊᓐᑖᓚᓂᒃ ᑮᓇᐅᔭᓂᒃ 
ᐊᒥᐊᒃᑯᖃᕐᓂᐊᕆᐊᑦᑕ ᐅᑭᐅᓂ ᐱᖓᓱᓂ ᐊᒡᒋᖅᑐᓂ, ᐊᒻᒪᓗ ᑖᓐᓇ ᒪᓕᒐᓕᐅᖅᑎ  

ᖃᐅᔨᒪᖁᔭᕋ ᑖᒃᑯᐊ ᑐᕌᖓᒋᐊᖏᑦ ᐅᖅᓯᖅᑕᐅᑲᓐᓂᕈᑎᑦᓴᓄᑦ ᐊᒻᒪᓗ ᐊᒥᐊᒃᑯᓗᑕ $19 ᒥᓕᐊᓐᑖᓚᓂᒃ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ $19 ᒥᓕᐊᓐᑖᓚᐃᑦ ᐃᑲᔪᕈᑕᐅᓂᐅᓴᕚᑦ 
ᓄᓇᕗᒥᐅᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ $19 ᒥᓕᐊᓐᑖᓚᐃᑦ ᑎᒍᒥᐊᖅᑕᐅᓗᑎᒃ 
ᒐᕙᒪᒃᑯᓐᓄᑦ ᑐᕌᖓᖃᑦᑕᓂᐊᖅᑐᑦ ᐅᖅᓯᖅᑕᐅᖃᑦᑕᓂᑦᓴᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ(ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᓐᓇᕐᓗᒋᑦ ᑖᒃᑯᐊ $19 ᒥᓕᐊᓐᑖᓚᐃᑦ, ᑖᒃᑯᐊ 
ᐊᓯᖏᓐᓄᑦ ᐱᓕᕆᐊᓄᑦ ᑐᕌᖓᒍᓐᓇᕆᕙᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᑖᒃᑯᐊ $19 ᒥᓕᐊᓐᑖᓚᐃᑦ ᐃᒪᐃᓐᓂᐊᖅᑐᑦ, ᑕᑦᓱᒪᓕ ᑐᑭᖓ $19 
ᒥᓕᐊᓐᑖᓚᓂᒃ ᐊᒥᐊᒃᑯᖃᕐᓂᐊᖅᑐᒍᑦ ᐅᐱᓐᓇᕋᓂ ᑖᒃᑯᐊ ᐅᑦᐅᐊᑦᑯᑦ ᐱᓕᕆᐊᖃᕐᓂᐅᓴᔪᑦ ᕿᑭᖅᑖᓗᒻᒥ 
ᑭᕙᓪᓕᕐᒥᓗ ᑭᓯᐊᓂ. ᑕᒪᓐᓇ ᑕᒡᒐ ᑐᑭᖓ. ᑕᐃᒫᒃ ᑭᓯᐊᓂ ᑭᐅᒍᓐᓇᖅᑕᒋᑦ. ᑭᓯᐊᓂᓕ ᐅᖅᓱᐊᓗᒃ 
ᐊᑭᑦᑐᕆᐊᕋᔭᕐᓂᖅᐸᑦ ᑕᐃᒪ ᐃᓚᓐᖓᓕᑕᐃᓐᓇᕋᔭᖅᑯᑦ ᑖᒃᑯᐊ ᑮᓇᐅᔭᐃᑦ $19 ᒥᓕᐊᓐᑖᓚᐃᑦ. 
 
ᑕᐃᒪᐃᓪᓗᐊᖅᑐᓂᒃ ᑮᓇᐅᔭᓂᒃ ᐊᑐᕋᔭᖅᑐᒍᑦ ᐊᑭᑦᑐᕆᐊᓐᖏᖔᕐᓗᒍ ᐅᖅᓱᐊᓗᒃ ᐅᕝᕙᓘᓐᓃᑦ ᐅᖅᓱᐊᓗᑦᓴᐃᑦ 
ᐊᑭᖏᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᔪᒍᑦ $19 ᒥᓕᐊᓐᑖᓚᓂᒃ ᐊᒥᐊᒃᑯᓂᐊᕋᑦᑕ, 
ᑭᓯᐊᓂᓕ ᖃᓯᓂᒃ ᐊᑭᓕᕐᓂᐅᓴᕕᑎᒍᑦ ᐅᑦᐅᐊᑦᑯᑦ ᐅᖅᓱᐊᓗᓕᕆᔨᖏᑦ? ᖃᑦᓯᕌᕋᔭᕐᒪᖔᖅ ᓇᓗᓇᐃᖅᓯᒪᕙᑦ? 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᑦᓯᐊᖅᑰᕐᓂᓐᖏᓇᒃᑯ ᑖᓐᓇ ᒪᓕᒐᓕᐅᖅᑎ. 
ᑐᑭᓯᓇᖅᓯᑎᒋᐊᕈᓐᓇᖅᑲᐅᖅ ᐊᐱᖅᑯᑎᓂ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ, ᐅᖃᕆᐊᑦᓯᐊᑲᓐᓂᕈᓐᓇᖅᑭᐅᒃ ᐊᓯᐊᒍᑦ ᐊᐱᖅᑯᑏᑦ? 
ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. $19 ᒥᓕᐊᓐᑖᓚᓂᒃ ᐊᒥᐊᒃᑯᖃᕐᓂᐅᔭᒻᒪᑕ ᒐᕙᒪᒃᑯᑦ 
ᓄᓇᕗᒥ, ᑭᓯᐊᓂᓕ ᑖᒃᑯᐊ ᖃᑦᓯᖏᓐᓂᒃ ᐅᑦᐅᐊᑦᑯᑦ ᐅᖅᓱᐊᓗᓕᕆᔨᖏᑦ ᐱᓂᐅᓴᕙᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂ ᐅᓪᓗᒥ, ᐅᖃᖅᑲᐅᔪᖓ ᑖᓐᓇ ᐅᓯᔨᖃᕈᑦ 
ᑳᓐᑐᕌᒃ ᐅᑦᐅᐊᑦᑯᓐᓂ ᑮᓇᐅᔭᖅᑐᓗᐊᕈᑕᐅᔾᔮᖏᓐᓂᕋᖅᓱᒍ ᒐᕙᒪᒃᑯᓐᓄᑦ ᓄᓇᕗᒥ ᐊᒥᐊᒃᑯᓗᕿᓗᑎᒃ $19 
ᒥᓕᐊᓐᑖᓚᐃᑦ ᐅᖔᑖᓃᑦᑐᓂᒃ ᐅᑭᐅᓂ ᐱᖓᓱᓂ ᐊᒡᒋᖅᑐᓂ ᑕᑯᓐᓇᖅᓱᒋᑦ 2002ᒥ ᐅᖅᓯᖅᑕᐅᓂᑦᓴᖏᒃ 
ᕿᑭᖅᑖᓗᒻᒥᐅᑦ ᑭᕙᓪᓕᕐᒥᐅᓪᓗ. 
 
ᑖᓐᓇ ᑐᕌᖓᔪᖅ 2002ᒧᑦ ᐊᒥᐊᒃᑯᖃᕐᓂᐅᓴᔪᖅ $19 ᒥᓕᐊᓐᑖᓚᓂᒃ ᑳᓐᑐᕌᒃᑕᐅᓚᐅᖅᑎᓪᓗᒋᑦ ᐅᑦᐅᐊᑦᑯᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓱᓕ ᐊᐱᖅᑯᑎᑦᓴᖃᕋᒪ. NTCL-ᑯᑦ ᐊᑐᖅᑕᕗᓐᓂ ᖃᑦᓯᓂᒃ 
ᑮᓇᐅᔭᖅᑐᕈᑎᒋᓯᒪᕙᕗᑦ ᐅᑭᐅᓂ ᐱᖓᓱᓂ ᖄᖏᖅᑐᓂ? 
 
ᖃᓄᐃᒻᒪᓄᑯᐊ $19 ᒥᓕᐊᓐᑖᓚᓂᒃ ᐊᒥᐊᒃᑯᕙᑦ? ᖁᔭᓐᓇᒦᒃ, ᐃᑦᓯᒥᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓛ ᐅᖃᖅᑲᐅᔪᖓ ᑕᑯᑦᓱᒋᑦ 2002ᒥ 
ᐅᖅᓯᖅᑕᐅᒍᑎᓄᑦ ᑳᓐᑐᕌᒃᕆᓚᐅᕋᑦᑕ ᐅᑦᐅᐊᑦᑯᑦ ᐅᖅᓱᐊᓗᓕᕆᔨᖏᓐᓂᒃ, ᐊᒥᐊᒃᑯᖃᓚᕿᓂᐊᓕᖅᑐᒍᑦ $19 
ᒥᓕᐊᓐᑖᓚᓂᒃ ᐅᑭᐅᓂ ᐱᖓᓱᓂ ᐊᒡᒋᖅᑐᓂ. 
 
ᑐᑭᓯᓇᑦᓯᐊᑐᑦᓴᐅᖏᓪᓚᑦ ᐅᖃᖅᑕᒃᑲ, ᐅᖃᕋᓱᐊᕋᓗᐊᖅᑐᖓ ᓂᕆᐅᑉᐳᒍᑦ $19 ᒥᓕᐊᓐᑖᓚᓂᒃ 
ᐊᑐᓐᖏᓂᖅᓴᐅᓂᐊᕋᑦᑕ ᐅᑭᐅᓂ ᐱᖓᓱᓂ ᐊᒡᒋᖅᑐᓂ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᑦᓯᓂᓪᓕ ᑮᓇᐅᔭᖅᑐᓚᐅᖅᐱᓯ NTCL-ᑯᑦ ᓱᓕ 
ᐊᑐᖅᑕᕗᓐᓂ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᒫᓂ ᒥᑦᓵᓂ, ᐊᒥᐊᒃᑯᖃᖅᐸᓚᐅᖅᑐᒍᑦ $19 ᒥᓕᐊᓐᑖᓚᓂᒃ. 
ᑐᑭᓯᓇᑦᓯᐊᖅᑰᕈᓐᓃᕋᒪ ᑭᐅᑎᖔᕈᒃᑯ ᑐᖏᓕᕋ ᑐᑭᓯᓇᕐᓂᖅᓴᐅᓂᐊᖅᑰᒪᑦ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᑲᐃᓐᓇᖅᑐᖅ, ᓱᓕ NTCL-ᑯᑦ ᑳᓐᑐᕌᒃᑕᐅᒪᑎᓪᓗᒋᑦ 
ᐅᖅᓱᐊᓗᓕᕆᔨᐅᓪᓗᑎᒃ, ᐆᑦᑑᑎᒋᓗᒍ, ᐊᕐᕌᒍᓕᒫᒥᒃ, ᖃᑦᓯᓂᒃ ᑮᓇᐅᔭᓂᒃ ᐊᒥᐊᒃᑯᓯᒪᓚᐅᖅᑭᓯ ᑕᐃᒃᑯᐊ NTCL-
ᑯᑦ ᐊᑐᖅᓱᓯᐅᒃ ᑕᐃᑦᓱᒪᓂ? ᑕᑯᓐᓇᖏᓪᓗᒋᑦ ᑖᒃᑯᐊ $19 ᒥᓕᐊᓐᑖᓚᐃᑦ, ᖃᑦᓯᐅᕙᑦ ᑮᓇᐅᔭᐃᑦ 
ᐊᒥᐊᒃᑰᓂᑯᐃᑦ? 

ᒧᕌᓯᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓇᓱᐊᕐᓂᐊᕋᒃᑯ ᐊᐱᖅᑯᑎᖓ. ᓈᓴᐅᑏᑦ ᐱᓯᒪᓐᖏᓇᒃᑭᑦ ᒫᓐᓇ ᑭᓯᐊᓂ 
ᑕᕝᕙᓂ ᐊᕐᕌᒍᒥ ᑎᑭᑎᑕᐅᓚᐅᖅᑐᑦ, 2002-ᒥ, ᓇᓕᖅᑲᐅᔪᖅ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᓐᓄᑦ 
ᑕᒫᓃᓐᓂᐊᕐᒪᑦ ᖃᓂᒋᔮᓂ 57-58, ᐃᒻᒪᖃ ᐊᓪᓛᑦ $60-ᒥᓕᐊᓐ, ᐊᑭᓕᐅᑕᐅᓂᐊᖅᑐᑦ ᐅᖅᓱᐊᓗᒻᒥᑦ 
ᐅᓯᔾᔨᑕᐅᓚᐅᖅᑐᓄᑦ. ᑕᒪᓐᓇ ᓇᓚᐅᑦᑖᑐᐅᓐᓇᕋᒃᑯ, ᓈᓴᐅᑏᑦ ᐱᓯᒪᔭᐃᓐᓇᕆᓐᖏᓇᒃᑭᑦ ᐅᕙᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᕗᖓ ᒥᓂᔅᑕ ᐅᕙᑦᑎᓐᓄᑦ 
ᐅᖃᐅᓯᖃᕈᓐᓇᕐᓂᐊᕐᒪᖔᖅ ᖃᑦᑎᐅᒻᒪᖔᑕ ᑕᐃᒃᑯᐊ ᒪᓕᒐᓕᐅᕐᕕᒻᒥᑦ, ᐅᖃᕐᓗᓂ ᐊᑐᖅᑎᓪᓗᑎᒃᑯ 
ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ ᐊᒻᒪ ᐱᓪᓗᒍ ᑕᐃᓐᓇ ᑳᓐᑐᕌᖃᖅᑐᖅ ᓄᓇᕗᒻᒥᐅᓄᑦ ᓇᒻᒥᓂᖁᑎᒋᔭᐅᓐᖏᒻᒪᑦ. 
ᑕᐃᒃᑯᐊ ᓈᓴᐅᑏᑦ ᐱᒋᐊᖃᑐᐃᓐᓇᕆᐊᖃᕋᑦᑎᒃᑯ ᐊᕐᕌᒎᒪᐅᖅᕿᑐᓂᑦ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ 
ᑳᑐᓐᕌᖃᖅᑎᓪᓗᒋᑦ. 
 
ᐅᖃᐅᓯᖃᐃᓐᓇᖃᑦᑕᓚᐅᕋᑦᑕ ᓄᓇᕗᒻᒥᐅᓂᒃ ᓇᒻᒥᓂᖁᖁᑎᖃᖅᑐᓂ ᒃᑲᒻᐸᓂᓂᑦ ᑐᓂᔭᐅᖃᑦᑕᖁᓪᓗᑎᒃᑯ 
ᑳᓐᑐᕌᓂᒃ. ᐱᐅᒐᔭᖅᐳᖅ Woodward oil limited ᑲᒻᐸᓂᖓ ᑲᔪᓯᑦᑎᐊᕐᓂᖅᐸᑦ, ᑭᓯᐊᓂ ᐊᑐᕈᒪᒐᑦᑕ 
ᓄᓇᕗᒻᒥᐅᓂᒃ ᑲᒻᐸᓂᓂᑦ ᐅᖅᓱᐊᓗᑦᑖᖅᑎᑦᑎᖃᑦᑕᕐᓂᐊᖅᑐᓂᒃ ᓄᓇᓕᓐᓄᑦ. 
 
ᖃᐅᔨᔪᒪᒋᕗᖓᑦᑕᐅᖅ ᖃᑦᑎᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᒪᖔᑕ ᐅᑭᐅᖅᑕᖅᑐᒥ 
ᐃᖏᕐᕋᔪᓕᕆᔨᒃᑯᓐᓄᑦ. ᖃᐅᔨᔪᒪᑐᐃᓐᓇᖅᑐᖓ ᑕᒫᓃᒻᒪᖔᑕ 400 ᐃᖅᑲᓇᐃᔭᖅᑏᑦ. ᖃᑦᑎᑦ ᐃᖅᑲᓇᐃᔭᖅᑏᑦ 
ᐊᓯᐅᔨᔭᐅᓂᐊᖅᐸᑦ? 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᓯᕗᓪᓕᖅ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᖃᖅᑐᓂ ᒪᓕᒐᓕᐅᖅᑎ 
ᖃᑦᑎᐅᓚᐅᕐᒪᖔᑕ ᓈᓴᐅᑏᑦ ᓱᓕ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ ᐅᓯᑲᖅᑕᖃᑦᑕᑎᓪᓗᒋᑦ ᓄᓇᓕᓐᓄᑦ. ᑕᒪᓐᓇ 
ᐅᖃᐅᓯᕆᔪᓐᓇᕐᓂᐊᖅᐸᕗᑦ ᒪᓕᒐᓕᐅᕐᕕᒻᒥᑦ. 
 
ᐊᐱᖅᑯᑎᒋᕋᑖᖅᑕᖓᓄᓪᓕ ᐃᖅᑲᓇᐃᔭᖅᑏᑦ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᓐᓄᑦ. ᒪᒥᐊᓇᐅᒐᓗᐊᖅ ᑖᓐᓇ 
ᑭᐅᔪᓐᓇᖏᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒃᑲᓂᕐᓗᖓ ᑳᑐᓐᕌᑖᖅᑎᔅᓯᒪᒐᔅᓯᐅᒃ Woodward's-
ᑯᑦ ᐅᖃᐅᑎᓐᓂᖅᐱᓯᐅᒃ ᑐᑭᓯᒋᐊᖅᑎᓐᓂᖅᐱᓯᐅᓪᓘᓐᓃᑦ ᖃᑦᑎᓂᒃ ᐃᖅᑲᓇᓴᐃᔭᖅᑎᖃᕆᐊᖃᕐᒪᖔᑕ 
ᓄᓇᕗᒻᒥᐅᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒧᕌᓯᒃ. 
 
ᒧᕌᓯᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᒍᑦ ᑳᓐᑐᕌ ᐅᖃᖅᓯᒪᕗᖅ ᐃᓄᓐᓂᒃ ᐃᓕᓐᓂᐊᖅᑎᑦᑎᒋᐊᖃᕐᓂᖏᓐᓂᑦ. 
ᐃᓚᖓ ᖃᐅᔨᓴᖅᑕᐅᓚᐅᖅᑐᖅ Woodward-ᑯᓐᓂᒃ ᑕᒪᑐᒥᖓ ᐊᑐᖅᐳᖅ. ᐱᓯᒪᓐᖏᓇᒃᑭᑦ ᓈᓴᐅᑎᖏᑦ, ᑭᓯᐊᓂ 
ᑕᒪᓐᓇ ᐅᖃᖅᓯᒪᔪᖅ ᑳᓐᑐᕌ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᒋᐊᖃᕐᓂᖅ ᒪᓕᑦᑕᐅᑦᑎᐊᕐᓂᐊᖅᐳᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔪᓐᓇᖅᐱᑎᒎᑦ ᑎᑎᖅᑲᒃᑯᑦ ᖃᓄᖅ 
ᐸᕐᓇᐅᑎᖃᕐᒪᖔᖅᓯ ᐃᓚᓕᐅᑎᓚᐅᖅᑕᓯᓐᓂᒃ ᑳᑐᓐᕌᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᑕᒪᔾᔭᑑᕚ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓇ ᐊᐱᖅᑯᑕᐃᖅᑰᖅᑲᐅᒐᓗᐊᕐᒥᔪᖅ ᐅᐊᑦᑎᐊᕈ ᐋᒡᒐᓘᓐᓃᑦ 
ᑭᓯᐊᓂ ᐊᐱᕆᔪᒪᓄᕙᕋ ᒥᓂᔅᑕ ᓄᓇᕗᒻᒥ ᓇᒻᒥᓂᖁᑎᓖᑦ ᐃᑲᔫᑎᖓ ᐊᑐᖅᑕᐅᒻᒪᖔᖅ ᑕᕝᕙᓂ ᑳᓐᑐᕌᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᐋᒡᒐᐃ ᐊᑐᖅᑕᐅᓚᐅᓐᖏ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒎᖅᑐᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓱᒻᒪᑦ ᐊᑐᖅᑕᐅᓚᐅᓐᖏᒻᒪᖔᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᕋᒃᑯ ᑕᒪᑐᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒧᕌᓯᒃ. 
 
ᒪᕌᓯᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓᓕ, ᓄᓇᕗᒻᒥ ᓇᒻᒥᓂᖁᑎᓖᑦ ᐃᑲᔫᑎᖓ ᐊ ᑐᖅᑕᐅᓚᐅᓐᖏᓚᖅ 
ᑐᔅᓯᕋᐅᒻᒥᑦ ᐅᖅᓱᐊᓗᒻᒧᑦ ᐊᒻᒪ ᐃᖏᕐᕋᔾᔪᑎᓄᑦ ᐱᔾᔪᑎᖃᖅᑐᓂ ᐊᑐᕋᔅᓴᖅᑕᖃᓚᐅᓐᖏᒻᒪᑦ ᓄᓇᕗᒻᒥ 
ᓴᓇᔭᐅᓂᑯᒥᑦ ᐅᖅᓱᐊᓗᓕᕆᓂᕐᒧᑦ. ᑕᒪᑐᒥᖓ ᐱᖃᓐᖏᓇᑦᑕ, ᓱᓕ. ᐊᒻᒪ ᑭᓇᑐᐃᓐᓇᖅ ᓄᓇᕗᒻᒥᐅᖅ 
ᐃᖏᕐᕋᔾᔪᑎᓂᒃ ᐱᑕᖃᓐᖏᒻᒪᑦ ᑕᒪᑐᒥᖓ ᐱᓕᕆᐊᖃᕐᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᕆᔪᒪᑐᐃᓐᓇᖅᐸᕋ ᒥᓂᔅᑕ ᐅᕝᕙᓘᓐᓃᑦ ᑐᖏᓕᐊ ᐃᓄᓐᓄᑦ 
ᓇᒻᒥᓂᖁᑎᒋᔭᐅᔪᖅ ᐊᑐᖅᑕᐅᓯᒪᓕᓐᖏᒻᒫᑦ 25-ᓂᒃ ᐊᕐᕌᒍᓂᒃ? ᐅᖃᕋᑖᕐᒪᑦ ᐊᑐᕋᔅᓴᖅᑕᖃᓐᖏᓐᓂᕋᐃᓪᓗᓂ ᐊᒻᒪ 
25-ᖑᓚᐅᖅᑕᓂᑦ ᐊᕐᕌᒍᓂᑦ ᐃᓄᓐᓂᒃ ᓇᒻᒥᓂᖁᑎᖃᖅᑐᓂ ᑕᐃᒪᐃᑎᑦᑎᖃᑦᑕᓚᐅᕋᑦᑕ ᑕᒪᒪᒪᑐᒥᖓ 
ᓇᓗᓇᐃᖅᓯᑲᐃᓐᓇᕈᓐᓇᖅᐹ? ᑕᒪᓐᓇ ᑐᑭᓯᒍᓐᓇᐃᓕᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒧᕌᓯᒃ. 

ᒧᕌᓯᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒥᖓᓕ ᖃᐅᔨᓵᖃᖅᑎᓪᓗᑕ ᐊᓪᓛᑦ ᓄᓇᕗᒻᒥ ᓇᒻᒥᓂᖁᑎᓖᑦ ᐃᑲᔫᑎᖓ 
ᐊᑐᖅᑕᐅᒐᓗᐊᖅᐸᑦ ᓇᓕᐊᓐᓄᑐᐃᓐᓇᖅ ᐊᑕᐅᓰᓐᓇᕐᒧᑦ ᑲᒻᐸᓂᒧᑦ ᐊᓯᔾᔨᕋᔭᓐᖏᒻᒪᑦ ᖃᐅᔨᓴᕐᓂᕐᒧᑦ ᐸᕐᓇᐅᒻᒥᑦ 
ᐱᓪᓗᒍ ᐊᖏᔪᒻᒪᕆᒻᒥᑦ ᐊᑭᖓᓂᑦ ᐊᔾᔨᒌᓐᖏᓐᓂᖅᑕᖃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐅᕙᖓ ᐊᐱᖅᑯᑎᖓᓄᑦ ᑭᐅᔾᔪᑕᐅᓐᖏᒻᒪᑦ. ᐊᐱᖅᑯᑎᒐᓕ 
ᖃᐅᔨᒪᕖᑦ ᒥᓂᔅᑕᐅ ᑐᖏᓕᐊ ᐅᖃᕋᕐᒪᑦ ᓇᒻᒥᓂᖁᑎᖅᑕᖃᓐᖏᓐᓂᕋᐃᓪᓗᓂ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᑦ ᑕᒫᓂ 
ᐱᔨᑦᓯᕈᓐᓇᖅᑐᒥᑦ ᐊᒻᒪ ᐃᓄᓐᓄᑦ ᓇᒻᒥᓂᖁᑎᓕᓐᓂᑦ ᑕᐃᒪᐃᑎᑦᑎᖃᑦᑕᓚᐅᕋᑦᑕ 25-ᓂᒃ ᐊᕐᕌᒍᓂᒃ. 
ᑐᑭᓯᔪᓐᓇᐃᓕᒐᒃᑯ ᑕᒪᓐᓇ ᖃᐅᔨᒋᐊᕋᓱᐊᖅᐸᕋ, ᓇᓗᓇᐃᖅᓯᕕᐅᔪᓐᓇᕐᒪᖔᕐᒪ ᑕᒪᓐᓇ 
ᐊᔾᔨᒌᓐᖏᒍᓐᓇᕋᔭᓚᐅᕐᒪᖔᖅ ᐋᒡᒐᓘᓐᓃᑦ. ᑭᓯᐊᓂᓕ ᓱᖁᑕᐅᔪᓐᓃᕐᒪᑦ ᒫᓐᓇ. ᑭᓯᐊᓂ ᐊᐱᕆᔪᒪᕗᖓ 
ᓇᓗᓇᐃᖅᓯᕕᐅᔪᒪᓪᓗᖓ ᑕᒪᓐᓇ ᖃᓄᖅ ᐱᔾᔪᑎᖃᕐᒪᖔᖅ. 
 
ᓱᒻᒪᑦ ᐊᑐᖅᑕᐅᓚᐅᓐᖏᒻᒪᖔᖅ. ᐊᔾᔨᒌᑎᑦᑎᒋᐊᖃᕋᑦᑕ ᖃᓄᖅ ᒪᓕᒐᐃᑦ ᐊᑐᖅᑕᐅᕙᒻᒪᖔᑕ. 
ᓂᕈᐊᑐᐃᓐᓇᕈᓐᓇᓐᖏᓐᓇᑦᑕ ᐊᑐᕈᒪᑐᐃᓐᓇᖅᑕᑎᓐᓂᒃ. ᑭᓯᐊᓂ ᑐᓴᕈᒪᒐᒪ ᓇᓗᓇᐃᖅᓯᔾᔪᒻᒥᑦ ᒥᓂᔅᑕᐅ 
ᑐᖏᓕᖓᓂᑦ ᑕᒪᒃᑯᓄᖓ ᐅᖃᐅᓯᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᑐᑐ. ᒥᓂᔅᑕᐅ ᑐᖏᓕᐊ ᒧᕌᓯᒃ. 
 
ᒧᕌᓯᒃ: ᓄᓇᕗᒻᒥ ᓇᒻᒥᓂᖁᑎᓖᑦ ᐃᑲᔫᑎᖓ ᐃᓚᓕᐅᔾᔭᐅᓚᐅᓐᖏᓚᖅ ᑕᕝᕙᓂ ᑳᓐᑐᕌᒥ ᐱᔾᔪᑎᒋᓪᓗᒍ ᑖᓐᓇ 
ᑳᓐᑐᕌ ᐱᔾᔪᑎᖃᕐᒪᑦ, ᐊᖏᓂᖅᐹᒥᑦ ᐊᑭᓕᕋᔅᓴᐅᔪᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ ᐊᕐᕌᒍᒧᑦ ᑳᓐᑐᕌᓕᕆᓂᖅ 
ᑕᑯᓐᓇᖅᑐᒍ. ᑕᑯᓐᓈᕐᒪᑕ ᑕᒫᓂ $60-ᒥᓕᐊᓂᒃ 70-ᒥᓕᐊᓄᑦ ᐊᕐᕌᒍᑕᒫᑦ ᐊᑭᓕᐅᑎᒋᕙᑦᑕᖏᓐᓄᑦ ᐅᖅᓱᐊᓗᒻᒥᑦ 
ᑕᐃᒪᐃᒻᒪᑦ ᓄᓇᕗᒻᒥ ᓇᒻᒥᓂᖁᑎᓖᑦ ᐃᑲᔫᑎᖓ ᐊᑐᖅᑕᐅᓚᐅᓐᖏᓚᖅ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐱᔾᔪᑕᐅᑉᐸᑦ ᒥᓂᔅᑕᐅ ᑐᖏᓕᐊ ᐅᖃᕋᑖᕐᒪᑦ ᓱᒻᒪᑦ 
ᓄᓇᕗᒻᒥ ᓇᒻᒥᓂᖁᑎᓖᑦ ᐃᑲᔫᑎᖓ ᐊᑐᖅᑕᐅᓚᐅᓐᖏᒻᒪᖔᖅ ᐊᒻᒪ ᐊᔾᔨᒋᒍᓐᓃᕐᒥᒻᒪᒍ ᐅᐊᑦᑎᐊᕈᒃᑲᓐᓂᖅ 
ᑭᐅᔾᔪᑎᒋᖅᑲᐅᔭᖓᓄᑦ ᐅᖃᖅᑎᓪᓗᒍ ᐃᓄᓐᓂᒃ ᓇᒻᒥᓂᖁᑎᖅᑕᖃᓐᖏᓐᓂᕋᐃᓪᓗᓂ ᑕᒫᓂ ᐅᑭᐅᖅᑕᖅᑐᒥ 
ᓇᒻᒥᓂᖅᑕᖃᓐᖏᒻᒪᑦ ᑕᐃᒪᐃᒍᓐᓇᖅᑐᓂᒃ, ᖃᐅᔨᒪᕕᓪᓖ ᑭᓲᒻᒪᖔᖅ? 
 
ᐃᒪᐃᓕᖓᖅᑰᔨᒻᒪᑦ ᓂᕈᐊᑐᐃᓐᓇᖅᑎᓪᓗᑕ ᐊᑐᕈᒪᔭᑦᑎᓐᓂᑦ ᑭᓱᑐᐃᓐᓇᕐᓄᑦ, ᐊᑐᐊᓐᖏᒐᐃᒐᑦᑕ 
ᐊᑐᐊᕋᐃᒍᑦᑕᓘᓐᓃᑦ ᐊᔾᔨᒌᑎᑦᑏᓐᓇᕆᐊᖃᕋᑦᑕ ᐊᑐᖅᑕᑎᓐᓂᒃ. ᐊᔾᔨᒌᓐᖏᒃᑲᓗᐊᖅᐸᑦ ᐅᕝᕙᓘᓐᓃᑦ 
ᓈᒻᒪᖏᒃᑲᓗᐊᖅᐸᑦ. ᐊᔾᔨᒌᑎᑦᑎᒋᐊᖃᕋᑦᑕ ᓱᓕ ᒐᕙᒪᒃᑯᑦ ᒪᓕᒐᖏᓐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐊᑐᖅᑕᐅᔪᓄᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᓕᑦᓱᒋᑦ ᐊᑐᐃᓐᓇᐅᑎᑕᐃᑦ ᓄᓇᕗᒥ ᓇᒻᒥᓂᓕᓐᓂᒃ 
ᐃᑲᔫᑎᒃᑯᑦ, ᑕᐃᒃᑯᐊ ᐊᑐᐃᓐᓇᐅᑎᑕᐃᑦ ᑕᕝᕙᓃᑦᑐᑦ ᒐᕙᒪᒃᑯᑦ ᓯᕗᓕᖅᑎᖏᓐᓄᑦ ᐊᑦᑐᐊᖏᑦᑐᑦ, ᑐᕌᖓᓗᐊᖅᑐᑦ 
ᑳᓐᑐᕌᒃᓯᓂᕐᒧᑦ ᓄᓇᕗᒥ ᓇᒻᒥᓂᓐᓂᒃ ᐃᑲᔫᑎᒃᑯᑦ. ᑖᑦᓱᒥᖓᓕ ᓯᕗᓕᖅᑏᑦ ᑲᑎᒪᔨᖏᑦ 
ᐊᑲᐅᓂᖅᓴᐅᔪᕆᑦᓯᓚᐅᕐᒪᑕ ᒪᑐᐃᑦᓯᐊᒻᒪᕆᓪᓗᒍ ᑮᓇᐅᔭᖅᑐᕕᔾᔪᐊᐸᒃᑲᑦᑕ ᐅᖅᓱᐊᓗᒻᒧᑦ ᐊᒻᒪᓗ ᐃᓄᐃᑦ 
ᓈᒻᒪᑦᓴᓕᕈᓐᓇᕋᑎᒃ ᐅᖅᓱᐊᓘᑉ ᐊᑭᖓᓂᒃ. 

ᐃᑉᐱᒍᓱᔅᓯᒪᒐᑦᑕ, ᓯᕗᓕᖅᑎᐅᓪᓗᑕ, ᒪᑐᐃᖓᑦᓯᐊᒻᒪᕆᑉᐸᑦ ᐊᑲᐅᓂᖅᓴᐅᒐᔭᕆᐊᖓ ᐊᑭᑦᑐᕈᔾᔭᐅᓗᐊᕐᓂᐊᖏᒻᒪᑕ 
ᐅᖅᓱᐊᓗᑦᑖᖃᑦᑕᖅᑐᑦ. ᑕᐃᒪᐃᓕᖓᑎᓪᓗᒍ, NTCL-ᑯᑦ ᐱᔨᑦᓯᖅᐸᓚᐅᖅᑐᖅ ᐊᑯᓂᐊᓗᒃ ᐊᑖᓂᑦᑐᑎᓪᓗ ᓄᓇᕗᒥ 
ᓇᒻᒥᓂᓕᓐᓄᑦ ᐃᑲᔫᑏᑦ, ᐊᑖᑕᑦᓯᐊᖅ ᐊᑐᐃᓐᓇᐅᔪᓕᒫᓄᑦ. 
 
ᑐᑭᑖᖅᓯᒪᓂᕗᑦ ᒪᓕᓪᓗᒍ, ᐊᑐᔾᔮᒍᓐᓃᖅᑕᕗᑦ ᑖᓐᓇ ᐊᑖᑕᑦᓯᐊᖅ ᒪᓕᒐᖅ ᑐᕌᖓᔪᖅ ᒪᑯᓄᖓ ᐃᓄᓐᓄᑦ 
ᓇᒻᒥᓂᖁᑎᒋᔭᐅᓂᕋᖅᑕᐅᕙᑦᑐᓄᑦ ᓄᓇᕗᒦᑦᑐᓄᑦ ᐊᒻᒪᓗ ᐊᑖᓃᓐᓇᑎᒃ ᐃᓄᐃᑦ ᓇᒻᒥᓂᖁᑎᖏᓐᓄᑦ ᑐᕌᖓᔪᓂᒃ 
ᓄᓇᑖᕐᓂᕐᒧᑦ ᐊᖏᖃᑎᒋᒍᑎᓂ. 
 
ᑕᐃᒪᐃᒻᒪᑦ, ᑖᒃᑯᐊ ᓇᒻᒥᓂᕆᔭᐅᔾᔮᖏᑦᑐᑦ ᐃᓄᓐᓄᑦ ᒪᓕᓪᓗᒋᑦ ᓄᓇᑖᕐᓂᕐᒧᑦ ᐊᖏᖃᑎᒋᒍᑕᐅᒪᔪᑦ. ᑖᒃᑯᐊ 
ᒪᓕᒋᐊᖅᑐᑎᒍ ᐃᓄᓐᓄᑦ ᓇᒻᒥᓂᕆᔭᐃᑦ ᑲᒻᐸᓃᑦ ᐊᑐᖃᑦᑕᓚᐅᖅᑕᕗᑦ ᑕᒪᓐᓇ ᑲᔪᓯᑏᓐᓇᕋᓱᑦᑐᑎᒃᑯ, ᑭᓯᐊᓂᓕ 
ᒫᓐᓇᒃᑯᑦ, ᕿᓂᖅᑐᒍᑦ ᐊᑭᑐᓗᐊᓐᖏᑦᑐᓂᒃ, ᐱᐅᓂᖅᐹᒥᒃ ᓂᕈᐊᖅᑕᐅᒪᕕᒋᓯᒪᔭᑦᑎᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᕋᐃᒻᒥᐊ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑖᓐᓇᓕ ᐅᕙᑦᓯᐊᕈᐊᓗᒃ ᐊᐱᖅᑯᑎᒋᒋᐊᓕᒥᓂᕋᓗᐊᕋ ᐳᕋᐃᒻᒥᐊᒧᑦ, 
ᑕᐃᓐᓇ ᐊᐱᖅᑯᑕᐅᒪᔪᖅ ᑭᐅᔭᐅᑦᓯᐊᖅᓯᒪᓐᖏᒻᒪᑦ. ᐃᓛ, ᐱᔾᔪᑎᖃᑦᓯᐊᖅᓱᑎᒃ ᑖᒃᑯᓂᖓ ᓂᕈᐊᓚᐅᓐᖏᑦᑐᑦ, 
ᑕᕝᕙᐅᓕᖅᓱᓂ, ᖃᐅᔨᒪᔪᑎᑦ ᖃᓄᖅ ᐅᖃᕐᒪᖔᕐᒪ. 
 
ᐅᖃᕆᐊᑐᓯᒪᓐᖏᑐᑎᑦ ᓱᓇᒥᒃ ᐱᓇᐃᓗᑕᖅᑕᖃᓚᐅᕐᒪᖔᖅ ᑕᐃᒪᐃᓪᓚᕆᑦᑐᖃᓚᐅᓐᖏᒻᒪᑦ. ᑭᓯᐊᓂᓕᑦᑕᐅᖅ 
ᑕᐃᒫᑦᓴᐃᓐᓇᐳᓗᑐᐃᓐᓇᖅ ᑐᓴᖃᑦᑕᕋᑦᑕ ᑕᑯᕙᑦᓱᑕᓗ ᐊᒻᒪᓗ ᐱᓕᕆᐊᖃᖅᐸᑦᓱᑕ ᒐᕙᒪᐅᓪᓗᑕ ᐱᓕᕆᕕᑦᑎᓐᓂ, 
ᐅᒡᒍᓇᖅᑐᖅ ᑕᒪᓐᓇ. 
 
ᐊᐱᕆᒍᒪᒻᒥᔪᖓ, ᐃᑦᓯᕙᐅᑖᖅ, ᒥᓂᔅᑕᐅᑉ ᑐᖏᓕᖓᑕ ᐅᖃᐅᓯᕆᒐᓚᑉᐸᓪᓚᐃᖅᑲᔭᕋᓗᐊᖓ ᓇᒦᒻᒪᖔᖅ; ᒥᓂᔅᑕ 
ᐅᖃᕈᓐᓇᖅᑲ ᖃᑦᓯᕌᓪᓚᕆᖃᑦᑕᕐᒪᖔᖅ ᐊᕐᕌᒍᑕᒫᑦ ᑳᓐᑐᕌᒃᕈᑕᐅᕙᑦᑐᖅ? ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᑦᓱᒪ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ 
ᑐᑭᓯᓇᖅᓯᑎᑕᐅᒋᐊᖁᔭᕋ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ, ᑐᑭᓯᓇᖅᓯᑎᒋᐊᕈᒃ ᐊᐱᖅᑯᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᕐᕌᒍᓕᒫᒥ ᖃᑦᓯᕌᕋᔭᓐᖑᐊᖅᑲ ᑳᓐᑐᕌᒃᕈᑕᐅᔪᖅ ᐅᑦᐅᐊᑦᑯᓐᓂᒃ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᒥᑦᓵᓄᑦ ᑎᑎᕋᖅᓯᒪᔪᓂᒃ ᐱᓯᒪᑦᓯᖏᑦᑐᖓ 
ᒫᓐᓇᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ. 

ᑐᑐ: ᖁᔭᓐᓇᒦᒃ, ᐃᑦᓯᕙᐅᑖ. ᐊᑦᓱᐊᓗᒃ ᕿᓄᓐᖓᓇᖅᑐᖅ, ᐃᑦᓯᕙᐅᑖᖅ. ᖃᔨᐅᒪᔪᑎ ᑕᒪᑐᒪ ᐃᓱᒫᓗᓐᓇᕐᓂᖓ 
ᑎᑎᕋᐅᑕᐅᖃᑦᑕᓚᐅᕐᒪᑦ ᐱᕙᓪᓕᐊᔪᓂᒃ ᑐᓴᕋᑦᓴᓕᐅᖅᑎᓄᑦ ᐱᓇᓱᐊᕈᓯᓕᒫᖑᓕᖅᑐᖅ ᐊᒻᒪᓗ ᒥᓂᔅᑕᐃᑦ 
ᐅᖃᐅᓯᖏᓐᓃᑎᓪᓗᑕ ᐅᖃᐅᓯᕆᖅᑲᐅᓪᓗᓂᐅᒃ ᒥᓂᔅᑕᐅᑉ, ᐊᒻᒪᓗ ᒥᓂᔅᑕᐅᑉ ᑐᖏᓕᖓ ᓇᔫᑎᖃᑕᐅᖅᑲᐅᓪᓗᓂ 
ᑖᒃᑯᓄᖓ. 
 
ᖃᐅᔨᒪᓇᑎᓪᓗ ᖃᑦᓯᕌᕐᓂᕐᒪᖔᖅ ᑳᓐᑐᕌᒃ? ᑕᒪᓐᓇ ᑐᑭᓯᓐᖏᑕᕋ ᖃᓄᐊᓗᒃ ᖃᐅᔨᒪᒐᔭᓐᖏᒻᒪᖔᑕ 
ᖃᑦᓯᕌᕐᓂᕐᒪᖔᖅ ᑖᓐᓇ ᑳᓐᑐᕌᒃᕈᑕᐅᔪᖅ. ᑖᓐᓇ ᐊᑦᓱᐊᓗᒃ ᐆᓇᖅᑐᖅ ᑐᓴᖅᓱᒍ. ᑖᒃᑯᐊ ᕿᒥᕐᕈᕋᑖᖑᓪᓗᑎᒃ 
ᖃᑦᓯᕌᕋᔭᕐᓂᕐᒪᖔᖅ ᖃᐅᔨᒪᓐᖏᑦᑐᑦ? ᐅᕙᖓᓕ ᑕᒪᓐᓇ ᐊᖏᓐᖏᑕᕋ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑭᐅᔭᓂᐊᖅᐹ ᑖᓐᓇ ᐊᐱᖅᑯᑎᖓ? ᒧᕌᔨᒃ. 
 
ᒧᕌᔨᒃ: ᐄ, ᐃᑦᓯᕙᐅᑖᖅ. ᑖᓐᓇ ᑳᓐᑐᕌᒃ ᐃᔾᔪᔪᐊᓗᓐᓂᒃ ᓂᐊᖁᒥᓂᖅᑕᓕᒃ ᐅᖅᓱᐊᓗᑦᑕᕈᑕᐅᓂᐅᓴᔪᓂᒃ. ᑖᓐᓇ 
ᑳᓐᑐᕌᒃ ᖃᓄᐃᓪᓗᐊᖅᑐᒥᒃ ᐅᖅᓱᐊᓗᑦᑕᕈᑕᐅᓂᐊᕐᒪᖔᖅ ᐅᖃᖅᓯᒪᓐᖏᑦᑐᖅ, ᐊᒻᒪᓗ ᐋᖅᑭᑦᓯᒪᔪᖃᕋᓂ 
ᖃᓄᐃᓪᓗᐊᖅᑐᒥᒃ ᐅᖅᓱᓗᑦᑕᕈᑕᐅᓂᐊᕐᒪᖔᖅ ᐊᕐᕌᒍᒥ, ᐊᒻᒪᓗ ᐊᓯᐊᓂᒃ ᐱᑕᖃᕋᓂ, ᑕᐃᒪᐃᒻᒪᑦ 
ᑎᑎᕋᖅᓯᒪᔪᓂᒃ ᐱᑕᖃᓐᖏᑦᑐᖓ ᐅᖃᐅᑎᒐᔭᕋᓗᐊᖅᓱᒋᑦ ᖃᓪᓗᑦ ᐊᑕᐅᓯᖅ 4ᓴᕌᕐᒪ, 3ᓴᓘᓐᓂᑦ, 
ᖃᓄᐃᓗᖓᔫᒐᓗᐊᑭᐊᖅ. 
 
ᑕᐃᒪᐃᒻᒪᑦ, ᐊᑭᑦᓴᕋᓗᐊᖏᑦ ᐋᖅᑭᑦᓯᒪᓐᖏᑦᑐᑦ ᐅᐱᓐᓇᕋᓂ ᐊᔾᔨᒌᖃᑦᑕᖏᑦᑐᑦ ᖃᓄᐃᓪᓗᐊᕐᓂᖏᑦ 
ᐅᖅᓱᐊᓗᑦᑖᖑᕙᑦᑐᑦ, ᑕᑯᓐᓇᖅᓱᒋᑦ ᐅᖅᓯᖅᑕᐅᕙᑦᑐᑦ ᐊᒻᒪᓗ ᐊᓯᖏᑦ ᐊᒥᓲᓐᖏᑦᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕ ᐅᖃᕈᓐᓇᖅᐹ ᐅᖃᐅᓯᖃᕈᓐᓇᕐᓂᐊᕐᓂᕋᕐᓗᓂ 
ᑐᑭᓯᒋᐊᕈᑎᑎᔅᓴᓂᒃ ᐱᔪᓐᓇᖅᓯᑐᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᐄ. ᑕᐃᒪᐃᒍᓐᓇᖅᐳᒍᑦ. 
 
ᐃᒃᓯᕙᐅᑖᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᓇᐃᓈᖅᑕᒻᒪᕆᒋᓗᒍ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᒍᒥᓇᓐᖏᒃᑲᓗᐊᖅᐳᖅ ᐱᓇᓱᐊᕈᓯᒐᓚᓐᓂᒃ ᑕᒪᑐᒥᖓ ᑐᑭᓯᒋᐊᕈᒻᒥᑦ. 
ᑐᑭᓯᒋᐊᕈᑦ ᓄᑖᖑᓂᐊᕐᒪᑦ. 
 
ᐃᒃᓯᕙᐅᑖᖅ, ᐊᐱᖅᑯᑎᔅᓴᖃᒃᑲᓐᓂᕋᒪ ᖃᐅᔨᒪᓐᖏᓚᖓ ᒧᕌᓯᒃ ᑕᒫᓃᔅᓯᒪᓕᕐᒪᑦ ᐊᑯᓂᑲᓪᓚᒃ ᐊᒻᒪ 
ᐱᓕᕆᖃᑕᐅᓯᒪᒻᒪᑦ ᐅᖅᓱᐊᓗᓕᓂᕐᒥᑦ ᐊᒥᓱᑲᓪᓚᓐᓂᑦ ᐊᕐᕌᒍᓂᒃ, ᑭᓯᐊᓂ Woodward oil, ᐊᑐᓚᐅᖅᐹᑦ 
ᑕᐃᒃᑯᓂᖓ ᐅᖅᓱᐊᓗᒃᑲᓂᕐᓂᑦ ᓄᓇᓕᓐᓄᑦ ᕿᑭᖅᑖᓗᒻᒥᑦ ᐊᒻᒪ ᑐᑭᓯᓯᒪᕗᖓ ᐅᖅᓱᐊᓗᖃᖅᑎᑦᑎᖃᑦᑕᖅᓯᒪᒻᒪᑕ 
ᖃᐅᓱᐃᑦᑐᒥᑦ 1999-ᒧᑦ ᑎᑭᑦᑐᒍ ᑕᐃᔅᓱᒪᓂ ᑳᓐᑐᕌᖃᕈᓐᓃᓚᐅᖅᑐᑎᒃ. 
 
ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑐᐅᑉ ᐃᖅᑲᓇᐃᔭᖅᑎᖏᑦ ᖃᐅᔨᒪᒻᒪᖔᑕ ᑕᒪᑐᒥᖓ ᐊᒻᒪ ᓱᒻᒪᑦ ᑳᓐᑐᕌᖃᖅᑐᓂᒃ 
ᐊᓯᐅᔨᓚᐅᕐᒪᖔᑕ ᑕᐃᔅᓱᒪᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒧᕌᓯᒃ. 

ᒧᕌᓯᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᓐᖏᓐᓇᒃᑭᑦ ᑐᑭᓯᒋᐊᕈᑎᔅᓴᓕᒫᑦ, ᑭᓯᐊᓂ Woodwards 
ᐊᑦᑕᑎᒋᔭᐅᑦᑎᐊᖃᑦᑕᖅᓯᒪᕗᖅ ᐅᖅᓱᐊᓗᖃᖅᑎᑦᑎᓪᓗᓂ ᐊᒥᓱᑲᓪᓚᓂᒃ ᐊᕐᕌᒍᓂᒃ ᐱᓕᕆᖃᑎᖃᖅᑐᑎᒃ 
ᐃᑯᒻᒪᖅᑯᑎᓕᕆᔨᒃᑯᓐᓂᑦ ᐊᒻᒪ ᐅᖅᓱᐊᓗᖃᖅᑎᑦᑎᕙᑦᑐᑎᒃ ᓄᓇᕕᒻᒥ, ᓛᐸᑐᐊᕆᒥ ᐊᒻᒪ ᐊᓯᖏᓐᓂᑦ ᓄᓇᓕᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᓕᖅᑭᒍᒪᓐᖏᒃᑲᓗᐊᖅᑐᖓ ᑭᓯᐊ ᐊᐱᖅᑯᑎᒋᖅᑲᐅᔭᕋ, Woodward's 
ᐊᑐᓚᐅᖅᐹᑦ ᑕᐃᔅᓱᒥᖓᔅᓴᐃᓐᓇᖅ ᐅᖅᓱᐊᓗᒻᒥᑦ ᖃᐅᓱᐃᑦᑐᒥᑦ ᓇᒥᖔᕐᓘᓐᓃᑦ ᐊᑐᓚᐅᖅᐸᑕ, 1999-ᒧᑦ 
ᑎᑭᐅᒪᖅᑰᓚᐅᕐᒪᑕ ᑕᐃᔅᓱᒪᓂᓗ ᐊᓯᐅᔨᓪᓗᑎᒃ.  
 
ᖃᐅᔨᔪᒪᑐᐃᓐᓇᖅᐳᖓ ᖃᓄᖅ ᐱᔾᔪᑎᖃᕐᒪᖔᑕ ᓱᒻᒪᑦ ᑳᑐᓐᕌᖃᖅᑎᑕᐅᔪᓐᓃᓚᐅᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. ᒧᕌᓯᒃ. 
 
ᒧᕌᓯᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒻᒥᓂᖅ ᖃᐅᔨᒪᓐᖏᓚᖓ Woodwards ᑳᓐᑐᕌᖃᕈᓐᓃᕐᓂᕆᐊᖏᑕ 
ᖃᐅᓱᐃᑦᑐᒥ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖃᐅᔨᒋᐊᕐᓂᐊᕐᓂᕋᕈᓐᓇᖅᐹ ᑕᒪᓐᓇ ᑳᓐᑐᕌ ᐊᑐᖅᑕᐅᓚᐅᕐᒪᖔᖅ 
Woodwards-ᑯᓐᓄᑦ 1999-ᕈᕋᓱᐊᕐᓂᖓᓂ ᓱᒻᒪᓪᓗ, ᐊᑮᓐᓇᖓᓅᓚᐅᖅᐹ ᖃᓄᕐᓗᑭᐊᖅ ᐊᒻᒪ 
ᓇᓗᓇᐃᖅᓯᔪᓐᓇᖅᐸᑦ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥᑦ ᑕᒪᑐᒥᖓ ᑐᑭᓯᒋᐊᕈᑎᔅᓴᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᓱᓕᒃᑲᓐᓃᖅ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᓂᒃ ᐊᐱᖅᑯᑎᔅᓴᖃᕋᒪ. ᑖᓐᓇ ᑳᓐᑐᕌ ᑐᓂᔭᐅᒌᖅᓯᒪᓕᖅᐹ 
Woodward-ᑯᓐᓄᑦ. 
 
ᓇᒥᒥᐅᑕᐅᒻᒪᑕ Woodward-ᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): Woodward-ᑯᑦ ᓂᐅᕙᓐᓛᓐᒥᐅᑕᐅᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᑖᓐᓇ ᑳᓐᑐᕌ ᑐᓂᔭᐅᒌᖅᓯᒪᒻᒪᑦ. ᑐᑭᓯᖅᑰᕋᑦᑕ ᑕᒪᒃᑯᐊ 
ᑕᐃᒪᐃᑦᑐᑦ ᑳᓐᑐᕌᑦ, ᑐᑭᓯᒋᐊᕈᑏᖅᑲᐃᑦ ᓄᓇᓕᓕᒫᓄᑦ ᑐᓂᔭᐅᕙᒻᒪᑕ ᓄᓇᓖᑦ ᖁᐊᖅᓵᕐᓂᐊᓐᖏᒻᒪᑕ 
ᑕᒪᒃᑯᓄᖓᒐᓚᒃ. 

ᐊᐱᖅᑯᑎᒐᓕ ᑭᖑᓪᓕᕐᒥ ᐃᓱᒫᓘᑎᐅᔪᖅ ᑭᕙᓪᓕᕐᒥ, ᐅᖅᓱᐊᓗᒻᒥᑦ ᑐᔪᐃᖃᑦᑕᕈᓐᓇᕐᓂᐊᖅᐹᑦ ᑭᖑᕙᓐᖏᓪᓗᑎᒃ 
ᓄᓇᓕᓕᒫᓄᑦ? ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᒪᑐᒥᖓ ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅᐅᖃᖅᑏ 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓐᓂᐊᖅᐳᒍᑦ ᖃᐅᔨᒪᒋᐊᕐᓂᐊᖅᐳᒍᓪᓗ 
ᐅᖅᓱᐊᓗᒃ ᑐᔪᖅᑕᐅᖃᑦᑕᕐᓂᐊᕋᓗᐊᕐᒪᖔᖅ ᑭᖑᕙᓐᖏᓪᓗᑎᒃ ᓄᓇᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᕐᒥᓪᓕ ᐊᐱᖅᑯᑎᔅᓴᕋ ᑲᒻᐸᓂᐅᔪᖅ 
ᑳᑐᓐᕌᑖᖅᑎᑕᐅᓚᐅᖅᑐᖅ. ᐃᖅᑲᓇᐃᔭᖅᑎᑦᑎᓂᐊᖅᐹᑦ ᓄᓇᕗᒻᒥᐅᓂᒃ ᑕᐃᒪᐃᑉᐸᒻᒪᑕ ᐅᑭᐅᖅᑕᖅᑐᒥ 
ᐃᖏᕐᕋᔪᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᓯᒪᕗᖅ ᑳᓐᑐᕌᒥ ᐃᓱᒪᒋᔭᑦᑎᐊᖁᓪᓗᒋᑦ 
ᐃᓄᓐᓄᑦ ᓄᓇᕗᒻᒥᐅᓄᑦ ᑭᓯᐊᓂ ᑭᐅᔪᓐᓇᓐᖏᓚᕋ ᐊᐱᖅᑯᑏᑦ ᒫᓐᓇᐅᔪᖅ. 
 
ᐃᓱᒪᒋᔭᐅᑦᑎᐊᕆᐊᖃᕐᒪᑕ ᓄᓇᕗᒻᒥᐅᑦ ᐱᑕᖃᖁᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔪᓂᒃ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᐊᕐᒪᑕ. 
ᐊᐱᖅᑯᑎᒐᓕ ᐊᒻᒪ ᒥᓂᔅᑕ ᐅᖃᖅᑲᐅᒻᒪᑦ ᐱᑕᖃᖁᔭᖏᓐᓂᑦ ᓄᓇᕗᒻᒥᐅᑦ ᐊᑐᕐᓂᐊᕐᒪᑕ. ᐅᖃᖅᐲᑦ ᐃᓄᓐᓂᒃ  
ᐃᖅᑲᓇᐃᔭᖅᑎᑦᑎᓂᐊᕆᐊᖏᑕ ᑖᔅᓱᒨᓇ ᑳᓐᑐᕌᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᑐᕌ ᒪᓕᑦᑕᐅᒋᐊᖃᕐᓂᐊᖅᐳᖅ. 
ᐃᓱᒪᒋᔭᐅᒋᐊᖃᕐᓂᐊᖅᐳᑦ ᐃᓄᐃᑦ. ᐅᖃᓐᖏᓚᖓ ᐃᖅᑲᓇᐃᔭᖅᑎᑕᐅᓂᐊᕆᐊᖏᑕ ᑭᓯᐊᓂ 
ᐃᓱᒪᒋᔭᐅᒋᐊᖃᕐᓂᐊᖅᐳᑦ ᐱᑕᖃᖁᔭᖏᑦ ᓄᓇᕗᒻᒥᑦ.  
 
ᐃᒃᓯᕙᐅᑖᖅ (ᑐᓵᔨᑎᒎᖅᑐᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐱᓗᐊᖅᑐᒥ ᕿᑭᖅᑖᓗᒻᒥ ᐊᒻᒪ 
ᓄᓇᓕᕋᓛᖑᓂᖅᓴᓂᑦ, ᐊᒥᓱᑦ ᓂᐅᕙᓐᓛᓐᒥᐅᑦ ᕿᑭᖅᓯᑖᓘᒻᒥ ᐃᖅᑲᓇᐃᔭᖅᐸᒻᒪᑕ ᖃᑦᑏᓐᓇᕈᓘᓪᓗᑎᒃ ᐃᓄᐃᑦ, 
ᐃᓚᖏᓐᓂᑦ ᐱᑕᖃᓐᖏᒻᒪᕆᑦᑐᑎᒃ. 

ᓇᓗᓇᐃᖅᓯᓯᒪᔪᖃᖅᐹ ᑳᓐᑐᕌᒥᑦ ᐊᒻᒪ ᖃᐅᔨᓴᖅᑕᐅᓂᐊᖅᐹᑦ ᑭᖑᕐᖓᒍᑦ ᐊᕐᕌᒍᒥᑦ ᐅᕝᕙᓘᓐᓃᑦ ᖃᑦᑎ ᐳᓴᐃᑦ 
ᐃᓄᐃᑦ ᐃᖅᑲᓇᐃᔭᓕᖅᑎᑕᐅᒻᒪᖔᑕ ᐅᕝᕙᓘᓐᓃᑦ ᐊᓯᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐸᓂᖅᑐᑦ ᐊᒻᒪ 
ᑭᓱᑐᐃᓐᓇᐃᑦ ᑐᔪᖅᑕᐃᑦ ᐊᑭᑭᓐᓂᖅᓴᐅᓂᐊᓕᖅᐹᑦ?  
 
ᐃᒃᓯᕙᐅᑕᖅ (ᑐᓵᔨᑎᒎᖅᑐᑦ):  ᒪᒥᐊᓇᖅ, ᑕᕝᕙᓂᐅᓐᖏᑦᑐᖅ ᑐᓵᔾᔪᒻᒦᑲᐃᓐᓇᕋᑦᑕᐅᖃᖅᑏ ᑭᓇ ᑭᐅᓂᐊᖅᐸ? 
ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓪᓗᒥ ᐅᖃᐅᑎᒍᓐᓇᖏᑦᑕᒋᑦ ᐅᖅᓱᐊᓗᒃ 
ᐊᑭᑭᓐᓂᖅᓴᐅᓂᐊᓕᕐᒪᖔᖅ. ᑭᓯᐊᓂᓕ ᐅᖅᓱᐊᓗᑦᑕᖅᑕᐅᒍᑏᑦ ᐊᑭᖏᑦ ᐊᒥᓲᓗᐊᓐᖏᓂᖅᓴᐅᓂᐊᖅᑐᑦ 
ᓯᕗᓂᑦᑎᓐᓂᒃ. ᑕᒪᓐᓇ ᑕᒡᒐ ᐃᑉᐱᓇᕐᓂᐅᓴᔪᖅ ᐊᒥᐊᒃᑯᒃᑯᑦ. 
 
ᐅᖃᐅᑎᒍᓐᓇᖏᑦᑕᒋᑦ ᐅᖅᓱᐊᓗᒃ ᐊᑭᑭᓪᓕᒋᐊᕐᓂᐊᕐᒪᖔᖅ, ᑭᓯᐊᓂᓕ ᐊᑭᑭᓪᓕᒋᐊᓚᖓᓐᓂᖅᐸᑦ, ᓇᓗᖏᑦᑐᖓ 
ᑐᓴᖅᑕᐅᑎᓛᕐᒥᔭᕗᑦ. ᐅᖃᕈᓐᓇᖏᑦᑐᖓ ᐅᖅᓱᐊᓗᒃ ᐊᑭᑭᓪᓕᒋᐊᓛᕐᒪᖔᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ $19 ᒥᓕᐊᓐᑖᓚᐃᑦ ᐊᒥᐊᒃᑰᓂᐊᕐᓂᕋᖅᑕᐃᑦ, 
ᐃᓱᒪᑦᓴᖅᓯᐅᕈᑎᒋᒌᖅᓯᒪᓕᖅᑭᓯᐅᒃ ᖃᓄᖅ ᑖᒃᑯᐊ $19 ᒥᓕᐊᓐᑖᓚᐃᑦ ᐊᑐᕐᓂᐊᕐᒪᖔᑕ? ᐅᕝᕙᓘᓐᓃᑦ ᑖᒃᑯᐊ 
$19 ᒥᓕᐊᓐᑖᓚᐃᑦ ᐊᖏᕈᑎᒋᒌᖅᓯᒪᕕᓯᐅᒃ ᐊᑐᕐᓂᐊᕐᓂᑦᓴᖏᑦ? ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᐃᓱᒪᑦᓴᖅᓯᐅᕈᑎᒋᓯᒪᓐᖏᑕᕗᑦ ᖃᓄᖅ ᑖᒃᑯᐊ $19 ᒥᓕᐊᓐᑖᓚᐃᑦ 
ᐊᑐᕐᓂᐊᕐᒪᖔᑦᑎᒍ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᐅᖃᕇᖅᓯᒪᔪᖓ ᐊᓪᓚᕝᕕᒻᒥᒃ ᐊᔾᔨᐅᖏᑦᑐᒥᒃ ᐊᐅᓱᐃᑦᑐᒥᒃ ᓴᖅᑭᒐᔭᖁᔨᑦᓱᖓ ᐊᒻᒪᓗ 
ᒐᕙᒪᒃᑯᑦ ᐊᓪᓚᕝᕕᑦᓴᖓᓐᓂᒃ ᐃᑉᐱᐊᕐᔪᒻᒥ, ᐊᒻᒪᓗ ᐃᖅᑲᓇᐃᔭᖅᑎᓄᑦ ᐃᓪᓗᑦᓴᒥᒃ ᐃᑉᐱᐊᕐᔪᒻᒥ, ᐊᒻᒪᓗ  
ᐅᖅᓱᐊᓘᑎᐊᓗᐃᑦ ᐊᓯᔾᔨᖅᓯᒪᓕᕇᖅᓱᑎᒃ ᖃᐅᓱᐃᑦᑐᒥ, ᐅᕝᕙᓘᓐᓃᑦ ᓄᐊᑕᐅᕙᓪᓕᐊᑦᓱᑎᒃ ᐃᓂᑦᓴᐃᑦ 
ᐃᑉᐱᐊᕐᔪᒻᒥ. 
 
ᑖᒃᑯᐊ $19 ᒥᓕᐊᓐᑖᓚᐃᑦ ᐊᑐᕐᓂᐊᕐᒪᑕ ᐃᑉᐱᐊᕐᔪᒻᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᐊᐱᖅᑯᒻᒥᒃ ᑐᓴᓐᖏᓇᒪ. ᖃᐅᔨᒪᒐᓗᐊᖅᑐᖓ ᑖᒃᑯᐊ ᑮᓇᐅᔭᐃᑦ ᐊᒥᐊᒃᑯᐃᑦ 
ᐊᑐᖅᑕᐃᓐᓇᕆᔪᒪᒐᑦᑎᒍ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ, ᐱᔭᕇᖅᑮᑦ? ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑕᐅᓯᕐᒥ ᐊᐱᖅᑯᑎᑦᓴᖃᖅᑐᖓ. ᒥᓂᔅᑕᐃᑦ ᐅᖃᐅᓯᖏᓐᓂ, 
ᐅᖃᓕᒫᑲᐃᓐᓇᕐᓂᐊᕋᒃᑯ; ᖃᐅᔨᒪᔭᕋᓗᐊᕋ ᐊᐱᖅᑯᑕᐅᒌᖅᓯᒪᔪᖅ ᑭᓯᐊᓂ ᐊᐱᖅᑯᑎᒋᒃᑲᓐᓂᕈᒪᔭᕋ. 
 
ᑮᓇᐅᔭᐃᑦ ᐊᒥᐊᒃᑯᖏᑦ ᓄᓇᕗᒥ ᒐᕙᒪᒃᑯᑦ $19 ᒥᓕᐊᓐᑖᓚᐃᑦ ᐅᖓᑖᓅᖓᓂᐊᖅᑐᑦ ᐅᑭᐅᓂ ᐱᖓᓱᓂ 
ᐊᒡᒋᖅᑐᓂ, ᑕᑯᑦᓱᒋᑦ 2002ᒥ ᐅᖅᓯᖅᑕᐅᓕᖅᑭᒍᑕᐅᓂᑯᐃᑦ ᕿᑭᖅᑖᓗᒻᒥ ᑭᕙᓪᓕᕐᒥᓗ. 
 
ᑖᒃᑯᐊ ᑮᓇᐅᔭᖅᑐᓪᓚᕆᓚᐅᖅᑲᑦ $19 ᒥᓕᐊᓐᑖᓚᓂᒃ ᐅᑭᐅᓂ ᐱᖓᓱᓂ ᖄᖏᖅᑐᓂ? $19 ᒥᓕᐊᓐᑖᓚᓂᒃ 
ᑮᓇᐅᔭᖅᑐᖅᓯᒪᕕᓯ ᐊᕐᕋᒍᓂ ᐊᓂᒍᖅᓯᒪᓕᖅᑐᓂ? ᐅᖃᐅᑎᕕᑎᒎᑦ ᑖᒃᑯᐊ $19 ᒥᓕᐊᓐᑖᓚᐃᑦ 
ᐊᑭᓕᐅᑎᒋᔾᔮᓐᖏᒋᐊᑦᑎᒍ ᐃᓯᔭᐅᔾᔪᑎᖏᓐᓄᑦ ᐅᖅᓱᐊᓘᑉ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 
 
ᒥᓂᔅᑕ ᐲᑕ ᑲᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᐅᖃᓐᖏᑦᑐᑦ $19 ᒥᓕᐊᓐᑖᓚᓂᒃ 
ᑮᓇᐅᔭᖅᑐᕐᓂᕋᐃᓗᓂ. ᐊᕐᕌᒍᖓᓂ 2002 ᐅᖅᓱᐊᓘᑉ ᐅᓯᔭᐅᔾᔪᑎᖏᑦ ᐅᑭᐅᓂ ᐱᖓᓱᓂ ᐊᒡᒋᖅᑐᓂ 
ᐊᒥᐊᒃᑯᖃᕐᓂᐊᖅᑐᒍᑦ $19 ᒥᓕᐊᓐᑖᓚᓂᒃ ᑕᑯᑦᓱᒋᑦ ᑮᓇᐅᔭᖅᑐᕈᑕᐅᒪᔪᑦ 2002ᒥ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓂᒃ ᑎᑎᖃᖅᓯᒪᔪᖃᕈᓐᓃᕋᒪ. ᒪᒥᐊᓇᖅ. ᓄᑕᖃᖅ. 
 
ᓄᑕᕋᒃ (ᑐᓵᔨᑎᒍᑦ): ᐊᑎᓕᐅᖅᑕᐅᓇᓱᒋᖅᑲᐅᒐᓗᐊᕋᒪ. ᐅᖅᓱᐊᓗᒻᒧᑦ ᑳᓐᑐᕌᒃᑖᖑᔪᖅ ᑕᑯᓐᓇᖅᑐᒍ ᐅᖓᓯᒃᑐᒧᑦ 
ᐱᐅᓗᐊᖅᑰᔨᓐᖏᑦᑐᖅ, ᑭᓯᐊᓂ ᖃᐅᑕᒫᖅᓯᐅᑎᓄᑦ, ᓄᓇᕗᒥᐅᑦ ᖃᐅᑕᒫᑦ ᐃᓅᓯᖏᓐᓄᑦ, ᐅᕙᑦᑎᒍᑦ 
ᐆᒪᔪᕐᓂᐊᖅᐸᒃᑐᑎᒍᑦ ᒑᓴᓖᖃᕆᐊᖃᕋᑦᑕ, ᕿᒧᒃᓯᖃᕈᓐᓃᕋᑦᑕ. 
 
ᐅᖃᖅᑲᐅᒐᑦᑕ, ᑕᑯᔪᒪᔪᒍᑦ ᐊᑭᑭᓛᖑᔪᒥᒃ ᐅᖅᓱᐊᓗᒻᒥᒃ. ᓇᓗᓇᓐᖏᑦᑐᖅ ᐃᓘᓐᓇᑕ 2000 ᐊᕐᕌᒍᖓᓂ 
ᐊᑭᑭᓐᓂᖅᓴᓂᑦ ᐅᖅᓱᐊᓗᒻᒧᑦ ᐊᑭᖃᕈᒪᓚᐅᖅᑐᒍᑦ. ᒑᓴᕐᓘᑎᐊᓘᑎᓪᓗᒍ, ᑕᑯᔪᒪᓚᐅᖅᑐᒍᑦ ᐅᖅᓱᐊᓘᑉ 
ᐊᑭᖓᓐᓂᒃ ᐊᑭᑭᓪᓕᒋᐊᖅᑕᐅᓂᖓᓂᒃ. 
 
ᐱᖁᑎᑦᑎᓐᓂᑦ ᓱᕋᐅᔾᔨᓚᐅᖅᐳᒍᑦ. ᓄᓇᕗᒥᐅᑕᑐᐃᓐᓇᐅᓪᓗᖓ ᐆᒪᔪᖅᓯᐅᕐᓂᐊᕈᒪ ᐊᒻᒪ ᖃᐅᑕᒫᒧᑦ 
ᒪᑭᒪᐅᑎᒋᓇᓱᒃᑯᒃᑯ ᐃᓱᒪᓇᔭᖅᑐᖓ ᓇᑭᑦᑐᖅ ᐊᑭᑭᓐᓂᖅᓴᖅᑕᖃᖅᐸ ᒑᓯᒥᒃ. 
 
ᐱᒃᑯᒋᔪᒪᔭᕋᓗᐊᒃᑲ ᒥᓂᔅᑕᐅᕝᕕᖁᑎᓯ ᑭᓯᐊᓂ ᐅᖃᖅᑲᐅᒐᒪ ᐅᖓᓯᒃᑐᒧᑦ ᑳᓐᑐᕌᒃᑖᖅᑎᑕᐅᑎᓪᓗᒋᑦ ᐅᐊᑦᐅᐊᒃᑯᑦ 
ᐱᐅᖅᑰᔨᓐᖏᑦᑐᖅ ᐃᓐ.ᑏ.ᓰ.ᐃᐅᓪ.ᒃᑯᑦ ᓄᓇᕗᒥ ᐃᓄᓐᓄᑦ ᓇᒻᒥᓂᕆᔭᐅᒻᒪᑦ. 
 
ᑭᓯᐊᓂ ᐃᓄᐃᑦ ᐆᒪᔪᕐᓂᐊᖅᑎᑎᒍᑦ ᐱᐅᓂᖅᓴᐅᖅᑰᔨᔪᖅ ᐅᖓᓯᒃᑐᒧᑦ. ᐅᓇᓕ ᐊᐱᖅᑯᑎᒐ, ᒑᓯ, ᖃᖓᑕᓲᖅᓯᐅᑦ 
ᐊᒻᒪ ᐅᖅᑰᔾᔪᑎᑦ ᑖᒃᑯᐊ ᐱᖓᓱᑦ ᐅᖅᓱᐊᓗᐃᑦ ᐊᑭᖏᑦ ᐋᖅᑭᑦᑕᐅᓯᒪᔪᓄᑦ, ᓂᕆᐅᒋᔭᖃᖅᐱᓰ ᐅᖅᓱᐊᓘᑉ 
ᐊᑭᑦᑐᕆᐊᕐᓂᒃᓴᖓᓂᑦ ᐄᐳᕈᑉ ᑐᖔᓂ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐋᒡᒐ, ᑕᐃᒪᓐᓇᐃᔾᔮᓐᖏᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᒃᓴᖃᒃᑲᓐᓂᖅᐲᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᑭᖑᓪᓕᖅᐹᖅ. ᖃᐅᔨᒪᒐᓗᐊᖅᑐᖓ ᑕᒪᓐᓇ ᐱᔾᔪᑎᖃᓐᖏᒻᒪᑦ ᑮᓇᐅᔭᓕᕆᔨᒃᑯᑦ 
ᒥᓂᔅᑕᐅᕝᕕᖓᓐᓂᒃ ᑭᓯᐊᓂ ᖃᐅᔨᒪᒐᒪ ᐊᑭᓖᔭᕆᐊᖃᕐᓂᐊᕐᒪᑕ ᓯᑭᑑᖁᑎᖃᖅᑐᓄᑦ ᓱᕋᐅᔾᔨᓚᐅᖅᑐᓄᑦ. 
 
ᑕᒪᓐᓇ ᐅᖃᐅᓯᕆᓚᐅᖅᑕᕗᑦ ᐸᓐᓂᖅᑑᒥ, ᑐᓴᕈᒪᒐᓗᐊᖅᑐᖓ ᐅᖓᕝᕙᕆᐊᕆᔪᓐᓇᕐᒪᖔᑕ ᐱᓇᓱᒍᓐᓇᐅᑎᐅᑉ 
ᑭᓪᓕᖓᓂᒃ ᒑᓯᕐᓘᑎᒧᑦ. ᓯᑭᑑᖅᑕᖃᓚᐅᖅᐸᑦ ᓱᕋᒃᑐᒥᒃ ᓄᕕᐱᕆᒥ ᑎᓯᐱᕆᒥᓘᓐᓃᑦ, ᖃᐅᔨᒪᓪᓗᖓ ᐊᐱᖅᑯᑦ 
ᒥᓂᔅᑕᐅᕝᕕᖓᓐᓄᑦ ᑐᕌᖓᓐᖏᒻᒪᑦ ᑭᓯᐊᓂ ᑭᖑᓪᓕᖅᐹᖅ ᐊᐱᖅᑯᑎᒐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᓛᒃ ᑭᐅᔪᓐᓇᓐᖏᒃᑲᓗᐊᖅᑐᖓ ᐊᐱᖅᑯᑎᖓᓄᑦ, 
ᒥᓂᔅᑕ ᑮᓇᐅᔭᓕᕆᓂᕐᒧᑦ ᑲᒪᒻᒪᑦ ᑕᒪᑐᒥᓐᖓ ᑭᓯᐊᓂᓕ ᓄᕕᐱᕆ 15ᒧᑦ ᑭᓪᓕᓕᐊᕆᓯᒪᔭᖓᑎᒍᑦ ᓄᓇᓖᑦ 
ᒑᓯᕐᓘᑎᖃᕋᓱᒋᔪᓐᓃᖅᑕᒃᑲ. ᐱᑕᖃᖅᑰᕈᓐᓃᖅᑐᑦ. 
 
ᐊᐱᖅᑯᑎᖓᓕ ᑭᖑᕙᖅᑐᓂᑦ ᐱᓇᓱᒍᒪᐅᑎᓂᑦ, ᑭᓯᐊᓂ ᒑᓯᕐᓘᑎᒃ ᓄᓇᓕᓐᓃᒍᓐᓃᕐᒪᑦ. ᖃᐅᔨᒪᒻᒪᕆᓐᖏᑦᑐᒍᑦ 
ᓱᓕ ᒑᓯᕐᓘᑎᑕᖃᕐᒪᖔᖅ ᓱᓕ ᓄᓇᓕᓐᓂ ᑕᐃᒪᓗ ᑭᐅᔪᓐᓇᓐᖏᓚᕋ ᐊᐱᖅᑯᑎᖓ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑑ, ᑭᖑᓪᓕᖅᐹᖅ ᐊᐱᖅᑯᑏᑦ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᐊᑕᐅᓯᑐᐊᒥᒃ ᐊᐱᖅᑯᑎᖃᖅᑐᖓ ᐃᓱᒪᒋᓕᖅᑲᐅᔭᕐᓂᒃ. 
 
ᐃᒃᓯᕙᐅᑖ ᐊᐱᕆᖅᑲᐅᒐᓗᐊᕋᒪ ᑳᓐᑐᕌᑉ ᐊᑭᖓᓂᒃ. ᒥᓂᔅᑕ ᐅᖃᖅᑲᐅᕗᖅ ᐅᖃᐅᑎᔪᓐᓇᓐᖏᒻᒪᑎᒍᑦ 
ᖃᐅᔨᒪᓐᖏᓐᓇᒥ ᐊᑭᖓᓂᒃ ᑭᓯᐊᓂ ᐅᖃᐅᓯᖓᓂ ᐅᓪᓗᒥ ᐅᖃᖅᑲᐅᒻᒪᑦ ᐊᑐᓐᖏᓐᓂᖅᓴᐅᓂᐊᕐᒪᑕ $19 
ᒥᓕᐊᓂᑦ. 
 
ᑳᓐᑐᕌᑉ ᐊᑭᖓᓂᒃ ᖃᐅᔨᒪᓐᖏᒃᑯᑎᑦ, ᓇᑭᓪᓕ ᑕᒪᑐᒥᓐᖓ ᓈᓴᐅᑎᒥᒃ ᐱᕕᓯ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᑐᖏᓕᓐᓄᑦ ᑭᐅᔭᐅᑎᓐᓂᐊᖅᐸᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒨᔮᒃ 
 
ᒨᔮᒃ: ᖁᔭᓐᓇᒦᒃ ᐃᒃᓯᕙᐅᑖ. $19 ᒥᓕᐊᓐ ᓂᕆᐅᑕᐅᔪᖅ ᐊᑐᓐᖏᓐᓂᖅᓴᐅᓂᐊᕐᓂᖅ ᐅᓯᒍᑎᓄᑦ ᐊᑐᓚᐅᖅᑐᒥᒃ 
2002ᒥ  

ᑎᑭᑎᑦᑎᓂᕐᒧᑦ ᑕᒪᓐᓇᓗ ᐊᑦᑐᐊᒪᐅᑎᒋᓪᓗᓂᐅᒃ ᑳᓐᑐᕌᒧᑦ ᓄᑖᒧᑦ ᐅᓯᔾᔪᑎᓄᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᓇᓚᐅᒃᓵᖅᐱᑕ ᓇᑭᑦ? ᖃᐅᔨᒪᕗᑎᑦ ᑕᒪᒃᑯᐊ ᐊᑭᒋᔭᐅᔪᓂᑦ, ᑕᒪᓐᓇᓗ 
ᐊᐱᖅᑯᑎᒋᓇᓱᒃᐸᕗᑦ. ᓱᓇᐅᕙ ᐊᑭᖓ? ᖃᐅᔨᒪᔪᖓ ᓂᕆᐅᒃᑲᑦᑎ ᐊᑐᓐᖏᓐᓂᖅᓴᐅᓂᐊᖅᑐᓯ  $19 ᒥᓕᐊᓂᑦ. 
 
ᐅᖃᖅᑎᓪᓗᑎᑦ ᖃᐅᔨᒪᓐᖏᓐᓇᕋᖅᑐᑎᑦ ᑖᒃᑯᓂᓐᖓ ᓈᓴᐅᑎᓂᑦ, ᓇᑭᓪᓕ ᓄᐃᑎᑦᑎᕕᓯ $19 ᒥᓕᐊᓂᑦ? 
ᑕᐃᒪᐃᓕᓇᓱᒃᐳᖓ, ᐊᑭᖓ ᓱᓇᐅᕙ? ᖃᐅᔨᒪᓐᖏᓐᓇᕋᕈᕕᑦ, ᖃᓄᕐᓕ ᖃᐅᔨᒪᕕᑦ $19 ᒥᓕᐊᖑᔪᖅ? ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑑ. ᐊᐱᖅᑯᑎᒥᒃ ᑐᓵᓐᖏᓐᓇᒪ ᐱᔭᕇᖅᐲᑦ ᑐᑑ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑕᒪᑐᒥᓐᖓ ᐊᒃᓱᒻᒪᕆᐊᓗᒃ ᖁᕕᐊᓱᓐᖏᓚᖓ. ᐊᒃᓱᐊᓗᐊᒃ. 
 
ᑕᕝᕙᓕ ᐃᑲᔪᕋᓱᒃᑲᓗᐊᖅᑐᒍᑦ ᓄᓇᕗᒥᐅᓂᑦ ᐱᕙᓪᓕᐊᔭᖁᓪᓗᒋᑦ ᐊᒻᒪ ᑳᓐᑐᕌᒃᑖᖅᑎᑦᑎᓕᖅᑐᑕᓗ ᓇᒻᒥᓂᕆᔭᓄᑦ 
ᓄᓇᕘᑉ ᓯᓚᑖᓃᓐᖔᖅᑐᓂᑦ ᑮᓇᐅᔭᓕᐅᕈᑎᒃᓴᖃᖅᑎᓪᓗᑕ. ᑕᒪᓐᓇ ᖁᕕᐊᒋᓐᖏᒻᒪᕆᑦᑕᕋ. 
 
ᐊᑐᓐᖏᓐᓂᖅᓴᐅᓂᐊᕋᓗᐊᖅᑎᓪᓗᑕ $19 ᒥᓕᐊᓂᑦ, ᐊᑐᖅᑕᐅᓂᐊᑐᐊᕈᓂ ᓄᓇᕗᒥᐅᓄᑦ 
ᐅᓗᕆᐊᓇᖅᑐᖃᓐᖏᑦᑐᖅ ᐊᑐᕐᓂᐊᕐᓗᒋᑦ. ᐃᒻᒪᖄ ᒐᕙᒪᕗᑦ ᑕᐃᒪᓐᓇᐃᓕᐅᖏᓐᓇᕐᓂᐊᖅᑖᑎᒍᑦ 
ᓄᖅᑲᖓᑎᑦᑎᕙᓪᓗᑎᑦ ᓄᓇᕗᒥᐅᑦ ᐱᕙᓕᐊᓂᖏᓐᓂᑦ, ᖄᒃᑲᓐᓂᐊᒍᓪᓗ ᐊᔭᐅᕆᓇᓱᒃᑐᑕ ᓄᓇᕗᒥᐅᓂᑦ 
ᐱᕙᓪᓕᐊᔭᐃᓂᐊᕐᓂᕐᒥᒃ. 
 
ᖃᓄᕐᓕ? ᓄᖅᑲᖓᑎᓐᓂᐊᖅᐸᕘᑦ ᐱᕙᓪᓕᐊᖁᓪᓗᒋᓪᓗ ᓇᒻᒥᓂᖅ? ᖃᓄᒃᑲᓐᓂᖅ ᐱᓇᓱᒍᓐᓇᖅᐱᑕ ᑕᒫᓂ? 
ᐅᖃᐅᓯᒃᓴᖃᕋᒪ ᐊᓂᑎᑕᕆᐊᖃᖅᑕᕐᓂᒃ ᓲᖃᐃᒻᒪ ᖁᕕᐊᒋᓐᖏᑕᒻᒪᕆᐊᓗᒋᒐᒃᑯ. 
 
ᐊᒻᒪᓗ ᑳᓐᑐᕌᒃ ᑐᓂᔭᐅᔭᕇᖅᑰᔨᔪᖅ ᐱᓪᓗᓂ ᐱᖃᑕᐅᔪᓐᓇᖅᓯᓚᐅᕐᓇᑕᓘᓐᓃᑦ. ᓂᓪᓕᕕᒃᓴᖃᓐᖏᑦᑐᒍᓪᓘᓐᓃᑦ 
ᐅᖃᖅᑕᑦᑎᓐᓂᑦ. ᐃᒃᓯᕙᐅᑖ, ᐅᖃᕐᓂᐊᕋᒪ ᑐᓴᕈᒥᓇᑦᑎᐊᓐᖏᑦᑐᒥᒃ. 
 
ᓄᓇᕗᒥᐅᑕᐅᓪᓗᑕ ᐱᕙᓪᓕᐊᔪᓐᓇᖅᓯᔪᒪᒐᓗᐊᖅᑐᒍᑦ ᓇᒻᒥᓂᖅ. ᒪᑭᒪᔪᓐᓇᖅᓯᓕᕈᒪᒐᓗᐊᖅᑐᒍᑦ. 
ᑭᓯᐊᓂᐅᖅᑰᔨᒻᒪᑦ ᓂᐅᕙᓐᓛᒥᐅᑦ ᓄᓇᕗᑖᖔᖅᓯᒪᒻᒪᑕ ᐅᕙᒎᓐᖏᑦᑐᖅ ᑕᐃᒃᑯᐊᖔᕐᓕ ᑳᓐᑐᕌᖅᑕᖅᑎᑕᐅᓯᒪᒻᒪᑕ. 
 
ᖃᐅᔨᒪᔪᖓ ᑕᒪᓐᓇ ᑐᓴᕐᓂᑦᑎᐊᓐᖏᑦᑐᖅ, ᑕᒪᓐᓇᓗ ᐋᖅᑭᑦᑕᐅᔭᕆᐊᓕᒃ. ᐊᒻᒪᓗ ᐅᕙᑦᑎᒍᑦ 
ᒪᓕᒐᓕᐅᖅᑎᐅᔪᑎᒍᑦ ᐅᖃᖃᑎᒋᔭᐅᖃᑦᑕᕆᐊᖃᕋᓗᐊᖅᑐᒍᑦ ᓯᕗᓂᑐᖄᓗᐊᓂ ᑕᐃᒪᓐᓇᒃ ᐊᖏᔫᑎᓂᑦ 
ᐋᖅᑮᓚᐅᖅᑎᓐᓇᓯ. ᓈᒻᒪᓴᓐᖏᓐᓂᖃᓐᖏᓂᖅᓴᐅᒐᔭᖅᑐᒍᑦ ᓂᓐᖓᐅᒪᓂᖃᓐᖏᓂᖅᓴᐅᓗᑕᓗ 
ᐃᓚᐅᑎᑦᑎᖃᑦᑕᕈᑦᑎ ᐅᕙᑦᑎᓐᓂᑦ ᓲᖃᐃᒻᒪᓕ ᑐᓴᖅᑎᑐᐅᕌᖓᑦᑎᒍ ᐋᖅᑭᑦᑕᐅᔭᕇᖅᓯᒪᔪᒥᒃ 
ᖃᓄᐃᓕᕕᒃᓴᖃᕈᓐᓃᖅᐸᒃᑲᑦᑕ. ᖁᔭᓐᓇᒦᒃ ᐃᒃᓯᕙᐅᑖ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒥᒃ ᑐᓴᓐᖏᓐᓇᒪ. ᒥᓂᔅᑕ ᕿᓚᕝᕚ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐊᖏᖃᑎᒋᓐᖏᑕᕋ ᐅᖃᖅᑕᖓ, ᓄᐅᕙᓐᓛᒥᐅᑦ 
ᓄᓇᕗᑦ ᒐᕙᒪᑖᖅᓯᒪᓐᖏᒻᒪᑕ. 
 
ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᑐᑭᓯᓐᖏᒻᒪᑦ ᓇᑭᓐᖔᕐᒪᖔᕐᒥ. ᒐᕙᒪᐅᖃᑕᐅᔪᐃᓐᓇᐅᕗᒍᑦ. ᑕᕝᕙᓃᑦᑐᐃᓐᓇᐅᕗᒍᑦ 
ᑭᒡᒐᖅᑐᐃᔨᐊᖅᑐᖅᑐᑕ ᐃᓄᓐᓂᑦ. ᒐᕙᒪᐅᕗᒍᑦ ᐊᒻᒪ ᒐᕙᒪᒃᑰᖃᑕᐅᓪᓗᑕ. ᐃᓘᓐᓇᑦᑎᐊᑕ. 
 
ᒪᓕᒐᓕᐅᖅᑎ ᑐᑭᓯᒍᒃᑯ ᐃᓱᒫᓘᑎᖓᓂᒃ ᐅᖃᓕᒪᑎᓪᓗᒍ ᒐᕙᒪᒃᑯᓐᓂᑦ ᐊᒻᒪ ᐃᓚᐅᑎᓐᖏᑦᑐᓂ ᒐᕙᒪᒃᑯᓐᓂᑦ, 
ᐃᒻᒪᖄ ᐱᓕᕆᖃᑎᒌᔭᕆᐊᖃᖅᑐᒍᑦ. 
 
ᐅᖃᕈᒪᑐᐃᓐᓇᖅᑐᖓ ᐊᖏᖃᑎᒋᓐᖏᓇᒃᑯ ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇᐅᔪᖅ ᑲᑎᒪᔨᕋᓛᑦ ᖃᓄᐃᓘᕈᒪᕙ?. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐱᒋᐊᖅᑎᑦᑎᔪᒪᕗᖓ ᑲᔪᓯᓯᒪᓂᑦᑎᓐᓂᑦ. ᑕᒪᓐᓇ ᑲᔪᓯᓚᐅᓐᖏᓐᓂᖓᓂ ᐊᐱᕆᔪᒪᔪᖓ 
ᒪᓕᒐᓕᐅᖅᑎᓄᑦ ᐱᔭᕇᕐᒪᖔᑦᑎᒍ 70-(60? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑲᔪᓯᒋᐊᒃᑲᓐᓂᖁᑎᒋᔪᓐᓇᕐᓂᐊᖅᐸᕘᑦ ᑲᑎᒪᔨᕋᓛᑎᒍᑦ ᐱᓇᓱᐊᕈᓯᑦᑎᓐᓂ, ᓈᒻᒪᒥᒃᐸᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕈᓐᓇᕐᓂᐊᖅᐱᑖ ᐅᖃᐅᓯᖃᕐᓂᑎᓐᓂᑦ ᒥᓂᔅᑕᐅᑉ ᐅᓂᒃᑳᖓᓂᒃ 
ᐱᓇᓱᐊᕈᓯᑦᑎᓐᓂ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑐᑭᓯᐊᔭᒃᑯᓪᓕ ᑳᓐᑐᕌᒃ ᐱᑎᑕᐅᔭᕇᖅᓯᒪᒻᒪᑦ, ᑭᓯᐊᓂ ᒥᓂᔅᑕ 
ᐊᐱᕆᔪᒪᔭᕋ ᑐᓴᖅᑎᑦᑎᔪᓐᓇᕐᓂᐊᕐᒪᖔᑦᑕ ᑳᓐᑐᕌᒃ ᑐᓂᔭᐅᓚᐅᖅᑎᓐᓇᒍ ᐊᒻᒪ ᓱᓇ ᐱᔭᕇᖅᑕᐅᓚᐅᕐᒪᖔᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖃᕐᒪᑦ ᑲᔪᓯᓯᒪᓂᕐᒥᒃ ᐊᒻᒪ ᒪᓕᒐᑎᒍᑦ ᐊᐃᕙᔾᔪᑕᐅᔪᓐᓇᕋᓂ. 
ᐱᒋᐊᖅᑎᑕᒧᑦ. ᐊᖏᓐᖏᑦᑐᑦ? ᐱᒋᐊᖅᑎᑕᖅ ᑲᔪᓯᕗᖅ. 
 
ᖁᔭᓐᓇᒦᒃ ᒥᓂᔅᑖ ᐃᑲᔪᖅᑎᖓᓗ ᑭᐅᖃᑦᑕᖅᑲᐅᓂᖏᓐᓄᑦ ᐊᐱᖅᑯᑎᓄᑦ. ᐅᖃᐅᔾᔭᐅᒋᐊᖅᑐᓚᐅᕐᓕᑐᖅ ᐅᖃᖅᑎ. 
ᖁᔭᓐᓇᒦᒃ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᑎᓐᓄᑦ. ᓈᓴᐅᑖ 20 ᑲᑎᒪᔨᕋᓛᑦ ᐅᓂᒃᑳᖏᑦ. ᐳᑭᕐᓇᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑲᑎᒪᔨᕋᓛᑦ ᐅᓂᒃᑳᖃᖅᑲᐅᕗᑦ ᒥᓂᔅᑕᐅᑉ ᐅᖃᐅᓯᖓᓂᒃ 
70-1(6)ᒥᒃ ᐊᒻᒪ ᐅᖃᕈᒪᓪᓗᖓ  

ᒥᓂᔅᑕᐅᑉ ᐅᖃᐅᓯᖓ 70-1(6) ᐱᔭᕇᖅᑕᐅᒻᒪᑦ. ᐊᒻᒪᓗ, ᐅᖃᖅᑏ ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ 
ᐊᖏᖃᑕᐅᖁᓪᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᐱᒋᐊᑎᖅᑎᑕᐅᔪᖃᕐᒪᑦ, ᐊᐃᑉᐲᔪᖃᖅᐹ? ᐊᕐᕚᕐᓘ ᐊᐃᑉᐲᕗᖅ. ᐱᒋᐊᖅᑎᑕᒧᑦ. 
ᓈᒻᒪᓴᖅᑐᐃᓐᓇᐃᑦ. ᐊᖏᓐᖏᑐᐃᓐᓇᐃᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ 
ᒪᓕᒐᒃᓴᓂᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᖏᖅᑕᐅᔪᒪᒐᓗᐊᖅᑐᖓ ᐅᑎᖁᓪᓗᑕ ᓈᓴᐅᑖ 5ᒧᑦ, 
ᐃᓕᑕᖅᓯᓂᕐᒥᒃ ᐳᓛᖅᑎᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐅᑎᖁᓪᓗᑕ ᓈᓴᐅᑖ 5ᒧᑦ. ᐊᖏᓐᖏᑦᑐᖃᖅᐹ. 
ᐊᖏᓐᖏᑦᑐᖃᓐᖏᒻᒪᑦ ᑲᔪᓯᔪᓐᓇᖅᐳᑎᑐᑦ. 
 

ᑲᑎᒪᔾᔪᑎᔅᓴᖅ 5: ᐅᑎᕐᓂᖅ ᐃᓕᑕᖅᓯᓂᕐᒥᒃ ᐳᓛᖅᑎᓂᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓕᑕᖅᓯᔪᒪᕗᖓ ᐃᓕᑕᕆᔭᐅᓚᐅᓐᖏᑦᑐᒥᒃ ᑖᓐᓇᓗ ᐊᑖᑕᒐ 
ᒪᑎᐊᓯ ᐊᕙ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᐳᓛᕐᕕᒻᒧᑦ. ᓈᓴᐅᑖ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᐱᖓᔪᐊᓐᓂᒃ 
ᐅᖃᓕᒫᕐᓂᖅ ᒪᓕᒐᒃᓴᓂᑦ. 
 
ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑎᓄᑦ ᐃᖅᑲᐃᔾᔪᑎᒃ, ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᑲᑎᒪᓂᐊᕐᒪᑕ ᖃᐅᑉᐸᑦ ᐅᓪᓛᒥ 9:00ᒧᐊᖅᐸᑦ ᑐᒃᑐ ᐃᒡᓗᕈᓯᕐᒥ. 
 
ᑲᑎᒪᔾᔪᑎᒃᓴᐃᑦ ᐱᖓᔪᐊᓐᓄᑦ ᓄᕕᐱᕆ 20. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ. 
 
ᑎᑎᕋᖅᑎᖁᑎᑯᓗᒃᐳᑦ ᐃᖅᑲᐃᑎᖅᑲᐅᒻᒪᖓ ᐃᖅᑲᐃᑎᑦᑎᖁᔨᓪᓗᓂ ᒪᓕᒐᓕᐅᖅᑎᓂᑦ ᑐᓐᖓᓱᒃᑎᑕᐅᔪᖃᕐᓂᐊᕐᒪᑦ 
6:00ᒧᐊᖅᐸᑦ ᓈᕕᒐᐃᑕᒥ, ᒪᐃᔭᒧᑦ ᐊᒻᒪ ᑲᑎᒪᔨᓄᑦ ᐃᖃᓗᓐᓄᑦ. 
 
>>ᐃᓪᓚᖅᑐᑦ 
 
ᐅᐊᑦᑎᐊᕈᒃᑲᓐᓂᖅ ᐅᖃᖃᑎᒋᓂᐊᖅᐸᕋ, ᑎᔅᑲᕗᕆᒥ. 
 
ᒪᓕᒐᓕᐅᕐᕕᒃ ᓄᖅᑲᖓᓚᐅᑲᓐᓂᐊᖅᐳᖅ ᐱᖓᔪᐊᑦ ᓄᕕᐱᕆ 20ᖑᕋᓱᓐᓂᖓᓄᑦ, 1:30ᒧᐊᖅᐸᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 5:58ᒧᐊᖅᑎᓪᓗᒍ ᐅᓐᓄᓴᒥ

